
ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 89 
 

ᐱᖓᑦᓯᖅ, ᒫᑦᓯ 11, 2020 
 

 

ᖁᑉᐱᕐᓂᓖᑦ 5681ᒥᒃ 5759ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᐹᓪ ᖁᐊᓴ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ;  

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᒃ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᒃ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒫᑦᓯ 11, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ 

ᒪᐃᓐ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ ᓇᑦᓯᖅ, 

ᐃᒥᓕᐊᓐᓄ ᕿᓐᖑᖅ, ᐅᖃᖅᑎ ᐹᓪ ᖁᐊᓴ, ᐋᓚᓐ 

ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ 

ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ. ᒥᔅᑕ 

ᕿᓐᖒᖅ, ᒪᑐᐃᖅᓯᔪᓐᓇᖅᐲᑦ 

ᐱᒋᐊᕐᓂᐊᓕᖅᑎᓪᓗᑕ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᕿᓐᖑᖅ. ᐅᓪᓗᒃᑯᑦ, 

ᐅᓪᓗᒃᑰᑦᓯᐊᖅᐸᒃᑲ ᓄᓇᕗᒻᒥᐅᑦ, ᑕᐅᑐᒃᑐᑦ ᑐᓵᔪᑦ.  

ᑲᔪᓯᓗᑕ. ᒥᓂᔅᑕᐃᑦ. ᒪᒥᐊᓇᖅ 

ᐱᒋᐊᓚᐅᖅᑳᖅᑎᓐᓇᑕ ᓇᓗᓇᐃᕐᕕᒋᔪᒪᕙᒃᑲ 

ᒪᓕᒐᓕᐅᖅᑎᐅᖃᑎᒃᑲ, ᑖᓐᓇ ᑕᐃᕕᑎ ᖃᒪᓂᖅ 

ᑕᒫᓃᔾᔮᓐᖏᑦᑐᖅ ᐱᔾᔪᑎᖃᖅᖢᓂ. ᖁᔭᓐᓇᒦᒃ.  

 

ᒥᓂᔅᑕᐃ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᓄᓇᓕᖕᓂ 

ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑎᐅᓂᕐᒧᓪᓗ, ᒥᓂᔅᑕ 

ᑯᓱᒐᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 418 - 5(2): ᓄᓇᓕᓐᓂ 

ᒐᕙᒪᐃᑦ ᓱᕈᐃᕙᓪᓕᐊᓐᖏᑦᑐᓂᒃ 

ᐆᒻᒪᖅᑯᑎᓕᐅᕈᑎᒃᓴᖏᓐᓄᑦ ᑮᓇᐅᔭᒃᑯᕕᒃ 

(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓗᒃᑯᑦ 

ᐅᖃᖅᑎᑦᓯᔩ. ᑲᖏᖅᖠᓂᕐᒥᐅᑕᐃᑦ, ᐅᔪᕈᒐᓗ 

ᐃᔨᕋᖅ ᓇᓪᓕᐅᑎᖕᒪᑦ, ᓇᓪᓕᐅᓐᓂᖅᓯᐅᑦᓯᐊᖁᕙᕋ.  

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐱᓕᕆᕕᒃᑲ 

ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᑦ, ᑖᓐᓇ 

ᓄᓇᓕᓐᓂ ᓱᕈᐃᕙᓪᓕᐊᑎᑦᑐᒥᒃ  

ᐆᒻᒪᖅᑯᑎᓕᐅᕋᓱᑦᑐᓂᒃ ᑮᓇᐅᔭᖃᖅᑎᑦᑎᓛᕐᖓᑕ 

ᑕᒪᒃᑯᐊ ᐊᖅᑭᒋᐊᕆᔅᓯᒐᓱᑦᑐᐃᑦ ᐊᒻᒪ 

ᐳᔪᕐᓗᓐᓂᐅᔪᓂᒃ ᒥᑭᓪᓕᒋᐊᕆᑦᑎᒐᓱᑦᑐᐃᑦ. 

ᓄᓇᕗᓪᓗ ᐱᖃᑕᐅᒻᒪᑦ ᑲᓇᑕᓕᒫᒥᒃ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᐱᓕᕆᔪᓄᑦ ᐃᓚᒋᔭᐅᒻᒪᑦ. 

 

ᑖᒃᑯᐊ ᕼᐋᒻᓚᓄᑦ ᑐᕌᖓᔪᐃᑦ 

ᓱᕈᐃᕙᓪᓕᐊᓐᖏᑦᑐᓂᒃ ᐆᒻᒪᖅᑯᑎᓕᐅᕈᑎᔅᓴᐃᑦ $1 

ᒥᓕᐊᓐ ᑮᓇᐅᔭᐅᓂᐊᖅᑐᐃᑦ ᐊᕐᕌᒍᓄᑦ ᐱᖓᓱᓄᑦ. 

ᐊᒻᒪ ᑐᔅᓯᕋᐅᑎᓂᒃ, ᑐᔅᓯᕋᐅᑎᒃᑯᑦ ᐱᔭᔅᓴᐅᓗᑎᒃ 

ᕼᐋᒻᓚᒃᑯᓐᓄᑦ ᑕᒪᒃᑯᐊ ᕼᐊᒻᓚᕈᓘᔭᐃᑦ 

ᑐᔅᓯᕋᕈᓐᓇᖅᑐᑦ, $500,000-ᓄᑦ ᐃᓱᖃᕐᓗᒍ. 

ᐃᑲᔪᕈᑎᒋᓂᐊᖅᑕᒥᓐᓂᒃ ᓱᕈᐃᕙᓪᓕᐊᓐᖏᑦᑐᓂᒃ 

ᐆᒻᒪᖅᑯᑎᓕᕆᓂᐅᔪᓂᒃ. ᑕᒪᒃᑯᐊ ᐃᓚᖃᕈᓐᓇᖅᑐᑦ 

ᓇᑲᓲᔭᓕᖅᓱᐃᓂᕐᒥᒃ 

ᐊᐅᓚᑎᑦᑎᓗᐊᓐᖏᓂᖅᓴᐅᔪᓂᒃ ᓯᕿᓂᕐᒧᑦ 

ᐆᒻᒪᖅᑯᑎᓕᐅᕐᓂᕐᒥᒃ ᐊᒻᒪᑦᑕᐅᖅ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᓱᒋᐊᕐᓂᕆᒐᓱᑦᑕᖏᓐᓂᒃ 

ᓄᓇᓕᐅᑉ.  

 

ᑕᒪᒃᑯᐊ ᑮᓇᐅᔭᑦ ᐊᐅᓚᑕᐅᔪᑦ ᓄᓇᓕᓐᓂ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᓐᓄᑦ 

ᑲᑐᔾᔨᖃᑎᖃᖅᑐᑎᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ 

ᐊᓪᓚᕝᕕᖓᓂᒃ. ᑐᔅᓯᕋᕈᑎᔅᓴᐃᑦ 

ᑐᓂᐅᖅᑲᖅᑕᐅᓛᖅᑐᐃᑦ ᕼᐊᒻᓚᒃᑯᓐᓄᑦ 

ᐱᓇᓱᐊᕈᓯᓂᒃ ᐊᒡᒋᖅᑐᓂᑦ.  

 

ᐅᖃᖅᑏ, ᑖᒃᑯᐊ ᑮᓇᐅᔭᑦ ᐋᖅᑭᑦᑕᐅᓯᒪᔪᑦ 

ᐊᔪᕆᑦᑐᑎᒃ ᒑᓯᒧᑦ ᑖᒃᓰᔭᐃᔭᖅᑎᑦᑎᓂᕐᒧᑦ 

ᑮᓇᐅᔭᖃᑦᑕᖅᑐᓂᒃ ᕼᐋᒻᓚᓂᒃ 

ᑮᓇᐅᔭᖅᑖᑎᑦᑎᒃᑲᓐᓂᕈᓐᓇᓂᐊᖅᑐᐃᑦ. 

ᑕᒪᒃᑯᐊᓗᑦᑕᐅᖅ ᐆᒻᒪᖅᑯᑎᓕᐅᕈᑏᑦ 

ᐊᐅᓚᑦᑎᐊᓂᖅᓴᐅᓕᖅᑎᑕᐅᒋᐊᕐᓗᑎᒃ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᐊᓐᖑᑎᒋᐊᕋᓱᓪᓗᑎᒃ. 

 

ᑕᒪᒃᑯᐊ ᒪᓕᒐᓕᐅᖅᑎᓕᒫᑦ ᕼᐋᒻᓚᐃᓪᓗ 

ᑲᑐᔾᔨᓗᑎᒃ ᐱᓕᕆᐊᖑᒋᐊᓕᓪᓚᕆᐊᓗᓐᓂᒃ  

ᑲᑐᔾᔨᓗᑎᒃ ᐱᓕᕆᐊᖃᕆᐊᖃᕐᓂᐊᕐᖓᑕ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᓪᓗ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 419 - 5(2): 

ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓄᑦ 

ᐱᓕᕆᐊᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᔪᐃᓐᓇᐅᔪᒍᑦ 

ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᑦ ᐊᒥᒐᕐᔪᐊᕐᒪᑕ 

ᑕᕝᕙᓂ ᓄᓇᕗᒻᒥ. ᒫᓐᓇ 

ᑕᐃᒪᓐᓇᐃᒃᑲᓗᐊᖅᑎᓪᓗᒍ, ᐱᕙᓪᓕᐊᕐᔪᐊᕋᑦᑕ 

ᑖᒃᑯᓂᖓ ᐱᑕᖃᓚᐅᓐᖏᑦᑐᓂᑦ, ᒫᓐᓇᓗ 

ᐃᖅᑲᐃᑎᑦᑎᒋᐊᕋᓱᑉᐳᖓ ᑕᒪᒃᑯᐊ ᖃᓄᖅ 

ᐱᕙᓪᓕᐊᒻᒪᖔᖅᑎᒍᑦ. 

 

ᑕᕆᐅᕐᒧᑦ ᑕᕆᐅᕐᒦᓐᖔᖅᑐᓂᒃ ᐱᖁᑎᕐᔪᐊᓂᒃ, 

ᓲᕐᓗ ᒥᑦᑎᒪᑕᓕᒃ ᐊᒻᒪᓗ ᐃᖃᓗᓐᓂ ᒫᓐᓇ 

ᑲᔪᓯᓂᖃᑦᑎᐊᖅᓱᑎᒃ, ᑖᒃᑯᐊ ᐊᖏᕐᔪᐊᖅᓱᑎᒃ 

ᐊᒻᒪᓗ ᓂᕆᐅᑦᑐᒍᑦ ᐱᔭᕇᕐᓂᐊᖅᑕᕗᑦ 2020 

ᓴᓇᓂᐅᑉ ᐊᕐᕌᒍᖓᓂᒃ.  

 

ᐅᑭᐊᖑᓚᐅᖅᑐᕐᓗ ᑕᕝᕙᓂ ᐃᒡᓗᕐᔪᐊᒥ 

ᐅᓂᒃᑳᓚᐅᖅᐳᖓ ᑖᒃᑯᐊ ᑲᓇᑕᒥ 

ᑕᐅᖅᓰᖃᑦᑕᓂᕐᒧᑦ ᐊᖅᑯᑎ ᑮᓇᐅᔭᓂᒃ ᑕᐅᕙᓂ 

ᑭᕙᓪᓕᕐᒥ ᓄᓇᓖᑦ ᓄᓇᓕᖕᓄᑦ ᐊᖅᑯᑎᒧᑦ 

ᖃᐅᔨᓴᕐᓂᕐᒥᒃ, ᐊᒻᒪᓗ ᑲᖏᖅᖠᓂᐅᑉ ᒥᕝᕕᖓᓐᓂᒃ, 

ᐃᓛᒃ ᑭᓱᐃᓐᓇ, ᖃᖓᑕᓲᒃᑯᕕᒻᒥ 

ᐊᖏᓪᓕᒋᐊᕐᓂᐊᖅᑕᖓᓂᒃ, ᐊᒻᒪᓗ 

ᖁᕕᐊᓱᑦᑎᐊᓕᖅᐳᖓ ᑕᕝᕙᓂ ᑲᑎᒪᔨᐅᖃᑎᒃᑲ 

ᑖᒃᑯᐊ ᑲᖏᖅᖠᓂᕐᒥ ᐸᕐᓇᒃᑕᐅᔭᖓᑦ 

ᐋᖅᑭᓱᑦᑎᐊᖅᐸᓪᓕᐊᒻᒪᑦ. ᐊᒻᒪᓗ ᑕᐃᒃᑯᐊ 

ᒥᑦᑕᕐᕕᒻᒧᑦ ᐃᓪᓗᖁᑎᒋᔭᐅᓂᐊᖅᑐᐃᑦ 

ᐃᒡᓗᓕᒑᕐᔪᖕᒥ, ᓇᐅᔮᑦ, ᖁᕐᓗᖅᑑᖅ, ᑎᑭᕋᕐᔪᐊᖅ 

ᐊᒻᒪᓗ ᑭᒻᒥᕈᖅ ᑕᒫᓂ ᐅᐱᕐᖔᖅ 

ᐱᔭᐅᒋᐊᕐᓂᐊᕐᒪᑕ. 

 

>>ᐸᑦᑕᑐᖅᑐᑦ 

 

ᑲᖏᖅᑐᒑᐱᐅᓪᓗ ᒥᕝᕕᖓᑕ ᐋᖅᑭᒋᐊᖅᑕᐅᓂᖓ  

ᒫᓐᓇ ᐱᔭᕇᖅᐸᓪᓕᐊᓕᖅᓱᓂ ᐊᒻᒪᓗ ᑖᓐᓇ 

ᐱᕙᓪᓕᐊᓕᖅᓱᑎᒍᑦ ᓴᓂᕋᔭᖕᒥ 

ᐋᖅᑭᒋᐊᒃᑲᓐᓂᕐᓂᖓ ᐊᒻᒪᓗ ᐃᑯᒻᒪᖅᑯᑎᖏᑦ 

ᑕᕝᕙᓂ ᐊᕐᕌᒎᔪᒥᒃ ᐱᒋᐊᕐᓂᐊᖅᓱᑎᒍᑦ. 

 

>>ᐸᑦᑕᑐᖅᑐᑦ 

 

ᑖᒃᑯᐊ ᒪᕐᕉᖏᓛᒃ ᑮᓇᐅᔭᓂᒃ ᑐᓐᓂᖁᔭᐅᓯᒪᒐᑦᑕ 

ᒐᕙᒪᑐᖃᒃᑯᓐᓄᑦ ᒥᕝᕕᓄᑦ ᐊᑭᑐᔫᑎᓄᑦ 

ᐃᑲᔫᑎᔅᓴᓂᒃ ᐊᒻᒪᓗ ᒫᓐᓇ ᓱᓕ ᐸᕐᓇᑉᐳᒍᑦ 

ᑖᒃᑯᓄᖓ ᑐᓂᓯᒃᑲᓐᓂᕈᒪᓪᓗᑕ ᒐᕙᒪᑐᖃᒃᑯᓐᓄᑦ 

ᐊᑭᑐᔫᑎᖓᓄᑦ ᐸᕐᓇᐅᑎᓄᑦ, ᑕᒫᓂ 

ᐱᓇᓱᐊᕈᓯᕆᒐᓚᓐᓂᐊᖅᑕᑦᑎᓐᓂᒃ ᑕᕝᕗᖓ 

ᑎᑭᕋᕐᒧᐊᕐᒧᑦ, ᐸᕐᓂᖅᑑᖅ, ᐊᒻᒪᓗ ᖁᕐᓗᖅᑑᕐᒧᑦ.  

 

ᐱᕙᓪᓕᐊᔪᓕᕆᔨᒃᑯᑦᑕᐅᖅ ᐋᖅᑮᓯᒪᓚᐅᕐᒪᑕ ᑖᒃᑯᐊ 

ᑐᓚᒃᑕᕐᕕᓄᑦ ᖃᐅᔨᓴᐅᑎᒋᔪᒪᓯᒪᔭᑦᑎᓐᓂᒃ ᒫᓐᓇ 

ᐳᓚᕋᖅᑕᐅᕙᓪᓕᐊᓕᖅᓱᑎᒃ, ᐊᒻᒪᓗ 18-ᖑᔪᐃᑦ 

ᑕᒫᓂ ᓄᓇᓕᓐᓂ ᕿᒥᕐᕈᔭᐅᔭᕇᕐᓂᐊᖅᓯᒪᓪᓗᑎᒃ 

ᔫᓂᒥ. ᑖᓐᓇ ᐱᕙᓪᓕᐊᔪᓕᕆᔨᒃᑯᑦ 

ᐱᓕᕆᖃᑎᖃᑦᑎᐊᖅᐳᑦ ᕼᐊᒻᓚᒃᑯᓐᓂᒃ, ᓄᓇᓖᑦ 

ᒐᕙᒪᓕᕆᔨᒃᑯᖏᑦᑕ ᐅᖅᓱᐊᓗᓕᕆᔨᒃᑯᖏᓐᓂᒃ 

ᐊᒻᒪᓗ ᒫᓐᓇ ᐸᕐᓇᒃᐸᓪᓕᐊᓪᓗᑕ ᑖᒃᑯᓄᖓ 

ᐃᖏᕐᕋᔪᓕᕆᔨᕐᔪᐊᒃᑯᑦ ᑲᓇᑕᒃᑯᓐᓄᑦ ᐊᐃᑉᐸᖓᓄᑦ 

ᑐᔅᓯᕋᐅᑎᓄᑦ ᑖᒃᑯᓇᒥᑦ ᑕᕆᐅᖅ ᓴᐳᔾᔭᐅᓂᖓᓄᑦ 

ᐸᕐᓇᐅᑎᒃᑯᖏᓐᓄᑦ ᑭᖑᓪᓕᖓᓂᒃ ᑐᒃᓯᕋᐅᑎᓂᒃ. 

 

ᐅᖃᖅᑎᑦᑎᔩ, ᑕᕝᕘᓇ ᐃᑲᔪᖅᑐᖅᑕᐅᓪᓗᑕ 

ᒐᕙᒪᑐᖃᒃᑯᓐᓄᑦ, ᐊᒻᒪᓗ ᐃᖅᑲᓇᐃᔭᖃᑎᒌᔅᓱᑕ 

ᑕᒪᒃᑯᐊ ᐱᕕᔾᔪᐊᑦ ᓴᖅᑭᑉᐸᓪᓕᐊᓕᕐᒪᑕ ᓄᓇᕗᑉ 

ᐃᖏᕐᕋᔾᔪᖏᑕ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᑎᒍᑦ) ᒥᓂᔅᑕ ᑲᒪᔨᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᓄᑦ, ᒥᔅ 

ᐃᖃᓪᓗᐊᖅ. 

ᐆᒻᒪᖅᑯᑎᓕᐅᕐᕕᒃᓴᖅ ᐃᒃᐱᐊᕐᔪᒻᒥᑦ 

ᐊᖏᖅᑕᐅᓂᖓ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐅᓐᓄᓴᒃᑯᑦ ᓄᓇᕗᒻᒥᐅᑕᐃᑦ ᐊᒻᒪ  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᖃᑎᒃᑲ ᐅᕙᓂ.  

 

ᐅᖃᖅᑏ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐊᖏᖅᓯᒪᓂᕆᔭᖓ ᓴᖅᑮᓂᐊᕐᓂᕋᖅᑐᑎᒃ 

ᐊᑦᑕᓇᓐᖏᑦᑐᓂᒃ ᑐᕚᕆᔭᔅᓴᓂᒃ 

ᐊᑭᑐᓗᐊᓐᖏᑦᑐᓂᒃ ᐆᒻᒪᖅᑯᑎᓂᒃ, ᑕᕝᕘᓇ 

ᐊᓯᓃᓂᕆᖃᑦᑕᖅᑕᑦᑎᒍᑦ ᐊᐅᓚᐅᑎᖃᕐᕕᓐᓂ 

ᓴᖅᑭᔮᖅᑎᑉᐸᕗᑦ. ᑕᒪᒃᑯᐊ 

ᓯᕗᓪᓕᐅᑎᑕᐅᒋᐊᖅᐸᑦᑐᑎᒃ ᐱᖁᑎᕐᔪᐊᑦ 

ᐱᑐᖃᕈᓗᐊᖅᓯᒪᓕᖅᑐᐃᑦ. ᖁᓪᓕᒃᑯᑦ ᑕᒪᒃᑯᐊ 

ᐆᒻᒪᖅᑯᑎᖃᕆᐊᖃᕐᓂᖏᑦ ᐊᑭᓕᖅᓱᐃᔩᑦ 

ᓯᕗᓪᓕᐅᑎᑕᐅᓲᖑᒻᒪᑕ.  

 

ᐱᓇᓱᐊᕈᓯᐅᓚᐅᖅᑐᒥ ᐊᖏᕈᓐᓇᓚᐅᕋᒪ 

ᐃᑉᐱᐊᕐᔪᒻᒥ ᓄᑖᕐᒥᒃ 

ᐆᒻᒪᖅᑯᑎᓕᐅᕐᕕᒋᓛᓕᖅᑕᖓᓂᒃ. 

ᐅᖃᖃᑎᒋᓚᐅᖅᑐᒋᑦ ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑦ, ᐊᖏᖃᑎᒌᓚᐅᕐᖓᑕ ᑖᒃᑯᐊ. 

ᖁᓪᓕᒃᑯᑦ ᐱᓕᕆᒋᐊᒃᑲᓂᕐᓂᐊᖅᑐᑦ 

ᖃᐅᔨᒪᑦᑎᐊᕋᓱᓪᓗᑎᒃ ᑕᒪᒃᑯᐊ 

ᖃᐅᒪᖃᖅᑎᑕᐅᖃᑦᑕᖅᑐᑦ 

ᐊᑭᑦᑐᕆᐊᕈᔾᔮᐅᓗᐊᔾᔮᓐᖏᒻᒪᑕ ᑖᓐᓇ ᓄᑖᖅ 

ᓴᖅᑭᖅᑕᐅᑎᓪᓗᒍ. 

 

ᖁᓪᓕᒃᑯᑦᑕᐅᖅ ᐱᓕᕆᒃᑲᓂᖅᓯᒪᒻᒥᔪᐃᑦ 

ᑐᔅᓯᕋᖅᓯᒪᓪᓗᑎᑦ ᒐᕙᒪᑐᖃᒃᑯᑦ ᑮᓇᐅᔭᖏᓐᓂᒃ, 

ᑕᕝᕘᓇ ᐅᑭᐅᖅᑕᖅᑐᒥ ᐆᒻᒪᖅᑯᑏᑦ ᑮᓇᐅᔭᖏᓐᓂᒃ 

ᐃᑲᔫᑎᒋᓂᐊᖅᑕᖏᓐᓂᒃ 

ᐃᓪᓗᓕᐅᖅᑕᐅᓂᐊᖅᑎᓪᓗᒍ ᐊᐅᓚᐅᑎᖃᕐᕕᔅᓴᖅ. 

ᒫᓐᓇᑦᑕᐅᖅ ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᕆᓯᒪᔭᕗᑦ 

ᖁᓪᓕᒃᑯᓐᓂᒃ 

ᐊᑭᑦᑐᕆᐊᕈᔾᔭᐅᓐᖐᓐᓇᑎᑦᑎᒍᓐᓇᓂᐊᖅᑐᐃᑦ. 

ᑖᒃᑯᐊ ᐆᒻᒪᖅᑯᑎᓕᐅᕐᕖᑦ ᐊᑭᓕᖅᑕᐅᖃᑦᑕᕐᓗᑎᒃ 

ᑲᓇᑕᐅᑉ ᒐᕙᒪᖓᓄᑦ.  

 

ᓇᓗᖅᑯᑎᓐᖏᑎᐊᖅᑐᖓ ᑖᒃᑯᐊ ᖁᓪᓕᒃᑯᑦ 

ᐊᖏᔪᓂᒃᓴᓇᖃᑦᑕᕈᓐᓇᕐᖓᑕ ᐊᐅᓚᑦᑎᑎᐊᖅᓯᓐᓈᑦ 

ᑮᓇᐅᔭᖏᓐᓂᒃ ᐃᓯᖅᐸᓪᓕᐊᔪᓂᒃᑕᖅᑲᒃᑯᓇᓐᖓᑦ 

ᑮᓇᐅᔭᖏᓐᓂᓪᓗ ᐊᑐᑦᑎᐊᕐᓗᑎᑦ. ᑖᓐᓇ ᓄᑖᖅ 

ᐆᒻᒪᖅᑯᑎᓕᐅᕐᕕᒃ ᓄᑖᓂᒃ ᒫᓐᓇᓕᓴᕐᓂᒃ 

ᓱᓇᒃᑯᑖᓂᒃ ᓴᖅᑮᓂᐊᖅᑐᖅ ᐊᒻᒪᑦᑕᐅᖅ 

ᐊᑐᓕᖅᑭᒐᔅᓴᐅᔪᓂᒃᐆᒻᒪᖅᑯᑎᓕᐅᕈᑎᓂᒃ 

ᐃᑉᐱᐊᕐᔪᖕᒥᐅᑦ ᐅᖅᓱᐊᓗᒻᒥᒃ 

ᐊᑐᕆᐊᖃᓐᖏᓂᖅᓴᐅᖁᓪᓗᒋᑦ. ᑕᒪᓐᓇ  

ᒐᕙᒪᑐᖃᒃᑯᓐᓄᑦ ᐃᑲᔪᕐᓂᐅᔪᖅ 

ᑐᓐᖓᕕᑦᑖᑎᑦᑎᑎᐊᖅᑯᖅ ᖁᓪᓕᒃᑯᓐᓂᒃ 

ᓴᖅᑮᒍᓐᓇᖅᑐᑎᒃ ᓱᕈᐃᕙᓪᓕᐊᓐᖏᑦᑐᓂᒃ 

ᐆᒻᒪᖅᑯᑎᓕᐅᕈᑎᓂᒃ ᖁᑦᑎᒃᑐᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᒃᓴᖏᑦ. 

(ᑐᓵᔨᑎᒍᑦ) ᒥᓂᔅᑕ ᑲᒪᔨᐅᔪᖅ ᐃᖅᑲᓇᐃᔭᖅᑏᑦ 

ᐋᓐᓂᖅᑐᓕᕆᔨᒃᑯᖏᓐᓄᑦ. ᒥᔅᑕ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 421 - 5(2): 

ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᑦ 2020-ᒥ 

ᑎᒥᖓᑕ ᐸᕐᓇᐅᑎᖓ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎ ᖃᐅᔨᖁᒐᒃᑯ ᑖᒃᑯᐊ 

ᐃᖅᑲᓇᐃᔭᖅᑏᑦ ᐋᓐᓂᖅᑐᓕᕆᔨᖏᑦ 

ᑮᓇᐅᔭᖅᑖᖅᑐᓕᕆᔨᖏᓪᓗ 2020-ᒥ ᐸᕐᓇᐅᑎᖏᑦ 

ᐊᑐᐃᓐᓇᐅᓕᕐᖓᑕ ᐃᑭᐊᖅᑭᕕᖏᓐᓂ.  

 

ᑖᓐᓇ ᒪᑐᐃᖓᑦᑎᐊᕐᓂᖅ ᑐᓐᖓᕕᒋᔭᐅᓪᓚᕆᒻᒪᑦ 

ᑖᒃᑯᓄᖓ ᑎᒥᐅᔪᓄᑦ. ᑕᐃᒪ ᓴᖅᑭᔮᑦᑎᐊᕋᓱᓲᑦ 

ᑭᓱᓕᒫᑦᑎᐊᖏᓐᓂᒃ ᐱᓕᕆᓪᓗᑎᒃ. ᑖᒃᑯᐊ 

ᐋᓐᓂᖅᑐᓕᕆᔨᒃᑯᑦ ᐸᕐᓇᐅᑎᖓᑦ ᓴᖅᑭᔮᖅᑎᑦᑎᔪᑦ 

ᓯᕗᓪᓕᐅᑎᓐᓂᐊᖅᑕᖏᓐᓂᒃ ᑕᕝᕙᓂ 12-ᓂᒃ 

ᑕᖅᑭᐅᓂᐊᖅᑐᓂᒃ ᐊᒡᒋᖅᑐᓂᒃ. 

ᓯᕗᒻᒧᐊᕈᑎᔅᓴᕆᓂᐊᖅᑕᖏᑦ ᐊᒻᒪᑦᑕᐅᖅ ᑖᒃᑯᐊ 

2020 ᐊᐅᓚᒍᑎᔅᓴᕆᓂᐊᖅᑕᖏᑦ ᑮᓇᐅᔭᑦ 

ᐊᑭᑐᔪᖅᑐᕈᑎᔅᓴᕆᓂᐊᖅᑕᖏᓪᓗ. ᑖᒃᑯᐊ 

ᒪᓕᒐᓕᐅᖅᑎᓕᒫᑦᑎᐊᖅ ᖃᕋᓴᐅᔭᒃᑯᑦ 

ᐃᑭᐊᖅᓯᕕᖓᓄᑦ ᕿᒥᕐᕈᐊᕆᐊᖁᓛᕆᔅᓯ. 

wscc.nu.ca-ᒧᑦ ᐃᓕᒃᑲᓐᓂᓛᕋᔅᓯ 

ᖃᓄᐃᓕᐅᒻᒪᖔᑦᑕ ᑕᒫᓂ ᐊᕐᕌᒍᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᒃᓴᖏᑦ.  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 

ᐅᑭᐅᖅᑕᖅᑐᒥ ᐊᒡᒍᖅᑐᖅᓯᒪᔪᖁᑎᖏᓐᓄᑦ 

ᐱᓕᕆᐊᑦ ᐊᒻᒪᓗ ᐃᖏᕐᕋᓯᒋᐊᕈᑎᒃᓴᐃᑦ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ 

ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑦ.  

 

ᐅᖃᖅᑏ, ᖁᕕᐊᓱᑉᐳᖓ ᓇᓗᓇᐃᕈᓐᓇᕋᒪ ᑕᒪᐃᓐᓂ 

ᓄᓇᕗᒻᒥ ᐃᓕᓐᓂᐊᕐᕕᓕᒫᑦ ᑐᓂᔭᐅᓯᒪᓕᕐᓂᖏᓐᓂᒃ 

ᐅᑭᐅᖅᑕᖅᑐᒥ ᐊᒡᒍᖅᑐᖅᓯᒪᔪᖁᑎᖏᑦ 

ᐃᖏᕐᕋᓯᑎᑕᐅᔾᔪᑎᑦᓴᖓᓄᑦ ᐊᒻᒪᓗ 

ᐱᓕᕆᐊᖑᓕᓕᖅᑐᑦ. ᐱᓕᕆᔾᔪᑎᑦᓴᖃᖅᑐᑎᑦ ᑖᒃᑯᐊ 

ᐅᑭᐅᖅᑕᖅᑐᒥ ᐊᒡᒍᖅᑐᖅᓯᒪᔪᖁᑎᖏᓐᓄᑦ 

ᐱᓕᕆᐊᖑᓕᖅᑐᑦ ᐃᑲᔫᑎᐅᔪᖅ ᓄᑲᖅᖠᓄᑦ 

ᐃᓕᓐᓂᐊᖅᑐᓄᑦ ᐊᒻᒪᓗ ᐊᑯᓐᓂᖅᓱᖅᑐᓄᑦ 

ᐃᓕᓐᓂᐊᖅᑐᓄᑦ ᑐᕌᖓᓪᓗᓂ ᐃᓕᓐᓂᐊᕈᑕᐅᔪᖅ 

ᑲᒪᒋᔭᖃᕈᓐᓇᖅᓯᓂᕐᒥᒃ, ᐊᒻᒪᓗ ᐅᔾᔨᕈᓱᑉᐹᓪᓕᕐᓂᕐᒥᒃ 

ᐃᑉᐱᓐᓂᐊᓐᓇᖅᑐᓂᒃ. 

 

ᐃᓕᓐᓂᐊᕐᓂᓕᕆᔨᒃᑯᑦ ᑕᒪᑐᒥᖓ ᐊᑐᓯᒋᐊᓚᐅᖅᑐᑦ 

ᐊᕕᑦᑐᖅᓯᒪᔪᑦ ᐊᐅᓚᑕᒃᓴᐃᑦ 

ᐱᓕᕆᐊᖑᓚᐅᖅᓯᒪᑎᓪᓗᒍ. ᑭᓯᐊᓂᓕ ᓄᓇᕗᒻᒥᐅᑦ 

ᒪᒃᑯᒃᑐᖁᑎᖏᓐᓄᑦ ᓈᒻᒪᑦᓯᓕᖅᓯᒪᓪᓗᓂ. 

ᐃᑲᔪᖅᑕᐅᓂᑰᓪᓗᑎᒃ ᐃᓕᓐᓂᐊᕐᕖᑦ ᐃᓄᓯᓕᕆᔩᑦ 

ᑐᓴᖅᑎᑦᓯᒋᐊᖅᓯᓂᕐᒧᑦ ᑲᑎᒪᔨᕋᓛᖏᓐᓂᒃ. 

ᐅᑭᐅᖅᑕᖅᑐᒥ ᐊᒡᒍᖅᑐᖅᓯᒪᔪᖁᑎᖏᑦ 

ᐋᖅᑭᑦᓯᒪᓂᕆᔭᖓᒍᑦ ᐃᓄᑭᑦᑐᓄᑦ ᑲᑎᓐᖓᓪᓗᑎᒃ 

ᐱᓕᕆᐊᑦᓴᖅᑕᐅᖃᑦᑕᕐᓂᐊᖅᑐᑦ ᑐᑭᓕᐅᖅᑕᐅᓯᒪᓪᓗᓂ 

ᑕᒪᐃᓐᓂ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ.  

 

(ᑐᓵᔨᑎᒍᑦ) ᐅᖃᖅᑏ, ᐱᓕᕆᕕᒐ 

ᐊᖏᖅᓯᒪᓂᖃᖅᓯᐊᖅᑐᖅ ᐃᓕᓐᓂᐊᖅᑐᓂᒃ 

ᐊᔪᕈᓐᓃᖅᓴᓂᖅ ᐃᓕᓐᓂᐊᕐᕕᒻᒥ ᐃᓄᓯᓕᕆᔩᑦ 

ᐃᓚᒋᔭᓪᓚᕆᐊᓘᒻᒪᑕ ᐃᓕᓴᕐᕕᒻᒥ 

ᑲᑐᔾᔨᖃᑎᒌᖃᑦᑕᖅᑐᓄᑦ, ᐃᑲᔪᖅᓰᖃᑦᑕᖅᑐᐃᑦ 

ᑐᑭᒧᐊᑦᑎᑦᓯᖃᑦᑕᖅᑐᐃᑦ ᐃᓄᖃᑎᒌᒋᐅᖅᓴᑎᓪᓗᒋᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕕᒻᒥ ᐃᓄᓯᓕᕆᔨᓂᒃ 

ᐃᓕᓐᓂᐊᑎᑦᑎᓯᓯᒪᔪᐃᑦ ᑖᒃᑯᐊ ᐅᑭᐅᖅᑕᖅᑐᒥ 

ᐃᓕᓐᓂᐊᕈᑏᑦ (Northern Zones) ᖃᓄᖅ 

ᑐᑭᖃᕐᒪᖔᑕ ᖃᓄᕐᓗ ᐊᑐᖅᑕᐅᒍᓐᓇᕐᒪᖔᖅ 

ᐃᓪᓗᕈᓯᕐᒥ ᐃᓕᓐᓂᐊᕕᒻᒥ ᖃᑦᑎᓐᓇᒍᑎᐅᑎᓪᓗᒋᑦ 

ᐅᕝᕙᓘᓐᓃᑦ ᐃᓄᑐᐊᒡᒍᑕᐅᑎᓪᓗᒋᑦ. ᑕᐃᒫᒃ 

ᐋᖅᑭᒋᐊᕆᖃᑦᑕᕈᓐᓇᕐᓂᐊᖅᑐᖅ ᑖᑦᓱᒥᖓ ᐃᓕᓴᕕᐅᑉ 

ᐱᒋᐊᓕᖏᑦ ᒪᓕᓪᓗᒋᑦ.  

 

ᑏᓰᕝᕙ 2019-ᒥ ᐊᑐᖅᑕᐅᓂᖓ ᐅᑭᐅᖅᑕᖅᑐᒥ 

ᐃᓕᓐᓂᐊᕈᑏᑦ ᐅᐃᒍᔭᐅᒋᐊᓚᐅᖅᑐᖅ 

ᐱᖃᓯᐅᔾᔨᓂᐊᓕᖅᑐᑎᒃ ᐃᓕᓐᓂᐊᖅᑎᓂᒃ  

ᐃᑲᔪᖅᑎᓄᑦ ᐃᓕᓴᐃᔨᓄᑦ ᑖᒃᑯᐊ ᐊᔾᔨᖓᓂᒃ 

ᐱᑎᑕᐅᓚᐅᖅᑐᐃᑦ, ᐃᓕᓐᓂᐊᖅᑎᑦᑎᒍᑎᓂᒃ.  

 

ᑕᒪᒃᑯᐊ ᓄᓇᕗᒻᒧᑦ ᑐᕌᖓᔪᓂᒃ 

ᐃᓄᖃᑎᒌᑦᑎᐊᕐᓂᕐᒧᑦ ᐃᓕᓴᒍᑎᑦᓴᐅᔪᓂᒃ 

ᐊᒻᒪᑦᑕᐅᖅ ᐃᑲᔪᖅᓰᖏᓐᓇᖅᑐᑕ 

ᐱᓕᒻᒪᒃᓴᐃᖏᓐᓇᖅᑐᑕᓗ ᐃᓕᓴᕕᒻᒥ 

ᐃᖅᑲᓇᐃᔭᖅᑎᓂᒃ. ᑕᐃᒫᒃ ᑕᕝᕙ ᐱᐅᓂᖅᓴᒃᑯᑦ 

ᐊᑐᐃᓐᓇᐅᕈᐃᕙᓪᓕᐊᕗᒍᑦ ᓯᕗᓂᕆᓛᖅᑕᖏᓐᓄᑦ. 

ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕᐃ ᐅᖃᐅᓯᒃᓴᖏᑦ. 

ᓯᕗᓕᖅᑎ ᓴᕕᑲᑖᖅ.  

ᐅᑭᐅᖅᑕᖅᑐᒥ ᑲᔪᖏᖅᓴᐃᓂᕐᒥᒃ ᐱᔾᔪᓯᐊᖅ 

(ᓴᕕᑲᑖᖅ) 

ᓯᕗᓕᑎᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐊᕐᕕᐊᕐᒥᐅᑉ ᐅᓪᓗᒃᑰᑦᓯᐊᖅᐸᑉᓯ.  

 

(ᑐᓵᔨᑎᒍᑦ) ᐅᖃᖅᑏ, ᑕᖅᑭᓚᐅᖅᑕᑎᓐᓂ ᑕᐃᒪ 

ᐅᐱᒋᓚᐅᕋᒃᑯ ᐃᓚᖓ ᑐᓂᓯᖃᑕᐅᓪᓗᖓ $1 

ᒥᓕᐊᓐ ᑮᓇᐅᔭᓂᒃ 2019 ᐅᑭᐅᖅᑕᖅᑐᒥ 

ᐱᔾᔪᓯᐊᖑᔪᒥᒃ ᐅᑭᐅᖅᑕᖅᑐᒥ ᓇᓗᓇᐃᒃᑯᑕᖓᓐᓄᑦ. 

ᑖᒃᑯᐊ ᐱᓕᕆᓂᕆᔭᖏᑦ ᓯᕗᒧᑦ 

ᑕᑯᓐᓇᓐᖑᐊᕐᓂᖏᓪᓗ ᐊᒃᓱᕈᕐᓂᖏᓪᓗ 

ᐅᑭᐅᖅᑕᖅᑐᒥ ᐃᓕᓐᓂᐊᖅᑎᓂᒃ ᐃᑲᔪᓲᑦ 

ᖁᑦᑎᓂᖅᓴᒥᒃ ᐃᓕᓐᓂᐊᕇᓚᐅᖅᑎᓪᓗᒋᑦ 

ᓯᓚᑦᑐᓴᕐᕕᒻᒨᖅᐸᓪᓕᐊᓕᖅᑎᓪᓗᒋᑦ.  

 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᑦᑎᐊᓪᓚᕆᒻᒪᑕ 

ᑖᓐᓇ ᐅᑭᐅᖅᑕᖅᑐᒥ ᐱᔾᔪᓯᐊᖑᖃᑦᑕᖅᑐᖅ 

ᐊᕐᕋᒍᑕᒫᑦ ᑎᒥᐅᔪᓅᖅᑕᐅᖃᑦᑕᖅᑐᖅ 

ᑐᓂᓯᓪᓗᐊᑲᓪᓚᑦᓯᒪᔪᓄᑦ ᐅᑭᐅᖅᑕᖅᑐᒥ 

ᖃᐅᔨᒪᓂᐅᔪᓄᑦ, ᐊᒻᒪᑦᑕᐅᖅ 

ᐸᕐᓇᐅᑎᓪᓚᕆᓕᐅᖅᓯᒪᔪᕗᑦ 

ᐊᖏᖅᓯᒪᓂᖃᓪᓚᕆᑦᑐᓄᓪᓗ ᖃᐅᔨᒪᓂᕐᒥᓂᒃ 

ᐊᑐᖅᑕᐅᑎᑦᑎᔪᓐᓇᕐᓂᐊᕐᓗᑎᒃ 

ᐅᑭᐅᖅᑕᖅᑐᒥᐅᑕᕐᓂᒃ ᑲᓇᑕᒥ. ᖁᓕᑦ 

ᐱᔾᔪᓯᐊᑦᓴᐃᑦ ᑲᑎᑦᑐᒋᑦ $3 ᒥᓕᐊᓐᕌᖅᑐᐃᑦ 

ᑐᓂᔭᐅᓲᑦ ᐊᕐᕌᒍᑕᑦ. 

 

ᐅᖃᖅᑏ, ᖁᕕᐊᓱᓪᓚᕆᑦᑐᖓ ᑲᒪᔩᑦ ᐊᒻᒪ 

ᓄᓇᕗᒻᒥ ᒪᓕᒐᓕᕐᓂᐊᖅᑎᐅᓂᕐᒧᑦ ᐃᓕᓴᔪᑦ, 

ᐊᒻᒪᑦᑕᐅᖅ ᓴᓇᔨᕈᕆᐅᖅᓴᔪᑦ, ᕿᑭᖅᑖᓗᒻᒥᓪᓗ  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᒃᑯᑦᑐᐃᑦ ᓯᓚᒥ ᐃᓕᓐᓂᐊᖅᑐᓕᕆᔨᖏᑦ 

ᐃᓕᓴᕆᔭᐅᓚᐅᕐᖓᑕ ᐱᒻᒪᕆᐊᓗᓐᓂᒃ 

ᑐᓂᓯᓯᒪᓂᖏᓐᓄᑦ. ᑕᓪᓕᒪᒻᒪᕇᑦ ᓄᓇᕗᒻᒥᐅᑕᐃᑦ 

8-ᑐᐃᓐᓇᐅᑎᓪᓗᒋᑦ ᐱᔾᔪᓯᐊᑦᓴᐃᑦ, ᓵᓚᖃᓚᐅᖅᑐᑦ 

ᐊᕐᕌᒍᔪᒥ.  

 

ᐅᖃᖅᑏ, ᓄᓇᕗᑦ ᒐᕙᒪᒃᑯᖓ ᐅᐱᒍᓱᓪᓚᕆᑦᓱᓂ 

ᑖᓐᓇ ᐱᖃᑕᐅᖃᑦᑕᕐᖓᑦ ᓂᕈᐊᖅᑎᐅᖃᑕᐅᓪᓗᓂ 

ᐱᔾᔪᓯᐊᕐᓂᐊᖅᑐᓂᒃ. ᑐᓂᓯᖃᑕᐅᒍᔪᑦᑕᐅᖅ 

$50,000-ᓂᒃ ᑮᓇᐅᔭᓂᒃ ᐊᕐᕌᒍᑕᒪᑦ. 

ᐊᖏᖃᑎᒌᒍᓐᓇᐸᓪᓚᐃᔪᒍᑦ ᑖᒃᑯᐊ ᑮᓇᐅᔭᐃᑦ 

ᐊᑐᖅᑕᐅᑎᐊᓪᓚᕆᑉᐸᒻᒪᑕ ᓄᓇᕗᒻᒥ ᓄᓇᓕᓐᓂᓗ.  

 

ᐅᖃᖅᑏ, ᑕᒪᒃᑯᐊ ᐃᓄᓯᕐᒥᒃ 

ᐱᐅᓯᕚᓪᓕᑎᑦᓯᒐᓱᐊᕐᖓᑕ ᓄᓇᒻᒥᐅᑕᕐᓄᑦ. 

ᑖᓐᓇᓗᑦᑕᐅᖅ 

ᓯᐊᒻᒪᕆᐊᖅᑕᐅᖃᒃᑲᓐᓂᖁᒻᒪᕆᑦᑕᕋᓗᐊᕋᑦᑕᐅᖅ 

ᑖᒃᑯᐊ ᐊᖏᔪᕐᔪᐊᑯᓗᓐᓂᒃ ᐱᑎᑦᑎᖃᑦᑕᕐᖓᑕ.  

 

ᑖᒃᑯᐊ ᐅᐱᒋᓚᐅᕐᓚᕗᑦ ᓵᓚᖃᓚᐅᖅᑐᖅ 2019-ᒥ. 

ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᑲᔪᓯᓗᑕ, ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 639 - 5(2): 

ᑳᓐᑐᕌᒃ ᐃᓕᓐᓂᐊᕐᕕᒃ ᓴᓇᔭᐅᓂᖓᓄᑦ 

ᐃᒡᓗᓕᖕᒥ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᐊᒥᑦᑐᕐᒥᐅᑕᐅᖃᑎᒃᑲ.  

 

ᐅᓪᓗᒥᓕ ᓂᑯᕕᔾᔪᑎᖃᖅᑐᖓ ᐅᖃᖅᑎᑦᑎᔩ, 

ᑕᒪᓐᓇ ᑭᒡᒐᖅᑐᕐᕕᒋᔭᒃᑲᐃᓛᒃ ᑕᒪᒃᑯᐊ 

ᓴᓇᓕᖅᑎᑦᑎᔨᐅᖃᑦᑕᖅᑐᐃᑦ 

ᑳᓐᑐᕌᒃᑎᐅᖃᑦᑕᖅᑐᐃᑦ ᒪᑯᐊ, ᑕᒪᐅᖓ  

ᓄᓇᓕᖕᓄᑦ. ᐆᒃᑑᑎᒋᓗᒍ ᐃᓕᓐᓂᐊᕐᕕᖕᓂ, 

ᐃᒡᓗᕐᔪᐊᕐᓂ ᓴᓇᔭᖅᑐᖅᑎᑕᐅᖃᑦᑕᖅᑐᐃᑦ. ᑕᒪᓐᓇ 

ᓱᓕ, ᑕᒫᓂ ᓄᓇᕗᒻᒥ, ᑭᒡᒐᖅᑐᕐᕕᒋᔭᓐᓂᒃ 

ᐋᖅᑭᒃᓯᒪᑦᑎᐊᖏᓐᓂᑯᖓᓄᑦ ᑭᒡᒐᖅᑐᖅᑕᓐᓂ ᓄᓇᓖᑦ 

ᐱᖃᑖ ᐃᓕᓐᓂᐊᕐᕕᖕᒥ ᓂᕆᐅᒋᔭᐅᖏᓐᓇᖅᓯᒪᓪᓗᓂ 

ᐅᒃᑯᐃᕐᓂᐊᓚᐅᖅᑐᖅ ᔮᓐᓄᐊᕆ 1. 

ᓴᓇᑦᑎᐊᖅᓯᒪᓐᖏᓐᓂᑯᖓᓄᑦ ᑕᒪᒃᑯᐊ 

ᑳᓐᑐᕌᒃᑑᕙᑦᑐᐃᑦ 

ᖃᓄᖅᑑᖅᑕᐅᒃᑲᓐᓂᖃᑦᑕᖁᓕᖅᖢᒋᓪᓕ ᐅᕙᖓ ᑖᓐᓇ 

ᓂᑯᕕᔾᔪᑎᒋᒐᒃᑯ.  
 

ᐊᒻᒪ ᐅᓇ, ᐅᖃᖅᑎᑦᑎᔩ, ᓴᓇᓕᖅᑎᑦᑎᓕᕐᓂᐊᕌᖓᒥᒃ, 

ᐃᒪᓐᓇᑎᒋᒎᖅ ᐊᒥᓲᑎᒋᔪᓂᒃ ᓴᓇᑎᑦᑎᓂᐊᖅᐳᑦ. 

ᑖᓐᓇ ᓇᐃᓴᐃᑎᑯᓗᑐᐃᓐᓇᖅ ᑕᕝᕗᖓ ᑎᑭᖃᑦᑕᕐᒪᑕ. 

ᐊᓯᒃᑲᓐᓂᐊ, ᐃᓚᒃᑲᓐᓂᕐᓗᐊᕋᓗᐊᖅᖢᓂᔾᔪᒃ ᐃᓄᖕᓂᒃ. 

ᐱᔾᔪᑎᒋᓗᒋᑦ ᒪᑯᐊ ᐃᓕᓴᕆᔭᐅᓯᒪᓐᖏᑦᑐᑦ 

ᕿᔪᓕᕆᔩᑦ, ᐸᑉᐸᓕᕆᔩᑦ, ᐅᐊᔭᓕᕆᔩᑦ 

ᑕᒪᔾᔭᐅᑎᓪᓗᒋᑦ ᓄᓇᒥᒃ ᐃᓛ ᓄᓇᓂ 

ᐊᔪᓐᖏᑦᑑᒐᓗᐊᖅ ᐸᐃᑉᐹᖃᓐᖏᓐᓇᒥᒃ 

ᓴᓇᓕᖅᑎᑕᐅᓐᖏᓚᖅ. ᑕᐅᓇᓐᖓᑦ 

ᖃᓪᓗᓈᓃᓐᖔᖅᑐᒥᒃ ᑎᑭᑎᑦᑎᓕᖅᖢᑎᒃ ᑕᐃᒪᓐᓇ 

ᖃᐅᔨᒪᔨᑕᐅᓕᖅᖢᑎᒃ.  
 

ᐅᓇ ᐅᖃᖅᑎᑦᑎᔩᑦᑕᐅᖅ ᓈᒻᒪᒋᔪᓐᓃᕐᒥᒐᒃᑯᑦ ᑕᒪᓐᓇ 

ᒐᕙᒪᒃᑯᖅ ᐱᐊᓂᒃᓵᓕᑎᑦᑎᓇᓱᖃᑦᑕᕐᓂᖓ 

ᓴᓇᑦᑎᐊᕈᓐᓃᖅᑎᑦᑎᖃᑦᑕᕐᒪᑦ ᐃᒡᓗᕐᔪᐊᓂᒃ, 

ᐋᖅᑭᑦᑎᐊᖅᓯᒪᔪᓐᓃᖅᑎᑦᑎᖃᑦᑕᕐᒪᓂᓛᒃ. ᑕᐃᓐᓇ 

ᑕᐃᑲ ᐃᓕᓐᓂᐊᕐᕕᒃ ᐅᒃᑐᐃᓂᐊᕐᓚᐅᖅᓯᒪᔪᖅ 

ᐋᖅᑭᑦᑎᐊᖅᓯᒪᓐᖏᓐᓂᑯᖓᓄᑦ, ᐊᕐᕌᒎᔪᒥ ᑖᒃᑯᐊ 

ᐳᖅᑐᓛᖑᔪᐃᑦ ᐃᓕᓐᓂᐊᕈᓐᓃᖅᑐᐃᑦ. 

ᐊᑦᑎᓚᑯᓗᐃᓪᓗ ᐃᓕᓐᓂᐊᕐᕕᖓᑦ, ᓱᓕ 

ᓈᒻᒪᒍᓐᓃᕆᓪᓗᓂ. ᑕᒪᓐᓇ 

ᐃᓂᒃᓴᑭᒡᓕᒃᓯᓐᓇᐅᖃᑦᑕᖅᑐᒍᑦ ᓴᓈᒃᓴᕐᓗ 

ᐊᔪᕐᓇᖅᐸᒃᖢᓂ. ᑖᓐᓇ ᐊᐱᖅᓱᕐᓇᖅᓯᒃᐸᑦ, ᑕᒪᓐᓇ 

ᑳᓐᑐᕌᒃᖑᓂᐅᖃᑦᑕᖅᑐᖅ ᖃᓄᒃᑲᓐᓂᖅ 

ᐋᖅᑭᒋᐊᖅᑕᐅᔪᓐᓇᖅᐸ ᓄᓇᓕᖕᓂ ᒐᕙᒪᒃᑯᑦ 

ᐱᔨᑦᑎᕋᖅᑎᒃᑯᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᓱᕐᓂᐊᖅᐳᖓ ᑖᑦᓱᒪ ᒥᒃᓵᓄᑦ, ᖁᔭᓐᓇᒦᒃ.  
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑕ 

ᐋᖁᐊᖅ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 640 - 5(2): 

ᐃᓕᑕᕆᔭᐅᓂᖓ ᐊᑏᒪ ᕼᐊᑦᓛᕆ (ᐋᖁᐊᖅ)  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ. ᐅᓐᓄᒃᓴᒃᑯᓪᓗ 

ᐅᖅᓱᖅᑑᕐᒥᐅᑦ.  

 



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5686 

ᐅᓪᓗᒥ ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ ᐃᓄᒻᒥᒃ. 

60-ᖏᑦ 1960-ᖏᑦ ᐊᑐᖅᑎᓪᓗᒋᑦ ᐊᒻᒪᓗ 

ᓄᓇᑦᑎᐊᕐᒥᐅᑦ 

ᐱᓐᖑᐊᕕᔾᔪᐊᖃᑦᑕᓕᓵᖅᑲᐅᑎᓪᓗᒋᑦ ᐃᓅᕕᐅᑉ 

ᕿᑎᕐᒥᐅᑦ ᑐᓐᖓᓱᑦᑎᑕᐅᓚᐅᖅᓯᒪᔪᑦ 

ᐃᓚᐅᖁᔭᐅᓪᓗᑎᒃ ᑕᐃᒪᓐᖓᑦ ᐱᒋᐊᕋᒥᒃ. ᑖᓐᓇ 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂᖅ 1970-ᖏᓐᓂ 

ᐃᓚᐅᖃᑦᑕᓕᓚᐅᖅᓯᒪᔪᖅ ᐊᒻᒪᓗ ᐊᕕᑦᑐᖅᓯᒪᔪᓂ 

ᐱᓐᖑᐊᕐᕕᔾᔪᐊᖅᑐᓂ ᐊᒻᒪᓗ 

ᐱᓐᖑᐊᖅᑎᓪᓚᕆᐅᓪᓗᓂ, 

ᐊᖓᔪᖅᑲᕆᔭᐅᖃᑦᑕᖅᓯᒪᓪᓗᓂᓗ ᐊᒻᒪᓗ 

ᐃᓱᒪᓕᐅᖅᑎᒋᔭᐅᖃᓯᐅᔾᔭᐅᑎᓪᓗᓂ. 

ᐃᓚᒋᔭᐅᖃᑕᐅᓯᒪᓪᓗᓂ ᐱᓐᖑᐊᕐᕕᔾᔪᐊᕐᓇᖅ ᑖᓐᓇ 

ᐊᑕᐅᓯᐊᕐᓇᓂ ᐊᖓᔪᖅᑲᐅᑕᐅᖃᑦᑕᖅᓯᒪᔪᖅ 

ᐱᓐᖑᐊᕕᔾᔪᐊᕐᓂ.  

 

ᐅᖃᖅᑏ, ᐊᑯᑭᑦᑐᓕᐊᖃᑦᑕᖅᓯᒪᔪᖅ 6-

ᖏᖅᓱᐃᓪᓗᓂ ᐃᓕᓐᓂᐊᖅᑎᑕᐅᓂᐊᕋᒥ ᖃᓄᖅ 

ᐃᑲᔪᖅᑎᐅᔪᓐᓇᕐᓂᐊᕐᒪᖔᑦ ᐊᒻᒪ 

ᐃᓕᓴᐃᖃᑦᑕᕆᓪᓗᓂ ᖃᓄᖅ ᐱᓐᖑᐊᕈᓰᑦ 

ᐊᑐᖅᑕᐅᖃᑦᑕᕐᒪᖔᖏᓐᓂᒃ. 

ᐃᓕᓴᐃᖃᐃᑦᑕᖅᓯᒪᓪᓗᓂᓗ ᑕᐃᒃᑯᓂᖓ 

ᐱᓐᖑᐊᕐᓂᐊᖅᑐᓂᒃ ᐃᖃᐃᔭᖅᑎᐅᓪᓗᓂ ᐊᒻᒪᓗ 

ᐱᓐᖑᐊᕕᔾᔪᐊᕐᓂᐅᑉ ᑐᑭᖓᓂᒃ 

ᓇᓗᓇᐃᔭᐃᖃᑦᑕᖅᖢᓂ ᐊᒻᒪᓗ ᖃᓄᕐᓗ ᐃᒻᒥᓂᒃ 

ᒪᑭᒃᑲᓐᓂᕈᓐᓇᕐᒪᖔᖅᐱᑦ ᐱᓐᖑᐊᖅᑎᐅᑎᓪᓗᑎᑦ, 

ᐊᒻᒪᓗ ᐃᑲᔪᖃᑦᑕᖅᑐᓂ ᐃᓄᓐᓂᒃ ᑕᐃᒪᓐᖓᓕᒫᖅ 

ᐱᓐᖑᐊᕐᓂᓕᒫᖅ. 

 

ᑖᓐᓇ ᐃᓕᓴᕆᔭᕋ ᐃᓄᒃ, ᐃᓄᐃᓐᓇᖅᑐᖅ 

ᑐᓵᔨᒋᔭᐅᖃᑕᐅᔪᖅ ᐅᕙᓂ ᐃᒃᓯᕚᒡᒍᔫᒐᓗᐊᖅ ᒥᔅᑕ 

ᐊᑎᒪ ᕼᐊᓪᓚᕆᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 641 - 5(2): 

ᓄᕙᓐᓈᓗᒻᒧᑦ ᐸᕐᓇᓯᒪᓂᖅ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ 

ᓂᑯᕕᑦᑐᖓ ᐅᑉᓗᒥ ᐅᖃᐅᓯᕆᖁᐊᖅᓱᒍ ᒪᓐᓇ 

ᓄᓇᕙᓐᓇᖅ ᓄᑖᖑᔪᖅ ᓄᓇᕐᔪᐊᓗᒃᑖᒧᑦ. 

ᓄᓇᕐᔪᐊᓗᒃᑖᒥᐅᔮᖅᑐᖅ ᒫᓐᓇ ᐅᖃᐅᓯᐅᔫᔭᖅᑐᖅ 

ᑰᕕᑦ (COVID) 19-ᒥᒃ ᐊᑎᖃᖅᑐᖅ ᑖᓐᓇ  

ᓄᕙᓐᓇᖅ, ᐅᖃᖅᑎᑦᓯᔩ, ᓂᕈᐊᖅᑎᒋᔭᒃᑲ ᐊᒻᒪ 

ᓄᓇᕗᒻᒥᐅᑦ ᐅᐃᒻᒪᐃᖢᐊᓐᖏᖦᖢᒋᑦ 

ᐅᖃᐅᓯᕆᓐᖏᑕᕋ, ᐅᐃᒻᒪᖓᖁᔨᓐᓇᖏᒻᒪᓂᓛᒃ.  

ᑭᓯᐊᓂᑦᑕᐅᖅ ᐅᑕᖅᑭᒥᐊᕐᓗᑕᑦᑕᐅᖅ 

ᓄᓇᕗᒻᒥᐅᑕᑎᒍᑦ ᐸᕐᓇᑦᓯᒪᓐᖏᓪᓗᑕᑦᑕᐅᖅ 

ᓈᒻᒪᖏᒻᒥᒻᒪᑦ.  

 

ᑕᒪᓐᓇ ᓄᕙᓐᓇᖅ ᓄᑖᖅ ᑰᕕᑦ 19 ᐱᕙᓪᓕᐊᔪᑎᒍᑦ 

ᐅᖃᐅᓯᐅᖓᐃᓐᓇᖅᑑᒐᓗᐊᖅ ᓄᓇᕗᒻᒥᐅᑦ 

ᐅᔾᔨᖅᑐᑦᓯᐊᖁᓪᓗᒋᑦ ᐃᓚᖏᑦ ᖃᕆᑕᐅᔭᑎᒍᑦ 

ᐅᖃᓕᒫᒐᑦᓴᑦ ᓱᓕᑦᑕᖏᑦᑐᑎᒃ ᑐᑭᓯᓇᑦᓯᐊᖏᓪᓗᑎᓪᓗ 

ᐋᖅᑭᒃᓯᒪᑦᑕᕐᒪᑕ ᐊᑐᐃᓐᓇᐅᑕᒻᒪᑕᐃᓛᒃ. 

ᒐᕙᒪᑦᑎᓐᓃᓐᖔᖅᓯᒪᔪᑦ ᐅᕝᕙᓘᓐᓃᑦ 

ᒐᕙᒪᑐᖃᒃᑯᓐᓂᒃ ᒐᕙᒪᑐᖃᒃᑯᓐᓃᓐᖔᖅᓯᒪᔪᑦ ᑕᐃᒪ 

ᓱᓕᔪᑦ ᐅᖃᓕᒪᒐᒃᓴᖅᑕᓕᒃ ᐅᕙᑦᓯᐊᖅ 

ᐅᖃᓕᒪᓗᕿᐅᔭᓚᐅᕋᒪ ᐊᓪᓛᑦ ᓇᒻᒥᓂᖅ 

ᑐᑭᓯᕚᓪᓕᕈᑎᒋᓚᐅᕋᒃᑭᑦ ᑕᒪᒃᑯᐊ ᐅᖃᓕᒪᒐᒃᓴᑦ 

ᐃᑭᐊᖅᑭᕖᑦ, ᖃᕆᑕᐅᔭᑎᒍᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ.  

 

ᐊᒻᒪᓗ, ᐅᖃᖅᑎᑦᓯᔩ, ᑕᒪᓐᓇ ᓄᓇᕙᓐᓇᖅ ᓄᑖᖅ 

ᑰᕕᑦ 19 ᐋᓐᓂᐊᖅᑐᐃᓕᑎᑦᓯᔨᒃᑯᓐᓄᐃᓐᓇᐅᓐᖏᑦᑐᖅ 

ᐱᓕᕆᐊᖑᒋᐊᖃᕐᒪᑦ. ᐃᓕᓐᓂᐊᖅᑎᑦᓯᔩ, 

ᐃᓕᓐᓂᐊᖅᑐᓕᕆᔨᒃᑯᑦᑕᐅᖅ ᑕᕝᕙ 

ᐃᑲᔪᕆᐊᖃᕋᓗᐊᕆᕗᑦ ᐸᕐᓇᑦᓯᒪᒋᐊᖃᕆᕗᑦ 

ᐅᔭᕋᑦᑕᕆᐊᓕᕆᔩᓪᓗ ᐸᕐᓇᑦᓯᒪᒋᐊᖃᖅᑎᒃ, 

ᓂᖃᐃᑦᑐᖅᑐᓕᕆᔩᑦ. ᐊᔾᔨᒌᓐᖏᑦᑐᓗᕿᑦ ᓄᓇᕗᑦ 

ᐃᓗᐊᓂ ᑎᒍᔭᐅᓯᒪᔪᑦᑕᐅᖅ ᐃᓱᒪᒋᔭᐅᑦᓯᐊᕆᐊᓖᑦ 

ᓄᕙᓕᖅᑐᖃᕋᔭᕐᓂᖅᐸᖅ. ᑭᓯᐊᓂ ᐅᕙᒍᑦᑕᐅᖅ 

ᒐᕙᒪᐅᓐᖏᒃᑲᓗᐊᖅᖢᑕ ᐊᒡᒐᕗᑦ ᐃᒻᒥᑦᓯᐊᖅᑕᕐᓚᕗᑦ, 

ᐊᒻᒪ ᐅᕙᑦᑎᓐᓂᒃ ᐅᔾᔨᕆᑦᓯᐊᕆᐊᖅᑕᖅᑕ 

ᓄᕙᓕᕆᐊᕐᓂᕈᑦᑕ, ᐆᓇᖅᓯᑕᕐᓂᕈᑦᑕ 

ᖃᓛᑦᑐᖅᑕᕐᓂᕈᑦᑕᓘᓐᓃᑦ ᐃᓄᒋᐊᒃᑐᒨᖅᑕᐃᓕᓗᑕ 

ᐊᒻᒪᓗ ᐋᓐᓂᐊᖅᑕᐃᓕᑎᑦᓯᔩᑦ ᐅᖃᖃᑎᒋᓗᒋᑦ. 

ᐅᐃᒪᖓᖁᔨᑦᓯᐊᕋᓗᐊᕋᒪᐃᓛᒃ ᑭᒡᒐᖅᑐᖅᑕᒃᑲ ᓄᓇᓖᑦ 

ᐊᕐᕕᐊᓪᓗ ᑎᑭᕋᕐᔪᐊᕐᓗ ᑕᐅᑐᒃᓱᒋᑦ. ᐅᕙᑦᓯᐊᕈᓗ 

ᐊᐱᖅᑯᑎᑦᓴᕆᒋᐊᕐᓂᐅᖅᖢᒍ ᒥᓂᔅᑕ 

ᐋᓐᓂᐊᑦᑕᐃᓕᑎᑦᓯᓂᕐᒧᑦ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᖁᑦᑎᖅᑐᕐᒧᑦ, ᒪᓕᒐᓕᐅᖅᑎ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 642 - 5(2): 

ᕿᒻᒦᑦ ᑐᖁᕋᖅᑕᐅᓚᐅᖅᓯᒪᓂᖏᓐᓄᑦ 

ᐊᒻᒪᓗ ᓅᑕᐅᔪᕕᓃᑦ ᐊᑭᓕᖅᓱᖅᑕᐅᓂᖏᑦ 

(ᐊᕿᐊᕈᖅ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ,  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᒃᓴᖃᓗᐊᖅᑲᐅᖏᑲᓗᐊᖅᑐᖓ. ᖁᔭᓐᓇᒦᒃ 

ᐃᓕᓴᕆᔮᓐᓄᒋᒐᕕᓐᖓ ᐅᖃᕈᓐᓇᖅᓯᑲᓪᓚᒃᑲᒪ.  

 

ᐃᓛᒃ, ᒫᓐᓇᕋᑖᖅ ᑎᑎᖅᑲᐅᓯᐊᓚᐅᕋᒪ ᑖᒃᑯᐊ 

ᕿᒻᒦᔭᖅᑕᐅᔪᕕᓂᕐᒧᑦ ᐃᑲᔪᖅᑕᔪᒪᔪᖃᖅᖢᓂ 

ᐃᓐᓇᕐᒥᒃ. ᑖᒃᑯᐊ ᕿᒻᒦᔭᖅᑕᐅᔪᕕᓃᑦ ᐊᒻᒪᓗ 

ᓄᑕᐅᔪᕕᓃᑦ. ᑕᕝᕙᓂ ᐊᕐᕌᒍᕆᕋᑖᖅᑕᑦᑎᓐᓂ 

ᒐᕙᒪᑐᖃᒃᑯᓐᓄᑦ ᑲᓇᑕᐅᑉ ᐊᖏᔪᖅᑳᖓᓐᓄᑦ 

ᒪᒥᐊᕝᕕᐅᓚᐅᕐᒪᑕ. ᑭᓯᐊᓂ ᑕᐃᓐᓇ ᑮᓇᐅᔭᖅ 

ᑖᒃᑯᐊ ᐋᓐᓂᓪᓚᑦᑖᖅᓯᒪᔪᓄᑦ ᑮᓇᐅᔭᓄᑦ 

ᑐᕌᖓᓯᒪᓐᓂᖏᒻᒪᑦ. ᐅᖃᐅᔾᔭᐅᓯᒪᓪᓗᑎᓪᓗ 

ᓇᒻᒥᓂᖅ ᑮᓇᐅᔭᖅᑖᕈᒪᒍᑦᓯ, Lawyer-ᒥᒃ ᐱᓗᓯ, 

ᐱᓇᓱᒍᓐᓇᖅᑐᓯ ᒫᓐᓇ. ᑕᐃᒪᓐᓇᐃᓕᖓᔪᓂᒃ 

ᑐᓴᐅᒪᒐᒪ. ᑕᐃᒃᑯᐊ ᓂᕆᐅᑦᑐᐃᑦ ᐊᒻᒪᓗ 

ᐱᓗᐊᓐᖑᐊᖅᑐᒥᒃ ᐃᓐᓇᖁᑎᕗᑦ ᒫᓐᓇ ᓱᓕ 

ᓂᕆᐅᒻᒪᑕ ᑮᓇᐅᔭᓂᒃ ᒪᒥᐊᕝᕕᐅᓂᐊᕐᓂᖏᓐᓂᒃ.  

 

ᑕᐃᒪᓐᓇ ᖃᐅᔨᒪᖃᑎᒋᔪᒪᓪᓗᒋᑦ ᑖᒃᑯᐊ, ᓇᒻᒥᓂᖅ 

ᑮᓇᐅᔭᖅᑖᕋᓱᓐᓂᐊᕈᑦᓯ ᓇᒻᒥᓂᕉᒃ ᑭᓯᐊᓂ 

Lawyer-ᑖᕐᓗᓯ. ᑕᐃᒪᓐᓇᐃᑎᓪᓗᒍ 

ᑐᓵᔪᖃᑲᓪᓚᑉᐸᑦ Lawyer-ᒥᒃ ᑖᒃᑯᓂᖓ 

ᑭᒡᒐᖅᑐᐃᔪᒪᔪᓂᒃ ᑐᓴᖅᑎᑕᐅᔪᒪᑦᑎᐊᖅᑐᖓ ᑖᒃᑯᐊ 

ᐃᓐᓇᖁᑎᕗᑦ ᐃᑲᔪᕈᒪᒐᒃᑭᑦ. ᓇᒻᒥᓂᖅ 

ᕿᒻᒦᔭᖅᓯᒪᓐᖏᓐᓇᒪ, ᐊᑐᖅᑕᐅᓯᒪᓐᖏᑦᓱᖓ, 

ᐊᑖᑕᒐ ᐊᑐᖅᑕᐅᓯᒪᓚᐅᖅᑑᒐᓗᐊᖅ ᑭᓯᐊᓂ 

ᐅᕙᖓᓕ ᓇᒻᒥᓂᖅ ᐊᑐᖅᑕᐅᓯᒪᓐᖏᓐᓇᒪ. 

Lawyer-ᒥᒃ ᐊᑐᐃᓐᓇᖅᑕᖃᑲᓪᓚᒃᐸᑦ 

ᖃᐅᔨᒪᑎᑕᐅᓂᐊᖅᐳᖓ ᑕᐃᒃᑯᐊ ᐃᑲᔪᕈᒪᒐᒃᑭᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, 

ᒪᓕᒐᓕᐅᖅᑎ ᐃᖃᓪᓗᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 643 - 5(2): 

ᐃᓚᒥᓂᒃ ᓇᓪᓕᐅᓐᓂᖅᓯᐅᖁᔨᑦᑎᐊᖅᑐᖅ 

(ᐃᖃᓪᓗᐊᖅ)  

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᐊᓂᒐ 

ᓵᓕ 63-ᖑᕐᓂᐊᓕᕐᒪᑦ ᐅᓪᓗᖃᑦᑎᐊᕐᓂᐊᖅᐳᓯ 

ᐸᐸᓰᑦᖑᓂᕋᖅᑕᐅᖃᑦᑕᕐᒪᑕ ᐃᖃᓗᒃᑑᖅᑎᐊᕐᒥ 

ᑕᑯᔭᐅᒍᓂ ᓇᓪᓕᐅᓂᖅᓯᐅᑦᑎᐊᕇᑦ−ᓚᔭᐅᓂᐊᖅᐳᖅ 

ᐊᒻᒪᓗ ᐃᕿᓪᓗᒍ.  

 

ᐊᒻᒪᓗ ᐃᕐᖑᑕᑯᓗᒐ ᐳᕆᔾᔭᑦ 5-ᖑᕐᓂᐊᓕᕐᒪᑦ 

ᐱᓇᓱᐊᕈᓯᐅᑉ ᓄᓐᖑᐊᓂ, ᓄᑕᕋᓛᑯᓗᒐ 

ᓇᓪᓕᐅᓂᖅᓯᐅᑦᑎᐊᕆᑦ, ᓈᓇ 

ᐊᖏᕐᕋᖅᓴᕋᐃᕐᓂᐊᓕᖅᑐᖅ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ, ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 

ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᕿᑭᖅᑖᓘᑉ ᓂᒋᖓᓄᑦ, ᒪᓕᒐᓕᐅᖅᑎ ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 644 - 5(2): 

ᓄᐊᑕᓐ ᑲᒻᐸᔅᑯᑦ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐃᓵᖓᓐᖏᓗᐊᕐᓂᕋᒪᖃᐃ 

ᑕᑯᔭᐅᓐᓂᖏᓐᓇᒪ.  

 

(ᑐᓵᔨᒎᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᖁᕕᐊᓲᑎᒋᔪᒪᓪᓗᒋᑦ ᑕᐃᒃᑯᐊ ᐅᑭᐅᖅᑕᖅᑐᒥ 

ᐃᓕᓐᓂᐊᖅᑕᐅᔪᑦ ᐊᑎᖃᖅᑐᑦ ᐅᑭᐅᖅᑕᖅᑐᒥ 

ᓇᓗᓇᐃᒃᑯᑎ ᐱᓕᕆᐊᖅ ᑕᖅᑭᐅᓚᐅᖅᑐᒥᒃ 

ᑕᐃᒃᑯᐊ ᓇᓗᓇᐃᖅᑕᐅᓚᐅᖅᓯᒪᔪᑦ. $1 

ᒥᓕᐊᓐᑖᓚᑖᓚᐅᖅᓱᑎᓪᓗ 2019-ᒧᑦ.  

 

ᑕᐃᓐᓇ ᐃᓕᓐᓂᐊᖅᑕᐅᔪᑦ ᐊᑎᖃᖅᑐᑦ Northern 

Compass ᐋᖅᑭᒃᓯᓯᒪᔪᓂᒃ ᐃᑲᔪᖅᑑᑎᒃᓴᓂᒃ 

ᓴᖅᑭᑎᑦᑎᖃᑦᑕᖅᑐᑦ. ᐃᓕᓐᓂᐊᕐᕕᐊᓗᖕᒥᒃ 

ᖁᕝᕙᓯᓂᖅᓴᓄᓪᓗ ᐃᓕᓐᓂᐊᕆᐊᖅᓯᒪᔪᑦ.  

 

ᐊᒻᒪᓗ, ᐅᖃᖅᑏ, ᑖᒃᑯᐊᐃᓕᓐᓂᐊᖅᑕᐅᔪᑦ 

ᐊᑎᖃᖅᑐᑦ Northern Compass-ᑯᑦ 

ᐊᖅᑯᑎᒋᔭᐅᓪᓗᑎᒃ ᐊᒃᓱᐊᓗᒃ ᐱᕚᓪᓕᐅᑕᐅᔪᖅ 

ᐅᑭᐅᖅᑕᖅᑐᒥᐅᓄᑦ. 

ᐃᖅᑲᓇᐃᔮᖅᑖᖅᐸᓪᓕᐊᓂᐊᓕᖅᑎᓪᓗᒋᑦ 

ᐃᓕᓐᓂᐊᕐᕕᐊᓗᖕᒥᒃ ᐱᔭᕇᕐᓗᒋᑦ, ᐊᒻᒪᓗ 

ᓄᓇᖃᑎᒋᔭᐅᓕᕐᓗᑎᒃ.  

 

ᐅᖃᖅᑏ, ᒪᒃᑯᒃᑑᑎᓪᓗᖓ ᑖᒃᑯᓄᖓ 

ᐃᓚᒋᔭᐅᖃᑕᐅᓚᐅᖅᓯᒪᒐ ᓲᖅ ᐊᒻᒪ  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓪᓚᖃᑦᑕᓚᐅᖅᓯᒪᓪᓗᖓ ᑕᖅᑲᐅᖓ 

ᓄᓇᕐᔪᐊᕐᒧᑦ. ᐊᒻᒪᓗ ᑕᒪᓐᓇ 

ᐱᕚᓪᓕᐅᑎᓪᓚᕆᐊᓗᒋᓚᐅᖅᓯᒪᔭᕋ 

ᒪᒃᑯᒃᑑᑎᓪᓗᖓ. 30-ᓗ ᓂᕈᐊᖅᑎᓐᓃᑦᑐᑦ ᑕᕝᕙᓂ 

ᐃᓚᐅᖃᑕᐅᓯᒪᔪᑦ.  

 

ᐅᖃᖅᑏ, ᐃᓕᓐᓂᐊᖅᑕᐅᔪᑦ ᐊᑎᖃᖅᑐᑦ Northern 

Compass ᐃᖅᑲᓇᐃᔭᖃᑎᒌᓐᓂᐊᖅᑐᑦ Northern 

Youth Abroad-ᑯᓐᓂᒃ ᑕᒪᒃᑯᓂᖓ 

ᐊᔾᔨᐸᓗᖏᓐᓂᒃ ᐃᓕᓐᓂᐊᕈᑎᒃᓴᓂᒃ 

ᓴᖅᑭᔮᖅᑎᑦᑎᓂᐊᕐᒪᑕ. ᐊᒻᒪ ᖁᔭᓐᓇᒦᕈᒪᓪᓗᒋᑦ 

ᖁᕕᐊᓲᑎᔪᒪᓪᓗᒋᓪᓗ ᐃᓚᒋᔭᐅᖃᑕᐅᓯᒪᔪᑦ ᐊᒻᒪᓗ 

ᑕᐃᒃᑯᐊ ᓂᕈᐊᒐᒃᓴᓐᖑᖅᑎᑕᐅᓚᐅᖅᑐᑦ. ᐊᒻᒪᓗ 

ᓯᕗᓂᒃᓴᖃᑦᓯᐊᖁᕙᒃᑲ ᐃᓘᓐᓇᖏᑦ.  

 

ᐅᖃᖅᑏ, ᖁᕕᐊᓲᑎᒋᔪᒪᔭᒃᑲ ᐅᑯᐊ 

ᓯᕗᒃᑲᖅᑕᖅᑎᒋᔭᐅᔪᑦ ᐃᓕᓐᓂᐊᖅᑕᐅᔪᑦ 

ᐊᑎᖃᖅᑐᑦ Northern Compass-ᑯᓐᓄᑦ, ᑭᐅᕋᓐ 

ᐊᒡᓘᑲᖅ, ᐅᓖᐱᑲ ᐱᔅᓵᓐ, ᓗᐃ ᕕᓕᑉ, ᔨᒻ ᓯᓇᐃᑕ 

ᐊᒻᒪᓗ ᐃᓘᓐᓇᖏᑦ ᑖᒃᑯᓄᖓ ᐃᓚᒋᔭᐅᖃᑕᐅᔪᑦ, 

ᐃᓄᐃᓪᓗ ᐃᑲᔪᖅᓱᖅᓯᒪᔪᑦ ᐅᑭᐅᖅᑕᖅᑐᒥ 

ᐃᓕᓐᓂᐊᖅᑕᐅᔪᑦ ᐊᑎᖃᖅᑐᑦ Northern 

Compass, ᐃᓕᓴᕆᔭᐅᓯᒪᖕᒪᑕ.  

 

ᑖᒃᑯᐊ ᐊᖅᑯᑎᒋᔭᐅᓗᑎᒃ 

ᓯᕗᓂᒃᓴᑦᓯᐊᕙᖃᓪᓚᕆᓐᓂᐊᖅᑐᑦ ᑖᒃᑯᓄᖓ 

ᐃᓚᒋᔭᐅᖃᑕᐅᔪᑦ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᑕᐃᓐᓇᖅᑰᕋᒪ. 

ᑲᔪᓯᓗᑕ. (ᑐᓵᔨᑎᒍᑦ) ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᐳᓛᕆᐊᖅᓯᒪᔪᓂᒃ 

ᑲᑎᒪᕕᑦᑎᓐᓄᑦ. ᒥᔅᑕ Hᐃᒃᔅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏᔩ. ᑐᓐᖓᓱᑦᑎᑦᓯᔪᒪᓪᓗᖓ ᑖᓐᓇ 

ᓯᕗᓪᓕᖅᐹᒥᒃ ᐳᓛᕆᐊᖅᓯᒪᔪᖅ ᑲᑎᒪᕕᑦᑎᓐᓄᓪᓗ, 

ᒥᔅᑕ ᑕᓛᓪ ᑕᐲᔅ. ᑖᓐᓇ ᑎᑭᓐᓇᒥ ᐱᖅᓯᖅᑐᒥ 

ᖃᐅᔨᒋᐅᓚᐅᕐᒪᑦ, ᓇᖕᒥᓂᖅ 

ᖃᐅᔨᒋᐊᕈᑎᖃᓚᐅᕐᒥᔪᖅ ᑕᒫᓂ ᓄᓇᕗᒥ 

ᐱᖅᓯᖅᑎᓪᓗᒍ ᓂᕐᒪᔪᒐᒃᓴᖃᕈᒥᓇᓲᖑᓂᖓᓂᒃ 

ᐸᑏᓯᑐᖃᑦᑕᕈᒪᓐᓇᕐᓂᖓᓂᒡᓗ. 

 

>>ᐃᓪᓚᖅᑐᑦ 

 

ᐅᖃᖅᑏ, ᑐᕌᓐᑐᒥᐅᑕᐅᓪᓗᓂ ᑕᓛᓪ ᑕᐲᔅ 

ᐊᖓᔪᖓᓂᒃ ᑕᑯᓂᐊᖅᓯᒪᔪᖅ ᑕᒪᐅᖓ, ᐊᖓᔪᐊ 

ᐅᕙᖓ ᓂᕈᐊᖅᑕᐅᕕᒋᓯᒪᔭᖓᓃᒻᒪᑦ, 

ᖃᐅᔨᒪᔭᐅᓪᓗᓂ ᐃᑲᑦᑐᕆᖕᓂᖓ ᓄᓇᑦᑎᓐᓂ, 

ᑐᓴᖅᓯᒪᓪᓗᖓᓗ ᑲᑎᑎᑕᐅᔪᒃᓴᒫᖑᕋᑖᓚᐅᕐᓂᖓ 

ᓄᓕᐊᒃᓴᒥᓄᑦ ᑏᐸᒧᑦ.  ᐅᐱᒋᓚᕗᑦ, ᐊᒻᒪᓗ 

ᑖᓐᓇᑦᑕᐅᖅ ᑕᒪᐅᓐᖓᐅᓯᒪᔾᔪᑎᒋᔭᖓ, ᖁᔭᓐᓇᒦᒃ, 

ᐅᖃᖅᑏᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᑕᕝᕗᖓ 

ᒪᓕᒐᓕᐅᕐᕕᖕᒧᑦ ᐊᒻᒪ ᓄᓇᕗᒻᒧᑦ, ᑐᓐᖓᓱᒋᑦ. 

ᐳᓛᕆᐊᖅᓯᒪᔪᓂᒃ ᑲᑎᒪᕕᑦᑎᓐᓄᑦ. ᒪᓕᒐᓕᐅᖅᑎ 

ᓇᑲᓱᒃ.  

 

ᓇᑲᓱᒃ: ᐅᓐᓄᓴᒃᑯᑦ, ᒪᒥᐊᓇᖅ ᐃᓕᓴᖅᓯᒍᒪᒻᒥᒐᒪ 

ᑕᕝᕙᓃᑦᑐᒥᒃ. ᑖᓐᓇ ᐊᓪᓚᕕᓐᓂ 

ᐃᖅᑲᓇᐃᔭᖅᑎᑯᓗᒋᕙᑦᑕᕋ ᕉᔅ ᑏᓇ ᐊᓕᕙᖅᑕᖅ. 

ᑕᕝᕙᓃᒻᒪᑦ ᑐᓐᖓᓱᑦᑎᑕᐅᑦᑎᐊᖁᕙᕋ ᐊᒻᒪᓗ 

ᑕᕝᕙᓂ ᐃᑲᔪᕐᓂᐊᖅᑐᓂ ᐊᓪᓚᕕᒻᒥ ᒫᓂ 

ᐱᓇᓱᐊᕈᓯᐅᑉ ᐃᓚᖓᓂ, ᑐᓐᖓᓱᑦᑎᑕᐅᑦᑎᐊᕐᓕ, 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᑦᑎᐊᕆᑦ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ ᑲᑎᒪᕝᕕᑦᑎᓐᓄᑦ. ᑲᔪᓯᓗᑕ. 

ᐊᐱᖅᑯᑎᒃᓴᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 

ᒪᓕᒐᓕᐅᖅᑎ ᖃᐃᕐᓂᖅ.  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 898 - 5(2): ᒐᕙᒪᒃᑯᑦ ᑳᓐᑐᕌᖏᑦ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᓛᒃ 

ᐊᐱᖅᑯᑎᒋᓂᐊᖅᑲᐅᔭᕋ ᑕᒪᒃᑯᐊ ᑳᓐᑐᕌᒃᓂᒃ 

ᑐᓂᓯᕙᒃᑐᐃᑦ ᑐᒃᓯᕋᐅᑎᑎᒍᑦ ᐃᓛ 

ᑐᒃᓯᕋᐅᑎᑕᖃᓕᕌᖓᑦ. ᐅᖃᖅᑎᑦᑎᔩ, ᓯᕗᓪᓕᖅᐹᒥᓕ 

ᐊᐱᕆᔪᒪᔭᕋ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᐅᑉ, ᑕᒪᓐᓇ ᖃᓄᑎᒋ ᒫᓐᓇᒧᑦ ᑎᑭᖦᖢᒍ 

ᐊᑐᐊᒐᕆᔭᓯ ᑕᒪᓐᓇ ᓴᓇᓕᖅᑎᑦᑎᖃᑦᑕᕐᓂᕐᒧᑦ 

ᐃᓄᐃᑦ ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎᖃᓕᖅᑎᓪᓗᒋᑦ 

ᑕᒪᓐᓇᓕ ᖃᓄᖅ ᐸᕐᓇᐅᑎᒋᒃᑲᓐᓂᖅᐱᓯᐅᒃ 

ᓄᓇᓕᖕᓄᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑎᑦ ᐃᓄᐃᑦ 

ᓴᓇᓕᖅᑎᑕᐅᓂᒃᑲᓐᓂᒃᑯᑦ ᑲᑦᑐᕌᒃᖃᖃᑦᑕᖅᑐᓄᑦ. 

ᖃᓄᖅ ᑕᒪᓐᓇ ᐋᖅᑭᒋᐊᖅᓯᒪᓕᖅᐸᓕ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᑦ ᓄᓇᓕᖕᓂ 

ᒐᕙᒪᓕᕆᓂᕐᒧᑦ ᐊᒻᒪᓗ ᐱᔨᑦᑎᕋᖅᑎᓕᕆᓂᕐᒧᑦ, 

ᒥᓂᔅᑕ ᑯᓱᒐᖅ.  
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑐᑭᓯᑦᑎᐊᖏᒃᑲᓗᐊᖅᖢᒍ 

ᐊᐱᖅᑯᑎᒋᔭᖓ ᓇᓕᐅᑎᒋᐊᕐᓂᐊᖅᐸᕋ.  
 

ᐅᖃᖅᑎᑦᓯᔩ, ᑕᒪᒃᑯᐊ ᐱᖁᑎᕐᔪᐊᓂᒃ 

ᓇᑉᐸᐃᒍᒪᔪᖅᑕᖃᓕᕌᖓᑦ, ᑖᒃᑯᐊ ᓇᑉᐸᐃᔪᒪᔪᑦ 

ᐃᓕᓐᓂᐊᕐᕕᐅᒃᐸᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐋᓐᓂᐊᕐᕕᐅᒃᐸᑦ ᐋᓐᓂᐊᖅᑐᓕᕆᔨᒃᑯᑦ, ᑕᒪᒃᑯᐊ 

ᐊᔾᔨᒌᓐᖏᑦᑐᑦ ᓇᑉᐸᐃᔪᒪᔭᕌᖓᑕ ᓴᓇᔪᒪᔭᕌᖓᑕᓗ 

ᑕᒪᒃᑯᓂᖓ ᐱᓕᕆᖃᑎᒋᖃᑦᑕᖅᑕᕗᑦ 

ᖃᐅᔨᒋᐊᕐᕕᒋᓪᓗᑎᒍ ᓱᓇᓪᓚᑦᑖᒥᒃ ᐊᑐᕈᒪᖕᒪᖔᑕ.  

ᓱᓇᒧᑦ ᐊᑑᑎᖃᕐᓂᐊᕐᒪᖔᖅ, ᖃᓄᖅ 

ᐊᒃᑎᒋᔭᒋᐊᖃᕐᒪᖔᑦ ᑕᒪᒃᑯᓂᖓ 

ᐱᓕᕆᖃᑎᒋᓕᖃᑦᑕᖅᑕᕗᑦ. ᑕᒪᒃᑯᐊ ᓇᓗᓇᐃᕌᖓᑕ 

ᑕᕝᕗᖓ ᓄᓇᓕᖕᓄᑦ ᐃᓕᔭᐅᓂᐊᖅᑐᒧᑦ, ᐆᒃᑑᑎᒋᓗᒍ 

ᓄᓇᖁᑖᓄᑦ ᐃᓕᔭᐅᔪᖃᕐᓂᐊᖅᐸᑦ ᓱᓇᒥᑭᐊᖅ, 

ᑕᐃᑲᓂ ᓴᓇᖃᑦᑕᓚᐅᖅᑐᑦ, ᓇᑉᐸᐃᖃᑦᑕᓚᐅᖅᑐᑦ 

ᖃᓄᐃᖃᑦᑕᓚᐅᕐᓂᖏᑦ ᒥᒃᓴᐅᑕᕆᐊᒃᖢᒋᑦ 

ᐃᓱᒪᓕᐅᖃᑎᒌᖃᑦᑕᖅᑐᒍᑦ ᑖᒃᑯᐊᓗ 

ᓇᑉᐸᐃᔾᔪᑎᓇᓱᒃᑕᕗᑦ ᓄᓇᓕᐊᓗ 

ᖃᐅᔨᒋᐊᕐᕕᒋᓪᓗᑎᒍ ᖃᑦᓯᓂᒃ ᓴᓇᔪᖃᕈᒥᓇᖅᐸ?  

ᐃᓄᖕᓂᒃ ᑕᐃᑲᓂ ᓄᓇᓕᖕᓂᒃ 

ᐃᓕᓐᓂᐊᕐᕕᓕᐅᕆᐊᖅᐸᑕ, ᖃᑦᓯᑦ ᐃᓄᐃᑦ ᑕᐃᑲᓂ 

ᓴᓇᔪᓐᓇᕋᔭᖅᐸᑦ ᐃᑎᖅᑎᕆᔨᑐᐃᓐᓇᐅᓐᖏᓪᓗᑎᒃ 

ᐃᒻᒪᖃ ᐃᓕᓐᓂᐊᕐᓂᖅᑕᖃᕐᓗᑎᒡᓗ 

ᓴᓇᓪᓚᑦᑖᕈᓐᓇᖅᑐᖅᑕᖃᐅᕐᓗᑎᓪᓗ.  

ᑖᒃᑯᐊ ᐊᒥᓲᓂᖏᑦ ᓇᓚᐅᖅᑯᒋᐊᖅᖢᑎᒍᑦ 

ᒥᑭᓂᖅᓴᖅᐹᒥᒃ ᐃᒪᓐᓇ ᐊᒥᓲᑎᒋᔭᕆᐊᖃᖅᑐᑦ  

ᐃᓄᐃᑦ ᑕᐃᑲᓂ ᓴᓇᔫᖅᓯᒪᓕᖃᑦᑕᖅᑐᒍ. ᑕᒪᒃᑯᐊ 

ᐊᑐᖅᖢᒋᑦ 30 ᐳᓴᓐᑎ, 40 ᐳᓴᓐᑎ, 10 ᐳᓴᓐᑎ 

ᑕᒪᒃᑯᐊ ᐊᔾᔨᒌᓐᖏᑦᑐᐃᑦ ᖃᓂᐅᒋᐊᖅᖢᒋᑦ ᑖᒃᑯᐊ 

ᓴᓇᓕᕈᒥᓇᖅᑐᑦ ᑕᐃᑲᓂ ᐃᓄᐃᑦ ᑖᑦᓱᒥᖓ 

ᓇᑉᐸᐃᑦ ᓇᑉᐸᖅᑕᐅᔭᕆᐊᖃᖅᑐᒥᒃ 

ᐱᓕᕆᐊᖃᕆᐊᖅᐸᑕ ᐱᒋᐊᕐᓂᖓᓂᒃ 

ᐃᓱᓕᓐᓂᖓᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓕ 

ᑕᐃᒪᓐᓇᐅᑎᓪᓗᒍ ᑕᑉᐱᑲᓂ ᐃᒡᓗᓕᖕᒥ 

ᐃᓕᓐᓂᐊᕐᕕᖓᑦ. ᐆᒃᑑᑎᒋᓗᒍ ᐅᖃᖅᑲᐅᕗᖓ 

ᔮᓐᓄᐊᕆ 1-ᒥ ᐃᓛ ᐅᑭᐊᒃᓵᖑᓚᐅᖅᓯᒪᔪᖅ 

ᐅᒃᑯᐃᕐᓂᐊᓚᐅᖅᑐᖅ, ᐅᖓᕙᕆᐊᖅᑕᐅᒻᒪᑦ 

ᔮᓐᓄᐊᕆ 1-ᒧᐊᕆᒥ ᐅᖓᕙᕆᐊᖅᑕᐅᒃᑲᓐᓂᕐᒪᑦ. 

ᑕᐃᒪᓕᖃᐃ ᑕᐃᒪᓐᓇ ᑕᒪᒃᑯᐊ ᑲᑦᑐᕌᒃᑑᐅᔪᑦ 

ᐱᐊᓂᒃᓯᒪᕕᓪᓗᐊᕋᓗᐊᖅᑕᖓᑕ ᐅᖓᑖᓄᕌᖓᑕ 

ᒐᕙᒪᒃᑯᓐᓄᑦ ᐊᑭᓖᑎᑕᐅᖃᑦᑕᕆᕙᑦ ᐅᕝᕙᓘᓐᓃᑦ 

ᕼᐋᒻᓚᒃᑯᓐᓄᑦ. ᖃᓄᕐᓕ ᑕᒪᓐᓇ ᐊᑐᐊᒐᖓ 

ᐋᖅᑭᒃᓯᒪᕙ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᒃᓱᒥᖓ 

ᐊᐱᖅᑯᑎᖃᕋᕕᑦ ᐃᒡᓗᓕᖕᒥ ᐃᓕᓐᓂᐊᕐᕕᐅᑉ 

ᒥᒃᓵᓄᑦ.  

 

ᑖᑉᑯᐊ ᓴᓈᓂᒃᑳᖓᑕ ᐃᒡᓗᕐᔪᐊᕐᒥᒃ 

ᐊᑐᐃᓐᓇᐅᓂᕋᐃᓕᕌᖓᑕ ᐃᓕᓐᓂᐊᕐᕕᖕᒥᓪᓘᓐᓃᑦ 

ᓴᒃᑯᑦᓯᔪᒪᓕᕌᖓᑕ, ᐅᕙᒍᑦ ᐱᓕᕆᔨᕗᑦ ᑕᐃᑯᖓ 

ᕿᒥᕐᕈᔭᖅᑐᖃᑕᐅᖃᑦᑕᖅᑐᒍᑦ ᕿᒥᕐᕈᔨᓪᓕ 

ᖃᐅᔨᓴᖅᑎᓪᓚᑦᑖᕐᒥᒃ ᓇᒃᓴᖅᖢᑕ, ᑖᓐᓇ 

ᑎᒍᓂᐊᖅᑕᕗᑦ ᐃᓕᓐᓂᐊᕐᕕᒃ ᐆᒃᑑᑎᒋᔭᕗᑦ 

ᐊᑐᐃᓐᓇᐅᓕᕋᓗᐊᕐᒪᖔᑦ, 

ᓇᔪᒐᒃᓴᐅᓕᕋᓗᐊᕐᒪᖔᓪᓗ ᑕᐃᒃᑯᐊᓗ 

ᐃᓗᐊᓃᑦᑕᕆᐊᖃᖅᑐᑦ ᐋᖅᑭᐅᒪᔭᕆᐊᖃᖅᑐᑦ 

ᐋᖅᑭᐅᒪᑦᓯᐊᓕᕋᓗᐊᕐᒪᖔᑕ. ᑖᓐᓇ ᐆᒃᑑᑎᒋᔭᕗᑦ 

ᐅᑭᐅᒃᓵᖅ ᐊᕐᕌᓂ 

ᐱᐊᓂᒃᓯᒪᔭᕆᐊᖃᓚᐅᖅᑑᒐᓗᐊᖅ ᕿᒥᕐᕈᒐᑉᑎᒍ 

ᑖᒃᑯᐊ ᐱᓂᐊᑦᓯᐊᖅᓯᒪᔭᕆᐊᖃᓚᐅᖅᑑᒐᓗᐊᑦ 

ᓈᒻᒪᒋᓚᐅᓐᖏᓐᓇᑉᑎᒍᑦ 

ᐅᓗᕆᐊᓇᓚᐅᓐᖏᑦᑑᒐᓗᐊᖅ ᓇᔪᕆᐊᖓ ᑭᓯᐊᓂ 

ᐋᖅᑭᐅᒪᑦᓯᐊᓚᐅᓐᖏᒻᒪᑦ ᐅᕙᒍᑦ 

ᑕᐅᑦᑐᕆᖁᔭᑉᑎᓐᓄᑦ ᐃᒪᓐᓇ  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᒃᑯᑕᐅᓚᐅᓐᖏᓐᓂᖓᓂ ᐅᑯᐊ ᐃᒪᓐᓇ 

ᐃᓂᓪᓚᑦᓯᐊᖅᓯᒪᔭᕆᐊᖃᖅᑐᑦ 

ᐋᖅᑭᐅᒪᑦᓯᐊᕆᐊᖃᖅᑑᖅᓯᒪᔪᓂᒃ 

ᑐᖓᐅᑦᓯᓯᒪᓚᐅᕐᒪᑕ. ᑖᒃᑯᐊ ᐅᖃᐅᑎᓚᐅᖅᑕᕗᑦ 

ᒫᓐᓇ ᑎᒍᔪᓐᓇᓐᖏᑦᑕᕗᑦ, ᐃᓕᑦᓯᓐᓂ ᓴᒃᑯᑕᐅᓂᖅ 

ᐊᔪᖅᑐᖅ ᐅᕙᑉᑎᓐᓄᑦ ᑖᒃᑯᐊ ᐋᖅᑭᓚᐅᖅᑎᓐᓇᒋᑦ. 

ᑕᐃᑉᑯᐊ ᐋᖅᑭᒃᑕᐅᔭᕆᐊᖃᕐᓂᕆᔭᖏᑦ ᑖᑉᓱᒪ 

ᓴᓇᔨᐅᔫᑉ ᑲᑦᑐᕌᒃᓯᒪᔫᑉ ᐋᖅᑭᒋᐊᖃᖅᑕᖏᑦ 

ᑮᓇᐅᔭᒥᓄᑦ ᐋᖅᑭᒡᓗᓂᒋᑦ ᐅᕙᒍᑦ 

ᐊᑭᓖᒃᑲᓐᓂᓐᖏᓪᓗᑕ, ᐊᑭᓖᓯᒪᓂᐊᓕᕐᒪᑕ ᒐᕙᒪᒃᑯᑦ 

ᐃᒪᓐᓇ ᐊᑭᑎᒋᔪᒥᒃ ᐃᓂᖅᓯᒪᔪᒥᒃ ᐱᔪᒪᔪᒍᑦ ᐅᑯᓄᖓ 

ᑮᓇᐅᔭᓄᑦ ᐊᑐᖅᑕᑉᑎᓐᓄᑦ. ᑕᐃᓇ 

ᐃᓂᖅᑕᐅᑦᓯᐊᓚᐅᓐᖏᓐᓂᓗᒃᑖᖓᓂ ᑎᒍᔾᔮᓐᖏᑦᑕᕗᑦ 

ᐊᒻᒪ ᐊᑭᓖᒃᑲᓐᓂᕐᓂᐊᕐᓇᑕ ᑖᑉᓱᒪ 

ᐃᓂᓪᓚᒃᑕᐅᓇᓱᖕᓂᓕᒃᑖᖓᓂ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ 

ᑭᖑᓪᓕᖅᐹᕆᓕᕐᓗᒍᓗ, ᒥᔅᑕ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒪᓐᓇ 

ᐊᐱᕆᓵᖅᐳᖓ ᒪᑯᐊ ᐱᐊᓂᒃᓯᑲᐅᖅᑐᕋᓱᒃᑲᐅᓕᕐᒪᑕ 

ᐃᒡᓗᕐᔪᐊᕐᓂᒃ, ᓴᓇᔨᐅᕙᒃᑐᐃᑦ. ᑕᐃᒪᓕ ᓄᓇᓕᖕᓄᑦ 

ᒐᕙᒪᒃᑯᓐᓄᑦ ᐱᔨᑦᑎᕋᖅᑎᐅᓪᓗᓯ ᓴᖅᑭᑎᑦᑎᒑᖓᔅᓯ 

ᐱᔭᒃᓴᒥᒃ ᑕᒪᒃᑯᐊ ᑲᑦᑐᕌᒃᑐᐃᑦ ᐱᔭᐅᒍᑎᒃ 

ᐆᒃᑑᑎᒋᓗᒍ ᑕᒃᐱᑲᓂ ᐱᓯᒪᐅᔭᖕᒪᑦ, FNCQ-ᑯᓐᓂᒃ. 

ᐱᐊᓂᒡᕕᖓᑕ ᓇᓪᓕᕋᓗᐊᕐᒪᑦ ᐱᐊᓂᓚᐅᓐᖏᒻᒪᑦ 

ᐊᑭᓖᑎᖃᑦᑕᖅᑭᓯᐅᒃ ᑕᐃᒪᓐᓇ ᐊᐱᕆᒋᐊᓵᖅᑐᖓ. 

(ᑐᓵᔨᑎᒍᑦ) ᑖᒃᑯᐊᑦᑕᐅᖅ ᐱᔭᕇᓐᖏᓗᐊᕌᖓᑕ ᑖᒃᑯᐊ 

ᐅᓪᓗᖏᓐᓂᒃ ᐱᔭᕇᖅᑕᐅᖏᓐᓂᖅ ᖃᓄᕐᓕ 

ᐊᑐᐊᒐᖃᖅᐱᓯ, ᐱᔭᕇᕐᓂᖏᑉᐸᑕ? 

(ᑐᓵᔨᒃᑰᕈᓐᓃᖅᑐᖅ). ᖁᔭᓐᓇᒦᒃ ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃ ᐊᐱᕆᖕᒪᑦ ᑖᑉᓱᒥᖓ. 

ᐅᖃᖅᑎᑦᓯᔩ, ᐊᑭᓖᓲᖑᒐᑦᑕ ᐃᒡᓗᕐᔪᐊᑉ ᐃᓛᒃ ᑖᑉᓱᒪ 

ᓴᓇᐅᔭᕆᐊᖃᖅᑑᑉ ᐊᑭᖓᓂᒃ. 

ᐱᐊᓂᒃᓵᓕᓇᓱᒃᓯᐅᓛᖃᑦᑕᖏᑦᑐᒍᑦ 

ᐃᓂᐊᓃᓐᖏᒥᐊᕐᓗᒍ ᑐᐊᕕᒥᐊᕐᓗᓯ 

ᐱᓕᕆᐊᕆᓯᐅᓛᖃᑦᑕᖏᑦᑐᒍᑦ ᖃᐅᔨᒪᒐᑦᑕ ᖃᓄᖅ 

ᐊᑯᓂᐅᑎᒋᔪᖅ ᐃᓕᓇᓱᖕᓂᐊᕐᒪᖔᑦ. ᑖᑉᓱᒪ 

ᐃᓂᖅᑕᐅᕐᕕᐊᑕ ᐅᖓᑖᓄᐊᖅᐸᑦ, 

ᐊᑭᓖᒃᑲᓐᓂᕐᓂᐊᓐᖏᑦᑐᒍᑦ. ᑖᒃᑯᐊ ᐃᒻᒥᓂᒃ 

ᐊᑭᓖᔭᕆᐊᖃᕐᓂᐊᕐᒪᔾᔪᒃ ᐊᑯᓂᐅᒃᑲᓐᓂᖅᑐᖅ 

ᐱᓕᕆᒃᐸᑕ. ᑖᓐᓇᑕᕝᕙ ᑖᒃᑯᓄᖓ ᐱᓕᕆᔨᐅᔪᓄᑦ 

ᐊᑐᖅᑕᐅᒍᒪᖃᑕᓐᖏᑦᑐᖅ ᑮᓇᐅᔭᓕᐊᕐᒥᓂᒃ 

ᐊᑐᖔᓕᓲᖑᒻᒪᑕ ᐊᑯᓂᐅᒃᑲᓐᓂᖅᑐᖅ ᓴᓇᓕᕌᖓᑕ. 

ᑖᓐᓇ ᑕᕝᕙ ᑕᕝᕘᓇ ᓇᓕᖅᑯᑦᓯᓇᓱᖃᑦᑕᖅᐳᑦ ᐃᒪᓐᓇ 

ᐊᑯᓂᐅᑎᒋᔪᖅ ᓴᓇᓂᐊᖅᑕᕗᑦ. ᐅᖓᑖᓄᐊᖅᐸᑕ  

ᐅᕙᒍᑦ ᑐᓂᒃᑲᓐᓂᖃᑦᑕᖏᑦᑕᕗᑦ ᑮᓇᐅᔭᒥᒃ 

ᐃᒃᓯᕙᐅᑖᖅ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, 

ᒪᓕᒐᓕᐅᖅᑎ ᓇᑲᓱᒃ.  

 

ᐊᐱᖅᑯᑦ 899 - 5(2): ᐸᖅᑭᔭᐅᕕᒻᒥ 

ᐱᔨᑦᑎᕈᑏᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ, ᐅᓪᓗᒃᑯᑦ. 

ᐸᓐᓂᖅᑑᕐᒥᐅᑕᐃᓪᓗ ᒪᓕᒐᓕᐅᖅᑎᐅᖃᑎᒃᑲᓪᓗ.  

 

ᐅᖃᖅᑏ, ᐅᓐᓄᓴ ᐊᐱᖅᑯᑎᒋᓂᐊᖅᑕᕋ 

ᒥᓂᔅᑕᐅᔪᒧᑦ ᐃᓄᓕᕆᔨᒃᑯᓐᓄᑦ. ᑕᐃᒪ 

ᑕᒪᓃᖃᑦᑕᖅᑐᖅ ᑕᐃᓐᓇ ᐃᖃᓗᓐᓂ ᐃᓚᒌᑦᑐᒍᑦ 

ᐃᓅᓱᒃᑐᓄᑦ ᓇᔪᒐᐅᖃᑦᑕᖅᐸᓚᐅᖅᑐᖅ 

ᓯᕗᓪᓕᕐᒥᖃᐃ ᓇᔪᒐᐅᒋᐊᓐᖓᖅᑐᒥᓂᖅ ᑎᒥᒃᑯᑦ 

ᐊᔪᕈᑎᓕᓐᓄᑦ ᓄᓇᕗᒻᒥᐅᑕᕐᓄᑦ. ᑕᐃᓐᓇᓗ 

ᐊᓯᔾᔨᖅᓯᒪᓕᖅᑐᓂ, ᐃᓄᓱᒃᑐᓄᑦ 

ᓇᔪᒐᐅᖃᑦᑕᖔᖅᓯᒪᓕᖅᑐᓂᓗ ᓄᓇᕘᒦᓐᖔᖅᑐᓂᒃ 

ᑕᕝᕙᓂ ᓇᔪᖅᑕᐅᖃᑦᑕᖅᑐᖅ.  

 

ᑕᐃᓐᓇ ᓯᕗᓪᓕᖅᐹᒥᒃ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ, 

ᖃᓄᖅ ᐋᖅᑭᒃᓯᒪᖃᑦᑕᕐᒪᖔᑕ ᑕᐃᒃᑯᐊ ᓄᓇᕗᑦ 

ᓯᓚᑖᓄᑦ ᐊᐅᓪᓚᕈᔾᔭᐅᖃᑦᑕᖅᑐᐃᑦ ᖃᑦᓯᐅᒻᒪᖔᑕ 

ᓯᕗᓪᓕᖅᐹᒥᒃ ᐊᐱᕆᔪᒪᕋ ᓄᓇᕗᑦ ᓯᓚᑖᓄᑦ 

ᐊᐅᓪᓚᖅᑎᑕᐅᓯᒪᔪᐃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᓅᓯᓕᕆᓂᕐᒧᑦ, 

ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃ ᑖᑦᓱᒧᖓ ᐊᐱᖅᓱᕋᕕᑦ. 

ᒪᒥᐊᓇᖅ ᐅᑕᖅᑭᑲᐃᓐᓇᕆᑦ ᒪᑉᐱᕐᓂᐊᕋᒃᑯ 

ᑕᕝᕗᖓ. ᑕᐃᓐᓇ ᐊᐱᖅᓲᑎᒋᕋᑖᖅᑕᖓ ᓂᐊᖁᓐᖒ 

ᒥᑦᓵᓄᑦ ᒫᓐᓇ ᕿᒫᕕᐅᕙᑦᑐᖅ ᐃᖃᓗᓐᓂ ᒫᓐᓇ 

ᒪᒃᑯᑦᑐᓄ ᐊᕐᓇᐃᓐᓇᕐᓄᑦ ᓵᓐᖓᔪᓂᒃ ᐊᑐᖅᐸᒃᑐᒍᑦ 

ᓂᐊᖁᓐᖒᕐᒦᖏᑦᑐᖅ ᒫᓂ ᐃᖃᓗᓐᓃᑦᑐᕐᓕ. ᒫᓐᓇ 

ᖃᐅᔨᒪᔪᖓ ᓯᑕᒪᐅᕙᑦᑐᐃᑦ ᒪᒃᑯᑦᑐᐃᑦ 

ᐊᑐᖅᑐᐊᖅᐸᑦᑐᐃᑦ ᐊᕐᓇᐃᑦ ᒫᓐᓇ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥᒃ ᐃᓚᒋᐊᕈᑏᑦ, 

ᒪᓕᒐᓕᐅᖅᑎ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᐱᓇᓱᐊᕈᓯᐅᓚᐅᖅᑐᐃᑦ ᒪᕉᖃᐃ ᕖᕗᐊᕆ 

26−ᖑᑎᓪᓗᒍ ᒥᓂᔅᑕ ᑎᑎᖃᕐᒥᒃ ᑲᑎᒪᔨᕋᓛᓄᑦ 

ᐃᓄᓕᕆᓂᕐᒧᑦ ᑖᒃᑯᐊ ᑐᓴᒃᑲᐃᓚᐅᕐᒪ ᒫᓐᓇ 

ᐱᖓᓱᑦ ᐃᓚᒌᑎᒍᑦ ᐊᖏᕐᕋᕆᔭᐅᕙᒃᑐᑦ ᐃᖃᓗᓐᓂ 

ᑭᓯᐊᓂ ᐃᓂᖃᕈᓐᓇᕋᓗᐊᕐᒪᑦ 8−ᓄᑦ.  

 

ᐊᐱᖅᑯᑎᒋᓚᐅᖅᑕᕋ ᑖᒃᑯᐊ ᐅᕕᒃᑲᐃᑦ ᓄᓇᕘ 

ᓯᓚᑖᓃᒃᐸᑦ ᑭᓯᐊᓂ ᑖᓐᓇ ᐃᓚᒋᐊᕐᓗᒍ ᒥᓂᔅᑕ 

ᐅᖃᕈᓐᓇᖅᐸ ᓱᒻᒪᑦ ᑖᓐᓇ ᐊᑐᖅᑕᐅᖏᓗᐊᕐᒪᖔᑦ 

ᑖᒃᑯᐊ ᐅᕕᒃᑲᐃᑦ ᓱᓕ 

ᐊᐅᓪᓚᖅᑎᑕᐅᖃᑦᑕᖅᑎᓪᓗᒋᑦ ᖃᓪᓗᓈᑦ 

ᓄᓇᖓᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᑖᒃᑯᐊ 

ᐊᐅᓪᓚᖅᑎᑕᐅᓲᖑᔪᐃᑦ ᓲᕐᓗ 

ᐱᔨᑦᓯᖅᑕᐅᔭᕆᐊᖃᕐᓂᖏᓐᓄᑦ ᒪᓕᑦᓱᒍ ᑖᓐᓇ 

ᖁᕝᕙᓯᓕᕇᒻᒪᑕᑦ ᖃᓄᑎᒋ ᐱᔨᒃᓯᖅᑕᐅᒋᐊᕐᒪᑕ 

ᑕᒫᓃᑦᑐᐃᓪᓕ ᐱᔨᑦᓯᖅᑕᐅᔪᐃᑦ 

ᑕᕝᕙᓃᔾᔪᑎᒋᔭᕆᐊᖃᕐᒪᒋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐸᖓᓂᒃ ᐃᓚᒋᐊᕈᑏᑦ 

ᑭᖑᓪᓕᖅᐹᕆᓕᕐᓗᒍᓗ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑖᒃᑯᐊ ᐃᓚᒌᓄᑦ ᐊᖏᕐᕋᕆᔭᐅᔪᑦ ᐱᕕᖃᑦᑎᐊᕐᒪᑦ 

ᒪᒃᑯᒃᑐᓄᑦ ᓄᓇᕗᒻᒥ ᐸᖅᑭᔭᐅᔭᕆᐊᖃᕐᓂᖏᑦ 

ᒪᓕᒡᓗᒋ. ᑖᓐᓇ ᒥᓂᔅᑕ ᐅᖃᐅᓯᕆᓯᒪᔭᖓ ᑳᓐᑐᕌᒃ 

ᑖᒃᓱᒧᖓ $2 ᒥᓕᐊᓐ ᑮᓇᐅᔭᐃᑦ ᐅᖓᑖᓃᕌᕐᔪᖕᒪᑦ.  

ᑐᑭᓯᓪᓗᖓᓗ ᑕᒪᒃᑯᐊ ᐊᓯᐊᒍᑦ ᒥᓂᔅᑕ 

ᐅᖃᖅᓯᒪᔪᓐᓇᖅᐸ ᕿᒥᕐᕈᓪᓗᓂᓘᓐᓃᑦ ᑖᓐᓇ 

ᐸᖅᑭᔭᐅᓂᕆᖃᑦᑕᖅᑕᖏᑦ ᑕᒡᕙᓂ 

ᐊᖏᕐᕋᕆᔭᐅᔪᒥᒃ ᓱᕈᓰᑦ ᒪᒃᑯᒃᑐᓪᓗᑦ 

ᐊᖏᕐᕋᒦᒋᐊᓖᑦ ᐸᖅᑭᔭᕆᐊᓖᑦ 

ᓄᓇᕗᒻᒦᒋᓐᓇᕈᓐᓇᕋᔭᕐᒪᑕᑦ, ᖃᓪᓗᓈᓄᑦ 

ᐊᐅᓪᓚᖅᑎᑕᐅᖏᓪᓗᑎᒃ ᐅᖓᓯᑦᑐᒻᒪᕆᐅᓗᑎᒃ 

ᐃᓚᔮᖏᓐᓄᑦ ᐱᖅᑯᓯᖏᓐᓄᓪᓗᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃ ᑖᑦᓱᒧᖓ. (ᑐᓵᔨᑎᒍᑦ) 

ᐅᖃᖅᑏ, ᐅᖃᕈᓐᓇᖅᑐᖓ ᑖᒃᑯᐊ ᐊᐅᓚᑦᑎᔩᑦ 

ᐅᖃᖃᑎᒌᒍᑎᒋᑦᑎᐊᓚᐅᕐᓗᒋ ᑭᓱᓂ 

ᐱᖁᑎᕐᔪᐊᖃᕐᒪᖔᑦᑕ 

ᐊᑐᖅᑕᐅᓐᖏᓗᐊᖅᑐᖃᕐᒪᖔᓪᓗ ᑖᓐᓇ ᒫᓐᓇ 

ᕿᒥᕐᕈᔭᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, 

ᒪᓕᒐᓕᐅᖅᑎ ᕋᒻᐴᑦ. 

 

ᐊᐱᖅᑯᑦ 900 - 5(2): ᖃᑦᑎᕈᑎ/ᖃᑦᑎᕆᕕᒃ 

ᑭᖑᕝᕕᖅᑕᐅᓂᖏᑦ ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

 

ᐊᐱᖅᑯᑎᒃᑲ ᑐᕌᖅᑎᖕᓂᐊᖅᑕᒃᑲᑦ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᓐᓄᑦ. 

 

ᒥᓂᔅᑕ ᖃᐅᔨᒪᑦᑎᐊᕐᒪᑦ ᑕᐃᒪ ᑖᓐᓇ 

ᐃᑭᑦᑕᐃᓕᑎᑦᑎᓂᖅ ᐱᒻᒪᕆᐅᖕᒪᑦ ᓄᓇᓕᑦᑎᓐᓂ  

ᐊᒻᒪᓗ ᑖᓐᓇ ᐱᕙᒌᔭᖅᓯᒪᓂᖅ 

ᐃᒥᖃᑦᑎᐊᕆᐊᖃᕐᓂᖅ ᑕᒪᒃᑯᐊ ᐱᖁᑏᑦ ᓲᕐᓗ 

ᖃᑦᑎᕈᑏᑦ ᓄᓇᓯᐅᑏᑦ. 

 

ᒥᓂᔅᑕ ᖃᐅᔨᒪᖕᒪᑦ ᓴᓂᑭᓗᐊᖅ ᖃᑦᑎᕈᑎᖃᕐᕕᖓ 

ᐱᑐᖃᐅᖕᒪᑦ ᒥᑭᓗᐊᓗᐊᖅᑐᓂᓗ  

ᐅᖅᑰᓴᑦᑎᐊᕈᓐᓇᕋᓂᓗᒃ ᑖᓐᓇ ᐅᓗᕆᐊᓇᕐᒪᑦ 

ᑖᒃᑯᓄᖓ ᖃᑦᑎᕆᔨᓄᑦ ᖃᑦᑎᕈᑎᖃᕐᕕᐅᔪᒧᓪᓗ. 

 

ᒥᓂᔅᑕ ᐅᖃᕈᓐᓇᖅᐹ ᖃᖓ ᓴᓂᑭᓗᐊᖅ ᓄᑖᒥᒃ 

ᖃᑦᑎᕆᕕᒃᑖᕐᓂᐊᕐᒪᖔ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏᔩ. ᐅᖃᖅᑏ, ᐅᓪᓗᖓᓂᒃ 

ᐅᖃᕈᓐᓇᖏᑦᑐᖓ ᓴᓂᑭᓗᐊᖅ ᖃᑦᑎᕆᕕᖕᒥ 

ᐃᓂᖏᖅᑕᐅᒐᔭᕐᒪᖔᑦ ᐱᓕᕆᖃᑎᖃᕋᔭᖅᑐᒍᑦ 

ᕼᐋᒻᓚᒃᑯᓐᓂᑦ ᑖᒃᑯᐊ ᓄᓇᓖᑦ ᑲᔪᓰᓐᓇᕈᓐᓇᕈᓂ 

ᐸᕐᓇᐅᑎᓯ ᓴᓂᑭᓗᐊᖅ ᓯᕗᓪᓕᐅᑎᑕᐅᖕᒪᑦ 

36−ᒋᔭᐅᖕᒪᑦ ᑎᑎᕋᖅᓯᒪᔪᓂᒃ ᕼᐋᒻᒪᓚᒃᑯᓐᓂᑦ 

ᐱᓕᕆᖃᑎᖃᕋᔭᖅᑐᒍᑦ ᑖᓐᓇ 

ᐸᐅᖓᕆᐊᖅᑎᑕᐅᔪᓐᓇᕋᔭᕐᒪᖔᑦ. ᖁᔭᓐᓇᒦ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑦ. ᒥᔅᑕ ᕋᒻᐴᑦ. 

 

ᕋᒻᐹᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᔪᖓ ᓯᕗᓪᓕᐅᑎᔭᒃᓴᑦ ᐅᓄᖅᑑᖕᒪᑕ. 

ᖃᑦᑎᕈᑦ ᐅᓇᓃᓐᓂᖅᓴᐅᒍᓗᐊᖅᖢᓂ, ᐅᖃᖅᑏ, 

ᐃᓕᓴᕆᓯᒪᒐᒃᑯ ᒥᓂᔅᑕᐅᑉ ᐱᓕᕆᕕᖓ 

ᐃᒡᓗᓕᐅᕈᑎᑦ ᓄᑖᕈᖅᑎᑦᑎᓗᓂ ᐊᒻᒪᓗ ᒥᑭᔫᑎᓄᑦ.  

 

ᒥᓂᔅᑕ ᐅᖃᕈᓐᓇᖅᐸ ᕼᐋᒻᓚᒃᑯᑦ ᑮᓇᐅᔭᓂᒃ 

ᑐᒃᓯᕋᕈᓐᓇᕐᒪᖔᑕ ᐱᒋᐊᕈᑎᒋᓗᒋᑦ ᑕᒪᒃᑯᓄᖓ  

ᓴᓇᒋᐊᕈᑕᐅᔪᑦ ᐊᒻᒪᓗ 

ᓄᑖᖑᖅᑎᑕᐅᔾᔪᑎᒃᓴᖏᓐᓄᑦ ᒫᓐᓇ 

ᖃᑦᑎᕆᕕᐅᔪᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᖃᑦᑎᕆᕕᖕᒥ 

ᐅᖃᐅᓯᖓ ᐅᓪᓗᒥ ᓈᒻᒪᑦᑎᐊᕐᒪᑦ ᑕᐃᒪ 

ᑲᑎᖅᓱᖅᓯᒪᔪᑦ ᑖᒃᑯᐊ ᖃᑦᑎᕈᑏᑦ ᑐᖁᖃᑦᑕᖅᓯᒪᔪᑦ 

ᐃᖅᑲᐅᒪᓗᒋᑦ.  

 

ᐅᖃᖅᑏ, ᑮᓇᐅᔭᖁᑎᖃᖅᑐᒍᑦ ᒥᑭᔫᑕᐅᓂᖅᓴᓂᒃ 

ᐊᑭᑐᔪᖅᑐᖅᑐᓄᑦ ᑖᔅᓱᒥᖓ ᑮᓇᐅᔭᖃᕈᓐᓇᖅᑐᓂᒃ 

ᐊᒻᒪᓗ ᖁᕕᐊᓱᒃᑲᔭᖅᐳᖓ ᐱᓕᕆᕕᕗᑦ 

ᑲᑎᖃᑎᖃᕈᓐᓇᕐᓂᐊᕐᒪᑕ ᕼᐋᒻᓚᒃᑯᓐᓂᑦ 

ᖃᓄᐃᓕᐅᖅᐸᓪᓕᐊᔭᕆᐊᖃᕐᓂᖏᑦᑕ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑭᖑᓪᓕᖅᐹᖅ 

ᑐᒡᓕᐊᓗ ᐅᐃᒍᒋᐊᕈᑎᖓ, ᒥᔅᑕ ᕋᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᒥᓂᔅᑕ ᑭᐅᑦᑎᐊᕐᓂᖓᓄᑦ 

ᐊᐱᖅᑯᑎᒋᔭᓐᓄᑦ. ᐅᖃᖅᑏ, ᓈᒻᒪᖕᒥᔪᒃᑯᑦᑕᐅᖅ 

ᑖᒃᑯᐊ ᐱᓕᕆᕝᕕᖏᑦ ᑐᓂᔭᐅᓚᐅᖅᑐᑦ ᑎᓴᒻᐸ 

2018−ᖑᑎᓪᓗᒍ ᐅᖃᖅᓯᒪᖕᒪᑕ ᓄᓇᓕᖕᓂᑦ 

ᒪᕐᕉᖕᓄᑦ ᐊᕐᕌᒍᑕᒫᖅ ᖃᑦᑎᕈᑎᑖᕋᔭᕐᓂᖏᑦ, ᒥᓂᔅᑕ 

ᐅᖃᕈᓐᓇᖅᐹ ᓄᑖᒥᒃ ᖃᑦᑎᕈᑎᑖᕋᔭᖅᐸᑦ 2022 

ᐊᕐᕌᒍᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᐅᖃᖅᑏ, ᐄ, ᑖᓐᓇ 

ᐊᑑᑎᖃᑦᑎᐊᖅᑐᒻᒪᕆᐅᖕᒪᑦ ᐱᓕᕆᐊᖑᔪᖅ  

ᖃᑦᑎᕆᔨᐅᔪᑦ ᓄᓇᓕᓕᒫᓂᒃ ᑕᖃᓱᐃᑦᑑᓪᓗᑎᒃ 

ᐱᓕᕆᓲᖑᖕᒪᑕ ᑐᐊᕕᕐᓇᖅᑐᒧᑦ ᐊᑐᐃᓐᓇᐅᓪᓗᑎᒃ.  

 

ᒫᓐᓇ ᓈᒻᒪᓈᖅᓯᒪᔪᒍᑦ ᓴᓂᑭᓗᐊᖅ ᐅᓪᓗᖓ 

ᖃᑦᑎᕈᑎᐅᑉ ᐃᓇᖏᖅᑕᐅᔾᔪᑎᒃᓴᖓ 2022−ᒧᑦ 

ᐋᖅᑭᒃᓯᒪᔪᖅ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᓪᓗ. ᒪᓕᒐᓕᐅᖅᑎ 

ᑕᐅᑐᓐᖏ.  

 

ᐊᐱᖅᑯᑦ 901 - 5(2): ᐅᖃᐅᓯᓕᕆᓂᕐᒧᑦ 

ᐊᐅᓚᑦᑎᓂᐅᑉ ᐊᑭᖏᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ ᐃᓕᑕᕆᒐᖕᒪ. 

ᐅᑉᓗᒃᑰᖅᐸᒃᑲ ᑲᖏᖅᓯᓂᕐᒥᐅᑦ ᐅᐊᖕᓇᖓᓃᑦᑐᑦ 

ᐊᒻᒪ ᐃᒡᓗᓕᒑᕐᔪᖕᒥᐅᑕᐃᑦ. ᐅᐃᒐ ᑐᓵᒃᐸᑦ 

ᐅᑉᓗᖃᑦᑎᐊᕆᑦ. ᑕᐃᒪ, ᐅᖃᖅᑎᑦᑎᔩ, 

ᐊᐱᖅᓱᕈᒪᒐᒪ ᑖᓐᓇ ᒥᓂᔅᑕᕆᔭᐅᔪᖅ 

ᐅᖃᐅᓯᓕᕆᓂᕐᒧᑦ. 

 

ᐅᖃᖅᑎᑦᑎᔩ, ᐊᒥᓱᑦ ᒪᓕᒐᓕᐅᖅᑎᓗ 

ᓇᓗᓇᖏᒻᒪᑦ ᑖᒃᑯᐊ ᒐᕙᒪᕆᔭᖅᐳᑦ ᐅᑉᓗᒥ 

ᖃᓪᓗᓈᑦ ᐅᖃᐅᓯᖓᓂᒃ ᐃᖏᕐᕋᔾᔪᑎᖃᕐᒪᑕ.  

 

ᑐᓂᓯᓯᒪᑦᑎᐊᖅᑑᒐᓗᐊᑦ ᑖᓐᓇ ᐃᓄᒃᑐᑦ ᐅᖃᐅᓯᕗᑦ 

ᐱᓕᕆᔪᓄᑦ ᒐᕙᒪᒃᑯᑦ ᐃᓗᐊᓂ ᐊᑐᓕᖁᔭᐅᓪᓗᓂ.  

 

ᑕᐃᒪᐃᓕᖃᐃ ᒥᓂᔅᑕ ᓇᓗᓇᐃᔭᐃᔪᓐᓇᖅᐸ ᖃᓄᖅ 

ᓄᓇᕗᑦ ᒐᕙᒪᒃᑯᑦ ᐊᑭᓂᒃ ᐃᓄᒃᑎᑐᑦ ᐊᒻᒪ 

ᖃᑉᓗᓈᑎᑐᑦ ᐊᔾᔨᒌᖏᓐᓂᕆᔭᖏᑦ ᐃᖏᕐᕋᔾᔪᑕᐅᔪᑦ 

ᒐᕙᒪᒃᑯᑦ ᑎᑎᕋᕐᕕᖓᑕ ᐃᓗᐊᓂ?ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐅᖃᐅᓯᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᑲᖏᖅᓯᓂᐅᑉ ᐊᒻᒪᓗ  

ᐃᒡᓗᓕᒑᕐᔫᑉ ᒪᓕᒐᓕᐅᖅᑎᖓ ᐊᐱᖅᑯᑎᖓᓄᑦ. 

ᐅᖃᖅᑏ, ᑖᓐᓇ ᓄᓇᕗᑦ ᓴᖅᑭᓚᐅᖅᓯᒪᑎᓪᓗᒍ 

ᑖᒃᑯᐊ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 

ᐱᖓᓱᐃᓕᖅᑲᖓᒻᒪᑕ ᓄᓇᕗᑦ ᐃᓗᐊᓂ, 

ᑭᓯᐊᓂᑦᑕᐅᖅ ᒐᕙᒪᑐᖃᒃᑯᑦ ᑲᓇᑕᒥᐅᑕᐅᓂᑦᑎᓐᓄᑦ 

ᑖᓐᓇ ᒪᕐᕉᓕᖅᑲᖓᖕᒪᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᑲᓇᑕᒥᒫᒥᒃ ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ. 

ᑕᐃᒪᐃᑎᓪᓗᒍ ᓄᓇᕗᒻᒥ 

ᐊᖏᖃᑎᒌᒍᑎᖃᖅᓯᒪᔪᒍᑦ ᒐᕙᒪᑐᖃᒃᑯᓐᓄᑦ 

ᐅᖃᐅᓯᓕᕆᓂᕐᒧᑦ ᐱᔾᔪᑎᖃᖅᑐᒥᒃ. ᐅᐃᕖᑐᑦ 

ᐊᒻᒪᓗ ᐃᓄᒃᑐᑦᒧᑦ ᑐᕌᖓᔪᓂᒃ ᑮᓇᐅᔭᖅ. ᐅᖃᖅᑏ, 

ᑖᓐᓇᓗ ᐊᕐᕌᒍᕋᓴᓄᑦ ᐊᖏᖃᑎᒌᒍᑦ ᐊᑐᖅᓯᒪᔪᖅ 

ᑖᓐᓇ ᓯᑕᒪᓄᑦ ᐊᕐᕌᒍᓄᑦ ᐊᑐᓚᐅᖅᑐᖅ $30 

ᒥᓕᐊᓐᖑᓚᐅᖅᓱᓂ. ᐅᖃᖅᑏ, ᑕᐃᒪᐃᓕᖓᔪᖅ 

ᐊᒡᒍᖅᑐᕈᓐᓇᕈᒃᑯ $15.8 ᒥᓕᐊᓐ ᐃᓄᒃᑐᑦ 

ᐅᖃᐅᓯᖓᓄᑦ ᑐᕌᖓᓪᓗᓂ, $14.25 ᒥᓕᐊᓐ 

ᐅᐃᕖᑎᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᓐᓄᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᐅᖃᖅᑏ, ᑖᓐᓇ ᒐᕙᒪᒃᑯᑦ ᑮᓇᐅᔭᐃᔭᖅᑯᔨᖃᑦᑕᕐᒪᑕ 

ᓂᖅᓴᐅᖃᑦᑕᕐᒪᑕ ᖃᓪᓗᓈᑦ ᐅᖃᐅᓯᖏᓐᓂᒃ 

ᐊᐅᓚᑕᐅᓂᖓᓄᑦ. ᑕᒪᒃᑯᓄᖓ ᐃᓄᒃᑐᑦ 

ᐅᖃᐅᓯᖏᑦᑎᒍᑦ ᐊᐅᓚᑦᑎᔪᑦ ᒐᕙᒪᒃᑯᑦ 

ᐱᓕᕆᕝᕕᓕᒫᖏᓐᓂ. ᐄ, ᑕᐃᒪᐃᑦᑐᓐᓇᕐᒥᖕᒪᑦᑕᐅᖅ 

ᐅᐃᕖᑦ ᐅᖃᐅᓯᖓᓂᒃ ᐊᐅᓚᑦᓯᓂᖅ ᑭᓯᐊᓂ 5 

ᐳᓴᓐᑎ-ᖑᖏᓐᓂᖅᓴᐅᒐᓗᐊᖅᖢᓂ ᓄᓇᕗᒻᒥ 

ᐅᐃᕖᑎᑑᕈᓐᓇᖅᑐᑦ.  

 

ᒐᕙᒪᑐᖃᒃᑯᑦ ᑲᓇᑕ ᓄᓇᕗᑦ ᐊᖏᖃᑎᒌᒍᑖ 

ᒥᓂᔅᑕ ᐅᖃᐅᓯᕐᒧᑦ ᐱᔪᒥᓇᖅᓴᕈᑖᓂ ᐅᐃᕖᓄᑦ $9 

ᒥᓕᐊᖑᓗᐊᖅᑯᕐᒪᑦ. ᒥᓂᔅᑕ 

ᑐᑭᓯᓇᖅᑎᑦᑎᒋᐊᕈᓐᓇᖅᐸ ᖃᓄᖅᑎᒋ ᑕᕝᕙᓐᖓᑦ 

ᑐᕌᖓᕗᑦ ᐃᓄᒃᑐᑦ ᐅᖃᐅᓯᖏᓐᓄᑦ ᐊᒻᒪᓗ ᖃᑦᓯᑦ 

ᐅᐃᕖᑦ ᐅᖃᐅᓯᖏᓐᓄᑦ ᑐᕌᖓᕙᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑲᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᒪᓕᒐᓕᐅᖅᑎ  

ᐊᐱᖅᑯᑎᐊᓄᑦ. ᐅᖃᖅᑏ, ᑖᓐᓇ 

ᐊᔭᐅᕈᑎᒌᓐᓇᖅᓯᒪᒐᑦᑎᒍ 

ᐱᓕᕆᖃᑎᖃᑦᑕᒻᒪᕆᒃᖢᑕ ᓄᓇᕗᑦ ᑐᓐᖓᕕᒃᑯᑦ 

ᑎᒥᖓᓐᓂ. ᑖᓐᓇ ᐅᖃᐅᓯᕗᑦ ᐅᖃᐅᓯᕐᒧᑦ 

ᐊᑐᕆᐊᖃᖅᑕᕗᑦ ᐊᖑᒻᒪᑎᓐᓇᓱᒡᓗᒋᑦ ᒫᓐᓇ 

ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᐃᓄᐃᓪᓗ 

ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᒐᕙᒪᑐᖃᒃᑯᑎᒍᑦ.  

 

ᐊᐱᖅᑯᑎᖓᓄᓪᓕ, ᑖᒃᑯᐊ ᐊᒡᒍᖅᓯᒪᓂᖏᑦ ᐅᐃᕖᑦ 

ᐊᒻᒪ ᐃᓄᒃᑐᑦ ᑮᓇᐅᔭᖅᑐᕐᓂᖅ. ᐄ, ᑕᐃᒪ 

ᐊᕐᕌᒍᖅᑎᒍ ᐊᒡᒍᕈᒃᑯᑦ 2016-17 ᐃᓄᒃᑐᑦ, 

ᑮᓇᐅᔭᖅᑐᓚᐅᖅᑐᑦ $1,500,000, 2017-18 $4.1 

ᒥᓕᐊᓐ, 2018-19 $5.1 ᒥᓕᐊᓐ, 2019-2020 

$5.1 ᒥᓕᐊᓐ. ᐅᐃᕖᓄᓪᓕ ᑮᓇᐅᔭᖅᑐᕐᓂᕆᔭᖓ 

ᑖᒃᑯᓄᖓᑦᑕᐃᓐᓇᖅ ᐊᕐᕌᒍᓐᓄᑦ $1.91 ᒥᓕᐊᓐ 

2016-17, $3.67 ᒥᓕᐊᓐ 2017-18, 2018-19 

$4.185 ᒥᓕᐊᓐ, ᐊᒻᒪᓗ 2019-2010 $4.483 

ᒥᓕᐊᓐ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐅᑉᐹᓂᒃ ᐃᓚᒋᐊᕈᑎ 

ᑭᖑᓪᓕᖅᐹᕆᓕᕐᓗᒍᓗ, ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᑐᓂᐅᖅᑲᖅᑕᐅᖃᑦᑕᕐᓂᖓ ᐅᖃᐅᑎᑦ 

ᐊᑐᖅᑕᐅᖃᑦᑕᖅᑐᑦ ᓄᓇᕗᒻᒥ ᐃᒪᐃᑦᑑᖅᑰᔨᖕᒪᑦ 

ᐊᒥᓲᓂᖅᓴᒻᒪᕆᐅᖅᑰᔨᔪᑦ ᐃᓄᒋᐊᖕᓂᖓᓄᑦ ᐅᐃᕖᑦ 

ᐅᖃᐅᓯᖏᑦᑎᒍᑦ ᐊᐅᓚᑦᓯᓂᕐᒧᑦ ᐊᒻᒪᓗ 

ᐱᔨᑦᑎᕋᕐᓃᑦ ᐃᓄᐃᑦ ᐅᖃᐅᓯᖏᑦᑕ 

ᐊᐅᓚᑕᐅᓂᖏᓐᓄᑦ ᐱᔨᑦᑎᕋᕐᓂᖏᓐᓄᓪᓗ.  

 

ᑕᐃᒪ ᖄᖏᖅᑕᐅᕋᑖᓚᐅᖅᑎᓪᓗᒍ ᒪᓕᒐᒃᓴᖅ C-91 

ᑖᓐᓇ ᓄᓇᖃᖅᑲᖅᑐᓄᑦ ᐅᖃᐅᓯᖏᓐᓄᑦ ᐱᖁᔭᖅ. 

ᒐᕙᒪᑐᖃᒃᑯᑦ ᑐᓴᖅᑎᑦᓯᓯᒪᖕᒪᑕ ᐃᒪᐃᓕᐅᕐᓂᕐᒥᒃ 

ᐃᑲᔪᖅᓱᐃᓂᐊᕐᓂᕋᖅᑐᑎᒃ ᓴᓐᖏᑎᑦᑎᒋᐊᕐᓗᒍ 

ᐃᑲᔪᖅᓱᐃᕐᓂᖓ ᓄᓇᖃᖅᑳᖅᑐᕕᓃᑦ ᐅᖃᐅᓯᖏᑦ 

ᑲᓇᑕᓕᒫᒥ.  

 

ᒥᓂᔅᑕ ᐅᖃᖅᓯᒪᔪᓐᓇᖅᐸ, ᐋᔩᖃᑎᒌᓪᓗᓂ 

ᓈᒻᒪᖕᓂᒃᓴᐅᔪᒥᒃ ᑐᓂᐅᖅᑲᐃᖃᑦᑕᕐᓂᕐᒥᒃ 

ᑮᓇᐅᔭᓂᒃ ᐃᓄᒃᑐᑦ ᑐᕌᖓᔪᓂᒃ ᓄᑖᒥᒃ 

ᐱᔭᕇᖅᓯᒃᐸᑕ ᑲᓇᑕ ᓄᓇᕗᑦ ᐊᖏᖃᑎᒌᒍᑦ ᑖᒃᑯᐊ  

ᐱᔪᒥᓇᖅᓴᐅᑎᖏᑦ ᐅᐃᕖᑦ ᐊᒻᒪᓗ ᐃᓄᐃᑦ 

ᐅᖃᐅᓯᖏᑦ ᒐᕙᒪᑐᖃᒃᑯᑦ ᒥᓂᔅᑕᐅᖃᑎᒥᖕᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑲᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᓄᓇᖃᖅᑲᖅᑐᕕᓃᑦ 

ᐅᖃᐅᓯᖏᓐᓄᑦ ᐱᖁᔭᕐᓂᒃ ᓇᓗᓇᐃᖅᓯᓯᒪᔪᒍᑦ 

ᑲᓇᑕᒥ ᒐᕙᒪᑐᖃᒃᑯᑦ ᐃᑦᑕᕐᓂᓴᓕᕆᔨᒃᑯᖏᓐᓂ 

5694$42 ᒥᓕᐊᓐ ᐅᖃᐅᓯᓕᕆᓂᕐᒧᑦ ᑮᓇᐅᔭᓂᒃ 

ᑐᕌᖓᓪᓚᕆᑦᑐᓂᒃ ᑕᐃᒪ ᐅᖃᐅᓯᕐᓂᒃ 

ᖃᐅᔨᒪᔨᑕᕐᒥᒃ ᐃᓄᖕᓄᓪᓗ ᐃᓕᓴᐃᔨᓄᑦ ᑕᒪᓐᓇ 

ᐃᒪᐃᓕᐅᕐᕕᒋᓇᓱᒃᑲᑦᑎᒍᑦ 

ᑐᓴᐅᒪᔭᐅᓂᖅᓴᐅᖁᓪᓗᒍ ᐊᒻᒪᓗ 

ᑮᓇᐅᔭᖃᖅᑎᑦᑎᓂᕐᒧᑦ ᑕᕝᕗᓇ.  

 

ᑕᐃᒪᓕ ᓄᑖᖑᖅᑎᕆᓂᖅ ᑲᓇᑕ ᓄᓇᕗᑦ 

ᐅᖃᐅᓯᓕᕆᓂᕐᒧᑦ ᐊᖏᖃᑎᒌᒍᑎᖓᓐᓂᒃ 

ᐃᓱᓕᑦᑕᕆᐊᑭᑦᑐᑯᓘᓕᕐᒪᑦ ᑕᐃᓐᓇ ᐅᑭᐅᓄᑦ 

ᑕᓪᓕᒪᓄᑦ ᐊᖏᕈᑕᐅᓚᐅᕐᒪᑦ. ᑕᐃᒪ 

ᓇᓗᓇᐃᖅᓯᕕᐅᓯᒪᒐᑦᑕ ᐅᐃᒍᒋᐊᖅᑕᐅᓂᐊᕐᒪᑦ 

ᐊᕐᕌᒍᒥᒃ ᐊᑕᐅᓯᕐᒧᑦ ᑕᐃᒪᓐᓇᑎᒋ 

ᑮᓇᐅᔭᖃᖅᑎᑕᐅᑎᒋᓪᓗᓂ ᐃᒪᓐᓇ ᑖᓐᓇ 

ᕿᓚᒻᒥᐅᔪᒧᑦ ᐋᖅᑭᒃᓯᒪᑐᐃᓐᓇᖅᑎᓪᓗᒍ 

ᐊᕐᕌᒍᒥᖃᐃ ᐊᑕᐅᓯᕐᒥᒃ ᐅᐃᒍᔭᐅᓯᒪᑎᓪᓗᒍ. 

ᐋᔩᖃᑎᒌᒃᑲᓐᓂᕐᓂᐊᕋᑦᑕ ᐊᕐᕌᒍᒐᓴᖕᓄᑦ 

ᐅᖃᐅᓯᓕᕆᓂᕐᒧᑦ ᐋᔩᖃᑎᒌᒍᑎᒋᓂᐊᕋᑦᑎᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᓪᓗ, ᒪᓕᒐᓕᐅᖅᑎ 

ᒪᐃᓐ. 

 

ᐊᐱᖅᑯᑦ 902 - 5(2): ᓄᕙᖕᓈᓗᒻᒧᑦ 

ᐸᕐᓇᓯᒪᓂᖅ ᑰᕕᑦ 19 (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐊ’ᓂᐊᖅᑕᐃᓕᑎᑦᓯᔨᒃᑯᑦ 

ᒥᓂᔅᑕᖓ ᐊᐱᖅᓱᕈᐊᖅᖢᒍ ᓂᑯᕕᑦᑐᖓ 

ᐅᖃᖅᑎᑦᓯᔩ.  

 

ᑕᐃᒪ ᑕᒪᓐᓇ ᓄᕙᖕᓇᖅ ᓄᑖᖑᔪᖅ ᑰᕕᑦ 19 

ᖃᓄᐃᓕᐅᖅᑑᓪᓗᐊᕐᒪᖔᑉᑖ ᓇᖕᒥᓂᖅ 

ᓇᓗᓇᖏᒻᒪᑦ. ᒐᕙᒪᒃᑯᓐᓂᖔᖅᓯᒪᔪᑦ ᑎᑎᖃᐅᑎᑦ 

ᑕᑯᑉᓗᒋᑦ ᐊᒡᒐᕗᒎᖅ ᐃᕐᒥᑦᓯᐊᖅᑕᕐᓚᕗᑦ. 

ᖃᓪᓚᖅᑐᕐᓂᐊᕌᖓᑦᑕᒎᖅ ᐅᕗᖓ ᖃᓪᓚᖅᑐᕐᓗᑕ.  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗᒎᖅ ᑮᓇᖅᐳᑦ ᐃᔨᒃᐳᑦ ᖃᓂᖅᐳᑦ 

ᕿᖓᖅᐳᓪᓗ ᐊᒡᒐᑦᑎᓐᓄᑦ ᐊᒃᑐᖅᑕᐃᓕᓗᒍ 

ᖃᓪᓚᖅᑐᕐᓂᐊᕌᖓᑉᑕ ᑲᒃᑭᐅᑎᒃᓴᒧᒡᒎᖅ 

ᖃᓪᓚᖅᑐᕐᓗᑕ. ᓄᕙᓕᕐᓂᕈᑉᑕᓗᒎᖅ 

ᐊᓂᓗᐊᖅᑕᐃᓕᓗᑕ ᐃᓄᒋᐊᖅᑐᒧᑦ ᐊᒻᒪᓗᒎᖅ 

ᐅᑯᐊ ᐊᓯᖏᑦ ᐊᒡᒐᒧᑦ ᓴᓕᒻᒪᖅᓴᐅᑎᑦ 

ᐊᑐᑦᓯᐊᖅᑕᕐᓗᒋᓪᓗ. ᐊᒻᒪᓗᒎᖅ 

ᓄᕙᓕᕆᐊᖅᑐᓂᒎᖅ ᐅᑯᐊ ᐱᖓᓱᐃᓕᖓᔪᑦ 

ᖃᐅᔨᒪᓐᓇᕐᒪᑕ ᐆᓇᖅᓯᑦᑕᓕᕋᔭᕐᓂᕈᑉᑕᒎᖅ 

ᖃᓪᓛᖅᑐᖅᑕᕆᐊᕐᓂᕈᑉᑕ ᐅᕝᕙᓘᓐᓃᑦ 

ᐊᓂᖅᓵᑦᓯᐊᖅᑕᕈᓐᓃᕐᓂᕈᑉᑕ, ᑕᐃᒪ ᐅᑯᐊ 

ᐃᓄᖕᓄᑦ ᑐᕌᖓᔪᑦ ᐊᑐᒐᐅᔫᓪᓗᐊᖅᑐᑦ 

ᑕᒪᔾᔭᐅᑎᖦᖢᒋᑦ ᒐᕙᒪᒃᑯᓪᓕ 

ᐊ’ᓂᐊᖅᑕᐃᓕᑎᑦᓯᔨᒃᑯᑦ ᖃᓄᐃᓕᐅᖅᓯᒪᓕᖅᐸᑦ 

ᓄᕙᖕᓇᐅᑉ ᒥᒃᓵᓄᑦ ᐊᒻᒪᓗ ᒐᕙᒪᐅᑉ ᐃᓗᐊᓂ 

ᑭᑐᓂᒃ ᐱᓕᕆᖃᑎᖃᖅᓯᒪᕙᑦ ᒫᓐᓇᒧᑦ? ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖅᑕᐃᓕᓂᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

  

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᒋᔭᕋ ᒪᓕᒐᓕᐅᖅᑎ 

ᐅᓂᒃᑳᕆᕋᑖᕐᖓᒋᑦ ᐃᑲᔪᕈᑕᐅᒐᓱᑦᑐᐃᑦ 

ᐊᑐᖅᑕᐅᒍᓐᓇᖅᑐᑦ ᑭᓇᑐᐃᓐᓇᕐᒨᑦ. ᑕᐃᒪ ᐃᒻᒥᓂᒃ 

ᓴᓗᒪᑎᒐᓱᐊᕆᐊᖃᕐᓂᕐᒥᒃ.  

 

ᐅᖃᖅᑏ, ᓈᓴᕈᓐᓇᖏᒻᒪᕆᑦᑕᒃᑲ ᖃᑦᑎᐊᖅᑎᖅᑐᖓ 

ᐅᖄᓚᖃᑎᖃᖅᓯᒪᓕᕐᒪᖔᕐᒪ 

ᐋᓐᓂᐊᖃᕐᓇᖏᑦᑐᓕᕆᔨᕈᓘᔭᕐᓂᒃ 

ᐊᖓᔪᖅᑲᐅᑎᖏᓐᓂᓪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ. ᖁᑦᑎᓕᕇᓂᒃ 

ᐊᔾᔨᒌᖏᑦᑐᕈᓘᔮᓗᓐᓂᑦ ᐊᓪᓛᑦ ᐅᕙᓂ, 

ᒐᕙᒪᐅᖃᑎᒌᕈᓘᔭᐃᑦ ᒥᓂᔅᑕᐃᓪᓗ 

ᑐᐊᕕᕐᓇᖅᑐᓕᕆᔨᔾᔪᑎᔅᓴᐃᑦ 

ᐊᑐᐃᓐᓇᐅᒍᓗᐊᕐᒪᖔᑕ ᐊᒻᒪ 

ᑐᑭᒧᐊᒍᑎᔅᓴᖃᕆᐊᖃᖏᒃᑲᓗᐊᕐᒪᖔᑦᑕ ᑕᐃᓐᓇ 

ᑰᕕᑦ 19 ᑎᑭᑦᑐᐊᓘᓐᓂᖅᑲᑦ ᓄᓇᕘᒧᑦ, ᑎᑭᑉᐸᑦ 

ᑕᒪᐅᖓ ᖃᓄᐃᓕᐅᕋᓱᒋᐊᖃᕋᔭᕐᒪᖔᑕ ᐋᓐᓂᐊᕖᑦ. 

ᐱᓯᒪᑦᑎᒍᓐᓇᕋᔭᕋᓗᐊᕐᒪᖔᑦᑕ 

ᐃᓱᒫᓗᒋᔭᐅᔪᓂᒃᑲᒪᒍᓐᓇᕋᔭᕐᒪᖔᑦᑕ.  

 

ᐃᓕᓴᕆᔭᕋᓗᐊᕋ ᐱᕙᓪᓕᐊᔪᓕᕆᔨᓄᑦ ᑕᒪᓐᓇ 

ᑕᑯᓐᓈᖅᑕᕕᔾᔪᐊᕌᓘᒻᒪᑦ. ᖃᐅᔨᒪᖁᕙᒃᑲ 

ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᑕᐅᔪᓪᓗ 

ᓄᓇᕗᑦ ᐊᑦᑕᓇᒦᓐᓂᖓ ᓱᓕ ᐊᑉᐸᓯᖕᒪᑦ, 

ᐅᓗᕆᐊᓇᓗᐊᖅᑐᒦᖏᑲᐃᓐᓇᖅᑐᒍᑦ. 

 

ᐅᖃᐅᔾᔨᒍᒪᔪᖓ ᑭᒃᑯᓕᒫᓂᒃ ᑕᖅᑳᓂ 

ᐊᑦᑕᓇᖅᑐᒦᓗᐊᖏᓐᓇᑦᑕ ᓄᓇᕘᒥ ᒫᓐᓇ ᓇᒻᒥᓂᖅ 

ᖃᐅᔨᒪᒐᓱᖃᑦᑕᕐᓗᓯ ᐊᒻᒪᓗ ᑕᐃᒪᐃᑦᑐᐊᓗᒻᒥᑦ 

ᖃᕗᑦᑑᔮᓕᕈᕕᑦ ᐃᓄᑑᑎᒐᓱᖃᑦᑕᕐᓗᑎᑦ. ᑕᐃᒃᑯᐊ 

ᐅᖃᐅᓯᕆᕋᑖᖅᑕᖏᑦ ᒥᔅᑕ ᒪᐃᓐ 

ᐆᓇᖅᓯᒍᕕᓪᓘᓐᓃᑦ ᖁᐃᖅᓱᖃᑦᑕᓕᕈᕕᓪᓘᓐᓃᑦ 

ᑭᒃᑯᓕᒫᑦ ᑐᓴᐅᒪᖁᔭᒃᑲ ᑕᒪᓐᓇ ᖃᐅᔨᒪᒐᑦᑎᒍᑦ 

ᐃᓱᒫᓗᒃᑲᓗᐊᕐᒥᔪᒍᑦᑕᐅᖅ. ᐃᓱᒫᓗᒃᑲᓗᐊᖅᑎᓪᓗᑕ 

ᑭᓯᐊᓂ ᐊᖏᓪᓕᓗᐊᖅᑖᓘᖁᖏᑐᐃᓐᓇᖅᑕᕗᑦ 

ᐅᖃᐅᓯᐅᓂᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓇᒋᐊᕈᑏᑦ. 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔨ. ᒪ’ᓇ ᒥᓂᔅᑕ, ᐃᓛᒃ 

ᐅᐃᒻᒪᖁᔨᓐᓇᖏᔾᔪᐊᕐᒪᓂᓛᒃ ᐱᕙᓪᓕᐊᔪᑎᒍᓪᓗ 

ᑐᓵᓕᖅᖢᒋᑦ ᑕᒪᒃᑯᐊ ᐱᕙᓪᓕᐊᔪᓕᕆᔩᑦ ᐃᓚᖏᑦ 

ᐅᐃᒪᖓᔪᖅᑎᑐᑦ ᐅᓂᒃᑳᓱᕐᒪᑕ, ᐃᒻᒪᖃ ᑲᓇᑕᐅᑉ 

ᓯᓚᑖᓃᓐᖔᖅᓯᒪᔪᑦ ᑲᑉᐱᐊᓵᕆᑦᑑᔭᖅᖢᑎᒡᓗ 

ᐅᐃᒪᖓᖁᔨᓐᓇᖏᑦᑑᒐᓗᐊᖅ ᑭᓯᐊᓂ 

ᖃᐅᔨᒫᓂᑦᑎᐊᖁᒐᑉᑎᒍᑦ ᓄᓇᕗᒻᒥᐅᑦ 

ᖃᓄᐃᓕᐅᕆᐊᖃᕐᒪᖔᑉᑕ.  

 

(ᑐᓵᔨᑎᒍᑦ) ᒥᓂᔅᑕ ᑕᐃᒪ ᐅᖃᖅᑲᐅᒻᒪᑦ ᖃᐅᔨᒍᔅᓯ 

ᒪᓗᒍᓱᓕᕈᔅᓯ ᑕᐃᒪᐃᑦᑐᖃᕆᐊᔅᓴᖅ ᐋᓐᓂᐊᕕᒻᒥ 

ᐅᖃᐅᔾᔨᒋᐊᖃᖅᑐᓯᒎᖅ ᐊᒻᒪ ᑕᐃᒫᔅᓴᐃᓐᓇᖅ 

ᐱᕙᓪᓕᐊᔪᓄᑦ ᓴᖅᑭᖅᑕᐅᔪᖃᓚᐅᕐᒥᒻᒪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ. ᑕᐃᒪᓕ 

ᑭᒃᑯᑐᐃᓐᓇᐃᑦ ᒪᓗᓐᓇᖅᓯᓐᓂᖅᑲᑕ 

ᖃᐅᔨᒃᑲᐃᒋᐊᓖᑦ ᐋᓐᓂᐊᕕᒻᒧᑦ ᐅᖄᓚᓗᑎᑦ 

ᐋᓐᓂᐊᕕᓕᐊᓚᐅᓐᖏᓂᕐᒥᓂᒃ. ᑕᐃᒫᒃ ᑕᕝᕙ 

ᐱᖁᔭᐅᓯᒪᕚᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑕᐃᒫᒃ ᐱᐅᓛᖑᒐᔭᖅᑐᖅ 

ᓈᒻᒪᒋᔭᐅᓂᖅᓴᐅᒐᔭᖅᑐᖅ ᐅᖄᓚᖃᑦᑕᖅᑲᑕ. 

ᓇᒥᑐᐃᓐᓈᖅᓯᒪᒍᕕᑦ ᓯᓚᕐᔪᐊᕐᒥ ᐋᓐᓂᐊᖃᕐᕕᐅᔪᒥ 

ᑰᕕᒃ COVID-19-ᒥ ᖃᐅᔨᕕᐅᓯᒪᔪᒥᒃ 

ᖃᐅᔨᒪᑦᑎᐊᕈᒪᒐᑦᑕᐃᓛᒃ ᑕᐅᕙᓐᖔᖅᓯᒪᒍᕕᑦ  

ᓇᑭᑐᐃᓐᓇᖅ ᑰᕕᒃ 19-ᖃᕐᕕᐅᔪᒥ 

ᐃᓱᒫᓗᒋᔭᐅᓂᖅᓴᐅᔪᒦᓛᒃ ᐃᒥᓂᒃ 

ᐃᓄᑑᑎᑦᑕᐅᒋᓗᓯ ᐋᓐᓂᐊᕕᒻᒧᑦ ᐅᖄᓚᓗᓯ 

ᖃᐅᔨᓴᖅᑕᐅᑎᑕᐅᒍᓐᓇᕋᔭᖅᑐᓯ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑏᑦ 

ᑭᖑᓪᓕᖅᐹᕆᓕᕐᓗᒍᓗ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. 

(ᑐᓵᔨᑎᒍᑦ) ᑕᐃᒪᓕ ᖃᐅᔨᒪᓕᕋᑦᑕ ᑭᒃᑯᓕᒫᑦ 

ᐆᓇᖅᑐᑦ ᖁᐃᖅᓱᑐᓪᓗ ᑖᔅᓱᒥᖓ 

ᐋᓐᓂᐊᓕᐊᓘᓐᖏᒻᒪᑕᐃᓛᒃ ᖃᐅᔨᓴᕈᑎᔅᓴᖅᑕᖃᖅᑯ 

ᑕᐃᒪ ᓇᓗᓇᐃᖅᓯᒍᑎᓂᒃ ᑕᐃᒪᐃᑦᑐᖃᕐᒪᖔᑕ 

ᖁᐱᕐᕈᖃᕐᒪᖔᑕ.  

 

ᒥᓂᔅᑕ ᑲᑎᒪᕕᒋᔭᑦᑎᓐᓂᒃ ᑐᓴᖅᑎᑦᑎᔪᓐᓇᖃ, 

ᖃᓄᕐᓕ ᑕᐃᒪ ᐋᖅᑭᓯᕆᓯᒪᕕᓯ ᖃᐅᔨᓴᕐᓂᕐᒧᑦ 

ᑕᐃᒪᐃᑦᑐᓕᑦᑕᖃᕐᒪᖔᖅ 

ᓇᓗᓇᐃᖅᑐᐃᑲᓐᓂᕈᓐᓇᖅᑮᑦ 

ᖃᐅᔨᓴᖅᓯᒪᔪᖃᓕᕐᒪᖔᖅ 

ᑕᐃᒪᐃᑦᑐᓕᑦᑕᖃᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᒪᓐᓇ 

ᐱᓕᕆᐊᕆᒐᓱᓪᓚᕆᑦᑐᒍ 

ᖃᐅᔨᓴᖅᑕᐅᑎᑦᑎᓯᒪᔭᕇᖅᑐᒍᑦ. ᑭᓯᐊᓂ 

ᑕᐃᒪᐃᑦᑐᓕᒻᒥ ᓇᓂᓯᔪᖃᓚᐅᓐᖏᑦᑐᖅ ᓱᓕ. 

ᐃᒪᐃᒃᑲᔭᖅᑐᖅ, ᑕᐃᒪ ᖃᐅᔨᓴᕐᕕᖃᕋᑦᑕ 

ᑭᒃᑯᑐᐃᓐᓇᕐᓄᑦ 

ᐃᓯᖅᑕᐅᒋᐊᖃᓐᖏᓂᖅᓴᒻᒪᕆᐅᔪᓂᒃ ᐊᒻᒪ 

ᖃᐅᔨᓴᕋᔅᓴᐃᑦ ᐅᐃᓂᐸᐃᒡᒧᑦ 

ᐊᐅᓪᓚᖅᑎᑕᐅᓲᖑᑦᑕᖅᑯᑦ. ᑲᓇᑕᒥ 

ᐋᓐᓂᐊᕕᓕᕈᓘᔭᐃᑦ ᑖᔅᓱᒥᖓᔅᓴᐃᓐᓇᐸᓗᒃ 

ᐊᑐᖅᑐᑦ ᖃᐅᔨᓴᕐᕕᒻᒥ ᐊᒻᒪᓗ ᑕᒪᒃᑯᐊ 

ᖃᐅᔨᓴᖅᑐᐃᑦ ᐊᐃᑦᑐᖅᑕᐅᖁᓇᒋᑦᑕᐅᖅ 

ᑲᒪᒋᔭᐅᑦᑎᐊᕋᓱᕖᓐᖓᒥᒻᒪᑕ.  

ᐅᕙᒍᓪᓕ ᐅᖃᖅᑎ,  ᑕᑯᓯᒪᔭᖓᒍᑦ ᑎᓴᒪᓂᒃ 

ᐅᓪᓗᓂᑦ ᐅᑕᖅᑭᒋᐊᖃᖅᐸᑦᑐᑦ ᖃᐅᔨᓴᕋᔅᓴᐃᑦ 

ᐊᐅᓪᓚᖅᑎᑕᐅᓚᐅᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᖕᒧᑦ, ᒪᓕᒐᓕᐅᖅᑎ ᓚᐃᑦᓯᑑᓐ.  

 

ᐊᐱᖅᑯᑦ 903 - 5(2): ᓴᖅᑭᑦᑎᓂᖅ ᑭᓕᐊᑉ 

ᒪᓕᒐᖓᓂᒃ ᓄᓇᕗᒥ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᓂᐊᖅᑐᑦ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓄᑦ. ᑕᐃᒪ ᒫᓐᓇ, ᐅᖃᖅᑏ, 

ᐱᖓᓲᓕᕐᖓᑕ ᐱᓇᓱᐊᕈᓰᑦ ᓴᖅᑮᓚᐅᖅᑎᓪᓗᖓ 

ᓴᖅᑭᑦᑕᐅᖁᔨᓪᓗᖓᐃᓛᒃ ᑭᓕᐅᑉ ᒪᓕᒐᖓᓂᒃ 

ᓄᓇᕗᒻᒧᑦ.  

 

ᑕᐃᑲᓂ ᐅᖃᓚᐅᖅᓯᒪᒐᒪ ᖃᑦᑎᒻᒪᕇᒃᑭᐊᖅ ᑲᓇᑕᒥ 

ᒐᕙᒪᖃᕐᕕᐅᔪᑦ ᓇᒻᒥᓂᖅ ᓴᖅᑮᓯᒪᓕᕐᖓᑕ 

ᐊᔾᔨᐸᓗᖓᓂᒃ ᑭᓕᐅ ᒪᓕᒐᖓᓂᒃ. ᑖᓐᓇ ᒪᓕᒐᖅ 

ᖃᑦᑏᓐᓇᕈᔾᔫᒥᑎᑦᑎᒐᓱᑦᑐᖅ 

ᐋᓐᓂᖅᑎᕆᓂᐅᖃᑦᑕᖅᑐᓂᒃ ᐊᖏᕐᕋᒥ 

ᐋᖅᑭᑦᑎᕆᓪᓗᑎᑦ ᐸᓖᓯᒃᑯᓐᓄᑦ 

ᓴᖅᑮᒍᓐᓇᑎᑦᑎᓪᓗᑎᑦ ᐸᓖᓯᒃᑯᓐᓂᑦ 

ᐱᕋᔭᑐᐃᓐᓇᕆᐊᓕᓐᓂᒃ ᐋᓐᓂᖅᑎᕆᖃᑦᑕᖅᓯᒪᔪᓂᒃ 

ᐊᐃᑉᐸᕐᒥᓂᒃ.  

 

ᒥᓂᔅᑕᑦᑕᐅᖅ ᐃᖅᑲᐅᒪᒻᒪᑦ ᒪᓕᒐᓕᐅᕐᕕᒻᒨᕆᔪᒻᒥᒐᒪ 

ᑭᓕᐅ ᒪᓕᒐᖏᓐᓂᒃ ᒪᓕᒐᕈᖅᑎᑕᐅᓯᒪᔪᓂᒃ 

ᑲᓇᑕᒥ. ᐅᖃᖅᑏ, ᐃᑲᔪᖅᓰᔪᐃᓐᓇᐅᔪᔪᒍᑦ 

ᐋᓐᓂᖅᑎᕆᖃᑦᑕᖁᔨᓐᓇᑕ ᓄᓇᕗᒻᒥ 

ᐱᖁᔨᕗᖔᕈᒻᒥᒃ. ᑖᓐᓇ ᐱᒋᐊᖅᑳᕆᐊᖃᓕᕋᑦᑕ. 

ᑕᐃᒪᓕ ᒥᓂᔅᑕ ᐃᓱᒪᔅᓴᖅᓯᐅᕈᑎᖃᕈᓐᓇᖅᓯᒪᒻᒪᑦ 

ᑕᒪᑐᒥᖓ.  

 

ᒥᓂᔅᑕ ᐊᖏᕈᓐᓇᓕᖅᑳ ᑭᓕᐅ ᒪᓕᒐᖓᓂᒃ 

ᓴᖅᑮᓛᕐᓗᓂ ᓄᓇᕗᒻᒧᑦ ᐅᓇ ᒪᓕᒐᓕᐅᕐᕕᒃ 

ᓄᖑᑎᑕᐅᓚᐅᓐᖏᓐᓂᖓᓂ ᐅᑭᐊᔅᓵᖅ 

ᐊᕐᕌᒎᓛᖅᑐᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᓂᔅᑕ ᐃᖃᓪᓗᐊᖅ.  

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᔅᑕ ᓚᐃᑦᓯᑑᓐ 

ᐊᐱᕆᒐᕕᑦ. ᑕᐃᒪ ᐅᖃᖅᑲᐅᒐᕕᑦ ᑖᓐᓇ 

ᐅᖃᐅᓯᕆᓚᐅᖅᓯᒪᒻᒥᒐᕕᐅᒃ ᐅᕙᓂ 

ᐃᔅᓯᕙᓐᓇᐅᑎᓪᓗᒍ. ᑕᐃᒪᓕ ᑎᑎᖅᑲᕈᓘᔭᐃᑦ 

ᒪᓕᒐᓕᐅᕐᕕᒻᒨᔪᔭᑎᑦ ᒪᓕᒐᓕᕆᔨᒃᑯᓐᓄᑦ 

ᐅᖃᓕᒫᖅᑕᐅᕗᑦ ᓱᓕ ᐃᖅᑲᓇᐃᔭᖅᑎᑎᓐᓄᑦ 

ᖃᐅᔨᓴᖅᑕᐅᓪᓗᑎᓪᓗ. ᐊᓯᖏᓐᓂ 

ᒐᕙᒪᖃᕐᕕᐅᔪᓂᒃ ᖃᐅᔨᓴᖃᑎᖃᖅᑐᒍᑦ ᓄᓇᕗᒻᒥ 

ᓴᖅᑭᒐᔭᕐᒪᖔᖅ ᑭᓕᐅᑉ ᒪᓕᒐᖏᓐᓂᒃ 

ᒪᓕᒐᖏᓐᓄᑦ.  

 

ᒫᓐᓇ ᐊᖏᖅᑕᐅᑎᒋᔪᓐᓇᓐᖏᑦᑐᖓ ᑖᓐᓇ ᐅᓇ 

ᑕᓪᓕᒪᒋᔭᖓ ᒪᓕᒐᓕᐅᕐᕕᒃ ᓴᖅᑭᔮᖅᑎᓪᓗᒍ 

ᓴᖅᑭᓛᕐᒪᖔᖅ ᑭᓯᐊᓂ ᐅᖃᕈᓐᓇᖅᑐᖓ 

ᐃᖅᑲᓇᐃᔭᖅᑎᒃᑲ ᕿᒥᕐᕈᐊᕐᖓᑕ ᑖᔅᓱᒥᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 

ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ ᖁᕕᐊᓇᖅᑯ 

ᑐᓴᕆᐊᔅᓴᖅ ᑖᒃᑯᐊ ᒪᓕᒐᓕᕆᔨᒃᑯᑦ ᕿᒥᕐᕈᐊᕐᖓᑕ 

ᑕᒪᑐᒥᖓ ᕿᒥᕐᕈᐊᑎᐊᕐᖓᑕ.  

 

ᒥᓂᔅᑕ ᑕᐃᒪᑦᑕᐅᖅ ᐃᖅᑲᐅᒪᒻᒥᒻᒪᑦ 

ᓴᖅᑮᓚᐅᖅᓯᒪᒻᒥᒐᒪ ᐃᓚᓕᐅᔾᔨᒍᓐᓇᕋᔭᕐᒪᖔᑕ 

ᓄᓇᕗᒧᑦ ᑐᕌᖓᔪᒥᒃ ᑭᓕᐅᑉ ᒪᓕᒐᖓᓂᒃ ᐃᓗᐊᓂ 

ᓇᓗᓇᐃᖅᓯᒪᓗᑎᒃ ᐸᓖᓯᒃᑯᑦ 

ᓴᖅᑮᖃᑦᑕᕈᓐᓇᖅᑎᑕᐅᓗᑎᒃ ᐃᓱᒫᓗᒋᔭᐅᔪᓂᒃ 

ᖁᓄᔪᕐᓂᐊᖃᑦᑕᖅᓯᒪᔪᓂᒃ ᓱᕈᓯᕐᓂᒃ. ᐅᓪᓗᒥᒧᓪᓕ 

ᒥᓂᔅᑕ ᐱᓕᕆᕕᖏᓐᓂᒃ ᐅᖃᐅᔾᔨᓯᒪᓕᖅᑳ ᐆᒥᖓ 

ᑖᔅᓱᒥᖓᑦᑕᐅᖅ ᖃᐅᔨᓴᖅᑕᐅᖁᔨᓗᓂ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᔅᑕ 

ᓚᐃᑦᓯᑑᓐ ᐊᐱᖅᑯᑎᓐᓄᑦ. ᑕᐃᒪ 

ᐃᔅᓯᕚᓕᕋᑖᖅᑎᓪᓗᑕ ᑕᐃᒪ ᐊᐱᕆᓚᐅᕋᕕᑦ 

ᑖᒃᑯᓂᖓ ᒪᕐᕉᓐᓂᒃ ᕿᒥᕐᕈᐊᖅᑕᐅᖁᔨᓪᓗᑎᒃ 

ᒪᓕᒐᓕᕆᔨᒃᑯᓐᓄᑦ ᐊᒻᒪ ᑭᐅᖅᑲᐅᔪᖓ ᐄ, 

ᕿᒥᕐᕈᓕᖅᑕᕗᑦ ᑭᓕᐅ ᒪᓕᒐᖓ ᐊᒻᒪ ᐊᐃᑉᐹ 

ᐊᐱᖅᑯᑏᑦᑕᐅᖅ ᕿᒥᕐᕈᓕᕐᒥᔭᕗᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹ ᐊᒻᒪᓗ 

ᑭᖑᓪᓕᖅᐹᖅ ᐊᐱᖅᑯᑎ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᖃᖅᑲᐅᒻᒥᒐᒪ ᑕᐃᒪ ᑲᓇᑕᒥ ᒐᕙᒪᖃᕐᕕᐅᔪᑦ 

ᓴᖅᑮᓯᒪᓕᕐᖓᑕ ᓇᒻᒥᓂᖅ ᑭᓕᐅᑉ ᒪᓕᒐᖏᓐᓂ 

ᒥᓂᔅᑕᓗ ᓇᓗᓇᐃᖅᓯᒪᕋᑖᕐᖓᑦ ᐱᓕᕆᕕᖓᒎᖅ 

ᐅᖃᐅᓯᖃᖅᓯᒪᓕᕐᖓᑦ ᐅᖃᖃᑎᖃᖅᓯᒪᓕᕐᖓᑦ 

ᐊᓯᖏᓐᓂᒃ ᒐᕙᒪᖃᕐᕕᐅᔪᓂᒃ. ᒥᓂᔅᑕ 

ᓇᓗᓇᐃᕆᒍᓐᓇᖅᑳ ᖃᓄᖅ ᓂᓪᓕᐊᔾᔪᑎᒋᓯᒪᒻᒪᒎ 

ᒪᓕᒐᓕᕆᔨᐅᖃᑎᖏᓐᓄᑦ ᑕᒪᑐᒪ ᒥᔅᓵᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᖅᑲᐅᒐᒪ 

ᐃᖅᑲᓇᐃᔭᖅᑎᖏᑦ ᒪᓕᒐᓕᕆᔨᒃᑯᑦ ᕿᒥᕐᕈᐊᕐᖓᑕ 

ᖃᐅᔨᓴᖅᑐᑎᓪᓗ ᑖᒃᑯᓂᖓ 

ᑐᑭᓯᒃᑲᓐᓂᕈᑎᔅᓴᕈᓘᔭᕐᓂᑦ. ᑕᐃᒪᓕ ᑭᖑᓪᓕᖅᐹᖅ 

ᖃᐃᑕᐅᑉᐸᑦ ᒪᓕᒐᓕᕆᔨᒃᑯᓐᓄᑦ ᑎᑎᕋᖅᓯᒪᔪᑦ 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒃᑲᓛᖅᑕᒃᑲ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, 

ᒪᓕᒐᓕᐅᖅᑎ ᖃᒥᓐᖑᐊᖅ.  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 904 - 5(2): ᐃᒥᐊᓗᐃᑦ 

ᓱᐴᖅᑐᕐᓗᒐᐃᓪᓗ ᓂᐅᕕᐊᒃᓴᐅᓂᖏᓐᓄᑦ 

ᑮᓇᐅᔭᓕᐅᕐᓂᖅ (ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᖁᕐᓗᖅᑑᕐᒥᐅᓪᓗ.  

 

ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᒐᕙᒪᒃᑯᑦ ᑮᓇᐅᔭᕆᓚᐅᖅᑕᖏᑦ 

ᓴᖅᑭᔮᖅᑎᑎᒻᒪᑕ ᐃᒥᐊᓗᓪᓗ ᓱᕐᕋᓇᖅᑐᓪᓗ 

ᓂᐅᕕᐊᕆᔭᐅᓂᕆᕙᑦᑕᖏᑦ ᑮᓇᐅᔭᓪᓗᐊᑲᓪᓚᓐᓂᒃ 

ᓴᖅᖃᑦᑕᕐᖓᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ 

ᑮᓇᐅᔭᓕᐊᖑᕙᑦᑐᐃᑦ ᐃᒥᐊᓗᓐᓄᑦ ᐊᒻᒪᑦᑕᐅᖅ 

ᓱᕐᕋᓇᖅᑐᓄᑦ ᐃᓕᐅᖅᑲᖅᑕᐅᕙᒻᒪᖔᑕ ᒐᕙᒪᒃᑯᑦ 

ᐱᓕᕆᓂᕐᒧᑦ ᐱᔨᑦᑎᕋᐅᑎᖏᓐᓄᓪᓗ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓕᔭᕋ ᑕᐃᒫᒃ ᐊᐱᕆᒻᒪᑦ. ᐅᖃᖅᑏ, 

ᑖᒃᑯᐊ ᑮᓇᐅᔭᑦ ᐃᓯᖃᑦᑕᖅᑐᐃᑦ ᐃᒥᐊᓗᓐᓄᑦ ᐊᒻᒪ 

ᓱᕐᕋᓇᖅᑐᓄᑦ ᐃᓕᐅᖅᑲᖅᑕᐅᖃᑦᑕᖅᑐᑦ ᑖᔅᓱᒪ 

ᐃᒥᐊᓗᓕᕆᔨᒃᑯᑦ ᓱᕐᕋᓇᖅᑐᓕᕆᔨᒃᑯᓪᓗ 

ᐊᐅᓚᓂᖏᓐᓄᑦ ᐊᒻᒪ ᖄᖓᒍᒃᑲᓐᓂᖅ 

ᑮᓇᐅᔭᓕᐅᕋᐃᒻᒪᑕ ᒐᕙᒪᒃᑯᑦ ᐱᓕᕆᓂᖏᓐᓄᑦ  

ᐱᔨᑦᑎᕋᐅᑎᖏᓐᓄᓪᓗ ᐃᓕᐅᖅᑲᖅᑕᐅᕙᑦᑐᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐃᓕᓴᖅᓯᒐᓗᐊᖅᑐᖓᐃᓛᒃ ᐃᓚᖓ 

ᐃᒥᐊᓗᓐᓄᑦ ᖄᖏᓐᓂᑯᓕᐊᖑᖃᑦᑕᖅᑐᖅ 

ᑕᒪᐅᓐᖓᖃᑦᑕᕐᖓᑦ ᖃᐅᔨᒪᑦᑎᐊᑎᑦᑎᒐᓱᐊᖅᑐᓄᑦ. 

ᑭᓯᐊᓂᓕ ᐅᖃᐅᓯᖃᖃᑦᑕᖅᓯᒪᒐᒪ 

ᐊᐅᓪᓚᐅᔾᔨᖃᑦᑕᓂᕐᓂᒃ ᐊᒥᓲᓂᖅᓴᓂᒃ 

ᐱᑕᖃᕆᐊᖃᕐᖓᑦ ᐊᒻᒪᓗ ᒪᒥᓴᐃᓂᕐᓂ ᐊᒻᒪᑦᑕᐅᖅ  

ᓇᓗᓇᓐᖏᑦᑎᐊᖅᑑᔮᕐᖓᓪᓕ ᑕᒪᒃᑯᐊ ᐃᒥᐊᓗᓐᓄᑦ 

ᑮᓇᐅᔭᓕᐊᒥᓃᑦ ᐊᑐᖅᑕᐅᒋᐊᖃᕐᖓᑕ 

ᐊᑲᐅᓐᖏᓕᐅᕈᑎᓄᑦ ᓴᖅᑭᓯᒪᔪᓄᑦ ᐃᒥᐊᓗᓐᓄᑦ.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᓱᒻᒪᓄᑯᐊ 

ᒐᕙᒪᒃᑯᑦ ᐃᓕᓯᑦᑕᐅᑎᒋᖃᑦᑕᓐᖏᓚᑦ 

ᑮᓇᐅᔭᓕᐊᖑᔪᓂᒃ ᐃᒥᐊᓗᓐᓂᒃ? ᑕᐃᒫᒃ 

ᐱᔨᑦᑎᕋᐅᑎᑕᖃᕆᐊᖃᒃᑲᓂᖅᑐᔪᐊᕌᓗᑎᓪᓗᒍ 

ᐃᒥᐊᓗᓐᓄᑦ ᓱᕋᓐᓂᐅᓯᒪᔪᓂᒃ 

ᐊᔪᓕᕆᕈᑎᐅᓯᒪᔪᓂᓪᓗ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᒋᔭᕋ ᑕᐃᒫᒃ ᐊᐱᕆᒻᒪᑦ. ᐅᖃᖅᑏ, 

ᑮᓇᐅᔭᓕᐊᖑᖃᑦᑕᑐᐃᓪᓕ 

ᖃᖏᕐᓂᑯᓕᐊᖑᖃᑦᑕᖅᑐᐃᑦ ᖃᐅᔨᒪᓇᖅᐸᓐᖏᒻᒪᑕ 

ᖃᑦᑎᐅᓂᐊᕐᒪᖔᑕ.  

ᐊᕐᕌᒎᓐᓂᒃ ᒪᕐᕈᑐᐃᓐᓈᓐᓂᒃ ᑖᓐᓇ ᐊᐅᓚᓯᒪᓕᕐᖓᑦ 

ᐃᒥᐊᓗᑦᑖᕐᕕᒃ ᐊᒻᒪᓗ ᑲᖏᖅᓯᓂᕐᒥ 

ᐃᖃᓗᒃᑑᑦᑎᐊᕐᒥᓗ ᓴᖅᑮᔪᖃᓛᕆᓪᓗᓂ. ᑖᒃᑯᐊ 

ᑮᓇᐅᔭᑦ ᐱᓕᕆᔾᔪᑎᔅᓴᓅᖃᑦᑕᖅᑐᐃᑦ 

ᐊᔪᓕᕈᑎᖃᖅᓯᒪᔪᓄᓪᓗ ᖁᐊᖅᓵᖅᓯᒪᔪᓄᓪᓗ 

ᐊᒻᒪᑦᑕᐅᖅ ᐃᓅᓯᖃᑦᑎᐊᖅᑐᓕᕆᔨᒃᑯᑎᒍᑦ $4 

ᒥᓕᐊᓐᐸᓗᓐᓂᒃ ᐊᑐᐃᓐᓇᖃᓕᕐᒥᔪᒍᑦ 

ᑐᔅᓯᕌᔅᓴᐅᔪᓂᒃ, ᑕᐃᒪᐃᑦᑐᓄᑦ 

ᐅᖃᐅᓯᕆᕋᑖᖅᑕᖓᑕ ᐊᔾᔨᓐᖏᓐᓄᑦ 

ᓴᖅᑮᔾᔪᑕᐅᒍᓐᓇᖅᑐᓂᒃ ᑕᐃᒫᒃ 

ᐅᖃᐅᓯᕆᕋᑖᖅᑕᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ 

ᑭᖑᓪᓕᖅᐹᕆᓕᕐᓗᒍᓗ, ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖃᐅᔨᓴᖅᑏᑦ ᖃᐅᔨᓯᒪᒻᒪᑕ ᓴᖅᑭᓯᓯᒪᒻᒪᑕ 

ᐊᑦᑐᐊᓂᖃᓪᓚᕆᒻᒪᑦ ᓯᒡᒐᓕᐊᖅᑐᖃᑦᑕᕐᓂᖅ 

ᐊᒻᒪᑦᑕᐅᖅ ᐋᓐᓂᐊᖅᑖᖑᖃᑦᑕᓲᑦ. 

ᖃᐅᔨᒪᔭᐅᓪᓚᕆᒻᒪᑦ ᐃᒥᐊᓗᖃᑦᑕᕐᓂᖅ 

ᑐᕌᕐᕕᐅᓲᖑᒥᒻᒪᑦ ᐋᓐᓂᐊᓂᕐᒧᑦ ᐊᒻᒪ 

ᐃᓱᒪᕐᓗᓂᕐᒧᑦ. ᓄᓇᕗᒻᒥ ᒐᕙᒪᕗᑦ 

ᑮᓇᐅᔭᓕᐅᖃᑦᑕᖅᑐᑦ ᓯᒡᒐᓕᐊᓄᑦ ᐃᒥᐊᓗᓐᓂᓪᓗ  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂᓕ ᑖᒃᑯᐊ ᑮᓇᐅᔭᓕᐊᖑᖃᑦᑕᖅᑐᑦ 

ᐃᓕᔭᐅᑦᑕᐅᑎᒋᕙᒐᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓱᒪᓕᕆᓂᕐᒧᓪᓗ 

ᓴᖅᑭᐊᓲᓂᒃ ᑕᒪᒃᑯᓇᓐᖓᑦ 

ᐊᔪᓕᕆᕈᑎᐅᖃᑦᑕᖅᑐᓄᑦ.  

 

ᒥᓂᔅᑕ ᐊᖏᕈᓐᓇᖅᑳ ᐱᓕᕆᖃᑎᖃᕐᓂᐊᕐᓂᕋᓪᓗᓂ 

ᒥᓂᔅᑕᐅᖃᑎᖏᓐᓂᒃ 

ᐃᓱᒪᔅᓴᖅᓯᐅᕈᑎᒋᒃᑲᓂᕐᓗᓂᐅᒃ ᒐᕙᒪᒃᑯᑦ ᖃᓄᖅ 

ᐃᓱᒪᖃᕐᓂᕆᔭᖏᓐᓂᒃ ᑮᓇᐅᔭᓕᐊᕆᕙᑦᑕᖏᑦᑕ 

ᒥᔅᓵᓄᑦ ᐃᒥᐊᓗᒻᒦᖔᖅᑐᓂᒃ? ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐅᑎᒧᖅᑲᐃ ᑕᑯᒋᐊᓐᖑᐊᑲᐃᓐᓇᕈᑦᑕ. 

ᐅᖃᖅᑏ, ᑕᒪᒃᑯᐊ ᓴᖅᑭᐊᓲᕗᑦ 

ᐊᑭᑐᓂᖅᓴᒻᒪᕆᐊᓘᖃᑦᑕᖅᑐᐃᑦ 

ᑮᓇᐅᔭᓕᐊᕆᕙᑦᑕᑎᓐᓂ ᐃᒥᐊᓗᓕᕆᔨᒃᑯᑎᒍᑦ ᐊᒻᒪ 

ᓱᕐᕋᓇᑦᑐᑎᒍᑦ. ᐊᒥᓲᓂᖅᓴᐅᒻᒪᑕᐃᓛᒃ 

ᐃᓕᐅᖅᑲᐸᑦᑕᓄᑦ ᑮᓇᐅᔭᑦ ᑮᓇᐅᔭᓂᒃ 

ᐃᓯᖅᐸᑦᑐᓂᒃ ᐃᒥᐊᓗᓐᓄᑦ. ᑕᐃᒪᓕᖓᔪᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, 

ᒪᓕᒐᓕᐅᖅᑎ ᐋᖁᐊᖅ.  

 

ᐊᐱᖅᑯᑦ 905 - 5(2): ᓄᓇᕗᒥ 

ᓇᖕᒥᓂᖃᖅᑎᓄᑦ ᐱᕙᓪᓕᐊᑎᑦᑎᔩᑦ 

ᑎᒥᖁᑎᖓᑕ ᐱᓕᕆᐊᖏᑦ (ᐋᖁᐊᖅ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᕗᒻᒥ 

ᑮᓇᐅᔭᓕᐅᕋᓱᐊᕐᓂᕐᒧᑦ ᑯᐊᐳᕇᓴᓐ ᒥᓂᔅᑕᖓᓐᓄᑦ.  

 

ᐅᖃᖅᑏ, ᐅᖃᖅᑐᖃᖃᑦᑕᖅᓯᒪᖕᒪᑦ ᐊᒃᖢᔪᓄᑦ 

ᐱᐅᓂᖅᐹᖑᖕᒪᑦ ᐃᖅᑲᓇᐃᔭᖅᑖᕈᓐᓇᕈᑎᒃ 

ᐋᖅᑭᒍᑎᑦᑎᐊᕙᐅᓂᖅᐹᖑᖕᒪᑦ. ᑕᒪᓐᓇ 

ᐊᖏᖃᑎᒋᑦᑎᐊᕋᒃᑯ. 

 

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᔅᓴᐅᕗᖅ 

ᓂᓪᓕᐅᑎᖃᖃᑦᑕᖅᓯᒪᔪᖓ ᐅᖅᓱᖅᑑᒧᑦ  

ᐃᖃᓗᓕᕆᓂᕐᒥᒃ ᓂᐅᕐᕈᑕᐅᖃᑦᑕᓂᐊᖅᑐᓂᒃ 

ᓴᖅᑭᑦᑎᓗᓂ.  

 

ᑕᐃᒪᐃᑦᑐᕐᓗ ᓴᖅᑭᖅᐸᑦ ᐃᖅᑲᓇᐃᔮᑦ ᓴᖅᑭᒐᔭᖅᑐᑦ 

ᐅᖅᓱᖅᑑᕐᒥᐅᓄᑦ ᐊᒻᒪᓗ ᐅᖃᖅᑏ, ᑖᓐᓇ ᒥᓂᔅᑕ 

ᖃᐅᔨᒪᔪᖅ ᑖᓐᓇ ᓈᓴᐅᑎᓕᒃ 3, ᓄᓇᕗᒻᒥ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐱᖁᔭᕐᔪᐊᖓᑦ ᐃᒪᐃᑦᑐᒥᒃ 

ᑐᕌᒐᖃᕐᒪᑦ “ᐃᖅᑲᓇᐃᔮᓂᒃ ᓄᐃᑦᑎᓗᓂ ᐊᒻᒪᓗ 

ᑮᓇᐅᔭᓕᐅᓕᕐᓗᑎᒃ ᓄᓇᕗᒻᒥᑦ ᐱᓗᐊᕐᓗᒋᑦ 

ᓄᓇᓕᕋᓛᖑᓂᖅᓴᐅᔪᓂᒃ. ᑕᕝᕗᖓ ᐃᓱᓕᓪᓗᒍ.”  

 

ᐅᖃᖅᑏ, ᓄᓇᕗᒻᒥ ᑮᓇᐅᔭᓕᐅᕋᓱᐊᕐᓂᕐᒧᑦ 

ᑯᐊᐳᕇᓴᒃᑯᖏᑦ 2018-2019 ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᖏᑦ ᐅᖃᖅᓯᒪᖕᒪᑕ ᐃᓗᐊᓃᑦᑑᑉ ᐃᓚᖓᑦ 

ᐅᑭᐅᖅᑕᖅᑐᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᓄᑦ. 

 

ᐅᖃᖅᑏ, ᑕᐃᒃᑯᓄᖓ ᕿᑐᕐᖏᐅᕈᑎᔅᓴᓂᒃ 

ᐋᖅᑭᓯᓗᑎᑦ ᐊᒻᒪᓗ ᒐᕙᒪᒃᑯᑦ ᐃᖃᓗᓕᕆᔨᖏᑦ 

ᓇᑦᑎᓕᕆᔨᖏᓪᓗ ᒫᓐᓇ ᓄᑦᑎᖅᑕᐅᕙᓪᓕᐊᓕᖅᑐᑦ 

ᐱᕙᓪᓕᐊᔪᓕᕆᔨᒃᑯ ᐃᖏᕐᕋᔪᑎᓕᕆᓂᕐᒧᓪᓗ 

ᐱᓕᕆᕕᐊᓄᑦ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᖃᓄᖅ ᓄᓇᕗᒻᒥ ᑮᓇᐅᔭᓕᐅᕋᓱᐊᕐᓂᕐᒧᑦ 

ᑯᐊᐳᕇᓴᓐ ᐃᖅᑲᓇᐃᔭᖃᑎᖃᕐᓂᐊᕐᒪᖔᖅ 

ᐱᓕᕆᕕᐊᓂ ᐃᖃᓗᓕᕆᓂᖅ ᐱᓪᓗᒍ ᓄᓇᕗᒻᒥ 

ᐃᓚᓕᐅᓪᓗᒍ ᐅᖅᓱᖅᑑᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᒻᒥ 

ᑮᓇᐅᔭᓕᐅᕋᓱᐊᓂᕐᒧᑦ ᑯᐊᐳᕇᓴᓐᒥᒃ ᑎᒍᒥᐊᖅᑐᖅ, 

ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐊᖏᖃᑎᒋᑦᑎᐊᖅᑕᒋᑦ ᐃᖅᑲᐃᔮᑦ ᐅᓐᓄᒃᑲᓐᓂᖅ 

ᓴᖅᑭᑦᑕᕆᐊᖃᖅᑕᕗᑦ ᐱᓗᐊᕐᓗᒋᑦ 

ᒥᑭᓐᓂᖅᓴᐅᔪᓂᒃ ᓄᓇᓕᓐᓂᒃ. ᐊᒻᒪᓗ 

ᐃᖃᓗᓕᕆᓂᖅ ᓇᑦᑎᓕᕆᓂᕐᓗ ᓄᑦᑎᖅᑕᐅᑎᓪᓗᒍ 

ᐅᖃᐅᓯᕆᖃᑦᑕᓚᐅᖅᓯᒪᖕᒥᔭᒃᑲ ᑖᒃᑯᓄᖓ 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᖓᒃᑯᓐᓄᑦ  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑕᐃᒃᑯᐊᓕᒪᑦ ᑲᑎᖦᖢᒋᑦ ᑲᑐᑎᓪᓗᑎᒃᑯᑦ 

ᐱᓕᕆᕝᕕᒃᐳᑦ ᐃᖅᑲᓇᐃᔭᖃᑎᒋᔭᕗᓪᓗ ᑲᑐᔾᔨᔪᒍᑦ. 

ᐊᒻᒪᓗ ᓂᕆᐅᒃᑐᖓ, ᐃᖅᑲᓇᐃᔭᖃᑎᒋᓂᐊᕋᒃᑭᑦ 

ᐱᓕᕆᕖᑦ ᖃᓄᖅᑑᕈᑎᒋᓗᒍ ᐃᖅᑲᓇᐃᔮᓂᒃ 

ᐅᓄᒃᑲᓐᓂᖅᑐᓂᒃ ᓴᖅᑭᑦᑎᓂᐊᕐᓂᖅ ᐱᓗᐊᕐᓗᒍ 

ᐃᖃᓗᓕᕆᓂᒃᑯᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᕈᒪᓪᓗᒍ ᑕᓐᓇ ᒥᓂᔅᑕᕆᔭᐅᔪᖅ. ᖃᐅᔨᖕᒪᑦ 

ᐃᖅᑲᓇᐃᔮᓂᒃ ᓄᐃᑦᑎᒋᐊᖃᖅᑐᒍᑦ 

ᓄᓇᓕᕋᓛᖑᓂᖅᓴᓂᒃ.  

 

ᐅᖃᖅᑏ, ᒥᓂᔅᑕᐅᑉ 2019-2020 

ᑎᑎᕋᓚᐅᖅᑕᖏᑦ ᓂᕆᐅᖕᓂᕐᒥᓂᒃ ᓇᓗᓇᐃᖅᖢᓂ 

ᑖᒃᑯᓄᖓ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 

ᑯᐊᕈᕇᓴᒃᑯᓐᓄᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ ᒫᑦᓯ 12, 2019-ᒥ. ᐊᒻᒪᓗ 

ᐅᖃᖅᓯᒪᓪᓗᓂ ᑖᒃᑯᐊ ᑯᐊᐳᕇᓴᒃᑯᒡᒎᖅ 

ᑐᕌᒐᖃᖅᑐᑦ ᐃᒪᐃᑦᑐᒥᒃ “ᓄᑖᓂᒃ 

ᑮᓇᐅᔭᓕᐅᕋᓱᐊᕈᑎᓂᒃ ᕿᓂᕐᓗᑎᒃ. ᐱᓗᐊᕐᓗᒍ 

ᓵᓐᖓᓗᐊᖑᐊᕐᓗᒋᑦ ᓄᓇᓕᖕᓂ ᐊᖑᓇᓱᖕᓂᖅ 

ᐳᓚᕋᑦᑐᓕᕆᓂᕐᓗ.” 

 

ᐊᒻᒪᓗ ᒥᓂᔅᑕ ᖃᐅᔨᒪᔪᖅ ᑕᐃᓐᓇ ᕗᕌᓐᑭᓕᓐ 

ᐅᒥᐊᕐᔪᐊᕈᓗᐊ ᖃᐅᔨᒪᔮᕆᔭᐅᑦᑎᐊᕐᒪᑦ ᐊᒻᒪᓗ 

ᐱᕚᓪᓕᐅᑎᐅᔪᓇᓪᓚᕆᒃᖢᓂ ᐅᖅᓱᖅᑑᕐᒥᐅᓄᑦ, 

ᐳᓛᕆᐊᖅᑕᐅᓂᒃᑯᑦ ᑕᐃᓐᓇ ᐅᒥᐊᕐᔪᐊᖅ 

ᓇᓂᔭᐅᓚᐅᖅᑎᓪᓗᒍ. ᐅᖃᖅᑏ, ᑖᓐᓇ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕖᑦ 

ᐃᖅᑲᓇᐃᔭᖃᑎᖃᕐᓂᐊᕐᒪᖔᑦ ᑕᒪᒃᑯᐊ 

ᐱᕚᓪᓕᐅᑕᐅᔪᓐᓇᖅᑐᑦ ᐱᓕᕆᐊᕆᔭᐅᖁᓪᓗᒋᑦ 

ᐱᓗᐊᖅᖢᒋᑦ ᑕᐃᓐᓇ ᐅᒥᐊᕐᔪᐊᖅ 

ᓇᓂᔭᐅᓚᐅᖅᓯᒪᔪᖅ? ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᕐᒥᒃ 

ᐅᖃᐅᓯᖃᓚᐅᖅᖢᓂ ᐊᓯᐊᓄᑦ ᓅᑲᓪᓚᒻᒪᑦ  

ᕿᓂᑲᓪᓚᒋᐊᖃᓕᓵᕋᒃᑯ.  

 

ᑭᓯᐊᓂ ᐳᓚᕋᑦᑐᓕᕆᓂᕐᒥ ᐱᐅᔫᑎᓂᒃ ᑕᑯᓯᒪᔪᒍᑦ 

ᐊᒻᒪ ᑐᑭᒧᐊᕈᑎᓂᒃ ᐋᖅᑭᒃᓱᐃᕙᓪᓕᐊᔪᒍᑦ 

ᑕᐃᒪᐃᑦᑐᑐᐃᓐᓇᐅᓐᖏᑦᑐᖅ. 

ᐃᖅᑲᓇᐃᔭᖃᑎᒋᓯᒪᔭᕗᑦ ᐅᖅᓱᖅᑑᕐᒥᐅᑦ 

ᓄᓇᓕᖁᑖ ᐳᓚᕋᑦᑐᓕᕆᓂᕐᒥᒃ ᐃᓕᓐᓂᐊᕈᑎᒃᓴᓂᒃ 

ᓴᖅᑭᑦᑎᕕᒋᓪᓗᑎᒃᑯᑦ ᐊᒻᒪᓗ ᑕᒪᒃᑯᐊ 

ᐃᓕᓐᓂᐊᕈᑎᒃᓴᐃᑦ ᐊᒃᓱᐊᓗᒃ 

ᐃᑲᔫᑕᐅᒍᓐᓇᕐᓂᐊᖅᑐᑦ ᓄᓇᓕᓐᓂ ᐊᒻᒪᓗ 

ᐊᒃᓱᕉᑎᒌᓐᓇᕐᓂᐊᖅᖢᒍ, ᐳᓚᕋᑦᑐᓕᕆᓂᕐᒧᑦ 

ᐱᓗᐊᕐᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᐱᖅᑯᑎᕕᑦ 

ᐃᓚᒋᐊᕈᑖ ᑭᖑᓪᓕᖅᐹᕆᓕᕐᓗᒍᓗ, ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ 

ᖃᓄᐃᑦᑐᓂᒃ ᓄᑖᓂᒃ ᑐᕌᒐᒃᓴᓂᒃ 

ᓯᕗᓪᓕᐅᔾᔭᐅᔪᒃᓴᓂᓪᓗ ᐊᑐᐃᓐᓇᕈᐃᓂᐊᕐᒪᖔᖅ 

ᑖᒃᑯᓄᖓ ᓄᓇᕗᒻᒥ ᑮᓇᐅᔭᓕᐅᕋᓱᐊᕐᓂᕐᒧᑦ 

ᑯᐊᐳᕇᓴᓐ ᑎᑎᕋᓕᕐᒥᒍᓂ 2020-2021-ᒧᑦ. 

ᑖᒃᓱᒧᖓ ᐃᒃᓯᕙᐅᑕᕆᔭᐅᔪᖅ ᑲᑎᒪᔨᖏᓐᓄᑦ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇ 

ᐃᒃᑯᐊ 2020-2021 ᑎᑎᕋᔾᔮᖏᑦᑐᒍᑦ ᑭᓯᐊᓂ 

ᑕᒪᓐᓇ ᓇᐅᑦᑎᖅᓱᖅᑎᐊᕐᓂᐊᖅᑕᕗᑦ 

ᐱᕚᓪᓕᐅᑎᒃᓴᓪᓕᕆᓐᓂᒃ ᑕᒪᒃᑯᓂᖓ 

ᓴᖅᑭᑦᑎᔪᓐᓇᕐᒪᑦ ᓄᓇᖁᑎᓂ ᐱᓪᓗᒍ. ᐊᒻᒪᓗ 

ᑕᐃᒪᐃᑦᑑᒻᒪᑦ ᐃᑲᔪᒃᑲᓐᓂᕈᓐᓇᕐᓂᐊᖅᑯᖅᑐᒍᑦ 

ᓵᓐᖓᓂᖅᓴᐅᓗᑎᒃᑯᓪᓗ.  

 

ᑲᑎᒪᑐᐃᓐᓇᖅᑎᓪᓗᒋᑦ ᓵᑦᓯᓐᓃᑎᓪᓗᖓ 

ᐅᖃᓚᐅᖅᑐᖅ ᑕᐃᒃᑯᐊ ᐱᖓᓱᑦ 

ᑎᒥᓐᖑᖅᑎᑕᐅᓯᒪᔪᑦ ᓇᒻᒥᓂᖃᕐᓂᓕᕆᓂᕐᒧᑦ 

ᑯᐊᐳᕇᓴᓐ, ᑮᓇᐅᔭᓕᐅᕋᓱᓐᓂᕐᒧᓪᓗ ᑯᐊᐳᕇᓴᓐ, 

ᐅᕙᒍᓪᓗ, ᐱᓕᕆᐊᒃᓴᖃᕋᑦᑕ ᐊᔾᔨᒌᓐᖏᑦᑐᓂᒃ  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑐᔾᔨᓂᒃᑯᑦ ᑕᒪᒃᑯᐊ ᓴᖅᑭᑎᑉᐸᓪᓕᐊᔪᓐᓇᖅᑕᕗᑦ. 

ᐊᒻᒪᓗ ᖁᔭᓐᓇᒦᖅᖢᒍ ᑕᒪᓐᓇ ᒪᓕᒐᓕᐅᖅᑎᐅᑉ 

ᐊᔭᐅᖅᑐᐃᓐᓇᕐᒪᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, 

ᒪᓕᒐᓕᐅᖅᑎ ᕿᓐᖑᖅ.  

 

ᐊᐱᖅᑯᑦ 906 - 5(2): ᐃᓕᓐᓂᐊᕐᕖᑦ 

ᐹᓯᖃᖅᑎᑕᐅᓂᖏᑦ ᐃᒃᑮᓇᖅᑎᓪᓗᒍ 

(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒃᑯᖅᐸᒃᑲ 

ᓇᑦᓯᓕᒻᒥᐅᑕᐅᖃᑎᒃᑲ ᒪᓕᒐᓕᐅᖅᑎᐅᖃᑎᒋᔭᑉᓯᓗ.  

 

ᐅᖃᖅᑎᑦᓯᔩ, ᐅᓪᓗᒥ ᐊᐱᖅᑯᑎᖃᕈᒪᕗᖓ ᑖᓐᓇ 

ᐆᒃᑐᕐᓂᐊᕆᕙᕋ ᓱᓕ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ. ᐆᒥᖓ ᑐᒃᓯᖅᑐᖅᑕᒪ ᐊᑦᔨᒋᑎᓪᓗᒍ.  

 

ᐅᖃᖅᑎᑦᓯᔩ, ᐃᓕᓐᓂᐊᖅᑐᑦ ᐅᑉᓗᒥ ᓄᑕᖅᑲᑦ, 

ᑖᕙᓂ ᐅᑭᐅᑦ ᐊᓂᒍᖅᓯᒪᔪᑦ ᐊᕙᑎᑦ ᒪᕐᕉᒃ 

ᖁᓕᓪᓗ. ᐱᕕᑐᓂᖃᖅᑎᓪᓗᒍ ᐅᓪᓗᒥᒧᓪᓗ 

ᓄᑕᖅᑲᑦ ᐃᓄᓯᕆᔭᐃᑦ ᐋᓪᓚᒌᓐᓄᐊᖅᑯᑦ. ᓄᑕᖅᑲᖅ 

ᑖᕙᓂ ᐃᓅᓕᖅᑐᑦ ᐊᕙᑎᑦ ᒪᕐᕉᒃ ᖁᓕᓪᓗ, 

ᕿᒪᕈᕐᓯᓂᖃᖅᑐᒥ ᐊᕙᑎᑦ ᐱᖓᓱᓂᓪᓗ.  

 

ᐃᓄᓯᒪᕗᑦ ᐊᑐᒐᔭᖃᖅᓯᒪᔪᑦ ᐆᓇᐃᑦᑐᒥᒃ ᓯᓚᒥᒃ 

ᐊᓐᓄᕌᑦᑎᐊᖅᓯᒪᖃᑦᑕᖅᓱᑎᓪᓗ. ᐅᓪᓗᒥ ᓄᑕᖅᑲᑦ 

ᐆᓇᐃᓪᓗᐊᖏᓐᓂᖅᓴᐅᔪᒥᒃ ᐃᓄᕗᑦ, ᑭᓯᐊᓂᓕ 

ᐆᓇᐃᑦᑑᖃᑦᑕᕆᕗᖅ ᑕᒪᓂ 50-ᒥᒃ 

ᓈᓴᐅᑎᖃᖅᐸᒃᑭᓪᓗᓂ ᐅᓪᓗᒥ. ᑖᒃᑯᐊ 

ᐃᓕᓐᓂᐊᕆᐊᖅᑐᕆᐊᖃᕌᖓᑕ. 

 

ᑖᒻᓇ ᑐᑭᓯᔪᒪᓐᓇᖅᑯᖅ ᒪᓕᒐᓕᐅᖅᑎᐅᖃᑎᒪ 

ᐊᐱᖅᑯᑎᒋᖃᑦᑕᖅᑖᖓᑕ ᒥᒃᓵᓂᒻᒪᑦ. ᒐᕙᒪᒋᔭᖅᑯᑦ 

ᖃᓄᖅ ᐱᖅᑯᓯᖃᖅᐸᑦ ᒪᓕᒐᖃᖅᐸᑦ 

ᐅᒃᑯᐊᕆᐊᖃᓕᕌᖓᑕ ᑖᒃᑯᐊ ᐃᓕᓐᓂᐊᕐᕖᑦ 

ᓯᓚᑦᑕᐅᖏᑦᑑᑎᓪᓗᒍ.  

 

ᒥᓂᔅᑕ ᑐᑭᓯᓐᓇᖅᑐᒥᒃ ᐅᖃᕈᓐᓇᖅᐸ ᐱᖁᔭᕋᖅᐸᑦ 

ᐃᓕᓐᓂᐊᕐᕕᒻᒧᑦ ᐅᒃᑯᐊᕐᕕᑦᓴᐅᓇᔭᖅᑐᒥᒃ ᑕᒻᓇ ᓯᓚ 

ᐱᔾᔪᑎᒋᓪᓗᒍ ᓯᓚᐃᑦᑕᐅᖏᑦᑐᖅ ᒥᒃᓵᓄᑦ? 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ  

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᓇᑦᓯᓕᐅᑉ ᒪᓕᒐᓕᐅᖅᑎᖓ 

ᐊᐱᖅᓱᕐᒪᑦ ᑕᒪᑐᒪ ᒥᑦᓵᓄᑦ. ᐅᖃᖅᑏ, ᑕᒪᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐃᓱᒪᓕᐅᕆᕙᑦᑐᑦ 

ᐃᓕᓐᓂᐊᕐᕕᒃ ᒪᑐᓂᐊᑐᐊᕌᖓᑦ ᐊᒻᒪᓗ ᑖᒃᑯᐊ 

ᐊᔾᔨᒌᓐᖏᑦᑐᓂᒃ ᐃᓛ ᖃᐅᔨᒪᔾᔪᑎᖃᕆᐊᖃᖅᓱᑎᒃ 

ᒪᑐᔪᖃᕐᓂᐊᑐᐊᕌᖓᑦ. ᐆᒃᑑᑎᒋᓗᒍ ᑖᓐᓇ 

ᓂᓪᓚᓱᓐᓂᖓ 50 ᐃᓛ, ᓂᓪᓚᓱᓐᓂᖅ ᐃᒻᒪᖄ 50-

ᓂᒃ ᐅᖓᑖᓄᓪᓘᓐᓃᑦ ᑎᑭᑉᐸᑦ ᑖᓐᓇ 

ᐃᓚᒋᑐᐃᓐᓇᕐᒥᔭᖓ ᑭᓯᐊᓂᑦᑕᐅᖅ ᐊᓯᖏᑦ ᓲᕐᓗ 

ᐊᓄᕆᓂᖓ 60, 60-ᒥ ᐊᓄᕆᓂᖃᖅᐸᑦ 

ᐅᖓᑖᓄᓪᓘᓐᓃᑦ ᑕᒪᓐᓇ ᐱᖅᓯᑐᐊᕈᓂ ᓲᕐᓗ 

ᐅᖓᓯᑦᑐᒧᑦ ᑕᑯᒍᓐᓇᓐᖏᑐᐊᕈᑎᒃ ᑕᒪᓐᓇᓗ 

ᐊᖅᑯᑎᑦ ᐊᑐᖅᑕᐅᒍᓐᓇᓐᖏᑐᐊᖅᐸᑕ. 

ᐆᒃᑑᑎᒋᑐᐃᓐᓇᖅᑲᒃᑲ ᑕᒪᒃᑯᐊ ᑭᓯᐊᓂ 

ᐊᔾᔨᒌᓐᖏᑦᑐᓂᒃ ᑕᒪᒃᑯᓇᓐᖓᑦ ᐅᔾᔨᕈᓱᓚᐅᖅᓱᑎᒃ 

ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᐃᓱᒪᓕᐅᕆᕙᑦᑐᑦ ᖃᓄᓂᐊᕐᒪᖔᕐᒥᓂᒃ. 

ᐃᒻᒥᒃᑯᖓᓪᓗᑎᒃ ᑖᒃᑯᐊ ᐃᓱᒪᓕᐅᕆᕙᑦᑐᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ, ᖁᔭᓐᓇᒦᒡᓗ 

ᒥᓂᔅᑕ ᐅᖃᑦᓯᐊᕐᒪᑦ ᑕᐃᑉᓱᒪ ᒥᒃᓵᓄᑦ. ᐆᒥᖓ 

ᐊᐱᖅᑯᑎᖃᕐᓂᐊᖅᑐᖓ ᐃᓕᓐᓂᐊᖅᑐᓐᓄᐊᖦᖢᐃᑦ 

ᐃᓚᖏᑦ ᐱᓱᒋᐊᖃᖃᑦᑕᕐᒪᑕ ᐃᓕᓐᓂᐊᕐᕕᒻᒧᑦ 

ᖃᓂᑦᑑᓐᖏᒃᑲᓗᐊᖅᑎᓪᓗᒍ. ᐅᖃᖅᑎᑦᓯᔩ, 

ᐃᓕᓐᓂᐊᕆᐊᖅᑐᕆᐊᖃᓕᕌᖓᑕ ᐃᓕᓐᓂᐊᖅᑐᑦ, 

ᐃᓚᖏᑦ ᐃᖏᕐᕈᔾᔪᑎᖃᕆᐊᖃᖅᑯᑦ ᐃᓕᓐᓂᐊᕐᕕᒃ 

ᐅᒃᑯᐃᕌᖓᑦ.  

 

ᒥᓂᔅᑕ ᑐᑭᓯᓐᓇᖅᓯᒃᑐᒥᒃ ᐅᖃᕈᓐᓇᖅᐸᑦ, ᑖᒃᑯᐊ 

ᓄᓇᓕᐅᔪᑦ ᐅᓪᓗᒥ, ᐃᓕᓐᓂᐊᕐᕖᑦ ᖃᑉᓯᑦ 

ᑕᐃᒃᑯᓄᖓ ᕙᔅᓂᒃ ᐃᖏᕐᕋᔪᓂᒃ ᐱᑕᖃᖅᐸ? 

ᖃᑉᓯᓪᓗ ᐱᑕᖃᓐᖏᑉᐸᑦ ᑖᒃᑯᓂᖓ ᕙᔅᓂᒃ 

ᐃᓕᓐᓂᐊᕆᐊᖅᑐᕈᑎᒃᓴᐅᓇᔭᖅᑐᓂᒃ ᐅᑭᐅᒃᑐᑦ 

ᐆᓇᐃᑦᑑᑎᓪᓗᒍ ᐅᖃᖅᑎᑦᑎᔩ? ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᔪᐊᓇᓯ.  

 



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ, ᖁᔭᓐᓇᒦᒡᓗ ᐊᐱᖅᓱᕐᒪᑦ ᑕᒪᑐᒪ ᒥᑦᓵᓄᑦ. 

ᐅᖃᖅᑏ ᓄᓇᓕᓕᒪᑲᓴᑦᓯᐊᖑᖅᑰᖅᑐᑦ ᕙᔅᑲᖅᑰᕐᒪᑕ 

ᑖᒃᑯᐊ ᐊᕕᑦᑐᖅᓯᒪᑎᓪᓗᒋᑦ ᕿᓂᕋᒪ ᐃᒻᒪᖃ 

ᐊᐅᓱᐃᑦᑐᖅ ᐊᒻᒪᓗ ᖃᐅᓱᐃᑦᑐᖅ 

ᐱᖃᓐᖏᑦᑐᑑᖅᑰᖅᑐᑦ ᕿᒥᕐᕈᔭᒃᑲ ᒪᓕᒃᑯᒃᑭᑦ.  

ᐅᖃᖅᑎᑦᓯᔩ. ᑕᒪᐃ ᐊᓯᓕᒪᖏᑦ ᕙᔅᖃᖅᑰᖅᑐᑦ 

ᓄᓇᓕᓐᓂ ᐃᓚᖏᑦ ᐃᒻᒪᖃ 

ᓴᓇᒋᐊᖃᑐᐊᕌᖓᑦᑕᐅᖅ ᐃᒻᒪᖃ ᑖᓐᓇ 

ᓄᖅᑲᖓᒍᑎᒋᔭᐅᖃᑦᑕᖅᑐᖅ ᓱᕈᓯᖅᑕᐅᑎᓄᑦ 

ᑭᓯᐊᓂ ᐱᓕᕆᒐᓱᐊᖃᑦᑕᖅᑐᒍᑦ ᐊᒻᒪᓗ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑕᒪᒃᑯᓂᖓ 

ᕙᔅᓂᒃ ᓱᕋᒃᓯᒪᔪᖅᑕᖃᑐᐊᖅᐸᑦ 

ᓴᓇᔭᐅᒋᐊᖃᖅᑐᖃᑐᐊᖅᐸᓪᓘᓐᓃᑦ 

ᐋᖅᑭᒋᐊᖅᑕᐅᒍᓱᐊᖃᑦᑕᕐᒥᔪᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ 

ᑭᖑᓪᓕᖅᐹᕆᓕᕐᓗᒍᓗ, ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᑐᑭᓯᓇᓐᓇᖅᑐᒥᒃ ᑭᐅᒪᑦᑎᐊᕐᒪᑦ ᒥᓂᔅᑕ. 

ᐅᖃᖅᑎᑦᑎᔩ, ᑭᒡᒐᖅᑐᖅᑕᒪ ᐊᐃᑉᐹᓂ ᑕᓗᕐᔪᐃᑦ 

ᓄᓇᖓᓂ ᐃᓕᓐᓂᐊᕐᕕᒃ ᑖᒃᑯᐊ 

ᐃᖏᕐᕋᔾᔪᑎᒋᔭᐅᔪᑦ ᒫᓐᓇ ᐊᔪᕐᒪᑕ. 

ᐃᖏᕐᕋᓐᖏᒻᒪᑕ ᐅᑯᐊ ᐱᔾᔪᑎᒋᓪᓗᑎᒃ 

ᐃᖏᕐᕋᔪᑦᓴᖅᑕᖃᓐᖏᒻᒪᑦ ᑕᐃᑲᓂ. ᑖᒃᑯᐊᓗ 

ᐆᓇᐃᑦᑐᑦ ᐆᓇᐃᑦᑑᑎᓪᓗᒍ ᑖᒃᑯᐊ ᑕᖅᑭᑦ 

ᐆᓇᐃᑦᑑᒻᒪᑕ ᑎᓴᕝᕙ, ᔮᓐᓄᐊᕆ, ᕕᕗᐊᕆ, ᒪᑦᓯ. 

ᐆᓇᐃᑦᑐᒻᒪᕆᐅᒻᒪᑕ ᑖᒃᑯᐊ ᓇᓗᓐᖏᓐᓇᑉᑕ.  

ᐅᑯᐊᓪᓗ ᐃᓕᓐᓂᐊᖅᑐᓐᓄᐊᖦᖢᐃᑦ ᐅᑭᐅᖃᖅᑐᑦ 

ᐃᓚᖏᑦ ᖁᓕᓂᓪᓘᓐᓃᑦ ᐅᕝᕙᓘᓐᓃᑦ ᐊᑖᓂ 

ᐱᓱᒋᐊᖃᖅᐸᒃᑯᑦ ᖃᓂᑦᑑᓐᖏᑎᓪᓗᒍ ᐃᓕᓐᓂᐊᕐᕕᒃ 

ᑕᒪᓂ ᐅᑭᐅᒥ ᐆᓇᐃᑦᑐᒥ.  

 

ᒥᓂᔅᑕ ᑭᓪᓕᒋᒃᓯᔪᒥᒃ ᐱᓕᕆᕝᕕᒋᔭᐅᔪᖅ ᖃᓄᖅ 

ᐸᕐᓇᐃᓯᒪᔪᓐᓇᖅᐸ ᑕᐃᑉᓱᒪ 

ᐃᖏᕐᕋᔪᓐᓇᖅᓯᔪᓐᓇᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐃᖏᕐᕋᔾᔪᑎᖁᑕᐃᓄᑦ ᐊᑐᕆᐊᖃᖅᑐᒥᒃ ᓄᓇᓕᖕᓂ? 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᓇᑦᓯᓕᒻᒥᐅᑦ 

ᒪᓕᒐᓕᐅᖅᑎᖓ ᑕᒪᒃᑯᐊ ᕙᔅᓂᒃ ᐊᖁᑎᒋᔭᐅᔪᑦ  

ᑖᒃᑯᓄᖓ ᐊᖁᑦᑐᖅᓯᐅᑎᖏᑦ ᓈᓴᐅᑎᓕᒃ 3-ᒥᒃ 

ᐱᓯᒪᔭᕆᐊᖃᖅᑎᑕᐅᖅᑯᕐᒪᑕ. ᐅᖃᖅᑏ ᑖᓐᓇ 

ᐃᖏᕐᕋᔪᓕᕆᔨᒃᑯᑦ ᐊᒻᒪᓗ ᐃᓛᒃ, ᑐᓴᐅᒪᔭᓐᓂ 

ᑕᒪᒃᑯᐊ ᐃᓕᓐᓂᐊᖅᑐᓕᕆᔩᑦ ᐊᖁᑦᑎᒥᒃ 

ᐊᔪᖅᓴᑐᐊᖅᐸᑕ ᐱᑕᖃᓐᖏᑐᐊᖅᐸᑕ ᓄᓇᓕᓐᓂ 

ᑐᒃᓯᕋᕈᓐᓇᖃᑦᑕᕐᒥᔫᒐᓗᐊᑦ ᐃᖏᕐᕋᔪᓕᕆᔨᒃᑯᓐᓄᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᑕᒪᒃᑯᓄᖓ 

ᐊᖁᑦᑐᖅᓯᐅᑎᒥᒃ ᐱᖓᓱᓂᒃ ᓈᓴᐅᑎᓕᒻᒥᒃ 

ᐃᓕᓐᓂᐊᕈᒪᔪᓄᑦ ᐱᔪᒥᓵᖅᑎᑕᐅᓗᑎᒃ ᑕᐃᑲᓂ 

ᓇᒥᑐᐃᓐᓇᖅ ᓄᓇᓕᐅᔪᓂ ᑕᒪᒃᑯᓂᖓ 

ᐊᖁᑦᑐᖅᓯᐅᑎᑖᕈᓐᓇᖅᑎᑕᐅᖁᓪᓗᒍ.  

 

ᐊᒻᒪᓗ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᐃᒻᒪᖄ ᑖᓐᓇ ᐱᕕᔾᔪᐊᕆᔭᐅᑉᐸᑦ ᑖᑦᓱᒧᖓᖃᐃ 

ᓇᓗᓇᐃᔭᐃᒋᐊᒃᑲᓐᓂᕈᓐᓇᕋᔭᖅᑐᖅ 

ᐅᕙᑦᑎᓐᓄᓘᓐᓃᑦ ᐅᕝᕙᓘᓐᓃᑦ 

ᐃᖏᕐᕋᔪᓕᕆᔨᒃᑯᓐᓄᑦ ᑖᓐᓇ 

ᑐᐊᕕᐊᕆᔭᐅᖁᓗᓂᐅᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, 

ᒪᓕᒐᓕᐅᖅᑎ ᕿᔪᒃᑖᖅ.  

 

ᐊᐱᖅᑯᑦ 907 - 5(2): ᕿᑭᖅᑕᕐᔪᐊᑉ 

ᐋᓐᓂᐊᕕᖓ ᑭᖑᕝᕕᖅᑕᐅᓂᖓ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᕆᒋᐊᓚᐅᓐᖏᓂᓐᓂ ᐸᓂᑯᓗᒐ 

ᓇᓪᓕᐅᓂᖅᓯᐅᑦᑎᐊᖁᕙᕋ ᓃᓇ ᐅᓪᓗᒥ 

ᐅᓪᓗᖃᑦᑎᐊᖁᓪᓗᒍ. ᐅᓪᓗᖃᑦᑎᐊᓂᐊᖅᑯᑎᑦ.  

 

>>ᐸᑦᑕᑐᖅᑐᑦ 

  

ᐅᖃᖅᑎᑦᑎᔩ, ᐊᐱᖅᑯᓯᕆᓂᐊᖅᑕᒃᑲ 

ᑐᕌᖅᑎᒍᒪᓪᓗᒋᑦ ᒐᕙᒪᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᑕᐃᒪ ᖃᐅᔨᒪᒐᑦᑕᐃᓛᒃ ᓄᓇᑦᑎᓐᓂ ᕿᑭᖅᑕᕐᔪᐊᒥ 

ᐊᑯᓂᐅᓂ ᐱᑐᖃᐅᓂᖅᐹᖑᖅᑯᖅᑐᒥᒃ 

ᐋᓐᓂᐊᕕᖃᓕᕋᑦᑕ ᑕᒪᓂ ᓄᓇᕗᒻᒥ. 

ᐱᑐᖃᐅᓂᖅᐹᖑᖃᑕᐅᖅᑯᕐᒪᑦ ᑖᓐᓇ 

ᐱᑐᖃᐅᓂᖅᐹᖑᒻᒪᕆᐅᓚᕆᐅᕙᓪᓚᐃᓕᖅᑐᖅ. ᑕᐃᒪ 

ᑖᓐᓇ ᐸᕐᓈᕆᔭᐅᓯᒪᓕᕐᒪᑦ ᐊᑯᓂ, ᐅᑭᐊᑦᓵᒃᑯᑦ 

ᑲᑎᒪᓂᖃᖅᑎᓪᓗᑕ ᓇᓗᓇᐃᖅᑕᐅᓚᐅᖅᓯᒪᒻᒪᑦ. 

ᑖᓐᓇ ᑎᑎᕋᐅᔭᖅᑕᐅᓯᒪᓂᖓ 

ᐱᔭᕇᖅᑕᐅᓯᒪᔭᕆᐊᖃᓚᐅᕐᒪᑦ ᒫᑦᓯᒥ 

ᐊᕐᕌᓂᐅᓚᐅᖅᑐᖅ. ᑕᒪᓐᓇᑭᐊᖓᐃ ᑕᒪᓐᓇᑭᐊᖓᐃ 

ᐅᓪᓗᒥ ᖃᓄᐃᓕᖓᓕᖅᑲ ᑖᓐᓇ ᓄᓇᑦᑎᓐᓂ  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᕕᒃᑖᕆᒐᓱᐊᖅᓯᒪᔭᕗᑦ ᐊᑯᓂ 

ᐱᓇᓱᐊᖅᓯᒪᒐᑦᑎᒍ, ᑎᑎᕋᐅᔭᖅᑕᐅᓯᒪᓂᖓ 

ᐱᔭᕇᖅᑕᐅᓯᒪᓕᖁᖅᑲᐃ ᐅᕝᕙᓗ ᐸᕐᓇᑕᐅᓯᒪᓂᖓ 

ᖃᓄᐃᓕᖓᓕᖅᑲ ᐅᓪᓗᒥᐅᔪᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓄᓇᓕᖕᓂ 

ᒐᕙᒪᓕᕆᓂᕐᒧᑦ ᐊᒻᒪᓗ ᐱᔨᑦᑎᕋᖅᑎᓕᕆᓂᕐᒧᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᑉᓱᒪ 

ᕿᑭᖅᑕᕐᔪᐊᖅ ᐋᓐᓂᐊᕕᒃᓴᖓᑕ ᒥᒃᓵᓄᑦ ᖃᓄᖅ 

ᐸᕐᓇᒃᑕᐅᓯᒪᓕᕐᒪᖔᖅ ᖃᐅᔨᒪᓐᖏᑦᑐᖓ ᑖᒃᑯᐊ 

ᐋᓐᓂᐊᖅᑐᓕᕆᔨᒃᑯᓪᓗ ᐅᕙᒍᓪᓗ 

ᖃᐅᔨᒋᐊᖅᑎᐊᕈᑎᓚᐅᕐᓗᑕ ᓇᒦᓕᕐᒪᖔᖅ 

ᐅᓂᒃᑲᐅᑎᑦᑎᐊᕐᓂᐊᖅᐸᕋ. ᐅᖃᖅᑎᑦᑎᔩ, 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᔾᔨᖅᓱᕐᓂᐊᖅᐳᓯ 

ᒪᓕᒐᓕᐅᖅᑏᑦ ᑕᒪᓐᓇ ᐊᐱᖅᑯᑎᒧᑦ ᖃᐅᔨᓴᐅᑎᕗᑦ 

ᓄᖑᒻᒪᑦ ᐊᒻᒪᓗ ᑲᔪᓯᓂᐊᓕᖅᐳᒍᑦ ᓈᓴᐅᑎᓕᖕᒧᑦ 

7-ᒧᑦ. ᓈᓴᐅᑎᓕᒃ 7. (ᑐᓵᔨᑎᒍᑦ) ᑎᑎᖅᑲᑎᒍᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ 

ᐊᖏᖅᑕᐅᔪᒪᒐᓗᐊᖅᑐᖓ ᑲᑎᒪᔾᔪᑎᒃᓴᑎᓐᓄᑦ 5-

ᒧᑦ ᐅᑎᑲᐃᓐᓇᕈᒪᓪᓗᖓ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᕿᔪᒃᑖᖅ 

ᐊᐱᖅᓱᕐᒪᑦ 5-ᒧᑦ ᐅᑎᓚᐅᐱᓪᓚᒍᒪᓪᓗᓂ. 

ᐋᒃᑳᖅᑐᖃᖅᐸ? ᐋᒃᑳᖅᑐᖃᖏᒻᒪᑦ. ᒪᓕᒐᓕᐅᖅᑎ 

ᕿᔪᒃᑖᖅ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒪᓕᒐᓕᐅᖅᑎᓪᓗ ᖁᔭᓐᓇᒦᒃ.  

 

ᑕᐃᒪ ᐃᓕᓴᖅᓯᒐᓚᓐᖏᓐᓇᒪ ᑕᕝᕙᓂ 

ᑲᑎᒪᕕᑦᑎᓐᓂ ᓄᓇᑦᑎᓃᖔᖅᓯᒪᔪᖃᒐᓚᑉᐸᖏᒻᒪᑦ,  

ᒫᓐᓇ ᐃᓕᓴᖅᓯᔪᒪᓪᓗᖓ ᑖᓐᓇ ᓄᓇᖅᑲᑎᒋᔭᕋ 

ᑕᕝᕗᖓᖅᓯᒪᓐᖑᐊᑕᖅᓯᓇᕐᖓᖅ, ᑎᒥᐅᓯ ᑯᓂᓘᓯ, 

ᑐᓐᖓᓱᑦᑎᑦᑎᐊᕈᒪᓪᓗᒍ ᑕᕝᕗᖓ ᒪᓕᒐᓕᐅᕐᕕᒻᒧᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᑦ, 

ᑐᓐᖓᓱᖃᑦᑕᕆᑦ ᑕᒪᐅᓐᖓᕌᕕᑦ. ᐃᓕᑕᖅᓯᓂᖅ 

ᐳᓛᖅᑐᓂᒃ. ᑲᔪᓯᓗᑕ. ᓈᓴᐅᑎᓕᒃ 8. (ᑐᓵᔨᑎᒍᑦ) 

ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 

ᑭᐅᔾᔪᑏᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ 

(ᑐᓵᔨᒃᑰᕈᓐᓃᖅᑐᖅ) ᓈᓴᐅᑎᓕᒃ 11. ᑭᐅᔾᔪᑎᒃᓴᑦ 

ᐊᑎᓕᐅᖅᑕᐅᓯᒪᔪᓄᑦ. ᓈᓴᐅᑎᓕᒃ 12. (ᑐᓵᔨᑎᒍᑦ) 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ ᐅᓂᒃᑳᖏᑦ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓄᑦ ᐊᓯᖏᓐᓄᓪᓗ. 

ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕋᕐᔪᐊᒧᓪᓗ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 024 - 5(2): ᒪᓕᒐᒃᓴᖅ 

43, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᐴᖅᑐᕐᓗᒐᓕᕆᓂᕐᒧᑦ ᒪᓕᒐᖅ 

ᐱᔾᔪᑎᒋᓪᓗᒋᑦ ᑐᓴᕋᓱᐊᕐᕖᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᑖᓐᓇ 

ᒪᓕᒐᒃᓴᖅ 43 ᐋᖅᑭᒋᐊᖅᑕᐅᓂᐊᕐᓂᖓ 

ᓱᕐᕋᓇᖅᑐᓄᑦ ᒪᓕᒐᒃᓴᖅ ᑖᒃᑯᓂᖓ 

ᕿᒥᕐᕈᔭᐅᓚᐅᕐᒪᑦ, ᑖᓐᓇ ᐊᖏᖅᑕᐅᖁᓕᕋᒃᑯ. 

 

ᐅᖃᖅᑏ, ᑖᓐᓇ ᒪᓕᒐᖅ 68(6) ᖄᖏᕐᓗᒍ ᑖᓐᓇ 

ᒪᓕᒐᒃᓴᖅ 43 ᑲᑎᒪᔨᑐᐃᓐᓇᕐᓄᑦ  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᒃᑎᖅᑕᐅᖁᓕᖅᑐᒍ. (ᑐᓵᔨᒃᑰᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ 

ᐊᖏᖅᑕᐅᒍᒪᒻᒪᑦ ᓄᒃᑎᖅᑕᐅᖁᓪᓗᒍ ᒪᓕᒐᒃᓴᖅ 

43, ᑲᑎᒪᔨᑐᐃᓐᓇᕐᓄᑦ. ᐋᒡᒑᖅᑐᖃᖅᐹ? 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᒪᓕᒐᒃᓴᖅ 43 

ᑖᒃᑯᓄᖓ ᑲᑎᒪᔨᑐᐃᓐᓇᕐᓅᖅᑕᐅᔪᓐᓇᖅᓯᕗᖅ.  

 

ᑲᔪᓯᓗᑕ. (ᑐᓵᔨᑎᒍᑦ) 13. ᑎᑎᖅᑲᐃᑦ 

ᓴᖅᑭᖅᑕᐅᓂᖏᓐᓂᒃ. 14. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑏᑦ. (ᑐᓵᔨᑎᒎᕈᓐᓃᖅᑐᖅ) 15. 

ᖃᐅᔨᑎᑦᑎᓂᖅ ᓅᑦᑎᒋᐊᕈᑎᒥᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᓐᓂᒃ ᒪᓕᒐᑦᓴᓄᑦ. 16. 

(ᑐᓵᔨᑎᒍᑦ) ᐱᖁᔨᕗᖔᕈᑏᑦ. (ᑐᓵᔨᑎᒎᕈᓐᓃᖅᑐᖅ)  

17. ᓯᕗᓪᓕᖅᐹᒥᒃ ᐅᖃᐅᓕᒫᖅᑕᐅᓂᖏᑦ 

ᒪᓕᒐᑦᓴᐃᑦ. 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᑦᓴᐃᑦ. ᒥᔅᑕ ᕿᓐᖑᖅ. 

 

ᕿᓐᖑᖅ: ᐅᖃᖅᑎᑦᓯᔩ, ᓈᓴᐅᑎᓕᒻᒥᕋᑖᖅᑎᓪᓗᒋᑦ 

ᑕᓪᓕᒪᒧᑦ ᓈᓴᐅᑎᓕᒻᒧᑦ ᐅᑎᑲᓐᓄᐊᕈᒪᒐᓗᐊᖅᑐᖓ 

ᐊᔪᕐᓇᖏᑉᐸᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᒪᓕᒐᓕᐅᖅᑎ ᕿᓐᖑ ᐊᐱᖅᓱᕐᒪᑦ 

ᓈᓴᐅᑎᓕᖕᒧᑦ 5-ᒧᑦ ᐅᑎᕈᒪᖕᒪᑦ, ᐋᒃᑳᖅᑐᖃᖅᐸ? 

ᒥᔅᑕ ᕿᓐᖑᖅ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐃᓕᑕᖅᓯᒍᒪᕗᖓ ᓄᓕᐊᓐᓂᒃ, ᑲᑐᕇᓇ ᕿᓐᖑᖅ 

ᐊᑎᖃᖅᑐᖅ. ᐅᑭᐅᖅ ᔭᓐᓄᐊᓕ 3-ᖑᑎᓪᓗᒍ, 100 

ᐊᕐᕌᒍᐃᑦ ᐊᕝᕙᖏᓐᓂᒃ ᓇᔪᓕᖅᑕᕋ.  

 

>>ᐸᑦᑕᑐᖅᑐᑦ 

 

ᖁᕕᐊᓱᑦᑐᑕ, ᕿᑐᕐᖓᖃᓕᖅᓱᓄᓪᓗ, 30 ᐅᖓᑖᓂ 

ᐃᕐᖑᑕᖃᓕᖅᓱᓄᑦ, ᐊᒪᐅᖃᓕᖅᓱᓄᓪᓗ 15  

ᐅᖓᑖᓂ. ᖁᕕᐊᒋᕙᕋ, ᖁᔭᒋᕙᕋᓗ, ᓇᒡᓕᒋᕙᕋᓗ 

ᑲᑐᕆᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᑦᑎᐊᕆᑦ, ᖁᔭᓐᓇᒦᒃ ᑕᒪᐅᖓ 

ᐳᓛᕆᐊᖃᑦᑕᖅᑐᐊᐱᐅᒐᑦᓯ. ᖁᔭᓐᓇᒦᒃ.  

 

ᓈᓴᐅᑎᓕᒃ 19-ᒧᑦ ᐅᑎᖅᖤᕈᑦᑕ (ᑐᓵᔨᑎᒍᑦ) 

ᑲᑎᒪᑐᐃᓐᓇᕐᓂᕐᒥᒃ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᒪᓕᒐᒃᓴᓂᒃ ᐊᓯᖏᓐᓂᓪᓗ, ᒪᓕᒐᒃᓴᖅ 39, 40, 41, 

42 ᐊᒻᒪᓗ ᒪᓕᒐᒃᓴᖅ 33, 65 - 5(2) ᒥᔅᑕ ᕋᒻᐴᑦ 

ᐃᒃᓯᕙᐅᑕᐅᓪᓗᓂ. 

 

ᐊᒻᒪᓗ ᐱᕕᖃᖅᑎᑕᐅᑎᓪᓗᒍ 62 - 5(2) 

ᑲᑎᒪᑐᐃᓐᓇᕐᓂᖅ ᑖᒃᑯᐊ ᑭᓯᐊᓂ 

ᐅᓂᒃᑳᕆᐊᖃᓕᕈᑎᒃ ᓄᖅᑲᓚᖓᔪᐃᑦ. 

ᐱᒋᐊᓚᐅᖏᓐᓂᑦᑎᓐᓂᒃ ᑲᑎᒪᑐᐃᓐᓇᕐᓂᖅ. 

 

ᑲᔪᓯᓕᓚᐅᖏᓐᓂᖓᓂ 20 ᒥᓂᑦᒥᒃ 

ᓄᖅᑲᖔᑲᐃᓐᓇᓚᐅᖅᑕ.  

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:13ᒥ ᐊᒻᒪᓗ 

ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:38ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᑲᑎᒪᑐᐃᓐᓇᕐᓂᖅ ᑲᔪᓯᖁᓕᕋᒃᑯ ᐊᒻᒪ ᑖᒃᑯᐊ 

ᐅᖃᐅᓯᒃᓴᕆᒐᑦᑎᒍ ᑖᒃᑯᐊ ᒪᓕᒐᒃᓴᑦ 39, 40, 41, 

42 ᐊᒻᒪᓗ 43 ᐊᒻᒪᓗᑦᑕᐅᖅ ᑖᒃᑯᐊ ᑎᑎᖅᑲᐃᑦ 

65 - 5 (2) ᖃᓄᐃᓕᐅᕈᒪᕕᓯ ᑲᑎᒪᔨᑐᐃᓐᓇᐃᑦ? 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᕿᒥᕐᕈᐊᕈᒪᓚᖓᔭᕋ ᒪᓕᒐᒃᓴᖅ 39 ᑖᒃᑯᐊᑦᑕᐅᖅ  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5705 

ᑮᓇᐅᔭᖅᑐᕈᑎᖏᑦ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ 

ᑭᖑᓂᐊᓂ ᓯᓚᑦᑐᒃᓴᕐᕕᒃᑯᑦ ᐊᒻᒪ ᑖᒃᑯᐊ ᓈᖕᒪᒃᐸᑦ 

ᑮᓇᐅᔭᖅᑐᕈᑎᖏᑕ ᐱᕕᖃᕈᑦᑕ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᒪᓕᒐᒃᓴᖅ 

39 ᓯᕗᓪᓕᐅᑎᓂᐊᕋᑦᑎᒍ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2020-2021 - ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑦᓯᖅ ᖃᐃᖁᔨᕖᑦ ᐃᖅᑲᓇᐃᔭᖅᑎᖁᑎᒋᔭᕐᓂᒃ? 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᓐᓇ 

ᖃᐃᖁᔨᒻᒪᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᑖᒃᑯᐊ ᑕᓯᐅᓚᐅᕐᒥᒃᑭᑦ. ᐃᓯᖅᑎᑕᖏᑦ. ᖁᔭᓐᓇᒦᒃ. 

ᒥᓂᔅᑕ ᓇᑦᓯᖅ ᑖᒃᑯᐊ ᓇᓗᓇᐃᓚᐅᕐᒥᒃᑭᑦ 

ᑭᒃᑰᖕᒪᖔᑕ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦ,ᒃ 

ᐃᒃᓯᕙᐅᑕᖅ. ᑖᓐᓇ ᑕᓕᖅᐱᓐᓃᑦᑐᖅ ᑐᒡᓕᕋ 

ᐃᒡᓗᓕᕆᔨᕐᔪᐊᒃᑯᑦ ᐃᓱᒪᑕᖓ ᑎᐊᕆ ᐊᐅᓪᓚ ᐊᒻᒪ  

ᓴᐅᒥᓐᓂ ᑐᒡᓕᕆᐅᓪᓗᓂ ᑐᒡᓕᑦᑎᓐᓄᑦ ᔩ ᓕᐅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓃᓚᐅᕋᑦᑕ ᐱᔭᕇᕋᑦᑕ 

ᐃᑉᐸᒃᓴᖅ, ᑖᒃᑯᐊ ᐊᖓᔪᖅᑳᖃᕐᕕᖓᓂᒃ 

ᐊᑭᓕᒃᓴᓕᕆᓂᕐᒧᑦ ᐊᑎᕐᒥᒃ ᒥᔅᑕ ᒪᐃᓐᒦᓚᐅᖅᑐᒍᑦ. 

ᒥᔅᑕ ᒪᐃᓐ ᑲᔪᓯᔪᒋᑦ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᓐᓇ 

$11.7 ᒥᓕᐊᓐ ᑕᕝᕗᖓ ᐊᕐᕌᒍᒋᔭᑦᑎᓐᓄᑦ 

ᐊᑭᓕᒃᓴᓄᑦ ᑐᕌᖓᔪᖅ. ᐊᒻᒪᓗ ᑖᓐᓇ ᐊᑯᓂᐅᔪᒧᑦ 

ᐊᕐᕌᒍᒐᓴᖕᓄᑦ ᓯᕕᑐᔪᒧᑦ ᑲᓇᑕᐅᑉ 

ᐃᒡᓗᓕᕆᔨᕐᔪᐊᒃᑯᖏᑦᑕ ᑖᒃᑯᓄᖔᖓᔪᑦ, ᖃᓄᑎᒋ 

ᐊᖏᖃᑎᒌᒃᓯᒪᕕᓯᐅᒃ ᑖᒃᑯᐊ ᑲᓇᑕᐅᑉ 

ᐃᒡᓗᓕᕆᔨᕐᔪᐊᒃᑯᖏᑦ ᐊᒻᒪ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇᒎᖅ ᓴᐅᒥᓐᓃᑦᑐᑉ ᔩ ᓕᐅ 

ᑭᐅᔪᓐᓇᖅᑕᖓ. ᑖᓐᓇ ᒐᕙᒪᑐᖃᒃᑯᓐᓂᑦ ᑮᓇᐅᔭᖅ 

ᖃᐃᑕᐅᖃᑦᑕᖅᑐᖅ ᐅᓂᒃᑳᐱᓪᓚᖕᓂᐊᕐᒪᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓕᐅ 

ᑲᔪᓯᒋᑦ. 

 

ᓕᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ 2037-38ᒧᑦ 

ᑎᑭᐅᑎᓗᒍ 2019-ᒥᒃ ᑮᓇᐅᔭᐃᑦ ᒪᕐᕈᐃᓕᖓᔪᑦ, 

ᐊᑭᑐᔫᑎᓄᑦ ᐊᒻᒪᓗ ᐱᖃᑖ ᐃᖏᕐᕋᔾᔪᑎᒋᔭᖏᓐᓄᑦ 

ᑮᓇᐅᔭᖅᑐᕈᑎᖏᑦ ᑖᒃᑯᐊᓕ ᑕᒡᕙ ᐃᒪᓐᓇ 

ᐱᓕᕆᔭᐅᓲᑦ ᑲᓇᑕᐅᑉ ᐃᒡᓗᓕᕆᔨᕐᔪᐊᒃᑯᖏᑦ $17  

ᒥᓕᐊᓐᒥᒃ ᐃᑲᔪᕐᓂᐊᖅᑐᑦ ᐊᑭᓕᖅᑐᕋᔭᖅᑕᕗᑦ 

ᑖᒃᑯᐊ ᐊᒻᒪᓗ ᖄᖓᒍᒃᑲᓐᓂᖅ ᐃᖏᕐᕋᔪᓕᕆᓂᕐᒧᑦ 

ᐊᐅᓪᓚᐅᑎᑦᑎᓐᓄᑦ $10 ᒥᓕᐊᓐ ᐊᒻᒪᓗ 

ᐊᑐᖅᑕᐅᓂᐊᖅᑐᑦ ᓴᓇᔭᐅᔾᔪᑎᒃᓴᓄᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᓐᓇᑦᑕᐅᖅ 

ᖁᓛᓂ ᒪᒃᐱᖅᑐᒐᓂ ᑖᒃᑯᐊ ᕿᑐᕐᖏᐅᕈᑎᖏᓐᓄᑦ 

ᑐᕌᖓᖕᒪᑕ ᑖᒃᑯᐊ ᖃᓄᖅ ᑕᐃᒧᓐᖔᖅᓯᒪᕙᑦ 

ᐊᑭᓕᖅᑕᐅᒋᐊᖃᕐᓂᖏᓐᓂᒃ ᐊᑭᓕᒃᓴᓄᑦ 

ᐊᑭᓕᐅᑕᐅᔪᓄᑦ ᑖᔅᓱᒧᖓ ᑐᕌᖓᔪᖅ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᖃᓄᐃᒋᖏᒃᑯᕕᐅᒃ 

ᒥᔅᑕ ᔩ ᓕᐅ ᓂᓪᓕᖁᓪᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓕᐅ. 

 

ᓕᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ 

ᐃᓗᓕᖏᑕ ᒫᓐᓇᑰᖏᑦᑐᖅ ᐃᓗᓕᖏᑕ 

ᑎᑎᕋᖅᓯᒪᓂᖏᑦ ᐅᖃᐅᓯᕆᔪᓐᓇᕋᔭᖅᑕᒃᑲ 

ᐊᐃᓚᐅᕐᓗᒋᑦ ᑭᓯᐊᓂ ᓇᐃᓈᕐᓗᒍ 

ᐅᖃᐅᓯᕆᒍᓐᓇᖅᑕᕋ ᑕᒪᓐᓇ 2009-ᒥᑦ 

ᐊᑭᑦᑐᖅᐸᓪᓕᐊᑐᐃᓐᓇᐅᓲᖑᖕᒪᑦ ᕿᑐᕐᖏᐅᕈᑎᖓ. 

ᐊᒻᒪ ᐊᑉᐸᓯᑉᐸᓪᓕᐊᔫᒐᓗᐊᖅ ᕿᑐᕐᖏᐅᕈᑎᖓ 

ᓱᕐᕋᓱᐃᑦᑑᑉ ᐊᑭᓕᒃᓴᐅᑉ ᑖᑦᓱᒧᖔᖓᔪᑦ. 

ᑕᐃᒪᐃᓕᔪᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖃᕈᓐᓃᕋᒪ ᑕᒪᑦᓱᒧᖓ. ᓯᕗᒧᐊᓚᐅᕐᒥᑕ. 

ᒪᒃᐱᒐᖅ O-IV-4-ᒧᑦ ᐊᒡᓚᕕᓕᕆᓂᕐᒧᑦ  

ᐊᖓᔪᖅᑳᖃᕐᕕᖏᑦᑕ ᐊᐱᖅᑯᑎᑕᖃᖅᐱᓰ? 

ᐊᐱᖅᑯᑎᒃᓴᖅᑕᖃᖏᑉᐸᑦ. ᐋᒡᒐᒎᖅ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᐃᓵᒍᒪᕋᑖᖅᑐᖓ ᐊᓯᓐᓂᒃ ᐅᑕᖅᑭᑲᐃᓐᓇᕋᓗᐊᕋᒪ.  

 

ᑭᓯᐊᓂ ᑖᒃᑯᐊ ᐊᓪᓚᕝᕕᕈᔪᐃᑦ ᑖᒃᑯᐊ 

ᐊᐅᓚᑦᓯᖃᑦᑕᕐᒪᑕ ᐊᖓᔪᖅᑳᖃᕐᕕᐅᓪᓗᑎᒃ ᓲᕐᓗ 

ᑕᒪᓐᓇ ᖃᕋᓴᐅᔭᖅ ᖁᐱᕐᕆᔪᕕᓂᐅᑎᓪᓗᒋᑦ 

ᑖᒃᑯᐊᓕ ᖃᓄᖅ ᐊᒃᑐᖅᑕᐅᓂᖃᓚᐅᕆᕙᑦ 

ᑐᑭᓯᓚᐅᕋᒃᑯᑦ ᒫᓐᓇ, ᓄᓇᕗᑦ ᒐᕙᒪᒃᑯᖏᑦᑕ 

ᖃᕋᓴᐅᔭᓕᕆᔾᔪᑎᖏᑦ ᐃᒻᒥᒃᑯᑦ 

ᖃᕋᓴᐅᔭᓕᕆᔾᔪᑎᖃᖅᑰᕐᒪᑕ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐊᑉᐸᓯᓚᐅᖅᑐᑦ 

ᐃᒻᒥᒃᑯᑦ ᖃᕋᓴᐅᔭᓕᕆᔾᔪᑎᖃᕋᑦᑕ 

ᐃᖏᕐᕋᔾᔪᑎᒋᔭᖏᓐᓂᒃ ᑕᐃᒫᒃ 

ᐊᒃᑐᖅᑕᐅᓂᖃᓚᐅᖏᑦᑐᒍᑦ ᑕᕝᕘᓇ 

ᐊᖅᑯᓵᖅᓯᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᓂᔅᑕ ᓇᑦᓯᖅ. 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᒃᑯᐊ 

ᐊᑭᖃᓚᐅᕆᕙᑦ ᑖᒃᑯᓄᐊ ᐊᓪᓚᕕᑦᓯᓐᓄᑦ 

ᐊᖓᔪᖅᑲᐅᕖᓪᓗ ᐊᕕᒃᑐᖅᓯᒪᔪᓂᒃ ᐊᓪᓚᕕᐅᔪᓄᑦ 

ᑕᒪᓐᓇ ᖃᕋᓴᐅᔭᑦ ᓱᒃᑯᑦᑐᒥᓂᐅᑎᓪᓗᒋᑦ 

ᖁᐱᕐᕆᑕᐅᑎᓪᓗᒋᑦ ᐊᒻᒪᓘᓐᓃᑦ ᐊᑭᓕᐅᑕᐅᒋᐊᓖᑦ 

ᐊᒃᑐᖅᑕᐅᓂᖃᓚᐅᕆᕙᑦ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᔪᓯᑐᐃᓐᓇᓚᐅᖅᑐᒍᑦ 

ᑭᖑᕙᕆᐊᒐᓛᑐᐃᓐᓇᓚᐅᖅᑐᑦ ᑲᓐᑐᕌᒃᖃᖅᑎᐅᔪᑦ 

ᐊᑭᓕᖅᑕᐅᓇᓱᒃᑎᓪᓗᒋᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᒫᓐᓇᓗ ᑲᒪᒋᔭᐅᓯᒪᓕᖅᑐᓂ, ᑐᑭᓯᐊᖕᒥᔭᒃᑲ ᑕᐃᒫᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᓂᔅᑕ ᓇᑦᓯᖅ. 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᑕᐃᒪ 

ᑮᓇᐅᔭᖅᑐᕐᓂᖅᑕᖃᒃᑲᓐᓂᖅᐹ 

ᐃᒡᓗᓕᕆᔨᕐᔪᐊᒃᑯᓐᓄᑦ ᖃᕋᓴᐅᔭᓕᕆᓂᕐᒧᑦ 

ᖁᐱᕐᕆᑖᖅᑐᑦ ᑲᓐᑐᕌᒃᓄᑦ ᐱᓕᕆᔾᔪᑎᓄᓪᓗ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. $200,000-ᑲᓴᖕᓂᒃ 

ᐃᖅᑲᓇᐃᔭᐅᑎᓄᓪᓗ ᐃᑲᕐᕋᓕᐅᒃᑲᓐᓂᕈᑎᖏᓐᓄᓪᓗ 

ᐃᖅᑲᓇᐃᔭᖅᑎᑦᑎᓐᓄᑦ ᐊᑭᖃᓚᐅᖅᑐᖅ. ᖁᔭᓐᓇᒦᒃ. 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) $200,000 

ᐃᑲᕐᕋᖏᑦᑕᓗ ᐅᖓᑕᐅᔾᔨᓂᖏᓐᓄᑦ.  

 

ᒪᑐᒧᖓᓕ ᓄᓇᕗᑦ ᒐᕙᒪᒃᑯᖏᓐᓄᑦ ᑲᓱᕐᕕᖏᓐᓄᑦ 

ᐃᒡᓗᓕᕆᔨᕐᔪᐊᒃᑯᑦ ᑎᑎᕋᕐᕕᖏᓐᓂᒃ 

ᐊᕕᒃᑐᖅᓯᒪᔪᓂᓪᓗ ᓄᓇᕗᑦ ᒐᕙᒪᒃᑯᑦ 

ᑐᖅᑯᖅᑐᐃᕕᖏᓐᓂᒃ ᖃᓄᖅ ᐊᒃᑐᖅᑕᐅᓚᐅᖅᐸᑦ 

ᓲᕐᓗ ᐃᖅᑲᓇᐃᔭᕐᓂᖏᑎᒍᑦ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐋᒃᑲ 

ᐊᒃᑐᖅᓯᓗᐊᓚᐅᖏᑦᑐᖅ. ᑲᔪᓯᑐᐃᓐᓇᓚᐅᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᑕᐃᒪᓕ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕ ᐅᖃᐅᓯᕆᓚᐅᖅᑕᖓ 

ᑲᔪᓯᑐᐃᓐᓇᖅᑐᒥᒃ ᐃᒡᓗᖔᖓᒍᑦ $200,000 

ᑮᓇᐅᔭᖅᑐᕈᑎᖃᖅᖢᓂ. ᑐᑭᓯᓇᓱᑐᐃᓐᓇᖅᑐᖓ 

ᐊᒃᑐᖅᑕᐅᓐᓂᖅᐸᑦ ᒫᓐᓇ ᑲᒪᒋᔭᐅᓯᒪᓕᖅᐸᑦ 

ᐅᕝᕙᓘᓐᓃᑦ ᐊᒃᑐᖅᓯᓂᖃᓚᐅᖏᑉᐸᑦ ᖃᐅᔨᔪᒪᒐᒪ 

ᑖᓐᓇ $200,000 ᓈᓴᐅᑎ ᑭᓱᒨᖕᒪᖔᑦ. 

ᑐᑭᓯᓇᖅᓯᑎᒋᐊᖅᑕᐅᒃᐸᑦ ᐊᕐᕌᒍᓂᐊᖅᑐᒥᒃ 

ᑕᐃᒃᑲᓗᐊᖅᑐᒍᑦ ᑭᓯᐊᓂ ᑐᑭᓯᓇᓱᒃᑲᒥᒃ ᖃᓄᖅ 

ᐸᕐᓇᒃᓯᒪᑎᒋᖕᒪᖔᑕ ᐃᒡᓗᓕᕆᔨᕐᔪᐊᒃᑯᑦ 

ᓯᕗᓂᒃᓴᒥᒃ ᑕᐃᒪᐃᓕᐅᖅᑐᖃᕐᓂᖅᐸᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ(ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᖅ ᐊᑐᖅᑕᐅᔪᖅ 

ᐃᑲᕐᕋᓕᐅᒃᑲᓐᓂᕈᑕᐅᕙᒃᑐᑦ ᐃᓚᖃᖅᖢᓂ ᒪᑯᓄᖓ 

ᖃᕋᓴᐅᔭᐃᑦ ᐊᐅᓚᔾᔪᑎᖏᓐᓄᑦ 

ᓄᑖᓐᖑᖅᑎᕆᐊᕈᑕᐅᓪᓗᑎᒃ ᒥᔅᑕ ᐊᐅᓪᓚ 

ᐅᐃᒍᒋᐊᕈᓐᓇᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, 

ᐊᒻᒪᓗ ᐃᓚᒋᐊᑐᐃᓐᓇᕐᓗᒍ ᒥᓂᔅᑕᐅᑉ 

ᐅᖃᐅᓯᕆᕋᑖᖅᑕᖓ. ᑖᓐᓇ $200,000 

ᐃᑲᕐᕋᓕᐅᒃᑲᓐᓂᕈᑎᓄᑦ ᑕᕝᕙᓃᑦᑐᖅ $200,000 

ᐅᖓᑖᓃᖏᑦᑐᑦ. ᒥᓂᔅᑕ ᓱᓕᖕᒪᑦ ᖃᕋᓴᐅᔭᐃᑦ 

ᐊᐅᓚᔾᔪᑎᖏᓐᓄᑦ ᓄᑖᓐᖑᖅᑎᕆᔭᕆᐊᖃᓚᐅᖅᑐᑦ  

ᖃᐅᔨᒪᕙᓪᓕᐊᔾᔪᑎᓂᒃ ᐅᕝᕙᓘᓐᓃᑦ 

ᑲᓐᑐᕌᒃᓕᕆᔾᔪᑎᑦᑎᓐᓂᒃ.  

 

ᐊᒻᒪᓗ ᑮᓇᐅᔭᓕᕆᔾᔪᑎᑦ ᖃᕋᓴᐅᑦ ᑖᒃᑯᐊ 

ᐊᕕᒃᑐᖅᓯᒪᔪᓂᒃ ᑎᑎᕋᕐᕖᑦ ᑖᔅᓱᒥᖓ 

ᑐᖅᑯᖅᑐᐃᕕᖕᒥᒃ ᐊᑐᐃᓐᓇᖃᕐᓗᑎᒃ ᑖᔅᓱᒥᖓ 

ᑐᖅᑯᖅᑐᐃᕕᖕᒥᒃ ᐊᑐᐃᓐᓇᖃᕐᓗᓂ ᑖᒃᑯᐊ 

ᑎᑎᖃᖁᑎᑐᖃᕗᑦ ᑕᐃᑲᓃᒻᒪᑕ 

ᐅᑎᖅᑎᑕᐅᓯᒪᓕᖅᑐᑦ, 

ᐅᑎᖅᑎᑕᐅᑦᑎᐊᖅᓯᒪᓕᖅᑐᖅ ᐊᒻᒪᓗ ᐊᑕᖏᕐᓗᒍ 

ᐊᒃᑐᖅᓯᓂᖓ ᒥᑭᑦᑐᑯᓘᓚᐅᖅᑐᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᕕᒃᑐᖅᓯᒪᔪᓄᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᓪᓚ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᒃᑯᐊ 

ᑮᓇᐅᔭᑦ ᐅᖃᐅᓯᕆᔭᖏᑦ ᖁᕕᐊᓇᖅᑐᖅ ᐊᐱᖅᑯᑎ 

ᖃᓄᑎᒋ ᐃᒡᓗᓕᕆᔨᕐᔪᐊᑦ ᑮᓇᐅᔭᓕᕆᔾᔪᑎᖏᑦ 

ᑲᓱᖅᓯᒪᑎᒋᕙᑦ ᓄᓇᕗᑦ ᒐᕙᒪᒃᑯᓐᓄᑦ, 

ᐊᑐᓃᖓᑦᑎᐊᒻᒪᕆᒃᐹᑦ ᐊᔾᔨᒋᕙᐅᒡᓘᓐᓃᑦ, 

ᖃᐅᔨᒪᓪᓚᑦᑖᖏᓐᓇᒃᑯ ᖃᐅᔨᔪᒪᓪᓗᖓᓗ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᔅᓱᒪᒎᖅ ᑮᓇᐅᔭᓕᕆᔨᑦᑕ 

ᖃᐅᔨᒪᑦᑎᐊᕐᒪᒍ ᑖᓐᓇ ᑭᐅᔪᒪᔭᖓ. 

ᐊᔪᖅᑎᓐᓂᖏᒃᑯᕕᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᓕᐅ. 

 

ᓕᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᔾᔨᒐᓗᐊᖏᑦ ᓄᓇᕗᑦ ᒐᕙᒪᒃᑯᖏᑦᑕ ᑭᓯᐊᓂ 

ᐊᓯᐊᒎᕋᑦᑕ ᐊᑐᓃᖓᔪᒍᑦ ᓄᓇᕗᑦ ᒐᕙᒪᒃᑯᑦ 

ᖃᕋᓴᐅᔭᖏᓐᓄᑦ ᑖᒃᑯᓂᖓᑦᑕᐃᓐᓇᖅ ᑭᓯᐊᓂ 

ᓂᐅᕕᐊᕆᓯᒪᔭᕗᑦ ᑕᐃᒪᓕ ᓄᓇᕗᑦ ᒐᕙᒪᒃᑯᑦ 

ᐊᔾᔨᒋᖏᑕᕗᑦ ᐱᑐᖃᐅᓂᖅᓴᓂᒃ ᐱᖃᓚᐅᕐᒪᑕ,  

ᑳᓐᑐᕌᒃᖃᓕᕇᖅᑐᒍᑦ ᓄᑖᖑᖅᑎᕆᓂᐊᖅᑐᓂᒃ. 

ᒫᓐᓇ ᐱᓕᕆᐊᖑᕙᓪᓕᐊᓪᓗᓂ ᓱᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᐊᓯᐊᓄᑦ 

ᓅᓐᓂᐊᓕᕐᒥᒐᒪ ᐅᓇ ᐃᒻᒥᒃᑰᖓᔪᒃᑯᑦ 

ᕿᒥᕐᕈᔭᐅᓂᖅ ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖓ 

ᒪᓕᒐᓕᐅᕐᕕᖕᒥ, ᐱᓇᓱᐊᕈᓯᖅᑲᐃ ᒪᕐᕉᒃ 

ᐊᓂᒍᓕᖅᑑᒃ ᐃᒻᒥᒃᑰᖅᑐᒥᒃ ᕿᒥᕐᕈᓇᓚᐅᖅᑐᑦ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᓂᕆᖃᑦᑕᖅᑕᖏᓐᓄᑦ.  

 

ᒥᓂᔅᑕ ᐅᖃᐅᓯᕐᒥᓂᒃ ᐅᖃᓕᕐᒪᑦ ᐃᑉᐳᕈ 1-ᒥᒎᖅ 

ᐱᓕᕆᐊᖑᒋᐊᕐᓂᐊᕐᒪᑦ ᑕᒫᓂ ᐊᕐᕌᒍᒥ, 

ᐅᖃᐅᓯᕆᓚᐅᖅᑕᖓ ᐅᖃᓕᒫᖅᖢᒍ ᐱᖓᓱᓂᒃ 

ᐅᖃᐅᓯᖃᕐᒪᑦ ᐃᒡᓗᓂᒃ ᐊᑭᓕᖅᓱᐃᖃᑦᑕᕐᓂᕐᒧᑦ, 

ᓇᖕᒥᓂᖅ ᐊᖏᕐᕋᖅᑖᕋᓱᖃᑦᑕᕐᓂᖅ, ᐊᒻᒪᓗ 

ᐃᒡᓗᐃᑦ ᓴᓇᐅᔭᐅᓂᖏᓐᓄᑦ ᖃᓄᐃᑦᑑᓂᖏᓪᓗ 

ᓴᓇᔭᐅᓂᖏᑦᑕ. ᑭᑭᑕᐅᓯᒪᖁᔨᖕᒪᑦ ᑕᕝᕙᓂ 

ᐅᖃᐅᓯᕐᓂᒃ ᐃᒡᓗᑦ ᐃᒡᓗᑖᕐᓂᐊᖅᑐᓂᓛᒃ 

ᓇᓗᓇᐃᖅᓯᖃᑦᑕᕐᓂᕐᒧᑦ ᐃᒪᓐᓇ 

ᐋᖅᑭᒃᓯᔾᔪᑕᐅᖃᑦᑕᖅᑐᖅ ᓇᓂ 

ᐃᒡᓗᓕᐅᕐᓂᐊᕐᒪᖔᑕ ᑖᓐᓇ ᐊᑭᑐᔪᖅᑐᕈᑎᓂᒃ 

ᐅᖃᐅᓯᖃᓚᐅᖅᑎᓪᓗᑕ ᐊᒃᑐᐸᒥ.  

 

ᑐᑭᓯᓇᖅᓯᑎᒋᐊᑐᐃᓐᓇᕐᓕᐅᒃ ᑖᓐᓇ ᐃᒡᓗᓂᒃ ᓇᓂ 

ᐃᒡᓗᓕᐅᕐᓂᐊᕐᒪᖔᑕ ᐃᓚᒋᔭᐅᓂᐊᖅᐸᖃᐃ 

ᐃᒻᒥᒃᑯᑦ ᕿᒥᕐᕈᓂᐅᓂᐊᖅᑐᒥᒃ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᑐᒋᑦ ᑕᐃᒃᑯᐊ 

ᑖᓐᓇ ᑭᑭᓐᓂᕋᑦᑎᒍᑦ ᒪᓕᒐᓕᐅᖅᑎᐅᑉ 

ᐅᖃᐅᓯᕆᔭᖏᑦ ᑕᕝᕙᓂ ᐱᖃᓯᐅᑎᓯᒪᓂᐊᖅᑐᑦ 

ᕿᒥᕐᕈᓂᕐᒧᑦ. ᑕᐃᒪᓕ ᒪᓕᒐᓕᐅᕐᕕᒃ 

ᐅᖃᐅᑎᑦᑎᐊᖅᐸᕋ ᑕᐃᒪᐃᓕᐅᕐᓂᐊᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᒥᓂᔅᑕ, ᑐᑭᓯᑎᑦᑎᒐᕕᑦ ᐃᒻᒥᒃᑰᖅᑐᒥ ᕿᒥᕐᕈᓂᖅ 

ᐱᖃᓯᐅᔾᔨᓂᐊᖅᑐᖅ ᕿᒥᕐᕈᓂᕐᒥᓗ ᓇᓂ 

ᐃᒡᓗᓕᐅᖅᑐᖃᕐᓂᐊᕐᒪᖔᑦ ᖃᐅᔨᔾᔪᑎᓂᒃ. ᑖᓐᓇ 

ᐊᖏᔪᒻᒪᕆᐊᓘᖕᒪᑦ ᕿᒥᕐᕈᓂᖅ ᐱᖃᓯᐅᔾᔨᓂᐊᖅᐸᑦ 

ᓇᓂ ᐃᒡᓗᓕᐅᕐᓂᐊᕐᓂᕐᒥᒃ ᐊᑐᖅᑐᐊᕈᑏᑦ 

ᓇᖕᒥᓂᓖᑦ ᐊᒻᒪᓗ ᐃᒡᓗᓕᐅᖅᑕᐅᔪᑦ ᑖᓐᓇ 

ᐊᑑᑎᖃᑦᑎᐊᕐᒪᑦ. ᓂᕆᐅᓕᕇᖅᐳᖓᓕ 

ᓴᖅᑭᓐᓂᐊᖅᑐᒥᒃ ᕿᒥᕐᕈᓂᕐᒥᒃ ᖃᖓᒃᑯᒃᑭᐊᖅ 

ᐱᔭᕇᖅᓯᒪᒐᔭᕐᖑᐊᕐᒪᑦ ᐃᑉᐳᕈᓪ 1-ᒥᒎᖅ 

ᐱᒋᐊᓛᕐᒪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᑦᑎᐊᕐᒥᔪᖓᑦᑕᐅᖅ 

ᓴᖅᑭᓐᓂᐊᖅᑐᒥᒃ ᐃᒻᒥᒃᑯᑦ ᕿᒥᕐᕈᓂᐅᓂᐊᖅᑐᒥᒃ 

ᐃᑉᐳᕈᓪ 1-ᒥ ᑕᒫᓂ ᐊᕐᕌᒍᒥ ᐱᒋᐊᕐᓗᒍ. ᑕᖅᑭᓂᒃ 

12-ᓂ ᕿᒥᕐᕈᓂᓕᒫᖅ ᐊᑐᕋᓱᖕᓂᐊᖅᑐᖅ 

ᐱᓯᒪᓕᓛᖅᑕᕗᑦ ᒫᑦᓯ 31-ᒥ ᐊᕐᕌᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᒥᓂᔅᑕ. ᑖᓐᓇ ᖃᒡᓕᓂᐊᕐᒪᑦ 

ᓂᕈᐊᕐᓂᒃᑲᓐᓂᐅᓛᖅᑐᒧᑦ ᐊᓯᔾᔩᓇᓱᖕᓂᐊᕈᑦᑕ 

ᐊᑐᓕᖅᑎᓪᓗᒋᓪᓗ ᐊᑐᓕᖁᔭᐅᔪᑦ ᑕᕝᕙᖓᑦ 

ᕿᒥᕐᕈᓂᕐᒥᑦ ᑕᐃᒪ ᐱᕕᑭᑦᑐᑯᓘᓂᐊᕐᒪᑦ. 

 

ᐅᖃᐅᓯᖃᕋᑖᕋᒪ ᓇᖕᒥᓂᖅ ᐊᖏᕐᕋᖃᕐᓂᐅᑉ 

ᕿᒥᕐᕈᔭᐅᓂᖓᓂᒃ ᓴᖅᑭᑕᐅᓚᐅᖅᑐᖅ ᒥᓂᔅᑕᒧᑦ  

ᓄᕙᒻᐸ 2019-ᖑᑎᓪᓗᒍ. ᑕᐅᕙᓂ ᐃᓱᐊᓂ 

ᐊᑐᓕᖁᔭᐅᔪᑦ ᓇᐃᓈᖅᓯᒪᔪᑦ ᒪᒃᐱᒐᖅ 54-ᒥ 

ᐊᑕᐅᓯᕐᒥᒃ ᐱᑕᖃᓚᐅᕐᒪᑦ ᐊᑐᓕᖁᔭᐅᔪᖅ 

ᑖᒃᑯᓄᖓ ᐊᕕᑦᑐᖅᓯᒪᔪᓄᑦ ᑖᓐᓇ 

ᖃᐅᔨᓴᖃᑦᑕᕐᓂᕐᒥᒃ ᑮᓇᐅᔭᖅᑐᓐᖏᓐᓂᖅᓴᒥ 

ᖃᐅᔨᓴᕐᓂᖅ ᐊᖏᕐᕋᐃᑦ 

ᓴᓇᔭᐅᔭᕆᐊᖃᖃᑦᑕᕐᓂᖏᓐᓄᑦ. ᑖᓐᓇ ᐊᑐᓕᖁᔭᖅ 

ᑕᕝᕙᓃᑦᑐᓂᓪᓗ ᐅᓂᒃᑲᕐᒥᒃ.  

 

ᖃᓄᖅ ᑐᑭᖃᕐᒪᑦ ᐸᐃᑉᐹᑎᒍᑦ ᐋᖅᑭᒃᓱᐃᔪᓂ 

ᖃᐅᔨᓴᕐᓂᖅ ᑐᑭᓯᐅᒪᒐᒪ ᑖᒃᑯᐊ ᐊᕕᑦᑐᖅᓯᒪᔪᓂ 

ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓴᕐᓂᖃᖅᑲᑕ. 

ᑎᑎᖅᑲᑎᒎᕐᓗᒍ ᐱᓪᓚᕆᕈᖅᑎᓪᓗᒍ ᖃᓄᓪᓚᑦᑖᖅ 

ᑐᑭᖃᕐᒪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑲᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓗᓕᑯᓘᔭᖏᓐᓄᑦ 

ᐊᖏᔪᖅᑳᖅ ᐊᖅᑯᑎᒋᓗᑎᑦ ᑭᐅᖁᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᐊᐅᓪᓚ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐃᒪᐅᓕᖅᓯᒪᓕᖅᑐᒍᑦ, ᐊᕐᕌᒍᓪᓗᐊᒥᖃᐃ 

ᐊᓂᒍᖅᑐᒥᒃ ᐋᖅᑭᒃᓱᐃᒐᑦᑕ ᑖᓐᓇ ᐊᑐᕋᕐᓂᖅᑑᓗᓂ 

ᐃᒪᓐᓇ ᐱᑕᖃᖅᑎᑦᑎᖃᑦᑕᕋᑦᑕ ᐊᑐᖅᑐᐊᒐᕐᓂᒃ 

ᑖᒃᑯᓄᖓ ᐃᒡᓗᓕᕆᔨᓕᒪᓄᑦ. ᒪᕐᕉᓗᐊᖅᑐᓂᒃ 

ᐃᓚᖏᓐᓄᑦ ᐊᑐᖅᑕᐅᖃᑦᑕᕐᓂᐊᖅᑐᑎᒃ 

ᐊᖏᕐᕋᕆᔭᐅᔪᓂᒃ ᖃᐅᔨᓴᕐᓂᑐᐊᖓᑦ. 

ᐱᒋᐊᖅᑎᑕᐅᓂᖓᓗ ᑖᑦᓱᒥ ᓄᑖᒥᒃ 

ᖃᐅᔨᖅᓴᓂᕐᒥᒃ.  

 

ᐃᒡᓗᓕᕆᔨᐊᓛᓂᒃ ᐱᓕᕆᖃᑎᖃᕐᓂᐊᖅᑐᑦ 

ᐊᔾᔨᒌᓕᖅᑎᓪᓗᒋᑦ ᑕᒪᒃᑯᐊ ᐃᓪᓗᓕᒪᑦ  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᖅᑕᐅᖃᑦᑕ. ᑕᐃᒪ ᐊᖏᖃᑎᒌᒍᑎᑦᑎᒍᑦ 

ᐅᓪᓗᒥ ᐊᑐᖅᑐᑎᒍᑦ ᑖᒃᑯᐊ ᐃᒡᓗᓕᕆᔨᒃᑯᑦ 

ᐃᒡᓗᖁᑎᓕᒫᖏᑦ ᐊᕐᕌᒍᑕᒫᑦ 

ᖃᐅᔨᓴᖅᑕᐅᔭᕆᐊᖃᖅᑎᑦᑐᑎᒍ. ᐊᑐᖅᓯᒪᔪᒥᓪᓕ 

ᖃᐅᔨᓯᒪᒐᑦᑕ ᑖᓐᓇ ᑲᔪᓯᖃᑦᑕᓐᖏᓚᐅᕐᒪᑦ ᑖᓐᓇ 

ᒪᓕᒋᐊᖃᓕᖅᑕᐅᑎᓪᓗᒍ ᑕᒪᒃᑯᐊ ᐃᒡᓗᓕᕆᔩᑦ 

ᐊᑐᓂᒃ ᐊᑐᖅᑐᐊᒐᕐᓂᒃ ᖃᕋᓴᐅᔭᕐᓂᒃ ᑕᐃᒪ 

ᑎᑎᕋᕐᕕᑎᓐᓂ ᑕᕝᕗᖓ 

ᑐᖅᑯᖅᑐᐃᕕᒻᒧᐊᑲᐅᑎᒋᒻᒪᑦ ᑕᐃᒪ 

ᖃᐅᔨᒪᐃᓐᓇᕈᓐᓇ ᐃᒡᓗᐃᑦ ᖃᓄᐃᑦᑑᓂᖏᓐᓂᒃ 

ᕿᒥᕐᕈᐊᕐᓂᖅ ᐃᒡᓗᓕᕆᔨᒃᑯᑦ ᐃᒡᓗᖁᑎᓕᒪᓄᑦ 

ᓄᓇᖏᓐᓄᑦ ᓄᓇᕗᒻᒥ.  

 

ᑖᓐᓇ ᐱᒋᐊᖅᑎᑕᐅᓯᒪᓕᖅᑐᖅ. ᑕᐃᒪ 

ᐃᒡᓗᓕᕆᔨᐊᓛᒃᑯᑦ ᐊᑐᓕᖅᐸᒋᑦ ᑕᐃᒪᑑᓗᑎᒃ, 

ᐅᓄᕐᓂᖅᓴᐃᑦ ᖃᐅᔨᓴᖅᓯᒪᔪᐃᓐᓇᐅᓕᕐᒪᑕ 

ᐃᒡᓗᖁᑎᒥᓂᒃ ᑭᓯᐊᓂ ᐃᓚᖏᑦᑕᐅᖅ 

ᑕᐃᒪᐃᓕᐅᕆᐊᖃᕐᒥᒻᒪᑕ ᓱᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᓪᓚ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) ᒪᑉᐱᒐᖅ 

42-ᒥ ᐅᖃᓕᒫᖅᑐᖓ ᐅᓂᒃᑳᕐᒪᑦ ᐅᓂᒃᑳᒐᓛᒃᓯᒪᔪᖅ 

ᐃᒪᓐᓇ, ᓇᒻᒥᓂᕆᔭᐅᔪᓂᒃ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᓐᓂᒃ ᐅᖃᖅᑰᖏᒻᒪᑦ ᐅᖃᐅᓯᕐᒥᒃ, 

“ᐅᓪᓗᒥᐅᔪᖅ ᖃᐅᔨᓴᕐᓂᖅᑕᖃᕐᒪᑦ 

ᐊᑐᖅᑐᖃᖃᑦᑕᖅᑐᖅ ᐃᓪᓗᓕᕆᔨᒃᑯᑦ ᐃᓪᓗᖁᑎ 

ᐃᖅᑲᓇᐃᔭᖅᑎᓪᓗ ᑖᒃᑯᐊ ᖃᓄᐃᑦᑑᓂᖓᓂᒃ 

ᐅᓂᒃᑳᓕᐅᖅᓯᒪᔪᖅ. ᑕᐃᒪ ᐊᔾᔨᑲᓴᖓ ᑭᓯᐊᓂ 

ᓇᒻᒥᓂᖅ ᐊᖏᕐᕋᕆᔭᐅᔪᓄᑦ 

ᐊᑑᑎᖃᖅᑎᑕᐅᔪᓐᓇᕐᒪᑦ ᓇᒻᒥᓂᖃᖅᑐᓄᑦ 

ᖃᐅᔨᓴᕐᓂᕐᒥᒃ ᐊᔾᔨᒌᓕᖅᑎᑦᑎᓗᑎᒃ.”  

 

ᑕᐃᒪᓕ ᒪᑐᒥᖓ ᐅᖃᕆᐊᕈᑎᒋᔭᖏᑦ ᐅᓂᒃᑳᕐᒥᒃ 

ᑕᕝᕙᓂ. ᐃᓪᓗᓕᕆᔨᕐᔪᐊᒃᑯᑦ ᐸᕐᓇᒃᓯᒪᕗᖅᑲᐃ 

ᑖᒃᓱᒥᖓ ᐊᑐᓕᖅᑎᑦᓯᔭᕆᐊᖓ ᐊᑐᓕᖁᔭᐅᔪᒥᒃ. 

ᑖᓐᓇ ᑮᓇᐅᔭᖅᑐᓗᐊᕋᔭᕐᒪᒡᒎᖅ ᐊᑐᓕᖅᑎᓪᓗᓂ 

ᐊᒻᒪ ᑮᓇᐅᔭᖅᑐᕐᓂᒃ ᐊᑦᑐᖅᓯᔪᒻᒪᕆᐅᒐᔭᖅᑐᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑲᖅ ᐸᑎᖅ ᓇᑦᓯᖅ ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᓐᖓᕕᒋᓪᓗᒍ ᒪᓐᓇ 

ᖃᓄᐃᓕᐅᖅᑕᑦᑎᓐᓂ ᑐᖅᑯᖅᑐᐃᕕᖕᒥ. ᒪᑯᐊ 

ᖃᕋᓴᐅᔭᕋᓛᑦ ᓄᒃᑎᖅᑎᓐᓂᐊᕋᑦᑎᒍ ᓇᖕᒥᓂᖅ 

ᐊᖏᕐᕋᖃᕐᓂᕐᒧᑦ ᑖᓐᓇ ᐃᑲᔫᑎᖃᑦᓯᐊᕐᓂᐊᖅᑰᕐᒪᑦ 

ᓇᖕᒥᓂᖅ ᐊᖏᕐᕋᖃᖅᑐᓄᑦ ᐊᖏᕐᕋᖏᑦ 

ᖃᐅᔨᓴᖅᑕᐅᔭᕆᐊᖃᖅᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 

ᒥᓂᔅᑕ. ᐸᕐᓇᐅᑎᑕᖃᖅᐸᖃᐃ ᐃᒡᓗᓕᕆᔨᕐᔪᐊᒃᑯᑦ 

ᐸᕐᓇᐅᑎᖃᖅᐸᑦ ᑕᐃᒪᐃᓕᐅᕐᓂᐊᕐᓂᕐᒥᓂᒃ. 

ᑕᐃᒃᑯᐊ ᖃᕋᓴᐅᔭᕋᓛᑦ iPad ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓄᑦ ᖃᐅᔨᓴᕈᑎᒋᖃᑦᑕᖅᑕᓯ 

ᐊᑐᓕᕐᒥᓗᒍ ᓇᖕᒥᓂᖅ ᐊᖏᕐᕋᕆᔭᐅᔪᓄᑦ 

ᑲᔪᓯᑦᑎᐊᕈᓐᓇᖁᓪᓗᒍ ᓇᖕᒥᓂᖅ ᐊᖏᕐᕋᓕᖕᓄᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐃᒡᓗᖃᖅᑐᓄᑦ 

ᐱᓕᕆᖃᑕᐅᖕᒪᑦ ᐱᓕᕆᐊᑦᑎᓐᓄᑦ ᑖᒃᑯᐊ 

ᐃᖅᑲᓇᐃᔭᐅᑏᑦ ᐊᑐᓕᕐᓂᐊᒥᔭᕗᑦ ᓇᖕᒥᓂᖅ 

ᐊᖏᕐᕋᖃᖅᑐᓕᕆᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᑐᓕᖁᔭᐅᔪᖅ 9-ᒥ ᑕᕝᕙᓂ ᓇᖕᒥᓂᖃᕐᓂᕐᒧᑦ 

ᕿᒥᕐᕈᓂᕐᒧᑦ ᑐᓴᐅᒪᖃᑦᑕᐅᑎᓂᕐᒥᒃ ᐅᖃᕐᒪᑦ. 

ᑖᒃᑯᓂᖓ ᐊᕕᒃᑐᖅᓯᒪᔪᓂ ᑎᑎᕋᕐᕕᖕᓄᑦ 

ᐅᖃᐅᓯᖃᖅᑐᖓ ᑐᑭᓯᐅᒪᒐᒪ ᑖᒃᑯᐊ 

ᐊᕕᒃᑐᖅᓯᒪᔪᓂ ᑐᑦᑕᕐᕖᑦ ᐱᓕᕆᖃᑎᒌᖃᑦᑕᕐᒪᑕ  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑳᓐᑐᕌᒃᑎᓂᒃ.  

 

ᐊᑐᓕᖁᔭᓕᐊᖑᓯᒪᔪᖅ, 

“ᑐᓴᐅᒪᑎᑦᑎᓂᖅᓴᐅᖁᓪᓗᒋᑦ ᑳᓐᑐᕌᒍᓐᓇᖅᑐᑦ 

ᐊᑐᐃᓐᓇᐅᓂᖏᓐᓂᒃ ᓄᓇᓕᖕᓂ 

ᓄᑖᓐᖑᖅᑎᑦᑎᕆᓂᕐᒧᑦ.” ᑕᐃᒪᓕ ᑖᓐᓇ 

ᐊᑐᓕᖁᔭᐅᔪᖅ ᖃᓄᐃᓕᕆᐊᖅᑕᐅᓂᐊᖅᐹ, 

ᐄᖑᒃᐸᑦ ᑕᐃᒪ ᐊᕕᒃᑐᖅᓯᒪᔪᓂ ᑐᑦᑕᕐᕖᑦ 

ᑳᓐᑐᕌᒃᑕᐅᓯᒪᔪᓂᒃ ᑐᓴᐅᒪᖃᑎᖃᖃᑦᑕᓕᕋᔭᖅᐹᑦ? 

(ᑐᓵᔨᑎᒍᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ. 

(ᑐᓵᔨᑎᒍᑦ) ᑕᐃᒪᐃᒐᓱᖃᑦᑕᖅᑐᒍᑦ ᓄᓇᕗᒻᒥᓕᒫᖅ 

ᑳᓐᑐᕌᒃᒍᓐᓇᖅᑐᐃᑦ ᓴᓇᔩᑦ ᐊᑕᐅᑦᑎᒥᒃ 

ᑎᑎᕋᖅᓯᒪᓗᒋᑦ. ᓇᖕᒥᓂᖅ ᐊᖏᕐᕋᓖᑦ 

ᓴᓇᒋᐊᖃᖅᑐᖃᓕᕋᐃᑉᐸᑕ ᐊᑐᕋᔭᖅᑕᕋᓗᐊᕗᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑭᖑᓪᓕᖅᐹᕆᓗᒍ, ᓇᖕᒥᓂᖅ ᐊᖏᕐᕋᖃᕐᓂᕐᒧᑦ 

ᕿᒥᕐᕈᓂᐅᔪᔪᒥᒃ ᑕᑯᔭᐅᖁᒻᒥᖔᒃᑯᑦᑕᐅᖅ, 

ᑐᑭᓯᑦᑎᐊᖅᓯᒪᓐᖏᓐᓇᒪ ᐊᕕᑦᑐᖅᓯᒪᔪᓂ 

ᐊᓪᓚᕝᕕᖏᓐᓂ ᐱᓕᕆᐊᖑᒐᔭᕐᒪᖔᖅ ᐅᕝᕙᓘᓐᓃᑦ 

ᐊᖓᔪᖅᑳᖃᕐᕕᖓᓂᒃ. ᐊᐱᖅᑯᑎᒋᒍᒪᔭᒃᑲᐃᓛᒃ. 

ᐊᑐᓕᖁᔭᓕᐊᖅ 6, ᖃᕋᓴᐅᔭᒃᑯᑦ ᐃᑭᐊᖅᓯᕕᒃᑯᑦ 

ᑐᒃᓯᕋᕈᓐᓇᖅᓯᓗᑎᒃ ᑕᑕᑎᕆᒍᓐᓇᖅᓯᓗᑎᒃ 

ᐊᖏᕐᕋᑖᕋᓱᑦᑐᑦ.  

 

ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐅᑎᖃᖅᑲᑦ 

ᐊᑐᐃᓐᓇᕈᐃᒋᐊᑦᓴᖅ ᑖᑦᓱᒥᖓ? ᐄᖑᑉᐸᑦ, 

ᐊᕕᑦᑐᖅᓯᒪᔪᓂ ᐊᓪᓚᕝᕕᖏᑎᒎᕋᔭᖅᑳᖅ 

ᐅᕝᕙᓘᓐᓃᑦ ᐊᖓᔪᖅᑳᖃᕐᕕᖏᓐᓂᒃ  

ᐊᐅᓚᑕᐅᒐᔭᖅᑲ? (ᑐᓵᔨᑎᒍᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᐄ, 

ᐊᖓᔪᖅᑳᖃᕐᕕᖓᓅᕋᔭᖅᑐᖅ ᐊᒻᒪ 

ᐊᖓᔪᖅᑳᖃᕐᕕᖓᓃᓚᐅᕐᓗᓂ ᐊᕕᑦᑐᖅᓯᒪᔪᑦ 

ᐊᓪᓚᕝᕕᖓᓅᖅᑕᐅᒐᔭᖅᑐᖅ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪ 

ᐱᔭᕇᕐᓗᖓ ᐊᐱᖅᑯᑎᒃᑲ, ᑕᐃᒪᓕ 

ᓯᕗᓂᖓᓂᐅᓚᐅᖅᑐᖅ ᐊᖓᔪᖅᑳᖃᕐᕕᖓ 

ᐱᒋᐊᖅᑳᖅᑐᒥᓂᐅᑦᑕᖅᑯᖅ ᑕᒪᒃᑯᐊ 

ᐊᖏᕐᕋᖃᖅᑐᓕᕆᔪᑦ, ᓇᖕᒥᓂᖅ ᐊᖏᕐᕋᖃᖅᑐᓄᑦ 

ᑐᑦᓯᕋᐅᑏᑦ ᐊᖓᔪᖅᑳᖃᕐᕕᖓᓃᑲᐃᓐᓇᖅᑕᕐᓂᖅᐳᑦ. 

ᑕᐃᒪᓕ ᐃᓱᒪᑖᖅᑕᓕᕐᓂᕆᕗᓯ 

ᐊᐅᓚᑦᑎᐊᓐᖏᓗᐊᕐᖓᑦ, ᐊᒡᒍᖔᓕᕐᓚᕘᑦ, 

ᐅᑎᖅᑎᓕᕐᓚᕗᑦ ᐊᕕᑦᑐᖅᓯᒪᔪᓂ ᐊᓪᓚᕝᕕᖏᓐᓂ. 

ᐃᒻᒪᖃ ᐊᐱᕆᔪᓐᓇᕐᕕᒋᓚᐅᖅᑕᕋ ᑕᒪᑦᓱᒧᖓ 

ᐊᓐᓇᐃᓐᓂᖅᐸᕋ, ᑭᓯᐊᓂ ᐊᑐᓕᖁᔭᖅ 6 

ᐃᑭᐊᖅᑭᕕᒃᑯᑦ ᐱᓇᓱᒍᑕᐅᓲᑦ ᐃᓕᖁᔨᓯᒪᖕᒪᑦ, 

ᐱᕕᖃᕈᓐᓇᖅᓯᑎᑕᐅᓪᓗᑎᒃ ᓇᖕᒥᓂᖅ 

ᐃᒡᓗᖃᖅᑎᐅᔪᑦ ᐃᑭᐊᖅᑭᕕᒃᑰᕈᑎᑎᒍᑦ 

ᑐᒃᓯᕋᐅᑎᒥᖕᓂᒃ ᐊᐃᑦᑐᐃᔪᓐᓇᖅᓯᖁᓪᓗᒋᑦ. 

ᐃᒡᓗᓕᕆᔨᕐᔪᐊᒃᑯᑦ ᐸᕐᓇᓯᒪᕚᑦ ᑕᕝᕙ 

ᑕᐃᒪᐃᓕᖓᓕᖅᑯᓪᓗᒍ, ᐄᖑᒃᐸᑦ, ᐱᓕᕆᕖᑦ ᓄᓇᐃᑦ 

ᐊᕕᒃᑐᖅᓯᒪᓂᖏᑎᒍᑦ ᑲᒪᒋᔭᐅᖃᑦᑕᕋᔭᖅᐸᑦ 

ᐅᕝᕙᓘᓐᓃᑦ ᐊᖓᔪᖅᑲᐅᕕᐅᑉ ᐊᒡᓚᒡᕕᖓᓂᑐᐊᖅ 

ᑲᒪᒋᔭᐅᖃᑦᑕᕋᔭᖅᐸᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖓᔪᖅᑳᖃᕐᕕᖓᓃᓚᐅᖅᑐᑎᒃ 

ᓯᐊᒻᒪᖅᑕᐅᔪᔪᑦ ᐊᕕᑦᑐᖅᓯᒪᔪᓄᑦ ᐊᓪᓚᕝᕕᖏᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. 

ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖓᓱᓂᒃ ᐊᐱᖅᑯᑎᒃᓴᖃᑐᐃᓐᓇᖅᑐᖓ ᐊᒻᒪ  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᑉᐱᒐᕐᒦᓐᖏᒃᑯᒪ ᑕᑯᓐᓈᑕᑦᓯᓂᒃ, ᐃᒃᓯᕙᐅᑖᖅ, 

ᐅᖃᐅᔾᔭᐅᓂᐊᖅᑯᖓ. ᓯᕗᓪᓕᖅᐹᖅ 

ᐊᐱᖅᑯᑎᒋᓂᐊᖅᑕᕋ 2020-23-ᓂᒃ ᐱᓕᕆᐊᒃᓴᓄᑦ 

ᐸᕐᓇᐅᑎᓂ ᒪᑉᐱᒐᖓ 4-ᒥ ᐅᖃᖅᓯᒪᒻᒪᑦ 

ᓄᑖᒥᒡᒎᖅ ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑎᓂᒃ 

ᐱᖃᓕᕐᖓᑕ ᓄᓇᓕᓐᓂ ᑲᑐᔾᔨᖃᑎᒋᔭᖏᓐᓂ 

ᐃᓪᓗᓕᕆᔨᒃᑯᑦ, ᐃᓪᓗᓕᕆᔨᕋᓛᖑᑎᑕᐅᓲᓂ 

ᓄᓇᓕᓐᓂ, ᐃᓪᓗᖃᖅᑎᑦᑎᖃᑦᑕᕐᓂᐊᕐᓗᑎᒃ 

ᐋᖅᑭᐅᒪᑎᑦᑎᖃᑦᑕᕐᓗᑎᒃ 

ᐊᓪᓚᕝᕕᖃᖅᑎᑦᑎᓪᓗᑎᓪᓗ.  

 

ᑐᑭᓯᓯᒪᒐᒪ ᓄᑖᖅ ᑖᓐᓇ ᐊᐅᓚᑦᑎᓂᕐᒧᑦ 

ᐊᖏᖃᑎᒌᒍᑎ 2019-2020-ᒥ 

ᐊᑎᓕᐅᖅᑕᒥᓂᐅᕐᒪᑦ ᐊᒻᒪᑦᑕᐅᖅ ᓇᓗᓇᐃᖅᓯᓗᓂ 

ᖃᓄᖅ ᑲᑐᔾᔨᖃᑎᒌᒋᐊᖃᕐᒪᖔᑕ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᑦ ᐊᒻᒪ ᓄᓇᓕᓐᓂ ᐃᓪᓗᓕᕆᔩᑦ.  

ᖃᐅᔨᒍᒪᑦᑕᕋᓗᐊᖅᑯᖓ ᖃᓄᖅ 

ᐊᔾᔨᒌᓐᖏᓐᓂᖃᕐᒪᖔᑕ ᒫᓐᓇ ᐊᐅᓚᑦᑎᓂᕐᒧᑦ 

ᐊᖏᖃᑎᒌᒍᑎ ᐊᒻᒪᓗ ᑖᓐᓇ ᐋᖅᑭᒋᐊᖅᓯᒪᔪᖅ 

ᐊᖏᖃᑎᒌᒍᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᓐᖏᓗᐊᕌᓗᓐᖏᑦᑑᒃ 

ᐊᐅᓚᑦᑎᒍᑎᐅᔫᒃ ᑖᒃᑯᐊ. ᖃᓂᒌᓪᓗᑕ 

ᐱᓕᕆᖃᑦᑕᕈᓐᓇᕈᑎᒋᔭᕗᑦ ᓄᑖᖅ ᑖᓐᓇ 

ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑎ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᑭᖑᓪᓕᖅᐹᖑᓕᖅᑐᖅ ᐅᓇ 

ᐊᐱᖅᑯᑎᒐ. ᐃᒃᓯᕙᐅᑖᖅ. ᐃᓪᓗᓕᕆᔨᕐᔪᐊᒃᑯᑦᑕᐃᒪ 

ᑐᒃᓯᕋᖅᓯᒪᒻᒪᑕ 2020-23-ᒥᒃ ᐱᓕᕆᐊᒃᓴᖏᓐᓂᒃ 

ᐸᕐᓇᐅᑎᖓᓂ ᒪᒃᐱᒐᖓ 15 

ᑭᖑᕙᕆᐊᖅᑕᐅᓯᒪᒻᒪᑕᒎᖅ 

ᐊᑎᓕᐅᖅᑕᐅᒋᐊᓕᒥᓂᐅᒐᓗᐊᑦ ᐊᐅᓚᑦᑎᓂᕐᒧᑦ 

ᐊᖏᖃᑎᒌᒍᑏᑦ ᐃᓪᓗᓕᕆᔨᒃᑯᑎᒍᑦ. ᑕᕝᕙᓕ ᑖᓐᓇ 

ᑐᑭᖃᖅᑯᖅ ᐊᑐᓕᖅᑎᑕᐅᕙᓪᓕᐊᓂᖓ 

ᐱᒋᐊᖅᓯᒪᓐᖏᓚᖅᓱᓕ.  

 

ᐊᐱᕆᓕᖅᑯᖓᓕ ᖃᐅᔨᓴᖅᑕᐅᓂᖓ 

ᐊᑐᓕᖅᑎᑕᐅᓂᖓ ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑎ 

ᑕᕝᕙᓂ ᐊᕐᕌᒍᑦᑎᓐᓂ ᓂᕆᐅᒋᔭᐅᖕᒪᑦ 2020-21-ᒥ.  

ᖃᐅᔨᒍᒪᑦᑕᖅᑯᖓ ᓇᓕᐊᒃ ᐃᓪᓗᓕᕆᔨᕋᓛᑦ 

ᓄᓇᓕᓐᓂᑦ ᐊᑎᓕᐅᖅᓯᒪᓐᖏᓚᑦ ᓄᑖᕐᒥᒃ 

ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑎᒧᑦ ᐊᒻᒪ ᓱᒻᒪ 

ᑭᖑᕙᖅᓯᒪᕙᑦ. ᑖᓐᓇ ᑭᖑᓪᓕᐹᖁᑎᒐ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓯᒪᓐᖏᑕᕗᑦ, 

ᑭᓯᐊᓂ ᐊᖓᔪᖅᑳᕐᒧᑦ ᑖᓐᓇ ᑭᐅᔭᐅᖁᔭᕋ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓕᓐᓂ ᐃᓪᓗᓕᕆᔨᓕᒫᑦ ᐱᑎᓯᒪᔭᕗᑦ 

ᐊᖏᖃᑎᒌᒍᑎᔅᓴᒥᒃ. ᕿᑭᖅᑖᓗᖕᒥ 

ᐱᒋᐊᖅᑳᓚᐅᖅᑐᒍᑦ ᐊᒻᒪ ᑐᓴᕐᕕᒋᓚᐅᖅᑐᑎᒍᑦ 

ᐋᖅᑭᒋᐊᕆᐊᓕᖕᓂᑦ ᐋᖅᑭᒋᐊᖅᓯᔪᒐᑦᑕ ᐊᒻᒪᓗ 

ᒫᓐᓇ ᐊᓯᖏᓐᓂᒃ ᐃᓪᓗᓕᕆᔨᒃᑯᓐᓃᓕᖅᑐᑦ 

ᑭᕙᓪᓕᕐᒥ ᕿᑎᕐᒥᐅᓂᓗ. ᑕᐃᒃᑯᐊ ᐃᓪᓗᓕᕆᔨᒃᑯᑦ 

ᑲᑎᒪᔨᖁᑎᖏᑦ ᑕᐃᒪ ᐊᑎᓕᐅᕐᓂᐊᕐᒪᖔᕐᒥᓂᒃ 

ᐃᓱᒪᑖᕋᓱᒋᐊᖃᓕᖅᑐᐃᑦ.  

 

ᓯᕗᓪᓕᖅ ᐊᐱᖅᑯᑎᒋᖅᑲᐅᔭᐃᑦ ᖃᓄ 

ᐊᔾᔨᒌᓐᖏᒻᒪᖔᑎᒃ ᐊᔾᔨᒌᐸᓘᒐᓗᐊᑦ, ᑭᓯᐊᓂ 

ᐃᓗᓕᖅᑐᓂᖅᓴᑐᐃᓐᓇᐃᑦ ᑕᐃᒃᑯᐊ ᓄᓇᓕᓐᓂ 

ᐃᓪᓗᓕᕆᔨᒃᑯᑦ ᐊᐅᓚᑦᑎᔨᖏᑕ 

ᑕᑕᑎᕆᒋᐊᖃᕐᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ 

ᐊᐅᓪᓚ. ᐊᑎᖁᑎᖃᕈᓐᓃᕐᒥᒐᒪ ᑕᕝᕙᓂ ᒪᒃᐱᒐᕐᒥᒃ. 

ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒥᓂᔅᑕ 

ᑐᓐᖓᓱᒡᓕᑦ ᐃᑲᔪᖅᑎᒐᓚᐃᓪᓗ.  

 

ᑕᒡᕙᓂ ᐸᕐᓇᐃᔾᔪᑎᒋᔮᓂ ᒪᒃᐱᒐᖅ 

ᐃᒡᓗᓕᕆᔨᕐᔪᐊᒃᑯᑦ ᓴᓂᕋᓐᓄᐊᓃᑦᑐᖅ ᑖᓐᓇ 14- 

ᓚᓯᒪᔪᖅ ᒪᒃᐱᒐᖅ. ᑕᒃᐱᑲᓂ ᐊᑐᒐᐅᔪᑦ ᐃᓗᐊᓂ 

ᐅᑯᐊ ᐊᑭᓕᖅᑐᕆᐊᖃᖅᑐᑦ ᐃᒡᓗᖁᑎᒋᔭᐅᔪᓂ 

ᐃᑭᑦᑕᖅᑐᖅ, ᐅᖅᓱᖅ, ᐃᒪᖅ, ᐆᖅᑕᖅ, ᑯᕕᒃᑕᕐᕕᒃ 

ᐊᒃᑕᕐᓗᑯᓪᓗ. ᑮᓇᐅᔭᕈᓇ ᐊᖏᔪᒻᒪᕆᐅ’ᒪᑦ ᑕᐃᒃᑯᐊ 

ᑐᒃᓯᖅᑐᒐᐅᔪᑦ ᓇᑉᐸᓪᓗᐊᕆᔫᔮᑎ’ᓗᒍ 

ᑕᐅᑐᓐᓇᖅᑑᔮᖅᓕ’ᒪᑦ ᑖᒻᓇ ᐊᑭᓕᖅᑑᑕᐅᓂᐊᖅᑐᖅ 

ᑖᒃᑯᓄᖓ. ᖃᓄᕐᓕᑭᐊᖅ ᑕᐃᑉᓱᒪ ᒥᒃᓵᓄᑦ 

ᐃᓱᒪ’ᓇᖅᑐᔮᖅᓯᕋᔭᖅᐸ 

ᐊᑐᕐᓗᐊᖅᑕᐃᓕᔾᔪᑎᒃᓴᕚᓪᓕᕐᒥᒃ ᑕᐃᑉᑯᓄᖓ 

ᐊᑭᓕᖅᑐᐃᔾᔪᑕᐅᔪᓄᑦ ᐃᓄᖕᓂᒃ ᐊᑐᖅᑐᐊᒐᐅᔪᑦ 

ᑖᑉᑯᐊ ᐃᒡᓗᑦ ᐃᓗᐊᓂ? ᐃᒃᓯᕙᐅᑕᓖᒃ, 

ᑐᑭᓯᓇᕐᓂᖅᐸ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᑭᓯᓐᓂᕈᑉᑯ ᐊᐱᖅᑯᑎᒋᔭᖓ, 

ᐃᒡᓗᓕᕆᔨᕐᔪᐊᒃᑯᑦ ᐊᑐᖅᑐᐊᖅᓯᒪᖕᒪᑕ 234−ᓂᒃ ᒫᑦᓯ 

31, 2018-ᖑᑎᓪᓗᒍ, ᑖᒃᑯᐊ 

ᐃᓚᒋᔭᐅᓕᓚᐅᖅᓯᒪᖕᒪᑕ ᐅᕙᑉᑎᓐᓄᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑐᖅᑐᐊᕐᓂᒃᑯᑦ ᐱᔾᔪᑎᒋᓪᓗᒍ 

ᑖᑉᓱᒥᖓ ᐊᐱᖅᑯᑎᖃᖅᑲᐅᖕᒪᑦ. ᖁᔭᓐᓇᒦᒃ. 

ᑐᑭᓯᓐᓂᕈᑉᑎᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. 

ᒥᔅᑕ ᑭᓐᖑᖅ. 

 

ᑭᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐊᑖᓂᑦᑕᐅᖅ 

ᑖᓐᓇ ᐊᑭᓕᖅᑐᐃᓂᕐᒧᑦ ᑮᓇᐅᔭᖅ $17,040 

ᐅᖂᑕᓐᖑᐊᖃᕐᒪᑦ. ᐅᓇ ᓂᕆᐅᓇᖅᐸ 

ᐊᑭᓕᕆᐊᖃᖅᑐᖅ ᖃᓄᕐᓕ ᐅᓇ ᑐᑭᓕᐅᖅᓯᒪᕙ 

ᐅᖂᑕᓐᖑᐊᖃ’ᒪᑦ? ᐃᒃᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕿᓐᖑᖅ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ $17,040-ᓚᓯᒪᔭᖓ 

ᐃᒪᓐᓇᐃᓕᖓᖔᖅᑑᒐᓗᐊᖅ $17.04 ᒥᓕᐊᓐ ᑖᓐᓇ 

ᐊᑐᖅᑐᐊᖅᑕᐅᖃᑦᑕᖅᑐᓄᑦ ᑮᓇᐅᔭᖅ ᐱᖃᑦᑕᖅᑕᕗᑦ 

ᑖᒃᑯᓄᖓ ᐃᒡᓗᓕᕆᔨᕋᓛᒃᑯᑎᒍᑦ 

ᐊᑐᖅᑐᐊᖅᑕᐅᔾᔪᑕᐅᖃᑦᑕᖅᑐᑦ, ᐊᑭᓖᔾᔪᑕᐅᖃᑦᑕᖅᑐᑦ 

ᐊᑐᖅᑐᐊᖅᑐᓄᑦ $17,040,000 ᒥᓕᐊᓐ $17,000-

ᖑᖏᑦᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑦᓯᖅ, ᑐᓴᖅᓴᐅᓐᖏᑲᐃᓐᓇᖃᑦᑕᕈᒪᒍᔅᓯ  

ᓇᕿᑐᐃᓐᓇᕈᕕᐅᒃ ᐊᑕᐅᓯᐊᕐᓗᒍ. 

ᑐᓴᖅᓴᐅᖃᑦᑕᕋᑖᕋᔅᓯ ᐱᖓᓲᔪᓯᒍᑦ.  

 

>>ᐃᒡᓚᖅᑐᑦ 

 

ᖁᔭᓐᓇᒦᒃ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᑐᓴᕐᓇᕋᓗᐊᖅᑎᓪᓗᒍ ᑐᑭᓯᓇᑦᑎᐊᕐᓂᐊᕐᒪᑦ 

ᖁᕕᐊᓇᕐᓂᐊᖅᑐᖅ.  

 

>>ᐃᒡᓚᖅᑐᑦ 

 

ᐅᓇ ᑕᒻᒪᕐᓂᖅᑐᖓ ᐅᓐᓂᖅᑐᕋᑉᑯ, ᐃᒃᓯᕙᐅᑕᓖᒃ, 

ᒪᒥᐊᓇᐅᒐᓗᐊᖅ, $17 ᒥᓕᐊᓐᖑᓐᓂᖅᑎᓪᓗᒍ. 

ᑖᑉᑯᐊ ᐊᓯᐊᓂᒃ ᐊᐱᖅᑯᑎᒃᓴᖃᓗᐊᖏᑦᑐᖓ. 

ᑐᑭᓯᓇᖅᐹᓪᓕᖅᑑᒐᓗᐊᖅ ᑖᕗᖓᖅᐸᓪᓕᐊᓕᕈᑉᑕ 

ᑐᑭᓯᓇᖅᓯᑦᑎᐊᕈᒫᖅᑐᒃᓴᐅᕗᖅ, ᐃᒃᓯᕙᐅᑕᓖᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᒃᓴᖃᕈᓐᓃᕋᒪ ᐊᕕᒃᑐᖅᓯᒪᔪᑦ 

ᐊᓪᓚᕝᕕᖏᓐᓂᒃ. ᑲᔪᓯᓂᐊᓕᖅᑐᒍᑦ ᒪᑉᐱᒐᖅ O-IV-

5-ᒧᑦ. ᐊᑭᑐᓗᐊᖏᑦᑐᑦ ᐃᓪᓗᖃᕐᓂᖅ ᐊᒻᒪ 

ᑭᒃᑯᑐᐃᓐᓇᕐᓄᑦ ᐊᖏᕐᕋᐃᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᐊᑐᕈᒪᔭᔅᓯᓐᓂ ᐊᕐᕌᒍᒧᑦ ᐊᕐᕌᒎᓂᐊᖅᑐᒧᓪᓗ ᑖᓐᓇ 

ᓯᕗᓪᓕᖅᐹᖅ ᑭᖑᓪᓕᖓᓃᑦᑐᖅ ᒪᒃᐱᕈᑖ 13 

ᐃᓄᖕᓄᑦ ᑐᕌᖓᔪᑦ ᐃᒡᓗᒋᔭᐅᔪᓐᓇᖅᑐᑦ 

ᐊᑐᖅᑐᐊᖅᑕᐅᓗᑎᒃ, ᐊᖏᒡᓕᒋᐊᕈᒪᒐᔅᓯᐅᒎᖅ 

ᓇᐃᓴᐅᑎᖏᑦ ᑕᒪᒃᑯᐊ ᐊᑭᑭᔾᔫᒥᓗᒋᑦ. (ᑐᓵᔨᑎᒍᑦ) 

ᐊᑭᓕᕋᔅᓴᐅᓗᑎᒃ ᐊᑭᑐᓗᐊᓐᖏᓪᓗᑎᒃ ᓄᓇᕗᒥ. 

ᑕᐃᒪᓕ ᑖᓐᓇᐃᓛᒃ ᐱᓪᓗᒍ ᑐᑭᓯᑦᑎᐊᖅᑯᖔ 

ᐅᖁᐃᔭᐃᓂᕐᓗ ᐱᓪᓗᒍ ᑖᓐᓇ ᑕᒡᕙ ᐃᓚᒋᔭᐅᕙ 

ᐅᕙᓂ ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓐᓂᒃ 

ᑎᑎᕋᖅᓯᒪᔪᓂᒃ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᖓᓄᑦ ᒥᒃᓵᓄᑦ 

ᑖᓐᓇ ᐅᖁᓕᕆᓂᖅ ᐊᔾᔨᒋᓐᖏᑕᒍᑦ ᐊᓯᐊᒍᑦ 

ᐃᓛᒃᑰᖓᔪᖅᑕᐅᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓵᕈᒃᑭᑦ 

ᐃᓛᒃᑰᖓᔪᖅ. ᑕᐃᒪᓕ ᑕᐃᒪᓐᓇᐅᑎᓪᓗᒍ, ᑕᕝᕙᓂ 

ᐅᓂᒃᑳᓕᐊᕆᓚᐅᖅᓯᒪᔭᔅᓯᓐᓂᒃ ᑖᓐᓇ 

ᑐᒃᓯᕋᐅᑕᐅᓚᐅᖅᓯᒪᔪᖅ ᐅᕙᓂ ᒪᒃᐱᕈᑎᐊ 10. 

(ᑐᓵᔨᑎᒍᑦ) ᓴᓇᔭᐅᓂᖓ 

ᓄᖑᑦᑎᕙᓪᓕᐊᑎᑦᑎᒍᑕᐅᔪᓐᓇᕋᔭᖅᑐᖅ ᐅᖁᕐᓂᒃ 

ᐱᔭᕇᕐᕕᒃᓴᖃᖅᑐᓂᒎᖅ ᐅᐱᕐᖔᖓᓂ 2020. ᑖᓐᓇ 

ᐅᖁᓕᕆᓂᖅ ᐅᐃᒍᒃᑲᓐᓂᕐᓂᐊᖅᑭᓯᐅᒃ 

ᐊᕐᕌᒍᒃᑲᓐᓂᕐᒧᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐅᓇ 

ᓄᑖᕌᓘᓐᖑᖅᑕᐅᔫᒐᓱᒋᓕᕋᒃᑭᑦ ᑕᒪᒃᑯᐊ 

ᖃᕆᑕᐅᔭᐃᑦ. (ᑐᓵᔨᑎᒍᑦ) ᑕᐃᒃᑯᐊ ᐅᖁᐃᑦ 

ᓴᓗᒻᒪᖅᓴᖅᑕᐅᓂᐊᕐᓂᖏᓐᓅᖓᔪᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᐊᕐᕌᒍᒃᑲᓐᓂᐅᓂᐊᖅᑐᒧᑦ 

ᐃᓚᒋᐊᒃᑲᓐᓂᕐᓂᐊᖅᐱᓯᐅᒃ ᑕᒪᒃᑯᐊ 

ᐅᖁᖃᓗᐊᖅᑐᒥᒃ ᐃᒡᓗᖃᖅᑐᐃᑦ ᐃᖏᒡᓕᒋᐊᖅᐸᑦ 

ᓄᑖᓐᖑᖅᑎᑕᐅᔭᕆᐊᖃᓕᕈᑏᒃ ᐅᕝᕙᓘᓐᓃᑦ 

ᖃᓄᐃᓕᖓᓪᓚᑦᑖᕐᓂᐊᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑦᓯᖅ. 

 

ᐊᖓᔪᖅᑳᖅ ᓇᑦᓯᖅ: ᐄ, ᑖᒃᑯᐊ ᐅᖃᖅᑐᐃᑦ, 

ᐃᒃᓯᕙᐅᑖᖅ, M&I ᐊᑐᕈᓐᓇᓲᑎᒍᑦ 

ᓇᓗᓇᐃᖅᑕᐅᒑᖓᑕ ᐱᓕᕆᐊᕆᖃᑦᑕᖅᑕᕗᑦ, 

ᑭᓯᐊᓂ ᑭᐅᒃᑲᓐᓂᕈᒪᔭᖓᒎᖅ ᑐᑉᓕᕐᒪ ᑖᓐᓇ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ. 

 

ᐊᐅᓪᓚ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓇᓗᓇᓐᖏᓂᖅᓴᐅᖁᓪᓗᒍ ᐃᓚᒋᐊᕈᒪᓪᓗᒍ ᑖᓐᓇ 

ᑭᐅᔾᔪᑖ ᒥᓂᔅᑕᒋᔭᕐᒪ. ᑖᓐᓇ ᐅᖁᓕᕆᓂᖅ 

ᐊᔾᔨᐅᓐᖏᒻᒪᑦ ᖃᓄᖅ ᐅᖁᖅᑖᓲᖑᒻᒪᖔᑕ ᑖᒃᑯᐊ 

ᐃᓪᓗᒋᔭᐅᔪᑦ. ᐅᑦᑑᑎᒋᑐᐃᓐᓇᕐᓗᒍ, ᐃᓛᓐᓂᒃᑯᑦ 

ᑖᒃᑯᐊ ᐊᓂᖅᓵᕈᑎᖏᑦ ᐃᓪᓘᑉ ᐃᓛᓐᓂᒃᑯᑦ 

ᖃᒥᑕᐅᓲᖑᒻᒪᑕ ᐅᕝᕙᓗ 

ᐊᑐᖅᑕᐅᓐᖏᓗᐊᖃᑦᑕᖅᓱᑎᒃ ᑕᐃᒪᐃᑦᑑᓕᕋᐃᒍᑎᒃ 

ᑕᐃᒪ ᐋᖅᑭᔾᔫᒥᒋᐊᖃᓲᖑᒻᒪᑦ ᑖᓐᓇ ᐃᓪᓗᒥᑦ 

ᐊᑐᖅᑐᐊᖅᑐᖅ ᖃᓄᖅ ᐱᐅᓂᖅᓴᐅᒍᓐᓇᕋᔭᕐᒪᖔᑦ 

ᑖᓐᓇ ᐊᑐᖃᑦᑕᓐᖏᓐᓂᖏᓐᓂᒃ ᐊᒻᒪᓗ, 

ᐊᓯᒃᑲᓐᓂᒍᑦ ᑖᒃᑯᐊ ᓴᓇᔭᐅᖃᑦᑕᕐᓂᖏᑦ 

ᐸᕐᓇᒍᑎᖏᑦ ᓴᓇᒪᓂᖏᑦ-ᖑᓂᕋᖅᑕᐅᔪᑦ 

ᐋᖅᑭᒋᐊᖅᑕᐅᔾᔫᒥᓯᒪᓕᖅᑑᒐᓗᐊᑦ. ᑕᒡᕙ 

ᓄᑖᓐᖑᕆᐊᖅᑕᐅᔪᒫᖅᑐᑦ ᑖᒃᑯᐊ ᐃᓪᓗᐃᑦ 

ᓄᑖᖑᓂᖅᓴᐃᑦ ᓴᓇᔭᐅᔪᒫᖅᑐᐃᑦ ᓴᓇᒪᓕᖏᑦ 

ᑕᐃᒪ ᐋᖅᑭᒋᐊᖅᓯᒪᓕᖅᑑᒐᓗᐊᑦ ᐱᔾᔪᑎᒋᓪᓗᒍ 

ᐅᖁᑦᑕᖅᑕᐃᓕᒐᓱᐊᕐᓂᕐᒧᑦ.  

 

ᑭᐅᕗᖓᖃᐃ. (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᓪᓚ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᑦᑕᐅᕐᒪᑯᐊ 

ᐃᖅᑲᓇᐃᔭᖅᑏᑦ ᑕᑯᓪᓗᒋᑦ ᐃᒡᓗᖃᖅᑐᐃᑦ 

ᑲᑎᓐᖓᕙᓕᕐᒪᑕᐃᓛᒃ ᓴᓇᔭᐅᔪᐃᑦ 

ᐅᖁᖃᓗᐊᓕᖅᑎᓪᓗᒋᓪᓗ. ᑕᒪᒃᑯᐊ ᓴᓇᖃᑦᑕᖅᑐᐃᑦ, 

ᐃᖅᑲᓇᐃᔭᖃᑦᑕᖅᑐᐃᑦ ᐊᑭᑐᔪᒦᓐᓂᖅᓴᐅᖃᑦᑕᕐᒪᑕ 

ᓂᖃᐃᓱᖅᑐᓂᒃ. ᑕᐃᒪ ᐃᒡᓗᓕᕆᔨᒃᑯᓐᓄᐊᕈᑎᒃ 

ᐃᖅᑲᓇᐃᔮᖃᕐᓗᑎᒃ ᐊᑭᓕᖅᓱᐃᓗᑎᒃ $1,200 

ᑕᖅᑭᑕᒫᑦ ᓴᓇᒐᒥᒃ ᐃᒡᓗᖓᓗ ᐅᖁᖃᓗᐊᓕᖅᖢᓂ. 

ᑕᒪᓐᓇ ᐅᖁᖃᓗᐊᕐᓂᕐᒧᑦ ᑕᒪᒃᑯᐊᑦᑕᐅᖅ 

ᐊᑭᒃᖠᒋᐊᖅᑎᑦᑎᔪᓐᓇᖅᐱᓰ ᐅᕝᕙᓘᓐᓃ. . . ᐃᓛᒃ 

ᖃᐅᔨᒪᔪᖓ ᐃᒡᓗᓕᕆᔨᒃᑯᓐᓅᕆᐊᓖᑦ. ᑖᒃᑯᐊ 

ᐊᑭᒃᖠᒋᐊᕈᔾᔭᐅᔪᓐᓇᖅᐹᑦ? 

ᓈᒻᒪᒋᔭᐅᓐᖏᓐᓂᖅᐹᖑᖃᑦᑕᕐᒥᖕᒪᑦ ᑕᒪᓐᓇ 

ᑭᒡᒐᖅᑐᐃᕝᕕᒋᓯᒪᔭᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊᒎᖅ ᐊᑐᖅᑐᐊᖅᑎᒋᔭᕗᑦ 

ᐊᑐᖅᑐᐊᖅᑎᐅᕙᒃᑐᐃᑦ ᑖᔅᓱᒥᖓ ᐃᒡᓗ 

ᓱᒃᑰᓗᐊᖅᑐᒥᓂᐅᒑᖓᑦ ᐅᖁᒑᖓᓪᓘᓐᓃᑦ ᑕᐃᒃᑯᐊ 

ᐃᒡᓗᓕᕆᔨᕋᓛᒃᑯᑦ ᑖᔅᓱᒥᖓ 

ᖃᐅᔨᓴᑦᑎᐊᓚᐅᖅᑳᕐᓗᑎᒃ 

ᐊᑭᒃᖠᒋᐊᕈᓐᓇᖃᑦᑕᖅᑐᖅ ᐅᑐᖅᑐᐊᖅᑎᐅᔪᖅ 

ᑖᒃᓱᒥᖓ ᐃᒡᓗᒥᒃ. ᖁᔭᓐᓇᒦᒃ. 



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ 

ᑕᒪᓐᓇᐃᓛᒃ 

ᑭᒡᒐᖅᑐᖅᑕᓐᓂᑐᐃᓐᓇᐅᖏᑦᑐᒃᓴᐅᖕᒥᖕᒪᑦ 

ᓄᓇᕘᓕᒫᖑᖕᒪᑦ ᑕᒪᒃᑯᐊ ᓄᑕᐅᓐᖏᓗᐊᖅᑐᒥᒃ 

ᐃᒡᓗᖃᖅᑐᐃᑦ, ᑕᒪᓐᓇᓗ ᐃᓄᒋᐊᖕᓂᐅᖃᑦᑕᖅᑐᖅ 

ᐃᒡᓗᒥᒃ ᐊᑕᐅᓯᕐᒥ. 

 

ᐃᒪᓐᓇᐃᓕᓚᐅᕐᓚᒍᐃᑦ. ᐊᑐᖅᑐᐊᖅᑎᐅᔪᕐᓕ 

ᐊᓯᐊᓄᑦ ᓅᑕᐅᔭᕆᐊᖃᓕᕈᓂ ᐃᑭᓐᓂᕈᓂ ᑖᓐᓇ 

ᐃᒡᓗᖓ, ᐊᓯᐊᓄᑦ ᓅᑕᐅᔪᓐᓇᖅᑐᕐᖓᐃᑦ? 

ᑖᔅᓱᒥᖓ ᐊᐱᕆᕗᖓ. ᓅᑕᐅᒃᐸᑦ ᐅᑎᖅᐸᑦ ᑕᐃᒪ 

ᑕᕝᕗᖓ ᐊᑭᖓᓄᑦ ᐅᑎᕋᔭᖅᐹ, ᑖᓐᓇᑦᑕᐅᖅ 

ᐅᖁᖃᓗᐊᕐᓂᕐᒧᑦ ᐊᓂᒍᓂ, 

ᓄᑖᓐᖑᖅᑎᖅᑕᐅᔭᕆᐊᖃᕐᒪᑦ, ᑕᐃᑯᖓ 

ᐊᑭᓕᖅᓱᐃᔾᔪᑎᒋᓚᐅᖅᑕᖓᓄᑦ ᐅᑎᕋᔭᕆᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᐃᒃᓯᕙᐅᑖᖅ, ᐄ 

ᑕᐃᑯᖓ ᐊᑭᒋᓚᐅᖅᑕᖓᓄᑦ ᐅᑎᕋᔭᖅᑐᑦ ᑖᓐᓇ 

ᐃᒡᓗ ᓄᑖᓐᖑᖅᑎᑕᐅᓯᒪᓕᕐᓂᖓ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᖓᔪᖅᑲᕆᔭᖅ ᐅᖃᕋᑖᕐᒪᑦ ᑕᒪᒃᑯᓂᖓ ᐊᓂᕐᓂᐅᑉ 

ᐃᖏᕐᕋᑎᑦᑎᒍᑎᖓ ᖃᐅᔨᓴᕐᓂᖃᓛᕋᔅᓯᒎᖅ 

ᓴᓇᕙᒡᓗᓯ ᖃᐅᔨᓴᕐᓗᓯ ᑕᒪᓐᓇ 

ᖃᓄᐃᓕᖓᕙᓪᓕᐊᓂᐊᕐᒪᖔᑦ. ᒪᓐᓇᓕ ᐃᓄᐃᑦ 

ᓴᓇᔾᔪᓯᖓᑦ, ᐱᔭᕆᐊᑭᑦᑐᖅ ᐊᓂᕐᓂᐅᑉ 

ᐃᖏᕐᕋᔪᓐᓇᕐᓂᖓᓄᑦ ᐃᒻᒪᓐᓇ ᐱᔭᕆᐊᑭᑦᑐᑯᓗᒃ 

ᐊᓂᕐᓂᐅᑉ ᐃᖏᕐᕋᔪᓐᓇᕐᓂᖓ ᑲᖏᖅ 

ᑲᑎᓐᖓᕙᓕᕐᒪᑕ ᐊᑕᐅᓯᕐᒥᒡᓗ ᐹᖃᖅᐸᓕᖅᖢᑎᒃ 

ᑕᒪᓐᓇᖃᐃ ᖃᐅᔨᓴᕈᑕᐅᒍᓐᓇᕆᕙ 

ᐊᕐᕌᒍᕆᓂᐊᖅᑕᑦᑎᓐᓄᑦ ᓴᓇᓂᐊᓕᕈᔅᓯ, ᑲᖏᕐᒥᒃ 

ᐃᑲᔫᑎᖃᕈᓐᓇᕐᒪᑦ ᐅᖁᖃᓗᐊᖅᑕᐃᓕᒪᓂᕐᒧᑦ 

ᑭᐊᒃᑎᒃᐸᒃᖢᑎᒡᓗ ᑕᒪᓐᓇ ᐃᓄᐃᑦ 

ᖃᐅᔨᒪᔭᑐᖃᖓᓂᒡᒎᖅ ᐊᑐᕐᓗᓯ ᓴᓇᖃᑦᑕᓛᕋᔅᓯ 

ᑕᐃᒪᓐᓇ ᐱᒋᐊᕐᓂᖃᕋᔭᕆᕕᓰ 

ᐱᒋᐊᕐᓂᖃᖁᒐᓗᐊᖅᖢᓯ? ᑖᓐᓇ 

ᑭᖑᓪᓕᖅᐹᕆᓕᖅᖢᒍ. ᐃᒃᓯᕙᐅᑖᖅ, ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᕆᒻᒪᒡᓗ ᖁᔭᓐᓇᒦᒃ. ᐃᓛᒃ 

ᓇᒻᒥᓂᖃᖅᑎᐅᓪᓗᓂ ᖃᓄᖅ ᐅᓪᓗᖅ ᑖᓐᓇ 

ᐃᖏᕐᕋᑦᑎᐊᕈᓐᓇᕋᔭᕐᒪᖔᖅ 

ᕿᒥᕐᕈᐊᖏᓐᓇᐅᔭᕐᓇᓲᖑᖕᒪᑦ. ᑕᐃᒃᑯᐊᓗ HRV-

ᖑᓂᕋᖅᑕᐅᔪᐃᑦ ᐆᓐᓇᖅᑐᒥ ᐊᓂᐊᑦᑎᕆᔾᔪᑎ 

ᓂᓪᓕᓇᒻᒪᕆᓕᖅᑎᓪᓗᒍ ᐊᔪᓕᓲᖑᖕᒪᑕ 

ᕿᒥᕐᕈᐊᖅᑐᒍ ᐱᐅᓛᖑᓇᔭᖅᑐᒥᒃ ᑕᒪᓐᓇ ᖃᓄᕐᓗ 

ᐅᖁᖏᑉᐹᓪᓕᒍᓐᓇᕋᔭᕐᒪᖔᑦ ᑕᒪᑦᓱᒥᖓ 

ᕿᒥᕐᕈᐊᖅᑐᒍᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᓯᕗᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ 

ᐃᒡᓗᓕᕆᓂᐅᑉ ᒥᒃᓵᓄᑦ. ᐊᕐᕌᒎᑦ ᒪᕐᕉᓕᖅᑑᒃ 

ᑕᓚᕖᓴᒃᑯᑦ ᐃᓪᓗᓕ ᓯᓚᐅ ᐊᓯᔾᔨᖅᐸᓪᓕᐊᓂᖓ 

ᑲᒪᒋᔭᐅᑎᓪᓗᒍ ᐊᑐᓕᖁᔭᓕᐅᓚᐅᖅᓯᒪᔪᖓ 

ᐃᓪᓗᓕᕆᔨᕐᔪᐊᒃᑯᑦ ᐱᐅᔪᒃᑯᑦ ᖃᐅᔨᓴᐅᑎᓂᒃ 

Smart Meters-ᓂᒃ ᐊᑐᖃᑦᑕᖁᓪᓗᒍ ᐃᓛᒃ, 

ᖃᐅᔨᓴᐅᑎᓂᒃ. ᑕᐃᒃᑯᐊ ᐃᒡᓗᓂᒃ ᐊᑐᖅᑐᐊᖅᑐᑦ 

ᓇᓗᓇᐃᖅᓯᔪᓐᓇᕐᓂᐊᕐᒪᑕ ᐃᒡᓗᓂᒃ ᐃᒃᑯᐊ 

ᐆᒻᒪᖅᑯᑎᑐᓗᐊᖅᑐᐊᓗᐃᑦ ᑕᐃᒪᐃᑦᑐᑦ 

ᓇᓗᓇᐃᒃᑯᑕᖏᑦ ᖃᐅᔨᒪᔭᐅᖃᑦᑕᕐᓂᐊᕐᒪᑕ, 

ᐃᒡᓗᓕᕆᔨᕐᔪᐊᒃᑯᓪᓗ ᖃᓄᐃᓕᖓᓕᖅᐸᑦ 

ᑕᒪᑐᒥᖓ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᒫᓐᓇ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ ᐱᓕᕆᔭᕗᑦ ᑕᒪᓐᓇ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᕿᒃᓯᓚᐅᑖᖅ. 

ᐄ, ᑐᑭᓯᑦᑎᐊᕈᒪ ᐃᖅᑲᓇᐃᔭᖃᑎᖃᖅᑐᕉᖅ  

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᓐᓂᒃ 

ᖃᓄᐃᓕᖓᓕᕐᒪᖔᑦ ᓇᓗᓇᐃᖅᓯᔪᓐᓇᖅᐲᑦ 

ᐅᓪᓗᒥᒧᑦ ᑎᑭᓪᓗᒍ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᖁᔭᓐᓇᒦᒃ. ᑲᑎᒪᒋᐅᓚᐅᖅᑐᒡᒎᖅ 

ᐊᖓᔪᖅᑳᕐᒪᖃᐃ ᑖᓐᓇ ᐃᓕᒋᐊᒃᑲᓐᓂᕈᓐᓇᖅᑖ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ 

ᑲᑎᒪᖃᑎᒋᔭᕗᑦ ᐊᒻᒪᓗ ᖁᕕᐊᓱᑦᑐᒍᑦ ᑕᐃᒃᑯᓂᖓ 

ᖃᐅᔨᓴᐅᑎᓂᒃ ᐃᓕᐅᖅᑲᐃᕙᓪᓕᐊᓂᐊᓕᕐᒪᑕ 

ᑭᒃᑯᑐᐃᓐᓇᕐᓄᑦ ᐊᑐᖅᑐᐊᖅᐸᑦ ᐃᒡᓗᓂᒃ. 

ᐃᑲᔫᑎᓪᓚᕆᐊᓘᓂᐊᖅᑐᑦ ᐆᒻᒪᖅᑯᑎᓂᒡᓗ 

ᐊᑐᓗᐊᕋᓗᐊᕐᒪᖔᑕ ᑐᑭᓯᔪᓐᓇᖅᓯᓂᐊᓕᖅᖢᑕ. 

ᑕᒪᓐᓇ ᐅᖃᐅᓯᕆᔭᐅᖃᓯᐅᔾᔭᐅᔪᖅ ᐊᒻᒪᓗ ᑕᐃᒃᑯᐊ 

5,000-ᖏᓐᓃᑦᑐᑦ ᐃᒡᓗᖁᑎᒋᒐᑦᑎᒃᑯᑦ ᐃᓛᒃ. 

 

ᐱᔭᕆᐊᑐᓂᐊᖅᑐᕈᓘᒐᓗᐊᖅ ᑕᐃᒃᑯᐊ 

ᖃᐅᔨᓴᐅᑎᑯᓗᐃᑦ ᐊᑐᕐᓗᑎᒃᑯᑦ ᖃᐅᔨᒪᓂᐊᖅᑐᒍᑦ 

ᖃᓄᑎᒋ ᐆᒻᒪᖅᑯᑎᓖᒻᒪᖔᖅ. ᑕᐃᓐᓇ ᑕᐃᑲᓐᖓᑦ 

ᑐᑭᓯᔪᓐᓇᕐᓂᐊᖅᑐᒍᑦ 

ᐆᒻᒪᖅᑯᑎᑐᓐᖏᓐᓂᖅᓴᐅᓕᕈᑕᐅᔪᓐᓇᕐᒪᖔᖅ 

ᖃᓄᖅᑑᕈᑎᒋᓕᕐᓗᑎᒃᑯᓪᓗ. ᐄ, ᑕᒪᓐᓇ ᐱᐅᔪᖅ 

ᐅᖃᐅᓯᕆᔭᐅᕙᓪᓕᐊᓕᕐᒪᑦ ᐱᒋᐊᓕᓵᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᓪᓚ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃᖢᒍ ᒥᔅᑕ ᐊᐅᓪᓚ ᑭᐅᖕᒪᑦ. ᑕᐃᒪ  

ᐊᐱᖅᑯᑎᒋᓂᐊᖅᑕᕐᓄᑦ ᓅᓕᕆᕗᖓ, ᒪᒃᐱᖅᑐᒐᖅ 

22 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓇᓗᓇᐃᖅᓯᓯᒪᖕᒪᑕ 

ᑕᒪᒃᑯᐊ ᐃᒡᓗᓄᑦ ᓴᓇᕙᓪᓕᐊᔭᕆᐊᖃᖅᑐᓄᑦ 

ᒪᑯᓄᖓᓗ ᐆᒻᒪᖅᑯᑎᓄᑦ $2 ᒥᓕᐊᓐ ᑮᓇᐅᔭᓂᒃ 

ᐃᓚᔭᐅᒃᑲᓐᓂᕐᒪᑕ ᐊᕐᕌᒍᑕᒫᕐᓗ $29 ᒥᓕᐊᓐᓂᒃ 

ᑮᓇᐅᔭᓂᒃ ᐊᑐᖃᑦᑕᖅᖢᑎᒃ ᐃᒡᓗᓄᑦ, 

ᐃᒡᓗᓕᕆᔨᕐᔪᐊᒃᑯᑦ ᐱᖁᑎᖏᓐᓄᑦ. ᑕᒪᓐᓇᖃᐃ 

ᖃᐅᔨᓴᐅᑎᓄᑦ ᐋᖅᑭᒋᐊᕈᑕᐅᓂᐊᖅᑐᖅ. 

 

ᐅᓇ ᐊᐱᖅᑯᑎᒋᓕᕐᓗᒍ ᖃᖓ ᐃᒡᓗᓕᕆᔨᕐᔪᐊᒃᑯᑦ 

ᐊᑐᓕᖅᑎᑦᑎᓂᐊᖅᐸᑦ ᑕᐃᒃᑯᓂᖓ ᖃᐅᔨᓴᐅᑎᓂᒃ 

ᐃᒡᓗᓂᒃ. ᐆᒃᑑᑎᖃᓚᐅᕐᓗᑎᖅᑲᐃ, ᖃᖓ 

ᐆᒃᑑᑎᖃᕐᓗᑎᒃ ᖃᐅᔨᓴᓛᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᓴᕋᐃᒍᓇᖅ ᑕᐃᒃᑯᐊ 

ᖃᐅᔨᓴᐅᑏᑦ ᐊᑐᐃᓐᓇᐅᓂᖏᓐᓄᑦ 

ᒪᓕᒃᓯᒪᓂᐊᕐᒥᔪᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅ ᑕᐅᑐᓐᖏ. ᓐᖔ 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᕕᐱᕆ 4-ᖑᑎᓪᓗᒍ ᒥᓂᔅᑕᕆᔭᐅᔪᖅ 

ᐅᖃᓚᐅᖅᓯᒪᔪᖅ ᐃᒡᓗᓕᕆᔨᕐᔪᐊᒃᑯᒡᒎᖅ 

ᕿᒥᕐᕈᓇᖕᓂᐊᕐᒪᑕ ᐃᖕᒥᒃᑰᕐᓗᑎᒃ ᐃᒡᓗᑦ 

ᓴᓇᔭᐅᖃᑦᑕᕐᓂᖏᑦ ᓇᒥ, ᓇᓂ ᐊᒻᒪᓗ 

ᐊᑐᖅᑐᐊᖅᑕᐅᔪᓐᓇᖅᑐᑦ ᐃᒡᓗ. ᐅᓇ 

ᐊᐱᖅᑯᑕᐅᔪᓐᓇᖅᑐᖅ, ᓯᕗᓪᓕᖅᐹᖅᓯᐅᑏᑦ 2020-

23 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ, 

ᖃᓄᐃᒻᒪᓄᑯᐊ ᑕᕝᕙᓂ ᓂᓪᓕᐅᑎᒋᔭᐅᓯᒪᓐᖏᓚᑦ 

ᐅᑯᓇᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᖁᔭᓐᓇᒦᒃ ᐊᐱᖅᑯᑎᒋᔭᕐᓄᑦ ᒥᔅ 

ᑕᐅᑐᓐᖏ. ᓇᓗᓇᐃᓵᓚᐅᕋᑦᑎᒃᑯ ᒫᓐᓇ. ᒫᓐᓇ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᓃᖏᑦᑐᑦ 

ᐱᒋᐊᓕᑕᐃᓐᓇᓚᐅᕋᑦᑎᒃᑯ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃᖢᒍ ᒥᓂᔅᑕ ᑕᒪᑐᒥᖓ ᑭᐅᖕᒪᑦ. 

ᐃᒡᓗᓕᕆᓂᕐᒧᑦ ᐊᐅᓚᔾᔭᐃᔾᔪᑎ ᓈᓴᐅᑎᓕᒃ 12 

ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑏᑦ ᓄᓇᕗᑦ 

ᒐᕙᒪᒃᑯᓐᓄᑦ, ᐃᒡᓗᓕᕆᓂᕐᒧᑦ 

ᐊᖏᕐᕋᖃᓐᖏᑦᑐᓕᕆᓂᕐᒧᓪᓗ ᑐᑭᒧᐊᒍᑏᑦ 

ᐅᖃᖅᓯᒪᖕᒪᑕ ᑖᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᕿᒥᕐᕈᓇᖕᓂᐊᖅᑐᑦ ᖃᓄᐃᑦᑐᓂᒃ ᐊᑐᕐᓗᓂ 

ᐱᐅᓂᖅᐹᖑᓂᐊᕐᒪᖔᑦ. ᐊᔾᔨᒌᓐᖏᑦᑐᑦ 

ᐊᑭᑭᒡᓕᒋᐊᖅᓯᒪᔪᑦ ᐃᒡᓗᑦ ᐱᓪᓗᒋᑦ ᐊᒻᒪᓗ 

ᐊᑐᖅᑐᐊᓂᒃᑯᑦ ᑮᓇᐅᔭᓕᐅᕈᑏᑦ. ᖃᓄᐃᑦᑐᓂᒃ 

ᐆᒃᑑᑎᓂᒃ ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓯᒪᓕᖅᐸᑦ 

ᐅᓪᓗᒥᒧᑦ ᑎᑭᖦᖢᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑯᐊ ᑲᑎᓐᖓᔪᑦ 

ᓇᖕᒥᓂᖅ ᓂᐅᕕᖅᑕᐅᖃᑦᑕᖅᑐᐃᑦ 

ᐊᔾᔨᒌᓐᖏᕈᓘᔭᖅᑐᓂᒃ ᑕᒪᒃᑯᓂᖓ ᐃᒡᓗᓂᒃ 

ᕿᒥᕐᕈᓇᒃᑐᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ 

ᐊᑭᓕᒃᓴᐃᔭᐅᑎᑐᐃᓐᓇᖅ ᑕᒪᓐᓇ ᐊᑐᖅᑕᐅᖕᒪᑦ 

ᐊᒻᒪᓗ ᓈᓴᐅᑎᖃᖅᑎᑕᐅᓪᓗᑎᒡᓗ ᓄᓇᕘᓕᒫᒧᑦ  

ᑐᕌᖓᔪᑦ. ᑲᑎᓕᒫᖅᖢᒋᑦ ᓄᓇᕗᒻᒥ ᐊᑭᓕᒃᓴᐃᑦ 

ᖃᓄᖅ ᐊᒃᑎᒋᕙᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᒥᓂᔅᑕ ᓇᑦᓱ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓕᖕᓄᑦ 

ᐊᑐᓃᖓᖕᒪᑕ ᐊᔾᔨᒌᑉᐸᖏᑦᑐᐃᑦ ᑖᒃᑯᐊ 

ᐊᑭᓕᒃᓴᕆᔭᐅᔪᑦ ᒥᔅᑕ ᓕᐅ 

ᓇᓗᓇᐃᒃᑲᓐᓂᕈᓐᓇᖅᑕᖏᑦ, 

ᐱᕕᖃᕈᓐᓇᖅᑎᒃᑯᕕᐅᒃ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓕᐅ. 

 

ᓕᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᓕᒫᒧᑦ ᐊᑐᖅᑕᐅᓲᖅ 84. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᐊᔭᕋ 

ᑖᓐᓇ ᓄᑖᒥᒃ ᓴᖅᑮᓯᒪᕙᓪᓚᐃᓕᕐᖓᑕ ᑖᒃᑯᐊ 

ᓂᖃᐃᑑᑎᑖᓲᑦ ᐊᒻᒪᓗ ᐊᐃᔅᓯᕆᐊᑐᒍᓐᓃᕐᖓᑕ 

ᐃᒡᓗᓕᕆᔨᒃᑯᓐᓄᑦ ᐊᒻᒪᓗ ᑖᓐᓇ ᑖᒃᑯᐊ 

ᐊᕕᑦᑐᖅᓯᒪᔪᐃᑦ ᐃᓚᒌᑦᑐᓕᕆᔨᒃᑯᑦ ᐊᒻᒪ 

ᐃᒡᓗᓕᕆᔨᒃᑯᑦ ᑖᒃᑯᐊ ᑎᒥᖁᑎᒋᔭᖏᑦ ᑖᒃᑯᓄᖓ 

ᖃᐅᔨᒪᐅᑎᓂᖅᓴᐅᓕᕐᖓᑎᒃ. ᑕᒪᓐᓇ 

ᓴᖅᑭᑕᐅᓯᒪᓕᕐᒪᖔᖅ ᓄᓇᕗᓕᒫᒥᒃ ᐃᑲᔪᕐᒪᖔᕐᓗ 

ᑕᒪᒃᑯᓂᖓ ᑲᑎᖅᓱᐃᔭᕆᐊᖃᕐᓂᖏᓐᓄᑦ 

ᐊᑭᓕᔅᓴᓂᒃ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃ, 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖅᐳᖓ 

ᓄᓇᓕᓕᒫᓄᑦ ᑕᒪᓐᓇ ᓯᐊᒻᒪᖅᑎᑕᐅᓂᐊᖅᑐᖅ 

ᑖᒃᑯᐊ ᑲᑎᖅᓱᖅᑕᐅᒍᓐᓇᖁᓪᓗᒋᑦ 

ᐊᑭᓕᔅᓴᕆᔭᐅᔪᓄᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᒥᔅᑕ 

ᕿᓐᖑᖅ ᐊᐱᕆᖅᑲᐅᒻᒥᒻᒪᑦ, ᐊᐱᕆᓪᓗᓂ ᑕᒪᒃᑯᐊ 

ᐃᓪᓗᒨᖓᔪᐃᑦ ᐊᑭᓕᐅᑎᐅᓲᑦ ᐊᑯᓂᐅᔪᒥᒃ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᓂᒃ 

ᐊᐅᓚᑕᐅᓂᕆᔭᖏᓐᓂᒃ ᓄᓇᓕᖏᓐᓂ ᕼᐊᒻᓚᐅᔪᐃᑦ 

ᐊᑭᓖᖃᑦᑕᕐᒪᑕ ᖁᑦᑎᓂᖅᓴᒥᒃ ᐃᒥᕐᒧᑦ, 

ᑭᓈᓗᒻᒧᓪᓗ, ᐊᑦᑕᖅᑕᐅᓂᖏᓐᓄᓪᓗ ᓲᕐᓗ 

ᒪᑯᓄᖓ.  

 

ᐊᒻᒪᓗ ᖃᓄᖅᑑᕈᑕᐅᓯᒪᒻᒪᑦ ᐸᕐᓇᐅᑎᓪᓚᕆᖓᓂᒃ, 

ᖃᓄᒃᑲᓐᓂᖅ ᕿᒥᕐᕈᔭᐅᒃᑲᓐᓂᕆᐊᖃᕐᓂᖏᓐᓂᒃ 

ᓄᓇᓕᓐᓂ ᒐᕙᒪᕋᓛᓕᕆᔨᒃᑯᑦ ᐱᔨᔅᓯᖅᑏᑦ 

ᒐᕙᒪᒃᑯᑦ ᐊᕕᑦᑐᖅᓯᒪᕕᒋᔭᖓᑦᑕ ᑕᐱᕆᔭᐅᓪᓗᓂ. 

ᖃᓄᐃᓕᖓᓕᖅᐸᑦ ᑖᒃᑯᐊ ᐱᓕᕆᐊᕆᔭᖏᑦ, 

ᖃᓄᓪᓚᕆᑦ ᑮᓇᐅᔭᓂᒃ ᕼᐊᒻᓚᑦᑯᑦ 

ᐊᖏᖃᑎᒌᒍᑎᖃᖅᓯᒪᒻᒪᖔᑕ ᑕᒪᒃᑯᓄᖓ ᐊᒻᒪ 

ᖁᓪᓕᒃᑯᑦ ᐃᑯᒻᒪᖅᑯᑎᓕᕆᔨᒃᑯᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃ, 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᑭᐅᔭᐅᖁᓪᓗᒍ 

ᐊᖓᔪᖅᑳᖓᓄᑦ ᐃᒡᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ. 

 

ᐊᐅᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑭᐅᕋᑖᖅᑐᖅ ᑖᒃᑯᐊ ᕿᑭᖅᑕᓘᑉ 

ᐃᑯᒻᒪᖅᑯᑎᓕᕆᔨᒃᑯᑦ ᐱᒋᐊᖅᓯᒪᓂᐊᖅᑕᖓᓂᒃ, 

ᑖᒃᑯᐊ ᐃᓚᒋᔭᖓᑦ ᓲᕐᓗ ᖃᓄᖅ ᐆᑦᑐᕋᖅᓱᑕ 

ᐊᕕᑦᑐᖅᓯᒪᕕᐅᔪᐃᓪᓗ ᑕᒪᒃᑯᓄᖓ 

ᖃᐅᔨᓴᕈᑎᐅᔪᐃᑦ ᐊᒻᒪ ᑭᓈᓗᖃᐅᑏᑦ, 

ᐃᒥᖅᑕᖅᑕᐅᓂᖏᓐᓄᑦ, ᑖᒃᓯᔮᐅᑏᑦ, 

ᐊᑦᑕᖅᑕᐅᓂᖏᓐᓄᓪᓗ ᑕᒪᒃᑯᓄᖓ 

ᐱᔨᔅᓯᕈᑎᐅᔪᓄᑦ ᑐᕌᖓᔪᐃᑦ.  

 

ᐅᖃᖃᑎᒋᓯᒪᔭᕗᑦ ᓄᓇᓕᓐᓂ ᒐᕙᒪᕋᓛᓕᕆᔨᒃᑯᑦ. 

ᐊᒻᒪᓗ ᒫᓐᓇᐅᔪᖅ ᓄᓇᓕᐅᔪᐃᑦ  

ᐊᑐᓃᖓᑎᑕᐅᓪᓗᑎᒃ ᑖᒃᑯᐊ ᑕᑯᓇᒃᐸᓪᓕᐊᔭᕗᑦ 

ᖃᔅᓯᑐᓪᓚᕆᓐᓂᕆᔭᖏᓐᓂᒃ ᕼᐋᒻᓚᒃᑯᓪᓗ ᑖᒃᑯᐊ 

ᓴᖅᑭᓯᒪᔭᖏᓐᓂᒃ ᐊᑭᓕᐅᑎᔅᓴᐃᑦ ᐊᒻᒪᓗ ᐅᕙᒍᑦ 

ᖃᓄᖅ ᐊᐃᕙᖃᑎᖃᕈᓐᓇᕋᔭᕆᐊᖏᑦ ᑖᒃᑯᓄᖓ 

ᕼᐋᒻᓚᒃᑯᓐᓄᑦ ᓲᕐᓗ ᐲᖅᑎᑕᐅᕚᓪᓕᖁᓐᖏᓪᓗᒍ 

ᐊᐅᓚᔾᔪᓯᕆᔭᖏᓐᓂᒃ ᑖᒃᑯᐊ ᕼᐊᒻᓚᑦᑯᑦ.  

 

ᐊᒻᒪ ᐅᖃᖃᑎᒋᔭᕗᑦ ᒫᓐᓇᒃᑯᑦ ᐊᒻᒪᓗ ᑕᒪᓐᓇ 

ᖃᐅᔨᒍᑎᒋᓯᒪᔭᕗᑦ ᐸᕐᓇᐅᑏᑦ ᑖᒃᑯᐊ 

ᐊᕕᑦᑐᖅᓯᒪᕕᐅᔪᐃᑦ 

ᑲᑎᖃᑎᒌᕚᓪᓕᕈᓐᓇᖅᓯᓯᒪᓂᕆᔭᕗᑦ. 

ᐃᑲᔫᑎᖃᖅᑐᖅ ᑕᒪᓐᓇ 

ᑮᓇᐅᔭᖅᑐᕈᑎᓐᖏᓂᖅᓴᐅᓕᕐᖓᑦ 

ᑐᑭᓯᔭᐅᔪᓐᓇᕐᓂᖓᓂᒃ ᓲᕐᓗ ᐃᑉᐱᐊᕐᔪᒻᒥ ᐃᑲᓐᖓᑦ 

ᐊᐃᑉᐸᖓᓅᑐᐃᓐᓇᖃᑦᑕᕐᖓᑦ ᑭᓯᐊᓂ ᐅᐱᓐᓇᕋᓂ 

ᐊᑭᓕᐅᑎᒃᓴᖃᕆᐊᖃᓲᖑᒻᒥᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᓪᓚ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᐸᕐᓇᐅᑎᒋᔭᓯ 53, ᑖᓐᓇ ᑖᒃᑯᐊ 

ᕼᐋᒻᓚᑦᑯᓐᓅᖓᔪᐃᑦ ᑖᓐᓇ ᓱᓕ ᓄᓇᓕᖕᓂ 

ᒐᕙᒪᓕᕆᔨᒃᑯᑦ ᐱᓕᕆᖃᑎᖃᖅᓯᒪᒻᒪᑕ ᑖᒃᑯᓂᖓ 

ᕼᐋᒻᓚᑦᑯᓐᓅᖓᔪᓂᒃ ᑭᓯᐊᓂ ᐊᔭᐅᕆᕗᖓ 

ᐃᒡᓗᓕᕆᔨᕐᔪᐊᑯᓐᓂᒃ ᓴᐱᓕᕆᐊᖃᓐᖏᓂᔅᓯᓐᓂᒃ 

ᑕᒪᓇ ᐱᒻᒪᕆᐅᒻᒪᑦ. ᑖᓐᓇ ᖃᓄᖅ ᒐᕙᒪᐅᔪᐃᑦ 

ᐋᖅᑭᑉᐹᓪᓕᖅᑎᑦᓯᔪᓐᓇᕆᐊᖏᑦ ᑕᒪᓐᓇᑦᑕᐅᖅ 

ᒪᑯᓄᖓ ᓄᓇᕘᓕᒫᒥ 5,000-ᖑᒻᒪᑕ.  

 

ᐃᒡᓗᐃᑦ, ᓲᕐᓗ ᐃᑯᒻᒪᖅᑯᑎᓕᕆᔨᒃᑯᑦ 

ᖃᐅᔨᓴᕈᑎᓂᒃ ᐋᖅᑭᔅᓱᐃᓚᖓᒻᒪᑕ ᑖᒃᑯᐊᑦᑕᐅᖅ 

ᐋᖅᑭᔅᓱᐃᔪᓐᓇᕋᔭᕐᒥᒻᒪᑕ ᐃᑯᒪᓕᐅᕈᑏᑦ 

ᐊᔾᔨᐅᖏᑦᑐᓂᖔᖅ ᓲᕐᓗ ᓯᕿᓂᕐᒧᑦ 

ᐃᑯᒪᓕᐅᕈᑎᓄᑦ ᐊᑐᖅᑕᐅᒍᓐᓇᕋᔭᖅᑐᑦ. ᓲᕐᓗ 

ᐃᒻᒥᓂᒃ ᐊᑭᓖᔅᓴᐅᑎᒋᒐᔭᕐᖓᑦ, ᓲᕐᓗᑦᑕᐅᖅ ᐃᒻᒪᖃ 

ᐅᖃᐅᓯᕆᔭᐅᔪᒪᒐᔭᖅᐹ ᓯᕗᓂᔅᓴᑎᓐᓂᒃ ᖃᓂᑦᑐᒥᒃ 

ᓲᕐᓗ ᒥᑭᑦᑑᑕᐅᑎᓪᓗᒋᓪᓗ ᑖᒃᑯᐊ  

ᐋᖅᑭᑦᑕᐅᔪᓐᓇᕋᔭᕐᒪᖔᑕᓘᓐᓃᑦ ᐃᒡᓗᓄᑦ 

ᐊᑐᖅᑐᐊᖅᑕᐅᔪᓄᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒃᑯᐊ 

ᐃᑯᒻᒪᖅᑯᑎᓕᕆᔨᒃᑯᑦ ᐊᕙᑎᓕᕆᔨᒃᑯᓪᓗ ᑕᒪᔅᓱᒥᖓ 

ᐅᖃᖃᑎᒋᔭᕗᑦ ᐊᒻᒪᓗᑦᑕᐅᖅ ᑮᓇᐅᔭᓂᒃ 

ᐱᐅᖅᓱᐊᖅᓯᒍᓐᓇᕋᔭᕐᓂᖏᓐᓂᒃ. ᑖᓐᓇ ᓯᕗᒧᑦ 

ᑲᔪᓯᒋᐊᕈᓐᓇᕋᔭᕐᖓᑦ. ᑮᓇᐅᔭᖅᑐᔫᒻᒪᑦ 

ᑕᐃᒪᐃᑦᑐᒥᓇᕋᔭᓐᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᑐᓴᕈᒥᓇᕐᒪᑦ ᐱᓕᕆᐊᕆᔭᐅᓂᖓᓂᒃ. ᑐᕌᒐᖃᖅᐱᓰ 

ᐅᓪᓗᖃᖅᐱᓯᓘᓐᓃᑦ ᑭᓪᓕᖃᕋᔭᕐᓂᖓᓂᒃ 

ᐋᖅᑭᑉᐸᓪᓕᐊᒍᓐᓇᕋᔭᕐᓂᖓᓂᒃ 

ᐆᑦᑐᕈᑕᐅᒍᓐᓇᕋᔭᖅᑐᒥᓪᓘᓐᓃᑦ 

ᐱᔭᕇᕈᑕᐅᒍᓐᓇᕋᔭᕐᓂᖓᓄᓪᓗᓐᓃᑦ 

ᐋᖅᑭᑦᑕᐅᓯᒪᒻᒪᖔᑕ ᑖᑦᓱᒪᐅᑉ ᒥᒃᓵᓄᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᑉᑎᒻᐱᕆᐅᓕᖅᐸᑦ 

ᓂᕆᐅᒃᑐᒎᒐᓗᐊᖅ ᐊᖏᖅᑕᐅᓂᖅᐸᑦ 

ᐊᖓᔪᖅᑳᐅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᒪᑉᐱᖅᑐᒐᖓᓂᒃ 45 ᑖᓐᓇ ᐸᕐᓇᐅᑎᓪᓚᕆᒋᔭᓯ 

ᐃᓗᐊᓂ 51 ᑖᓐᓇ ᑕᐃᓯᓯᒪᒻᒪᑦ, ᑖᒃᑯᐊ  

ᐱᕕᖃᕈᓐᓇᕋᔭᕐᓂᖏᓐᓂᒃ 

ᐊᑭᑭᓪᓕᒋᐊᕈᑕᐅᒍᓐᓇᕋᔭᖅᑐᑦ ᐃᓪᓗᐃᑦ ᒥᑦᓵᓄᑦ 

ᓄᓇᕗᒻᒥ. ᑖᓐᓇ ᐃᓪᓗᓕᕆᓂᕐᒨᖓᕙᓪᓚᐃᔪᖅ 

ᑭᒃᑯᓕᒫᓄᑦ ᐃᓪᓗᐃᑦ ᐊᒻᒪᓗ ᑕᐃᓯᓯᒪᒻᒪᑦ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᐊᕐᕕᐊᑦ, ᑖᒃᑯᐊ ᐃᓪᓗᐃᑦ 

ᖃᐅᔨᓴᖅᑕᐅᓯᒪᔪᑦ ᑕᐃᑲᓂ 

ᖃᐅᔨᓴᖅᑕᐅᒍᓐᓇᕐᓂᖓᓂᒃ. (ᑐᓵᔨᑎᒎᕈᓐᓃᖅᑐᖅ) 

ᑕᒪᓐᓇ ᖃᓄᐃᓕᖓᓕᖅᐸᓕᑭᐊᖅ ᒫᓐᓇᐅᔪᖅ? 

ᐃᒃᓯᕙᐅᑖᖅ, ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃ, 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᑦᓱᒧᖓ ᑐᒡᓕᓐᓄᑦ 

ᑭᐅᑦᑎᐊᕈᓐᓇᖅᑕᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕕᐊᓂ ᐆᑦᑐᕈᑕᐅᔪᖅ ᐃᓪᓗ, 

ᖃᐅᔨᒪᕙᓪᓚᐃᖏᑦᑐᑎᓪᓗᑭᐊᖅ ᒪᕐᕉᒃ ᐃᓪᓘᒃ 

ᓇᑉᐸᖅᑕᐅᓚᐅᕐᒪᑎᒃ. ᑖᒃᑯᐊᒃ ᐃᓚᖓᑦ ᖃᓄᖅ 

ᓴᓇᒪᓂᖓ ᐊᒻᒪᓗ ᐱᖃᑖ ᑖᓐᓇ ᐃᑭᐊᖅᑎᒋᔭᖓ 

ᖃᓄᐃᑦᑑᒐᔭᕐᓂᖓᓂᒃ ᐊᒻᒪᓗ ᖃᓄᖅ 

ᐅᖅᑰᓴᖅᑕᐅᒍᓐᓇᕐᓂᖓᓂᒃ. ᑖᒃᑯᐊ 

ᑲᑎᖅᓱᖅᑕᐅᔪᐃᑦ ᖃᐅᔨᓴᕈᑕᐅᔪᐃᑦ.  

ᒫᓐᓇ ᖃᐅᔨᓴᖅᑕᐅᓯᒪᓕᕐᖓᑦ ᐊᒻᒪ ᓂᕆᐅᒃᑐᒍᑦ 

ᕿᒥᕐᕈᒍᓐᓇᖁᓪᓗᑕ.  

 

ᑖᓐᓇ ᐋᖅᑭᒋᐊᕈᓐᓇᕐᓂᐊᕋᑦᑕ ᓴᓇᓂᐊᓕᕌᖓᑦᑕ 

ᐸᕐᓇᓐᓂᕐᒦᑎᓪᓗᑕ ᑕᒪᓐᓇ ᑕᒪᐃᓐᓂᓕᒫᖅ ᐅᕙᒍᑦ 

ᑕᕝᕙᓂ ᐃᒡᓗᓕᕆᔨᕐᔪᐊᑯᓐᓅᖓᔪᒍᑦ. ᑖᒃᑯᐊ 

ᐱᓕᕆᖃᑎᖃᖅᓯᒪᒐᑦᑕ ᑖᒃᑯᐊ ᐱᓕᕆᔨᒃᑯᑦ 

ᐱᓕᕆᐊᕆᓯᒪᔭᖓᑦ, ᖃᓄᖅ ᐊᑐᖅᑕᐅᓂᕆᔭᖓ 

ᐋᖅᑭᒋᐊᖅᓯᒪᒍᓐᓇᖁᓪᓗᒋᑦ. 

ᐋᖅᑭᔅᓯᐊᖅᓯᒪᓂᖅᓴᓂᒃ ᓄᑖᖑᓂᖅᓴᓂᒃ 

ᓴᓇᖃᑦᑕᕈᓐᓇᕐᓂᐊᕋᑦᑕ ᐱᑕᖃᕈᑦᑕ. ᑖᒃᑯᐊ 

ᒪᒥᐊᓇᖅ, ᐃᖅᑲᓇᐃᔭᖅᑎᓕᖅᑲᐅᓐᖏᑦᑐᖅ 

ᒪᑯᓂᖓᒎᑦ ᐊᓄᕆᓯᐅᑎᓂᒃ ᑖᒃᑯᐊ ᐱᐅᓂᖅᓴᒥᒃ 

ᐊᓄᕆᓯᐅᑏᑦ ᑖᒃᑯᐊ ᐱᐅᓂᖅᓴᓂᒃ 

ᓴᓇᒍᓐᓇᕋᔭᕆᐊᖏᑦ.  

ᑖᒃᑯᐊ ᑭᓯᐊᓂ ᐋᖅᑭᒋᐊᕈᓐᓇᕋᔭᕐᓂᑎᓐᓂᒃ 

ᖃᐅᔨᓴᓚᐅᕐᓗᑎᒍᑦ ᑕᐃᒃᑯᐊ ᓄᐊᑕᐅᓯᒪᔪᑦ 

ᖃᐅᔨᓴᕈᑎᓂᒃ. ᑖᓐᓇ ᓱᓕ ᑲᔪᓯᒻᒪᑦ. ᐊᒻᒪᓗ 

ᓯᕗᒃᑲᑕᖅᑐᒍᑦ ᑕᒪᑦᓱᒥᖓ. ᐆᑦᑐᕋᓱᐊᖅᓱᑕ ᓄᑖᑦ 

ᐊᔾᔨᐅᓐᖏᑦᑐᓂᒃ ᐆᑦᑐᕈᑎᒋᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᐊᐅᓪᓚ. 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᐊᐱᕆᔪᒪᔭᕋ ᐊᑕᐅᓯᕐᒥᒃ ᑕᒪᔅᓱᒥᖓᓕᕆᑎᓪᓗᑕ.  

ᐃᓪᓗᓕᕆᔨᕐᔪᐊᒃᑯᑦ 

ᐊᑉᐸᓯᑉᐹᓪᓕᖅᑎᑦᓯᒍᓐᓇᕋᔭᕐᒪᖔᑕ 

ᐃᑯᒪᓕᐅᕈᑎᖏᑕ ᐊᒻᒪᓗ ᐊᓯᐊᒍᑦ ᐃᓪᓗᒧᑦ 

ᑖᒃᑯᓄᖓ ᑖᒃᑯᐊ ᐅᖅᑰᓴᐅᑎᖏᑦ ᐊᑕᐅᓯᕐᒥᒃ 

ᐊᑐᖅᑕᐅᓲᑦ ᓲᕐᓗ ᐊᑐᖅᑕᐅᓲᖑᒻᒥᒻᒪᑕ ᐅᓛᓵ 

ᐅᑭᐅᖅᑕᖅᑐᖓᓂᒃ. ᐊᒻᒪᓗ ᑕᐃᒃᑯᐊ ᐅᖅᑰᓴᐅᑏᑦ 

ᐊᑐᖅᑕᐅᑦᓱᑎᒃ ᐊᑕᐅᓯᖅ ᐃᒥᓕᐅᕈᑎᖃᕈᓐᓇᕐᓗᓂ 

ᐆᓇᖅᑐᓕᐅᕈᒻᒥᒃ ᐊᒥᓱᓂᒃ 100-ᖏᓐᓃᑦᑐᓂᒃ 

ᐊᑐᖅᑕᐅᓗᑎᒃ. ᐊᑕᐅᓯᕐᒥᑦᑕᐃᓐᓇᖅ ᐊᑐᖅᑕᐅᓗᓂ 

ᓇᑉᐸᖅᑕᐅᓯᒪᔪᖅ. ᑕᐃᒪᐃᑦᑕᐅᒐᔭᕆᐊᖓ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓂᒃ ᑕᐃᒪᓐᓇ ᐊᑕᐅᓯᕐᒥᒃ 

ᐊᑐᖅᑕᐅᓲᖑᔪᒥᒃ ᑕᐃᒪᓐᓇ 

ᐋᖅᑭᔅᓯᓯᒪᔪᖃᓚᐅᖅᓯᒪᕙ? ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) 1999-ᒥ 

ᐅᓛᓵᒦᓚᐅᖅᓯᒪᔪᖓ ᑕᑯᓚᐅᖅᓯᒪᔭᕋ. 

ᑕᑯᒥᓇᕆᓚᐅᖅᓯᒪᔭᕋ. ᕿᒥᕐᕈᐊᖅᑐᒍᑦ 

ᐃᑯᒻᒪᖅᑯᑎᓕᕆᔨᒃᑯᓐᓂᒃ ᑖᒃᑯᓄᖓ 

ᐅᖅᑰᓴᐅᓯᕆᒃᑯᖏᓐᓄᑦ, ᐃᑯᒪᓕᐅᕈᑎᒃᑯᖏᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᓇᑯᕐᒦᒃ, ᐃᑦᓯᕙᐅᑖᖅ. ᐃᓪᓗᓕᕆᔨᕐᔪᐊᒃᑯᑦ 

ᕿᒥᕐᕈᐊᖅᑐᐃᑦ ᓲᕐᓗ ᒪᑯᐊ ᐃᓪᓗᖁᑎᒋᔭᓯ  

ᐃᓪᓗᓕᕆᔨᒃᑯᑎᒎᖓᔪᐃᑦ ᑖᒃᑯᓄᖓ 

ᐅᖅᑰᓴᐅᑎᖏᓐᓄᑦ ᐊᕕᑦᑐᖅᓯᒪᔪᓂᒃ 

ᐅᖅᑰᓴᐅᑎᓂᒃ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ ᕿᒥᕐᕈᐊᖅᑕᐅᕗᑦ ᑕᐃᒃᑯᐊ 

ᐃᒡᓗᐃᑦ, ᐃᒡᓗᖁᑎᕗᑦ ᑕᒪᒃᑯᓄᖓ 

ᐃᑯᒻᒪᖅᑯᑎᓕᕆᔨᒃᑯᑦ ᐊᐅᓚᐅᑎᖏᖕᓂᒃ 

ᖃᓂᑦᑑᑐᐊᖅᐸᑕ ᑕᒪᔅᓱᒥᖓ 

ᕿᒥᕐᕈᐊᓪᓚᕆᓐᓂᐊᖅᑐᒍᑦ ᖃᓄᖅ ᑕᒪᓐᓇ 

ᐱᓕᕆᐊᕆᔪᓐᓇᕋᔭᕐᒪᖔᑦᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᓄᓇᓕᐅᔪᐃᑦ ᓇᓪᓕᐊᖑᒐᔭᕐᒪᖔᑕ 

ᓴᓂᑭᓗᐊᕐᓘᓐᓃᑦ, ᐊᕐᕕᐊᑦ, ᑖᒃᑯᐊ 

ᑕᐃᒪᐃᑦᑕᖃᕇᖅᑎᓪᓗᒋᑦ. ᐅᕝᕙᓘᓐᓃᑦ ᓄᓇᕗᓕᒫᑦ 

ᒫᓐᓇ ᐃᓱᒪᒋᕕᓯᐅᒃ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᐃᓚᖏᓐᓂᒃ 

ᑕᐃᓯᒪᔪᒎᒐᓗᐊᖅ ᑭᓯᐊᓂ ᖃᓄᖅ 

ᐱᕙᓪᓕᐊᑐᐃᓐᓇᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 52-

ᒥ ᐸᕐᓇᐅᑎᓪᓚᕆᔭᔅᓯᓐᓂᒃ ᐊᔭᐅᕆᕗᖓ ᑖᒃᑯᐊ 

ᐃᓪᓗᖁᑎᖃᖅᑐᐃᑦ ᐱᑦᓯᐊᖃᑦᑕᖁᓪᓗᒋᑦ 

ᐃᓪᓗᖁᑎᒋᔭᖏᓐᓂᒃ 

ᐱᕙᓪᓕᐊᓯᒪᕙᓪᓚᐃᒐᑦᓯᑦᑕᐅᖅ ᑕᒪᓐᓇ 

ᐅᔾᔨᖅᓱᕆᐊᖃᕐᓂᔅᓯᓐᓂᒃ ᐱᓕᒻᒪᑦᓴᐃᑎᑦᑎᓂᕐᒥᓪᓗ  

ᑕᒪᒃᑯᓂᖓ ᐃᓪᓗᖁᑎᓕᓐᓂᒃ ᐃᓪᓗᖏᓐᓂᒃ 

ᐱᓯᒪᑦᓯᑦᑎᐊᖃᑦᑕᕐᓗᑎᒃ.  

 

ᐊᒻᒪᓗ ᕿᒥᕐᕈᐊᖅᑕᐅᓯᒪᓂᑰᒻᒥᒻᒪᑦ ᑖᒃᑯᐊ 

ᐊᑐᖅᑐᐊᖅᑏᑦ ᓲᕐᓗ ᐊᒥᐊᕆᔪᓐᓇᖃᑦᑕᖅᐹᑦ 

ᐃᒻᒥᓂᒃ ᐊᖏᕐᕋᒥᒃ ᓇᔪᖅᑕᖏᓐᓂᒃ ᐊᒻᒪᓗ ᑖᒃᑯᐊ 

ᐊᒥᐊᕐᒥᒃ ᐊᑐᐃᓐᓇᖃᖅᑎᑦᓯᓗᑎᒃ ᑕᐃᒃᑯᐊ 

ᐱᓕᕆᖔᕐᓗᑎᒃ ᐃᒻᒥᒃᑯᑦ ᐊᒻᒪ 

ᖃᐅᔨᓴᖅᑕᐅᑦᑕᖅᑯᐃᑦ ᐃᓪᓗᓕᕆᔨᒃᑯᑦ. ᑖᓐᓇ 

ᑕᐃᒫᒃ ᐱᑦᓯᐊᖅᑕᐅᔪᕕᓂᐅᒐᓗᐊᕐᒪᖔᖅ 

ᐊᒻᒪᓗᑦᑕᐅᖅ ᑖᒃᑯᐊ ᐃᓪᓗᒥᒃ ᐊᑐᖅᑐᐊᖅᑐᑦ 

ᐊᑭᓕᖅᑕᐅᓗᑎᒃ ᐃᓚᖓᓐᓂᒃ 

ᐲᖅᐹᓪᓕᖅᑕᐅᓗᓂᓘᓐᓃᑦ ᐊᑭᓕᑦᓴᕆᔭᖓᑦ?  

 

ᑕᒪᓐᓇ ᓇᒻᒥᓂᖅ ᐊᑐᖅᐸᓪᓕᐊᒍᓐᓇᕐᓂᕐᒥᒃ 

ᐱᒋᕙᓪᓕᐊᓯᓐᓈᖅᑰᔨᓗᒍ ᑕᒪᓐᓇᑦᑕᐅᖅ 

ᐃᓱᒪᓕᐊᕆᔭᐅᓯᒪᑦᑕᕐᒪᖔᑦ, 

ᖃᐅᔨᓴᖅᑕᐅᓚᐅᖅᓯᒪᑦᑕᕐᒪᖔᑦ? 

ᓯᕗᓪᓕᖅᐹᖑᓐᖏᒻᒪᑦ ᑕᒪᔅᓱᒥᖓ ᓴᖅᑭᓯᒪᒻᒥᒐᒃᑯ 

ᑖᒃᑯᑎᒎᓇᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᐃᓱᒪᒋᔭᖓᑦ 

ᐱᐅᒋᔭᕋ. ᑖᒃᑯᐊ ᐊᑐᖅᑐᐊᖅᑐᐃᑦ ᑕᐃᒪᓐᓇ 

ᐃᓪᓗᖓᓐᓂᒃ ᐊᑐᖅᑐᐊᖅᑕᖏᓐᓂᒃ ᑕᐃᒪᓐᓇ 

ᑐᕌᖅᐸᓪᓕᐊᒍᓐᓇᖁᓪᓗᒋᑦᑕᐅᖅ ᐊᒻᒪᓗ 

ᐃᓪᓗᓕᕆᔨᒃᑯᓐᓂᑦᑕᐅᖅ ᑮᓇᐅᔭᓂᒃ 

ᐊᑐᓐᖏᑉᐹᓪᓕᕋᔭᕐᒥᔪᐃᑦᑕᐅᖅ ᑕᒪᒃᑯᓂᖓ. ᓲᕐᓗ 

ᓴᓇᔭᐅᔭᕆᐊᖃᕐᓂᕐᒨᖓᔪᐃᑦ ᑮᓇᐅᔭᖅᑐᕈᑏᑦ. 

ᑕᒪᓐᓇ ᕿᕐᒥᕈᒍᓐᓇᕋᔭᖅᑕᔅᓴᕆᔭᕗᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᓂᔅᑕ ᓇᑦᓯᖅ. 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ 

ᖁᕕᐊᓱᒃᑐᖓ ᒥᓂᔅᑕ ᑕᒪᑦᓱᒥᖓ ᐅᕙᖓ 

ᐃᓱᒪᒋᔭᖓᓂᒃ ᐃᓱᒪᖃᑎᒌᑉᐳᒍᒃ. ᒥᓂᔅᑕ ᑕᒪᓐᓇ  

ᑲᔪᓯᓪᓚᕆᓐᓂᐊᕐᓂᕋᐃᒍᓐᓇᖅᐹ 

ᐆᑦᑐᕈᓐᓇᕋᔭᕐᒪᖔᒍ ᑖᓐᓇ ᐃᓪᓗᓕᕆᔨᒃᑯᑦ 

ᐆᑦᑐᖅᑐᖃᕈᒪᒃᐸᑦ ᓇᓪᓕᐊᓐᓂᒃ ᑕᒪᓐᓇ ᐃᒻᒪᖄ 

ᐱᐅᒐᔭᓐᖏᑦᑐᖃᐃ, ᐅᕝᕙᓘᓐᓃᑦ 

ᐃᓱᒪᒃᓴᖅᓯᐅᕈᑕᐅᓗᓂ ᐆᑦᑐᖅᑕᐅᓗᓂ? ᑖᓐᓇ 

ᒥᓂᔅᑕ ᑖᓐᓇ ᑕᐃᒪᐃᑦᑑᔪᓐᓇᕋᔭᕐᓂᖓᓂᒃ ᑕᕝᕙᓂ 

ᐊᕐᕌᒍᒍᔾᔭᐅᒍᑦᑕ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐆᒃᑐᓚᐅᖅᓯᒪᓐᖏᒃᑯᑦᑕ 

ᖃᐃᔪᓂᒃ ᑕᐃᒫᒃ ᐅᖃᖅᓯᒪᔪᓐᓇᖅᑐᖓ 

ᐆᒃᑐᕋᓱᒋᐊᒃᓴᖅ ᓄᓇᓕᖁᑎᑦᑕ ᐃᓗᐊᓂ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᒥᓂᔅᑕ. ᑖᓐᓇ ᓂᕆᐅᒋᑦᑎᐊᖅᑕᕋ ᑐᓴᓚᐅᕐᓂᑎᑦ. 

ᑐᓴᕈᒪᒐᓗᐊᖅᑐᖓ ᑲᔪᓯᒍᓐᓇᕐᓗᓂ? ᐋᒃᑲᐅᑉᐸᑦ 

ᐸᓯᔭᒃᓴᐅᒐᔭᖅᑐᖅ. ᐋᒃᑲᐃ ᐃᕝᕕᑦ ᒥᓂᔅᑕᐅᒐᕕᑦ.  

 

>>ᐃᒡᓚᖅᑐᑦ 

 

ᑕᕝᕙᓂᑦᑕᐃᓐᓇᖅ ᓱᓕ 52-ᒥ ᓄᓇᓕᖕᓂ 

ᐃᒡᓗᓕᕆᔩᑦ ᓄᓇᓖᑦ ᐃᓚᖓᓂᒃ ᑭᒡᒐᖅᑐᖅᑕᓐᓂᒃ 

ᐱᓕᕆᖃᑕᐅᖕᒪᑕ ᐊᐅᔭᒃᑯᑦ ᒪᑭᒪᑎᑦᑎᓂᕐᒧᑦ 

ᐱᓕᕆᔪᒻᒪᕆᐅᓪᓗᑎᒃ 

ᐃᖅᑲᓇᐃᔭᖅᑎᐅᑲᐃᓐᓇᖅᑐᓂᒃ ᐃᖅᑲᓇᐃᔭᖅᑎᓂᒃ 

ᑐᑭᓯᐅᒪᓚᐅᕋᒪᓗ ᐃᓚᖓᑦ ᑮᓇᐅᔭᓕᐊᖏᑦ  

ᐊᑭᓕᒃᓴᐃᔭᕈᑕᐅᓗᑎᒃ, ᖃᓄᓪᓚᑦᑖᖅ 

ᐊᑐᕐᓂᐊᕐᒪᖔᑦ ᖃᐅᔨᓚᐅᓐᖏᑕᕋ. ᑕᐃᒃᑯᓂᖓ 

ᐃᓗᓕᑯᓘᔭᖏᓐᓂᒃ ᖃᐅᔨᓚᐅᖅᓯᒪᓐᖏᑕᕋᓗᐊᕋ.  

 

ᑕᐃᒃᑯᐊ ᐃᒡᓗᖃᖅᑑᔪᑦ ᐊᑭᓕᒃᓴᓖᑦ ᐱᓕᕆᓗᑎᒡᓗ 

ᑮᓇᐅᔭᓕᐅᕈᑎᑦ ᐊᒻᒪᓗ ᐊᑭᓕᒃᓴᒥᖕᓂᒃ 

ᐊᑕᐅᑦᑎᒃᑯᑦ ᐊᑭᓖᕕᐅᓗᓂ. ᑖᓐᓇ 

ᓵᓚᒃᓴᖅᑐᐃᓐᓇᐅᒐᔭᖅᑰᔨᖕᒪᑕ. ᖃᐅᔨᒪᔪᖓ 

ᐃᒡᓗᓕᕆᔨᕐᔪᐊᒃᑯᑦ ᐅᓪᓗᑕᒫᑦ ᐊᐅᓚᓂᖓ 

ᐃᒡᓗᓕᕆᔨᒃᑯᑦ ᐅᓪᓗᓕᒫᖅᓯᐅᑎᓂᒃ 

ᑲᒪᓐᖏᑦᑑᒐᓗᐊᖅ. ᐃᓱᒪᒋᔭᖃᖅᐳᖅᑲᐃ 

ᐃᒡᓗᓕᕆᔨᕐᔪᐊᒃᑯᑦ ᑕᐃᒪᐃᓕᐅᕐᓂᕐᒥᒃ ᖃᓄᖅ 

ᐊᑭᓕᒃᓴᓂᒃ ᑲᒪᑦᑎᐊᒃᑲᓐᓂᕈᓐᓇᕐᒪᖔᑕ ᓄᓇᓕᖕᓂ 

ᐃᒡᓗᓕᕆᔨᒃᑯᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᑖᓐᓇ ᐱᐅᔪᒻᒪᕆᖕᒥᒃ 

ᐅᖃᐅᓯᖃᕐᒪᑦ ᐃᒡᓗᓕᕆᔩᑦ ᓄᓇᓕᖕᓂᒃ 

ᐅᖃᖃᑎᖃᕐᓂᐊᖅᐳᒍᑦ ᑕᐃᒪᐃᓕᐅᕈᒪᒐᔭᕐᒪᖔᑕ 

ᑕᐃᒪᐃᓕᐅᖅᐸᑕ ᐃᑲᔪᖅᑐᕋᔭᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᐃᒡᓗᒥᒃ ᐊᑐᖅᑐᐊᕐᓂᕐᒧᑦ ᐊᐱᖅᑯᑎᒃᓴᑐᐊᕆᓕᖅᑕᕋ. 

ᑖᓐᓇ ᐃᓱᓕᑦᑕᕐᕕᖓᑦ ᐊᒥᓲᓛᖓᑦ ᐊᑭᓖᓗᓂ 

ᐅᖓᑖᓅᕈᓐᓇᓐᖏᓪᓗᓂ ᓄᓇᓕᓕᒫᓂᒃ 

ᐊᔾᔨᒌᓐᖏᒻᒪᑦ.  

 

ᐃᒪᓐᓇ ᐃᒡᓗᕈᓯᖏᑦᑕᓗ ᐊᒥᓲᓂᖏᓐᓄᑦ 

ᑐᓐᖓᕕᖃᕐᒪᑦ. ᑕᐃᒪ ᐆᒃᑑᑎᖃᖅᑐᒻᒪᕆᐅᓂᐊᕋᒪ 

ᐃᒡᓗᖃᖅᑎᖁᑎᖃᕋᕕᑦ $500,000-ᓂᒃ 

ᑮᓇᐅᔭᖅᑐᖅᑐᑎᒃ ᐊᕐᕌᒍᑕᒫᑦ. ᓇᖕᒥᓂᖅ 

ᑮᓇᐅᔭᓕᐅᕈᑎᖃᑦᑎᐊᖅᐸᑦ? ᐄ, ᑭᓯᐊᓂ ᓇᖕᒥᓂᖅ 

ᐊᖏᕐᕋᕐᒥᓅᕈᒪᓐᖏᓪᓗᑎᒃ ᐃᒡᓗᓕᕆᔨᒃᑯᑦ 

ᐃᒡᓗᖃᑎᖓᓂᒃ ᐃᒡᓗᖃᖅᑎᑕᐅᓗᑎᒃ 

ᑕᐃᑲᓃᖏᓐᓇᕈᒪᓗᑎᓪᓗ, ᑖᓐᓇ ᐃᓅᑉ 

ᐊᒥᓲᓛᖓᓂᒃ ᐊᑭᓕᖅᓱᐃᒐᔭᕐᒪᑦ. ᑖᓐᓇ ᐃᒡᓗᖓ 

ᐊᑭᓕᖅᓴᐃᔨᖓ ᐅᖓᑖᓅᕈᓐᓇᓐᖏᓪᓗᓂ  

ᐋᖅᑭᒃᑕᐅᓯᒪᔪᓂᒃ. ᑕᓪᓕᒪᓂᒃ 

ᐃᒡᓗᕈᓯᕐᓃᒃᑲᓗᐊᕈᓂᓘᓐᓃᑦ, $2,400 ᐅᖓᑖᓂᒃ 

ᐊᑭᓖᖃᑦᑕᕋᔭᓐᖏᒻᒪᑕ ᑕᖅᑭᒧᑦ 

ᑮᓇᐅᔭᓕᐅᖅᑐᕐᔪᐊᖑᒐᓗᐊᕐᓗᓂ. ᑖᓐᓇ 

ᐊᐱᖅᑯᑎᑐᐊᕋ ᐊᑐᖅᑐᐊᕐᓂᕐᒧᑦ ᐊᑭᖏᓐᓂᒃ 

ᐋᖅᑭᒃᓱᐃᓂᐅᕙᒃᑐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᐅᒪᔭᕋ ᓱᓕᔫᒐᓗᐊᖅ 

ᒪᓕᒐᓕᐅᖅᑏᑦ ᐅᖃᐅᓯᖏᑦ ᑭᓯᐊᓂ $500,000-

ᓕᐅᖅᑐᖃᓐᖏᒻᒪᑦ ᐃᒡᓗᖃᖅᑎᑕᑦᑎᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᐊᑎᖁᑎᖃᕈᓐᓃᕋᒪ ᑕᕝᕙᓂ. 

ᑲᔪᓯᓂᐊᖅᐳᒍᑦ. ᒪᒃᐱᒐᖅ O−IV-6-ᒧᑦ. 

ᐊᑭᑐᓗᐊᓐᖏᑦᑐᒥᒃ ᐃᒡᓗᖃᖅᑎᑦᑎᓂᕐᒧᑦ 

ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖑᓕᖅᑑᒐᓗᐊᖅ ᐱᔭᕇᓕᕋᓗᐊᖅᑐᒍᑦ. 

ᒪᑐᐃᕈᑎᖕᓂᒃ ᐅᖃᓚᐅᕋᕕᑦ ᑖᓐᓇ 

ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᑎᓂᕐᒧᑦ 

ᐅᓄᖅᓯᓗᓂ 48-ᓂᒃ ᐊᑐᖅᑐᐊᖅᑕᐅᔪᓂᒃ. 

 

ᓄᓇᓕᖕᓂ ᓇᓕᐊᖕᓂᓪᓚᑦᑖᕐᖑᑯᐊ ᑖᒃᑯᐊ 

ᐃᓂᖃᕐᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᓪᓕ 

ᐃᖃᓗᐃᑦ, ᑲᖏᖅᖠᓂᖅ, ᐊᕐᕕᐊᑦ, 

ᐃᖃᓗᒃᑑᑦᑎᐊᕐᒥ, ᓱᓕᒍᒪ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ  

ᓇᑦᓯᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ. ᑕᕝᕙᓐᖓᑦ 48-ᓂᒃ ᖃᔅᓯᑦ 

ᐊᑐᖅᑐᐊᖅᑕᐅᓂᐊᖅᐸᑦ ᐃᖃᓗᖕᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᑦ 30-

ᓂᐊᖅᑐᑦ ᐃᒡᓗᑦ ᒪᓕᒐᓕᐅᖅᑎᐅᑉ 

ᐅᖃᐅᓯᕆᔭᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᒍᒪ ᐱᑕᖃᕆᐊᖃᕐᓂᖓᓂᒃ 

ᐃᖅᑲᓇᐃᔭᖅᑎᓂᒃ ᐃᒡᓗᖃᖅᑎᑦᑎᓂᕐᒧᑦ ᓄᓇᕗᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ ᑖᓐᓇ 

ᓇᓗᓇᓐᖏᑦᑐᖅ. ᑭᓯᐊᓂ ᑖᓐᓇ ᓇᓗᓇᐅᔭᖅᑰᔨᔪᖅ 

ᒐᕙᒪᒃᑯᑦ ᑮᓇᐅᔭᖃᖅᑎᑦᑎᕙᓪᓕᐊᑐᐃᓐᓇᕐᒪᑕ 

ᐃᖅᑲᓇᐃᔭᖅᑎᓂᒃ ᐃᒡᓗᓂᒃ ᐃᒪᐃᑦᑑᑎᓪᓗᒍ 

ᓇᓗᓇᐃᖅᑕᐅᓯᒪᑎᓪᓗᒍ ᓇᖕᒥᓂᖅ ᐊᖏᕐᕋᖃᕐᓂᖅ 

ᐋᖅᑭᒍᑎᑦᑎᐊᕙᐅᓂᖅᐹᖑᒐᓗᐊᕐᒪᑦ ᒫᓐᓇ 

ᐃᒡᓗᑭᒃᓴᕐᓂᑦᑎᓐᓄᑦ.  

 

ᑐᑭᓯᐅᒪᒐᒃᑯ ᑖᓐᓇ ᐃᖅᑲᓇᐃᔭᖅᑎᓄᑦ 

ᐃᖅᑲᓇᐃᔭᕐᓂᖅ ᐱᕈᖅᐸᓪᓕᐊᑐᐃᓐᓇᐃᕐᒪᑦ. 

ᐊᕐᕌᒍᑕᒫᑦ ᖃᔅᓯᒥᓕᐊᕌᓗᖕᓂᓗ 

ᑮᓇᐅᔭᐃᕐᔪᑎᒌᓐᓇᐅᔭᖅᖢᑎᒍᑦ ᐃᖅᑲᓇᐃᔭᖅᑎᓄᑦ 

ᐃᒡᓗᖃᖅᑎᑦᑎᓂᕐᒧᑦ. $4 ᒥᓕᐊᓐ ᑮᓇᐅᔭᑦ 

ᐅᖓᑖᒍᑦ ᐊᕐᕌᓂ ᐅᖓᓪᓕᕐᒥᒃ 

ᖃᔅᓯᒥᓕᐊᓐᖑᓚᐅᕆᓪᓗᑎᒃ.  

 

ᐊᐱᕆᔪᒪᔪᖓ ᖃᖓᒃᑯᓪᓕ ᑕᐃᒪ ᓇᒧᑲᓪᓚᒃ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑰᖅᑲᓕᖅᑐᐃᑦ 

ᓈᒻᒪᒃᓯᑲᓚᐅᖅᑐᖅ ᐊᒻᒪ ᑕᐃᒪ ᐃᒪᓐᓇ 

ᐃᒡᓗᖁᑎᖄᖅᑐᑦ ᐃᖅᑲᓇᐃᔭᖅᑎᓄᑦ 

ᕿᒪᒋᐊᕐᓂᐊᕋᑦᑎᒍ ᓇᖕᒥᓂᖃᕐᓂᕐᒧᑦ ᓵᖔᕐᓗᑕ 

ᑕᒪᒃᑯᐊ ᐃᖅᑲᓇᐃᔭᖅᑎᓄᑦ  

ᐃᒡᓗᖓᓃᑎᑦᑐᓐᓃᕐᓗᒋᑦ ᑕᐃᒫᒃ 

ᐱᕈᖅᐸᓪᓕᐊᔪᐊᓗᑐᐃᓐᓇᐅᓐᖏᓪᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᑦᑎᐊᒻᒪᕆᒃᑕᕋ 

ᒪᓕᒐᓕᐅᖅᑎ. ᑕᐃᒃᑯᐊ ᓇᖕᒥᓂᖅ 

ᐊᖏᕐᕋᖃᕆᐊᖃᕋᓗᐊᕐᒪᑕ ᐃᖅᑲᓇᐃᔭᖅᑏᑦ. ᑕᐃᒪ 

ᓈᒪᔪᒥᒃ ᕿᒥᕐᕈᓂᖃᖅᐳᒍᑦ ᓇᖕᒥᓂᖔᖅ 

ᐊᖏᕐᕋᖃᕐᓂᕐᒧᑦ ᐃᖅᑲᓇᐃᔭᖅᑏᑦ 

ᐃᑲᔪᕈᓐᓇᕐᒪᖔᑦᑎᒍ ᓇᖕᒥᓂᖅ 

ᐊᖏᕐᕋᖅᑖᕈᓐᓇᖁᓪᓗᒋᑦ.  

 

ᑕᐃᒪᓕ ᓈᒻᒪᒃᓯᑲᓚᐅᖅᑐᑦ ᐅᑯᐊ ᐃᒡᓗᓕᕆᓂᕐᓗ 

ᒥᓂᔅᑕᐃᑦ ᑲᑎᒪᔨᖏᓐᓃᓐᖔᕆᐊᖃᓕᓚᐅᖅᐳᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓂᕈᐊᖅᑎᒃᑲᑦᑕᐅᖅ ᐃᒪᐃᓕᖓᖕᒥᖕᒪᑕ 

ᐃᖃᓗᐃᑦ ᖃᓄᐃᓕᖓᓂᕐᓗᖕᓂᖏᑦ ᓇᖕᒥᓂᖅ 

ᐊᑐᖅᑐᐊᑎᑦᑎᔪᑦ ᐱᑕᖃᓐᖏᑲᓴᖕᒪᑕ. ᑕᐃᒪ 

ᐃᓄᖃᓐᖏᑦᑐᓂᒃ ᐃᒡᓗᓂᒃ 

ᐊᑐᖅᑐᐊᕐᕕᒃᓴᖅᑕᖃᓐᖏᒻᒪᑦ. ᑕᐃᒪ 

ᐃᖅᑲᓇᐃᔮᖅᑖᖅᑐᓂᒃ ᑕᕝᕗᖓ ᓄᒃᑎᖅᑐᑦ 

ᐊᒃᓱᕈᓲᖑᖕᒪᑕ ᖃᓄᑭᐊᖅ ᐊᑯᓂᐅᑎᒋᔪᖅ 

ᐃᒡᓗᑖᕋᓱᓲᖑᖕᒪᑕ.  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 700-ᖑᓂᐊᖅᐸᑕ 

ᐃᖃᓗᖕᓂ ᐃᖅᑲᓇᐃᔭᖅᑎᓄᑦ 

ᐃᒡᓗᖁᑎᖃᕐᓂᐊᖅᑰᔨᖕᒪᑕ. ᐱᐅᔫᒐᓗᐊᖅ 

ᐃᒡᓗᓕᕆᔨᕐᔪᐊᒃᑯᑦ ᐱᑕᖃᖅᑎᑦᑎᖕᒪᑕ ᐃᒡᓗᓂᒃ 

ᐃᖅᑲᓇᐃᔭᖅᑎᓄᑦ ᑭᓯᐊᓂ ᐃᒡᓗᖔᖓᒍᑦ 

ᐃᖅᑲᓇᐃᔭᖅᑏᑦ ᐃᓚᖏᑦ ᐊᒥᐊᒃᑯᒥᒃ 

ᐃᖃᓗᖕᒥᐅᑕᐅᔪᓪᓕ ᐊᒃᓱᕈᒻᒪᕆᖕᒪᑕ 

ᐃᒡᓗᑖᕋᓱᒃᑐᑎᒃ.  

ᑖᓐᓇᓗ ᐱᔭᕆᑦᑐᖅᐸᓪᓕᐊᑐᐃᓐᓇᖃᑦᑕᕐᒪᑦ ᑕᒪᓐᓇ 

ᐃᒡᓗᑭᒃᓴᕐᓂᖅ ᐊᒻᒪᓗ ᐊᑭᑐᔪᒻᒪᕆᐅᓪᓗᑎᒃ 

ᐊᑐᖅᑐᐊᒐᐃᑦ. ᐃᖃᓗᐃᑦ ᐳᖅᑐᓛᓂᒃ 

ᐊᑐᖅᑐᐊᕈᑎᓂᒃ ᑲᓇᑕᒥ ᐊᑭᓖᑎᑦᑎᖃᑦᑕᖅᑰᕐᒪᑕ, 

ᑕᑯᓐᓇᕆᐊᖅᑐᒍᑦ ᐊᑕᐅᓯᕐᒥᒃ ᐃᒡᓗᕈᓯᕐᒥᒃ $2,500 

ᑕᖅᑭᒧᑦ. ᑐᕌᓐᑐᒥ ᑕᐅᓇᓂ ᓂᐅᕐᕈᑎᖃᖃᑦᑕᕐᓂᐅᑉ 

ᐊᔾᔨᒋᖕᒪᒍ. ᐃᒃᐱᒋᒐᒃᑯ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑐᓂᒃ 

ᐃᒡᓗᖃᖅᑎᑦᑎᖕᒪᑕ ᑕᐃᒪ ᐊᑐᖅᓯᒪᖃᑕᐅᔪᑦ ᑖᒃᑯᐊ 

ᐊᑐᖅᑐᐊᖅᑕᖏᑦ ᐃᖃᓗᖕᓂᑦ ᐊᕐᕌᒍᒐᓴᖕᓂᒃ 

ᐊᑐᖅᑐᐊᖅᑕᖏᑦ ᐃᖃᓗᖕᓂᑦ ᐃᒡᓗᓕᕆᔨᕐᔪᐊᒃᑯᑦ 

ᐃᓚᒋᐊᖅᑎᑦᑎᓯᒪᖕᒪᑦ ᐃᓪᓗᓂᒃ ᑖᒃᑯᓄᖓ ᑲᒻᐸᓂ 

ᐅᓄᖅᓯᒋᐊᖅᑎᑦᑏᓐᓇᕐᒪᑕ ᐊᑐᖅᑐᐊᕈᑎᓂᒃ 

ᐊᕐᕌᒍᑕᒫᑦ.  

 

ᐊᐱᖅᑯᑎᒃᑲᓐᓂᕋ ᒪᑐᒧᖔᖓᓂᐊᖅᑐᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐋᔩᖃᑎᒌᒍᓯᖏᓐᓄᑦ. 

ᖃᐅᔨᔪᒪᒐᒪ ᒥᓂᔅᑕᖃᐃ ᐅᖃᐅᓯᖃᕈᓐᓇᖅᐸ 

ᖃᓄᖅ ᐊᑐᖅᑕᐅᖃᑦᑕᕐᒪᖔᑦ 

ᐃᒡᓗᓕᕆᔨᕐᔪᐊᒃᑯᓐᓂᒃ ᓄᑖᓐᖑᖅᑎᑦᑎᓕᕌᖓᒥᒃ 

ᐃᒡᓗᖃᖅᑎᑦᑎᓂᕐᒥᒃ ᐃᖅᑲᓇᐃᔭᖅᑐᓂᒃ ᑳᓐᑐᕌᒃ 

ᐃᒡᓗᓕᕆᓂᕐᒧᑦ ᐊᒻᒪᓗ ᓄᑖᕐᓂᒃ 

ᐃᒡᓗᒃᓴᖅᓯᐅᓕᕌᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᖃᓗᐃᑦ ᑕᕝᕙᑑᖏᒻᒪᑦ 

ᓄᓇᓕᖕᓂ ᐃᒡᓗᑭᒃᓴᕐᓂᖅ ᓄᓇᕗᓕᒫᒥ 

ᑕᐃᒪᐃᑦᑑᖕᒪᑦ. ᑕᐃᒪ ᓄᓇᕗᓕᒫᒧᑦ 

ᑳᓐᑐᕌᒃᑕᖃᕐᒥᔪᖅ. ᑐᒃᓯᕋᐅᓯᐅᖃᑦᑕᖅᑐᒍᑦ 

ᐊᑐᖅᑐᐊᕐᓂᕐᒥᒃ ᑕᐃᒪ ᐊᑭᑭᑦᑑᑎᑦ ᑕᐃᓐᓇ ᐊᒻᒪᓗ 

ᐊᑐᖅᑐᐊᖅᑕᕗᑦ ᐃᒡᓗᓕᕆᔨᕐᔪᐊᒃᑯᑦ ᒐᕙᒪ 

ᐊᕐᕌᒍᓄᑦ ᐱᖓᓱᓄᑦ ᐊᑐᖅᑐᐊᖃᑦᑕᖅᑐᑦ. ᒪᕐᕉᖕᓂᒃ 

ᐊᕐᕌᒎᖕᓂᒃ ᐃᓚᒋᔭᐅᔪᖅ ᑖᒃᑯᓄᖓ 

ᐃᒡᓗᖁᑎᖃᖅᑐᓄᑦ ᐱᐅᒋᔭᐅᔪᒻᒪᕆᐅᓪᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓴᖅᑭᑦᑎᔭᕌᖓᑕ ᑲᓐᑐᕌᒃᑖᕈᒪᔪᓂᒃ ᑐᒃᓯᕋᐅᑎᓂᒃ 

ᑐᑭᓕᐅᑎᓗᒍ ᓄᐊᑑᓐ ᐳᕌᐳᑎᔅ-ᑯᑦ ᐅᕝᕙᓘᓐᓃᑦ 

ᓄᐊᑦᕕᐅ-ᑯᑦ ᖃᓄᑭᐊᖅ ᑕᐃᔭᐅᓂᐊᓕᖅᑑᒐᓗᐊᖅ, 

ᑕᐃᒪᓕ ᑲᓐᑐᕌᒃᑖᕈᒪᔾᔪᑎᓕᖕᓂᒃ ᑐᓂᓯᔭᕌᖓᑕ 

ᐃᒪᓐᓇᓂᒃ ᐃᒡᓗᓂᒃ ᐊᑐᐃᓐᓇᐅᑎᑉᐳᑦ ᐃᒫᒃ 

ᐊᑭᖃᕐᓗᑎᒃ, ᐋᔩᖃᑎᖃᕐᓂᖃᖅᑐᖃᖃᑦᑕᖅᐸ 

ᑭᖑᓂᖓᒍᑦ ᑕᐃᒪᐃᑉᐸᓪᓗ ᑐᑭᓕᐅᑎᔭᕋ ᐃᒪᓐᓇ 

ᐊᑭᓖᖁᔨᒃᐸᑕ. ᐄᓛᒃ ᑕᕝᕙ 

ᐊᑭᓖᔪᓐᓇᕐᓂᕋᓚᐅᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᐊᖓᔪᖅᑳᕗᑦ ᑭᐅᖁᔭᕋ ᑖᔅᓱᒥᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓈᐃᓈᕐᓗᒍ ᐋᒃᑲ. ᐋᔩᖃᕐᓂᖅᑕᖃᖃᑦᑕᖏᑦᑐᖅ 

ᐃᒪᓐᓇ ᑳᓐᑐᕌᒃᑖᕐᓂᐅᔪᑦ ᑐᒃᓯᕋᕐᓂᒃᑰᕋᑦᑕ ᑖᒃᑯᐊ 

ᖃᔅᓰᓐᓇᐅᓛᓂᒃ ᐊᑭᓖᑎᑦᑎᓯᒪᔪᑦ 

ᕿᒥᕐᕈᐊᖃᑦᑕᕋᑦᑎᒍᑦ. ᑕᐃᒪᐃᓕᓚᐅᕋᓗᐊᕋᑦᑕ 

ᑐᑭᓯᐅᒪᓪᓗᑕ ᓂᐅᕐᕈᑎᖃᖃᑦᑕᕐᓂᖅ ᐃᖃᓗᖕᓂ 

ᐅᖃᕆᐊᕋᓱᓚᐅᕋᒪ ᐃᒡᓗᓕᕆᔨᕐᔪᐊᒃᑯᑦ ᓄᓇᕗᒻᒥ 

ᐃᒪᓐᓇ ᐊᒃᑐᖅᓯᒪᖃᑕᐅᑐᐃᓐᓇᕆᐊᕐᒪᑦ ᐊᑭᑐᓂᖏᑦ 

ᐊᔾᔨᒌᓐᖏᑦᑐᑦ.  

 

ᐊᑕᐅᓯᐅᓐᖏᑦᑐᒻᒪᕆᖕᓂᒃ ᐱᔾᔪᑎᖃᕐᒥᔪᖅ. ᐃᒪᓐᓇ 

ᓄᓇᒥᒃ ᐊᑐᐃᓐᓇᖅᑕᖃᓗᐊᖅᓯᒪᓐᖏᒻᒪᑦ ᐊᒻᒪᓗ 

ᐃᒡᓗᓕᑭᒃᓴᕐᓂᖅ ᐃᒡᓗᓕᐅᕋᓱᖕᓂᕐᒧᑦ 

ᑐᖓᐅᑦᑎᖃᑦᑕᕐᓂᖅ ᑖᓐᓇᓗ 

ᓴᖅᑭᑦᑎᔾᔪᑎᐅᕙᒃᑐᓂᒃ ᑖᒃᑯᐊ ᓇᖕᒥᓂᖅ 

ᐃᒡᓗᖁᑎᓖᑦ ᐱᔪᓐᓇᖅᑰᔨᖕᒪᑕ ᐋᖅᑭᒃᓯᓲᖑᓪᓗᑎᒃ 

ᖃᓄᖅ ᐊᑭᓖᑎᑦᑎᖃᑦᑕᕐᓂᕐᒥᒃ ᐊᑐᖅᑐᐊᖅᑐᓄᑦ.  

 

ᓯᕕᑐᔪᒥᓪᓗ ᐱᓕᕆᖃᑎᖃᕋᓱᒃᑲᓗᐊᖅᑐᒍᑦ  

ᓄᓇᓕᐸᐅᔭᒃᑯᓐᓂᒃ ᓄᓇᓖᓪᓗ ᒐᕙᒪᒃᑯᓐᓂᒃ 

ᐱᔨᑦᑎᖅᑎᑦ ᖃᓄᐃᓕᐅᕈᓐᓇᕐᒪᖔᑕ ᐋᖅᑭᒍᑎᒋᓗᒍ 

ᑕᒪᑐᒧᖓ ᑭᓯᐊᓂᓕ ᒫᓐᓇ ᖃᓄᐃᓕᖓᓂᖓ ᑖᓐᓇ 

ᐋᖅᑭᒍᑎᒋᔭᕆᐊᒃᓴᖅ ᐃᖅᑲᓇᐃᔭᖅᑏᑦ 

ᐃᒡᓗᑭᒃᓴᕐᓂᖅ ᐃᒡᓗᓕᕆᔨᒃᑯᑦ ᐃᒡᓗᑭᒃᓴᕐᓂᖓᑦ. 

ᑕᐃᒫᒃ ᐊᑯᓂᒻᒪᕆᒃ 

ᐱᓕᕆᐊᕆᔭᕆᐊᖃᕐᓂᐊᕈᑦᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᓪᓚ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑳᓐᑐᕌᒃᑖᕈᒪᔪᓄᑦ ᑐᒃᓯᕋᐅᑎᑦ ᐱᔭᕇᕌᖓᑦ 

ᐃᓱᓕᑎᓪᓗᒍ ᐃᒡᓗᓕᕆᔨᕐᔪᐊᒃᑯᑦ ᓄᓇᕗᑦ 

ᐊᑭᑭᓐᓂᖅᓴᒥᒃ ᐊᑭᓕᖅᓱᐃᖃᑦᑕᖅᐸᑦ ᐃᒡᓗᒧᑦ 

ᐆᒧᖓ ᐆᒃᑑᑎᒋᓗᒍ ᐹᓂ ᑕᓯᓗᓕᐊᕆᐊᒥ 

ᐃᖅᑲᓇᐃᔭᖅᑎᓂᒃ ᐃᒡᓗᓕᒫᐸᓗᖕᒥᒃ ᑕᐃᑲᓂᓛᒃ 

ᐃᒡᓗᒥᒃ ᐊᑕᐅᓯᕐᒥᒃ. ᒪᕐᕉᖕᓂᒃ ᐃᒡᓗᕈᓯᓕᕇᑦ 

ᐊᑐᖅᑐᐊᖅᑕᐅᖃᑦᑕᕐᒪᑕ $2,800 ᑕᖅᑭᒨᖅᑰᖅᑐᖅ 

ᐃᖅᑲᐅᒪᑦᑎᐊᕈᒃᑯ. ᑭᓯᐊᓂ ᑐᑭᓕᐅᑎᓗᒍ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐊᑭᓕᒐᔭᖅᑕᖓ ᐊᔾᔨᖓᓂᒃ 

ᐅᕝᕙᓘᓐᓃᑦ ᖃᔅᓰᓐᓇᐅᓂᖅᓴᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐃᒡᓗᓕᕆᔨᕐᔪᐊᒃᑯᑦ ᐊᑭᓕᖅᓱᐃᖏᓐᓇᖅᑐᑦ 

ᐊᒥᓱᒻᒪᕆᖕᓂᒃ ᐊᑐᖅᑐᐊᖃᑦᑕᕋᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ. ᑲᔪᓯᒋᐊᕐᓗᖓ. ᒥᔅᑕ ᐊᐅᓪᓚ 

ᐅᖃᖅᑲᐅᖕᒪᑦ ᓄᓇᓕᐸᐅᔭᒃᑯᓐᓂ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᓐᓂᒃ ᐅᖃᖃᑎᖃᕐᓂᖅ 

ᓄᓇᑭᒃᓴᕐᓂᕐᒧᑦ ᑖᓐᓇ ᐱᔾᔪᑎᒋᔭᐅᖕᒪᑦ 

ᐃᒡᓗᓕᑭᒃᓴᕐᓂᕐᒧᑦ ᑕᒫᓂ. ᑖᓐᓇ 

ᓇᓕᕌᒐᒃᓴᐅᔪᖃᐃ? ᐃᓚᒋᔭᐅᕙ ᐅᖃᐅᓯᕆᔭᐅᓗᓂ  

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᓄᓇᒥᒃ 

ᐋᖅᑭᒃᓱᐃᑐᐃᓐᓇᕆᐊᖓ ᐃᒡᓗᓕᐅᕐᕕᒋᓗᒍᓗ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᖑᓛᖅᑐᒃᓴᐅᔪᖅ 

ᓯᕗᓂᑦᑎᓐᓂ ᑭᓯᐊᓂ ᐅᖃᐅᓯᕆᓯᒪᓐᖏᓐᓇᑦᑎᒍ 

ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᕐᕌᓂ 

ᔫᓐᖑᑎᓪᓗᒍ ᑭᐅᓚᐅᖅᓯᒪᒻᒪᑦ ᒥᔅᑕ ᓚᐃᑦᓯᑑᓐ 

ᑎᑎᖅᑲᖅᑎᒍᑦ ᐊᐱᖅᑯᑎᖓᓄᑦ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ ᓇᓗᓇᐃᖅᓯᔪᒻᒪᑦ ᖃᓄᐃᓕᖓᓕᕐᒪᖔᑕ 

ᐃᖅᑲᓇᐃᔭᖅᑏᑦ ᐊᖏᕐᕋᔅᓴᒥᒃ ᐅᑕᖅᑭᔪᑦ. 116-

ᖑᓚᐅᖅᑐᐃᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐅᑕᖅᑭᔪᑦ ᐃᓪᓗᒥᒃ. ᑖᓐᓇ ᒫᑦᓯ 31, 2019-

ᒥᐅᔪᔪᖅ. ᒫᓐᓇᓕ ᐅᑕᖅᑭᔪᑦ ᖃᓄᐃᓕᖓᓕᖅᑲᑦ 

ᖃᑦᑎᐅᓕᖅᑲᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᐅᐊᑦᑎᐊᕈᐊᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐅᓚᓲᕆᓐᖏᓇᑦᑎᒍᑦ ᐅᑕᖅᑭᔪᑦ 

ᐊᐅᓚᖃᑦᑕᕈᓐᓃᕋᑦᑎᒍᑦ. 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑲᒪᒋᔭᐅᖔᓕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᐅᑕᖅᑭᔪᑦ ᐃᖅᑲᓇᐃᔭᖅᑐᓕᕆᔨᒃᑯᓐᓃᓕᖅᑯᑦ 

ᐃᓪᓗᓴᒥᒃ ᐅᑕᖅᑭᔪᑦ ᐃᖅᑲᓇᐃᔭᖅᑏᑦ, ᑐᑭᓯᓯᒪᒐᒪ 

ᑲᑎᒪᔨᕋᓛᑦ ᐃᓕᐅᖅᑲᐃᔩᑦ ᑲᑎᒪᔨᕋᓛᖅᑲᐃ ᑲᒪᔩᑦ  

ᐃᓪᓗᓕᕆᔨᕐᔪᐊᒃᑯᑦ ᑲᑎᒪᔨᕋᓛᓃᖃᑕᐅᔫᑦ? ᑖᒃᑯᐊ 

ᐃᓪᓗᓕᕆᔨᕐᔪᐊᒃᑯᑎᒍᑦ ᑐᑭᓯᒃᑲᓐᓂᕈᑎᔅᓴᐃᑦ 

ᐱᔭᔅᓴᐅᕚᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᑭᓯᐊᓂ ᑕᐃᒃᑯᐊ 

ᐅᑕᖅᑭᔪᐃᑦ ᑎᑎᕋᖅᓯᒪᔪᐃᑦ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᑕᒪᔅᓱᒥᖓ ᑲᒪᖃᑦᑕᓚᐅᕋᓗᐊᕐᒪᑕ 

ᓄᒃᑎᖅᑎᕆᓂᕐᒥᒃ ᑕᒪᒃᑯᓄᖓ ᐃᖅᑲᓇᐃᔭᖅᑎᓄᑦ 

ᐃᒡᓗᓄᑦ. ᓴᓇᕙᓪᓗᑐᐃᓐᓇᖃᑦᑕᓕᕋᑦᑕ. ᑭᓯᐊᓂᒎᖅ 

ᑖᔅᓱᒪ ᑭᐅᔪᓐᓇᖅᑕᖏᑦ ᑐᒡᓕᕐᒪ. ᑭᐅᑎᑦᑐᓐᓇᕈᖕᓂ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᐊᐅᓪᓚ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᐊᐱᕆᒐᕕᑦ ᑕᐃᒫᒃ. ᑖᓐᓇ 

ᐊᐅᓪᓛᖅᑕᐅᕙᓪᓕᐊᒻᒪᑦ ᐃᓪᓗᓕᕆᔨᕐᔪᐊᒃᑯᓐᓂᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑕᕝᕘᓇ 

ᐊᐅᓪᓛᖅᑕᐅᕙᓪᓕᐊᑎᓪᓗᒍ ᖃᐅᔨᓯᒪᔪᒍᑦ 

ᐊᑯᓂᐅᓂᖅᓵᖅᔫᓲᖑᒻᒪᑦ ᑐᑭᓯᒃᑲᓐᓂᕈᑎᔅᓴᓂᒃ 

ᓄᐊᑦᑎᒐᓱᑦᑐᓂ ᑕᐃᒃᑯᐊ ᐃᓪᓗᓂ ᐃᓕᐅᖅᑲᐃᔩᑦ 

ᑲᑎᒪᔨᕋᓛᑦ ᒥᓂᔅᑕ ᑐᖏᓕᖓᑕ ᐃᑲᔪᖅᑎᖏᑕ 

ᐱᖃᑕᐅᕕᐅᓪᓗᓂ, ᐃᑲᔪᖅᑎᖏᓐᓄᑦ 

ᐱᖃᑕᐅᕕᐅᓪᓗᓂ. ᖃᐅᔨᓯᒪᔪᒍᑦ 

ᐃᓪᓗᓕᕆᔨᕐᔪᐊᒃᑯᑦ ᒪᓕᔅᓴᕋᓱᓐᓂᐊᕈᑦᑕ 

ᐱᑎᑦᑎᒐᓱᓐᓂᐊᕈᑦᑕ ᐃᖅᑲᓇᐃᔭᖅᑎᓂᒃ 

ᐊᖏᖅᑕᐅᓯᒪᔪᓂᒃ ᐊᒻᒪᓗ,  

 

ᖃᐅᔨᒍᑦᑎᒍᓗ ᐃᓄᖃᓐᖏᑦᑐᐃᑦ ᐃᓪᓗᐃᑦ, ᖃᑦᑏᑦ 

ᐃᓄᖃᓐᖏᒻᒪᖔᑕ ᖃᑦᑏᓪᓗ ᐅᑕᖅᑭᒻᒪᖔᑕ 

ᖃᐅᔨᑦᑎᐊᕆᐊᖃᖅᑕᕗᑦ ᓄᓇᕘᓕᒫᒥ, 

ᐃᓐᓄᑦᑕᐅᓯᒪᓐᖏᑦᑐᐃᑦ. ᐆᑦᑑᑎᒋᓗᒍ ᐃᒫᒃ 

ᐋᖅᑭᑦᑕᐅᓲᖑᒻᒪᑕ 7-ᖑᑉᐸᑕ ᐃᓄᖃᓐᖏᑦᑐᐃᑦ 

ᑕᐃᒪᓕ 14-ᖑᒐᔭᖅᑯᐃᑦ ᐃᖅᑲᓇᐃᔮᑦ 

ᐊᖏᖅᑕᐅᓯᒪᔪᑦ ᑕᐃᒃᑯᓄᖓ. ᖃᐅᔨᓯᒪᔪᒍᑦ 

ᐊᕐᕌᒍᓂ ᐊᓂᒍᖅᐸᓪᓕᐊᑎᓪᓗᒋᑦ.  

ᐊᑑᑎᖃᖅᑐᖅ ᑖᓐᓇ ᐋᖅᑭᑦᑎᕇᖅᓯᒪᔭᕗᑦ. 

ᑭᓱᑐᐃᓐᓇᐃᑦ ᐊᓯᔾᔨᐸᓪᓕᐊᓲᖑᒻᒪᑕ 

ᐃᖅᑲᓇᐃᔭᖅᑎᑖᕋᓱᑦᑐᖃᖅᑎᓪᓗᒍ, 

ᐊᖏᓚᐅᕋᓗᐊᖅᑐᑎᒃ ᐊᒻᒪ ᐃᓚᖏᑦ 

ᐋᒡᒑᓲᖑᓪᓗᑎᒃ ᐃᖅᑲᓇᐃᔮᒧᑦ. 2-ᒥᒃ 1-ᒧᑦ ᓈᒻᒪᓲᑦ 

ᓄᓇᓕᓐᓂ ᑭᓯᐊᓂᓕ ᐃᖃᓗᓐᓂ 

ᐊᒥᓱᕐᔪᐊᕌᓘᒻᒪᑕᐃᓛᒃ ᐃᖃᓗᓐᓂ ᐃᖅᑲᓇᐃᔮᑦ, 3-

ᒥᒃ 1-ᒧᑦ ᐋᖅᑭᑦᓯᕙᓕᖅᑐᒍᑦ. ᐆᑦᑑᑎᒋᓗᒍ 6-

ᖑᑉᐸᑕ ᐃᓄᖃᓐᖏᑦᑐᑦ ᐊᒻᒪ 18 

ᐊᖏᖅᑕᐅᓯᒪᓗᑎᒃ, ᖃᓄᐃᓐᖏᑦᑐᖅ ᑖᓐᓇ ᒫᓐᓇ.  

 

ᑐᑭᓯᑦᑎᐊᑲᓐᓂᓂᖅᓴᐅᒋᐊᖃᑐᐃᓐᓇᖅᑐᒍᑦ 

ᖃᑦᑎᓚᑦᑖᖑᒻᒪᖔᑕ ᐊᒻᒪ ᑕᕝᕙᓴᐃᓐᓇᖅᑕᐅᖅ 

ᑮᓇᐅᔭᓕᕆᔨᒃᑯᑦ $5 ᒥᓕᐊᓐᓂᒃ 

ᖃᐃᑦᑎᓲᖑᒻᒥᔫᒐᓗᐊᑦ ᐊᕐᕌᒎᑕᒫᑦ ᓄᑖᓂᒃ 

ᐃᓪᓗᓕᐅᕈᑎᒃᓴᑎᓐᓂᒃ ᐃᖅᑲᓇᐃᔭᖅᑎᓄᑦ. 

ᑐᑭᓯᑦᑎᐊᓂᖅᓴᐅᒋᐊᖃᖅᑐᒍᑦ ᓇᒻᒥᓂᖅ 

ᓴᓇᔭᐅᖃᑦᑕᕆᐊᖃᕐᓂᐊᕐᒪᖔᑕ ᓇᓕᐊᓪᓗ ᓄᓇᓖᑦ 

ᐱᒋᐊᖃᕐᓂᖅᐹᖑᒻᒪᖔᑕ. ᐊᖏᖅᑕᐅᓯᒪᔪᓂᒃ 

ᐃᖅᑲᓇᐃᔮᓕᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᓪᓚ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ, ᒥᔅᑕ ᐊᐅᓪᓚ, 

ᑐᑭᓯᕚᓪᓕᕈᑎᒋᕙᕋ ᐃᒪᓐᓇ ᑭᐅᔾᔪᑎᒋᔭᖓ  

 

(ᑐᓵᔨᑎᒍᑦ) ᐆᑦᑑᑎᖃᕈᑦᑕᓕᑭᐊᖅ ᓄᓇᓕᓐᓂ 

ᐆᒪᔪᕐᓂᐊᖅᑎᑖᕈᓐᓇᖏᑦᑐᑦ ᐊᖏᕐᕋᑦᓴᖃᓐᖏᒻᒪᑕ 

ᐃᖅᑲᓇᐃᔭᖅᑎᓄᑦ. ᑕᐃᓐᓇᓗ ᐆᒪᔪᕐᓂᐊᖅᑎ, 

ᑕᕝᕙᓂ ᐊᑖᓂ ᐊᑐᐊᒐᖏᓐᓂᒃ ᓄᑖᖑᔪᓂᒃ 1-

ᖑᒐᔭᖅᑐᓂᒃ ᓯᕗᓪᓕᐅᑎᑕᖅ. ᑕᐃᒪᐃᑦᑐᖃᖅᑲᓪᓕ 

ᐊᐅᓪᓚᔾᔭᐃᒐᔭᖅᑲ ᓴᓇᔭᐅᓚᕿᓕᖅᑎᑦᑎᓗᓂ  

ᐃᓪᓗᒥᒃ ᐃᖅᑲᓇᐃᔭᖅᑎᒧᑦ ᑐᕌᖓᔪᒥᒃ? ᖃᓄᖅ 

ᐋᖅᑭᑦᑕᐅᓲᖑᒻᒪᖔᑕ ᐃᓪᓗᓕᐅᕐᓂᐊᖅᑐᐃᑦ 

ᑐᑭᓯᓯᒪᓐᖏᓇᒃᑭᑦ.  

 

ᐃᓪᓗᓕᕆᔨᒃᑯᓪᓕ ᐊᑐᖅᑐᐊᒐᖏᓐᓂᒃ ᐅᑕᖅᑭᔪᓂᒃ 

ᒪᓕᑦᑐᓯ, ᐃᓪᓗᓕᐅᓲᖑᒐᑦᓯ. ᐃᖅᑲᓇᐃᔭᖅᑎᓄᓪᓕ 

ᐃᓪᓗᓕᐅᕐᓂᓯᓐᓄᑦ ᑐᑭᓯᒐᓱᐊᕋᒪ ᖃᓄᖅ 

ᐃᓱᒪᑖᖅᐸᒻᒪᖔᑦᓯ, ᓇᒥ ᐃᓪᓗᓕᐅᖅᑐᖃᓛᕐᒪᖔᖅ. 

ᐊᑭᑐᔪᖅᑐᖅᑐᓄᑦ ᐊᒃᑐᖅᓯᔫᒐᓗᐊᖅ. ᐅᑕᖅᑭᔪᓂ 

ᓄᓇᓕᓐᓂ ᑕᑯᓐᓈᖃᑦᑕᖅᑭᓯ ᑕᐃᒫᑦᓴᐃᓐᓇᖅ 

ᐃᓪᓗᓕᕆᔨᒃᑯᑦ ᑕᑯᓐᓈᐸᒻᒪᑕ ᐅᑕᖅᑭᔪᖁᑎᒥᓂᒃ, 

ᐅᕝᕙᓘᓐᓃᑦ ᐊᔾᔨᒋᓐᖏᑎᐊᖅᑕᖓᓂᒃ 

ᐊᐅᓚᓂᖃᖅᑭᓯ? (ᑐᓵᔨᑎᒍᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᕐᒧᑦ ᑖᓐᓇ 

ᑭᐅᔭᐅᖁᓂᐊᖅᑕᕋ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᐅᔭᕐᓂᑦᑎᐊᓐᖏᑦᑐᖅ. ᑕᐃᒃᑯᐊ 

ᐃᓕᐅᖅᑲᐃᔩᑦ ᐃᓪᓗᓂᒃ ᑲᑎᒪᔨᕋᓛᑦ 

ᕿᒥᕐᕈᓕᕋᐃᒻᒪᑕ ᑐᒃᓯᕋᐅᑎᐅᔪᓂᒃ ᒐᕙᒪᒃᑯᑦ 

ᐱᓕᕆᕕᕈᓘᔭᖏᓐᓂᒃ ᐃᖅᑲᓇᐃᔮᖁᑎᖏᑦ 

ᒪᓕᓪᓗᒋᑦ ᐃᓪᓗᑖᕆᐊᓖᑦ, ᐃᓪᓗᓂᒃ 

ᐊᑐᐃᓐᓇᖃᖅᑎᑦᑎᒐᔭᕐᒪᖔᑕ ᐃᖅᑲᓇᐃᔮᖏᓐᓄᑦ 

ᒪᓕᑦᑎᑕᐅᔪᒥᒃ ᑖᓐᓇᑦᑕᐅᖅ ᓴᖅᑭᔮᖅᑎᑕᐅᒻᒪᖔᖅ 

ᑕᑯᒋᐊᖃᓲᕆᒻᒥᔭᕗᑦ. ᑖᓐᓇ 2-ᒥᒃ 1-ᒨᖓᔪᖅ 

ᐅᖃᐅᓯᕆᖅᑲᐅᔭᕋ, ᐃᓐᓄᑦᑕᐅᓯᒪᓐᖏᑐᑦᑕᖃᖅᑲᑦ 

ᐊᑐᐃᓐᓇᐅᑦᑕᐅᑎᒋᔪᓂ 

ᐃᓯᖅᑕᐅᑦᑕᐅᑎᒋᒍᓐᓇᖅᑐᓂᒃ 2-ᒥᒃ 1-ᒦᑎᑦᑎᒍᑦᑕ 

ᐊᖏᖅᑕᐅᒐᔭᖅᑐᖅ. ᑭᓯᐊᓂᓕ ᓄᓇᓕᒻᒥ 

ᐅᑕᖅᑭᔪᓅᖃᑕᐅᑉᐸᑕ, ᑕᐃᒪᓕ ᑕᐃᒪ ᐅᑕᖅᑭᔪᐃᑦ 

ᑕᐃᒃᑯᐊ ᐃᓱᒪᑖᕈᑕᐅᒋᐊᖃᓕᕋᔭᖅᑐᖅ.  

 

ᐆᑦᑑᑎᒋᓗᒍ ᐸᓐᓂᖅᑑᖅ, 7-ᖑᒻᒪᑕ 

ᐃᓄᖃᓐᖏᑦᑐᐃᑦ ᐃᓪᓗᑦ ᐊᒻᒪᓗ 14-ᖑᓪᓗᑎᒃ 

ᐃᖅᑲᓇᐃᔮᑦ ᐊᖏᖅᑕᐅᓯᒪᔪᑦ ᐸᓐᓂᖅᑑᒧᑦ 

ᑕᐃᑯᓄᖓ ᓇᔪᕋᔭᑦᑐᐃᑦ 7-ᓂᒃ ᐊᒻᒪ ᖃᐅᔨᒪᓪᓗᑕ 

14 ᐃᖅᑲᓇᐃᔮᑦ ᐃᓘᓐᓇᖏᑦ 

ᐃᖅᑲᓇᐃᔭᖅᑎᑕᐃᓐᓈᓘᔾᔮᖏᒻᒪᑕ ᐊᒻᒪ 

1,2,3,4,5,6,7-ᑲᓐᓃᑦ ᐅᑕᖅᑭᔪᑦ 

ᐊᖏᖅᑕᐅᓯᒪᓐᖏᑦᑐᑦ ᓱᓕ. ᑖᓐᓇ ᐱᔾᔪᑎᒋᓪᓗᒍ 

ᖃᐅᔨᓯᒪᔪᒍᑦ ᓄᑖᒥᒃ ᑕᓪᓕᒪᓂᒃ ᑲᑎᖓᔪᓂᒃ 

ᐃᓪᓗᓕᐅᖅᑐᖃᕆᐊᖃᓛᓕᖅᑐᖅ ᐸᓐᓂᖅᑑᒥ. 

ᖃᓄᖅ ᐊᒥᓲᑎᒋᒻᒪᖔᑕ ᐅᑕᖅᑭᔪᑦ, ᒪᓕᓲᑦ 

ᓴᓇᔪᖃᕐᓂᐊᖅᑲᑦ ᑕᐃᑲᓂ ᓄᓇᓕᒻᒥ 

ᓴᓇᖃᑕᐅᒐᓱᐊᓲᖑᔪᒍᑦ 

ᐱᔭᕆᐊᑭᓐᓂᖅᓴᐅᓂᐊᕐᖓᑦ.  

 

ᑐᑭᓯᓇᖅᓯᕙᓪᓕᐊᑐᐃᓐᓇᖅᑐᖅ 

ᐊᐅᓪᓛᐸᓪᓕᐊᑎᓪᓗᑕ ᐃᖅᑲᓇᐃᔭᖅᑐᓕᕆᔨᒃᑯᓪᓗ 

ᑕᒪᓐᓇ ᐱᓕᕆᐊᕆᓪᓗᑎᒍ. 

ᑐᑭᓯᓇᖅᓯᓂᖅᓴᐅᓂᐊᖅᐸᓪᓕᐊᔫᒐᓗᐊᖅ ᑕᖅᑭᓂ 

ᐊᒡᒋᖅᑐᓂ ᖃᓄᖅ ᐊᑲᐅᓂᖅᐹᒃᑯᑦ 

ᐃᓕᐅᖅᑲᐃᖃᑦᑕᕈᓐᓇᕐᒪᖔᑦᑕ ᐃᓪᓗᓂᒃ 

ᑐᒃᓯᕌᖑᔪᓂᒃ. ᑕᐃᒃᑯᐊ ᐊᖏᖅᑕᐅᓯᒪᔪᐃᑦ ᑕᐃᒃᑯᐊ 

2-1 3-1 ᐃᖅᑲᓇᐃᔭᖅᑏᑦ ᐃᓪᓗᑦᓴᖏᑦ 

ᑕᑯᓐᓈᖅᑐᒋᑦ ᒪᓕᒃᑲᔭᕋᑦᑎᒍ ᓇᓕᐊᑐᐃᓐᓇᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᓪᓚ. ᐊᐱᕆᑲᐃᓐᓇᕐᓂᐊᕋᒪ, ᐸᓐᓂᖅᑑᖅ 

ᐆᑦᑑᑎᒋᕋᑖᕋᕕᐅᒃ ᖃᑦᑎᓂᒃ ᐃᓪᓗᑖᕆᐊᖃᕐᒪᖔᑕ 

ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓐᓄᑦ. ᕿᑭᖅᑕᕐᔪᐊᖅ 

ᐆᑦᑑᑎᒋᖔᕈᓐᓇᖅᑭᐅᖅ ᐃᖅᑲᓇᐃᔭᖅᑎᒧᑦ ᐃᓪᓗᒥᒃ 

ᐅᑕᖅᑭᓪᓕᖓᑦ ᐊᕐᕌᒍᕋᓛᓗᓐᓂᒃ, ᐃᖅᑲᓇᐃᔮᕐᓗ 

ᑖᓐᓇ ᐃᓐᓄᑦᑕᐅᒍᓐᓇᕋᓂ ᐃᓪᓗᑦᓴᖃᓐᖏᒻᒪᑦ. 

ᐆᑦᑑᑎᒋᔪᓐᓇᖅᑭᐅᒃ ᕿᑭᖅᑕᕐᔪᐊᖅ. ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄᖑᒍᒪᕕᐅᑎᑦᑑᒐᓗᐊᖅ ᑭᓯᐊᓂ 

ᕿᑭᖅᑕᕐᔪᐊᓕᕆᔪᐃᑦ ᐅᖃᓕᒫᕋᑦᓴᐃᑦ  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓯᒪᓐᖏᒻᒥᒐᒃᑭᑦ. ᓇᓚᐅᑦᑖᑐᐃᓐᓇᕋᔭᕋᒪ ᐊᒻᒪ 

ᒫᓐᓇ ᓇᓚᐅᑦᑖᑐᐃᓐᓇᕈᒪᓐᖏᑲᐃᓐᓇᕋᒪ 

ᕿᑭᖅᑕᕐᔪᐊᖅ ᐱᓪᓗᒍ. ᑭᓯᐊᓂᓕ 

ᖃᐅᔨᒋᐊᕈᓐᓇᖅᑕᕋ ᕿᑭᖅᑕᕐᔪᐊᖅ ᐊᒻᒪ ᒥᓂᔅᑕᒧᑦ 

ᑐᓂᓯᓗᖓ ᑲᑎᒪᔨᓄᑦ 

ᐅᖃᐅᓯᕆᔪᓐᓇᕋᔭᖅᑕᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, 

ᐱᐅᒐᔭᖅᑐᖅ ᖃᐅᔨᒋᐊᑦᓴᖅ 

ᖃᓄᐃᓕᔭᐅᕙᓪᓕᐊᒻᒪᖔᖅ ᑕᑉᐱᑲᓂ. ᒥᔅᑕ ᒪᐃᓐ 

ᐊᐱᖅᑯᑎᒃᓴᖃᒃᑲᓐᓂᕆᕖᑦ? ᐊᑏ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᕈᓐᓃᖅᑐᖅ) 

ᐊᐱᕆᒐᕕᑦ ᐊᐱᖅᑯᑎᔅᓴᑖᒃᑲᓐᓂᖅᑎᒻᒥᒐᕕᓐᖓ.  

 

>>ᐃᓪᓚᖅᑐᑦ  

 

ᑭᖑᓪᓕᖅᐹᕆᓗᒍ ᐃᖅᑲᓇᐃᔭᖅᑏᑦ ᐅᑕᖅᑭᔪᐃᑦ 

ᐃᓪᓗᑦᓴᓂᒃ, ᐆᑦᑑᑎᖃᕐᓗᖓ ᓄᓇᓕᒻᒥ ᐊᑕᐅᓯᕐᒥ 

ᑕᓪᓕᒪᓂᒃ ᐃᖅᑲᓇᐃᔭᖅᑎᖃᑦᑕᖅᑯᓯ 1-ᒦᑦᑐᐃᑦ 

ᓯᕗᓪᓕᒦᑦᑐᐃᑦ ᐆᒪᔪᕐᓂᐊᑎᒃᑯᒍᖅ, 

ᐋᓐᓂᐊᖃᕐᓇᖏᑦᑐᓕᕆᔩᓪᓘᓐᓃᑦ 1-ᒦᑎᑕᐅᓲᖑᒻᒪᑕ 

ᓯᕗᓪᓕᐅᑎᑕᐅᒐᔭᖅᑐᐃᑦ ᐃᓪᓗᑦᓴᖅᑕᖃᓕᖅᑲᑦ. 

ᐊᓯᐊᓂ ᓄᓇᓕᒻᒥᑦᑕᐅᖅ ᑕᓪᓕᒪᐅᒋᓪᓗᑎᑦᑕᐅᖅ 

ᐅᑕᖅᑭᔪᑦ ᑖᒃᑯᐊ 3-ᒥᒃ ᓈᓴᐅᑎᖃᖅᑐᒦᑦᑐᑎᓪᓕ, 

ᐱᒻᒪᕆᐅᒻᒥᔫᒐᓗᐊᑦᑕᐅᖅ ᐃᓪᓗᑖᕈᓐᓇᖅᑎᑕᐅᔪᐃᑦ 

ᑭᓯᐊᓂ 3-ᖔᒥᒃ ᓈᓴᐅᑎᑖᖅᑎᑕᐅᓯᒪᔪᑦ 1-

ᖑᓐᖏᑦᑐᒥᒃ. ᐅᑕᖅᑭᔪᓂᒃ ᐊᑐᖅᑕᐅᖃᑦᑕᖅᑐᐃᑦ 

ᑎᑎᕋᖅᓯᒪᔪᐃᑦ ᐊᔾᔨᒌᑐᐃᓐᓇᖅᑎᑕᐅᖃᑦᑕᖅᑐᐃᑦ 

ᓯᕗᓪᓕᐅᑎᑕᐅᒐᓗᐊᓪᓗ ᐃᖅᑲᓇᐃᔮᑦ 

ᐆᒪᔪᕐᓂᐊᖅᑏᑦ 

ᓯᕗᓪᓕᐅᓕᖅᑎᑦᑎᓪᓚᕆᑦᑐᐊᓘᕙᖏᑦᑐᓯ ᓇᒥ 

ᓴᓇᔭᐅᖅᑳᖅᑐᖃᕐᓂᐊᕐᒪᖔᖅ ᑖᒃᑯᐊ ᑎᑎᕋᖅᓯᒪᔪᑦ 

ᒪᓕᑦᑐᒋᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒃᑲᓐᓂᖅᑎᑦᑎᔨᓐᓄᑦ  

ᑐᓂᒃᑲᓐᓂᕈᒪᒐᒃᑯ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓯᕗᓪᓕᐅᓂᖏᑦ 1, 2, 3 ᐊᑐᖅᑕᐅᓲᑦ 

ᓱᓕ, ᒪᓕᑦᑕᐅᓲᑦ ᐋᖅᑮᒐᓱᓕᕋᐃᒐᑦᑕ, 

ᐋᖅᑭᒐᓱᓕᕋᐃᒻᒪᑕ ᐃᓕᐅᖅᑲᐃᔩᑦ ᑲᑎᒪᔨᕋᓛᑦ. 

ᑖᒃᑯᐊ ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᒋᒻᒪᒋᑦ 

ᑲᑎᒪᔨᕋᓛᓃᑦᑐᑦ. ᑕᐃᒫᒃ ᐊᐱᕆᔪᖃᓚᐅᕐᒥᒻᒪᑦ 

ᐃᑉᐸᑦᓴᖅ ᒪᓕᒐᓕᐅᖅᑎᒥᒃ. ᑐᑦᓯᕋᖅᑐᖃᕋᐃᒻᒪᑦ 

ᓄᓇᕗᒻᒥ ᐊᑎᖃᖃᑕᐅᔪᓂᒃ, ᓄᓇᕗᒻᒥ 

ᓄᓇᑖᖅᓯᒪᔪᓂᒃ ᐃᖅᑲᓇᐃᔭᖅᑎᐅᔪᓄᑦ, ᑖᓐᓇ 

ᐅᖃᐅᓯᐅᖃᑕᐅᓲᖑᒻᒥᔪᖅ ᐃᓪᓗᑖᕆᐊᓕᓐᓂᒃ 

ᐅᖃᐅᓯᖃᕋᐃᒐᑦᑕ. ᑭᒃᑯᑐᐃᓐᓇᕐᓂᒃ ᐱᑕᖃᖅᑲᑦ 

ᐱᓕᕆᕕᖏᓐᓂ ᐃᖅᑲᓇᐃᔭᖅᑎᐅᔪᓂ 

ᐱᑕᖃᕆᐊᖃᓪᓚᕆᓪᓗᑎᒃ 

ᐊᐅᓚᑦᑎᖃᑕᐅᒋᐊᖃᓪᓚᕆᓪᓗᑎᒃ ᑕᐃᑲᓂ 

ᓴᖅᑭᖅᑕᐅᖃᑕᐅᓲᑦ.  

 

ᑐᖏᓕᕋᑦᑕᐅᖅ ᐱᖃᑕᐅᓪᓗᓂ ᓇᓗᓇᐃᖅᑕᐅᓲᑦ 

ᑭᒃᑯᑦ ᓯᕗᓪᓕᐅᒋᐊᖃᕐᓂᐊᕐᒪᖔᑕ ᐊᒻᒪ ᐃᓪᓗᒥᒃ 

ᑐᓂᔭᐅᒃᑕᖅᑯᖅ. ᑖᒃᑯᐊ ᐃᓕᐅᖅᑲᐃᔩᑦ ᑲᑎᒪᔨᕋᓛᑦ 

ᑭᓯᐊᓂ ᑭᖑᓪᓕᖅᐹᒥ ᐋᖅᑭᑦᓯᒋᐊᖃᕋᔭᖅᑐᑦ 

ᓇᒧᓐᖓᓂᐊᕐᒪᖔᑕ ᐃᓪᓗᑦᓴᑦ. ᑖᓐᓇ ᑕᕝᕙ 

ᓄᑖᖑᒻᒪᑕᐃᓛᒃ ᑲᑎᒪᔨᕋᓛᑦ ᑕᐃᒃᑯᐊ 

ᐃᓕᐅᖅᑲᐃᔩᑦ ᖃᐅᔨᒪᑦᑎᐊᕋᓱᑦᑐᑦ ᒐᕙᒪᒃᑯᑦ 

ᐱᓕᕆᕕᓕᒫᖏᑦ ᐱᕕᖃᖅᑎᑕᐅᕙᒃᑲᓗᐊᕐᒪᖔᑕ 

ᓯᕗᓪᓕᐅᖁᔭᒥᓂᒃ ᐅᖃᐅᓯᖃᕐᓗᑎᒃ 

ᐃᖅᑲᓇᐃᔮᖁᑎᖏᑦ ᐱᓪᓗᒋᑦ.  

 

ᐃᒃᓯᕙᐅᑖᖅ, ᖃᓄᐃᑦᓴᖏᒃᑯᕕᑦ ᐊᐅᓚᑦᑎᐊᕐᓂᕗᑦ 

ᓴᖅᑭᔮᖅᑎᒍᒪᓪᓗᒍ, ᕿᑭᖅᑕᕐᔪᐊᖅ 

ᐆᑦᑑᑎᒋᔪᓐᓇᖅᑕᕗᑦ. ᕿᑭᖅᑕᕐᔪᐊᒥ ᒪᓕᑦᑐᒍ 

ᑐᓴᖅᓯᒪᔭᕗᑦ ᒪᕐᕉᓐᓂᒃ ᑲᑎᓐᖓᔫᓐᓂᒃ 

ᐃᓪᓗᓕᐅᕈᓐᓇᖅᓯᓂᐊᖅᐸᓪᓚᐃᔪᒍᑦ ᕿᑭᖅᑕᕐᔪᐊᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᑖᓐᓇ 

ᐋᖅᑭᑦᑕᐅᑲᓪᓚᑦᑑᖅ ᒥᔅᑕ ᕋᒻᐴᑦ 

ᐊᐱᖅᑯᑎᒋᖅᑲᐅᒻᒪᑦ ᒫᓐᓇᕈᓗᒃ 

ᓴᖅᑮᓴᕋᐃᑦᑐᕕᔾᔪᐊᕌᓘᒍᓐᓇᕋᓗᐊᖅᑐᓯ.  

 

>>ᐃᓪᓚᖅᑐᑦ  

 

ᐅᖃᓐᖑᐊᑐᐃᓐᓇᖅᑐᖅ.  

 

ᑭᖑᓪᓕᖅᐹᖅ ᐃᖅᑲᓇᐃᔭᖅᑏᑦ ᐅᑕᖅᑭᔪᐃᑦ 

ᐃᓪᓗᑦᓴᒥᒃ, ᑭᒃᑯᑐᐃᓐᓇᐃᓪᓕ ᐃᓪᓗᓕᕆᔨᒃᑯᓐᓂ 

ᐅᑕᖅᑭᔪᑦ. ᑕᐃᒃᑯᐊ ᐅᑕᖅᑭᔪᑦ ᐅᑎᕆᐊᖃᓲᑦ 

ᓄᑖᕈᖅᑎᑎᓪᓗᑎᒃ ᑐᒃᓯᕋᐅᑎᒥᓂᒃ ᐱᖓᓲᔪᖅᑐᖃᐃ 

ᑕᖅᑮᑦ ᐊᓂᒍᕋᐃᑉᐸᑕ ᐊᒻᒪ 

ᐅᑕᖅᑭᔪᓃᖃᑕᐅᒍᓐᓃᖅᑎᑕᐅᑦᑕᖅᑯᑦ 

ᐅᑎᕐᓂᖏᑉᐸᑕ ᓄᑖᒥᒃ ᐱᒋᐊᕆᐊᖃᓕᕐᓗᑎᒃ, 

ᑕᐃᒪᐃᒃᑭᕚᑦ ᐃᖅᑲᓇᐃᔭᖅᑏᑦ ᐃᓪᓗᒥᒃ ᐅᑕᖅᑭᔪᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓛᓐᓂᒃ ᐋᒃᑲ, 

ᐃᓛᓐᓂᒃ ᐄ. ᑖᓐᓇ ᐊᖓᔪᖅᑳᒧᑦ 

ᑐᓐᓂᖅᑯᑎᒋᔪᒪᒐᒃᑯ ᐃᓗᓕᖏᓐᓂᒃ 

ᐅᖃᐅᓯᖃᒃᑲᓐᓂᕐᓂᐊᕐᒪᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐱᕙᓪᓕᐊᔪᖅ 14-ᖑᖕᒪᑕ ᐃᖅᑲᓇᐃᔮᑦ 

ᐃᓂᖏᑦ ᐊᖏᖅᑕᐅᓯᒪᔪᑦ ᐊᒻᒪ 

ᐃᒡᓗᖃᖅᑎᑕᐅᔪᓐᓇᖅᖢᑎᒃ ᑕᐃᒃᑯᐊ 14. ᑕᐃᓐᓇ 

ᐃᖅᑲᓇᐃᔮᖅ ᐲᖅᑕᐅᖦᖤᕆᕗᑦ ᐊᒻᒪ 

ᑐᒃᓯᕌᕆᔭᐅᒃᑲᓐᓂᖅᖢᓂ ᐃᒡᓗᖃᖅᑎᑕᐅᓗᓂ 

ᑕᐃᒃᑯᓄᖓ ᑐᓂᐅᖅᑲᐃᔩᑦ ᑲᑎᒪᔨᕋᓛᑯᓗᖏᓐᓄᑦ 

ᑐᓐᓂᖅᑯᑕᐅᒐᔭᖅᑐᖅ.  

 

ᐄ, ᓇᖕᒥᓂᖅ ᐃᓱᓕᑦᑕᕐᕕᓕᐅᖅᓯᒪᔪᑦ ᐃᖅᑲᓇᐃᔮᖅ 

ᐃᓐᓄᒃᑕᐅᖏᑉᐸᑦ ᓱᑯᑦᑎᐊᓂᓕᕐᒪᖔᑦ ᑕᐃᒃᑯᐊ 

ᒪᓕᒃᑕᐅᓇᔭᖅᑐᑦ ᑭᓯᐊᓂᓕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑕᒪᒃᑯᐊ 

ᐱᓕᕆᐊᕆᔭᐅᖃᑦᑕᖅᑐᑦ.  

 

ᐄ, ᓇᐅᑦᑎᖅᓱᐃᓐᓇᕋᓱᒍᓐᓇᖅᑕᕗᑦ ᐸᖕᓂᖅᑑᖅ 

ᐆᒃᑑᑎᒋᒃᑲᓐᓂᕐᓗᒍ ᑎᓴᒪᓂᒃ ᑲᑎᓐᖓᔪᓂᒃ 

ᐃᒡᓗᓕᕆᔨᕐᔪᐊᑯᓐᓄᑦ ᐱᒋᔭᐅᓚᐅᖅᑑᒐᓗᐊᑦ 

ᐃᒡᓗᓕᕆᔨᐊᓛᓄᑦ ᑐᓂᕐᕈᑕᐅᓚᐅᖅᓯᒪᔪᑦ. 

ᑕᐃᒃᑯᐊᓗ ᐃᒡᓗᖃᖅᖢᑎᒃ ᐃᖅᑲᓇᐃᔮᑦ 

ᐊᑯᓂᐅᓗᐊᓕᕐᒪᑦ ᑕᐃᓐᓇ ᐃᒡᓗ 

ᐱᐅᔪᓐᓃᑐᐃᓐᓇᓚᐅᖅᓯᒪᔪᖅ ᐊᒻᒪᓗ $250,000-

ᑐᓚᐅᖅᖢᑎᒃ ᓴᓇᔭᐅᓂᖓᓄᑦ, 

ᓴᓇᔭᐅᒃᑲᓐᓂᕐᓂᖓᓄᑦ.  

 

ᑮᓇᐅᔭᓕᕆᔨᒃᑯᑦ ᐊᖏᕈᑎᓕᐅᓚᐅᖅᓯᒪᔪᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᓐᖑᓕᖅᐸᑕ 

ᐱᐅᓂᖅᓴᐅᓂᕋᐃᓪᓗᑎᒃ. ᑕᐃᒪᐃᑦᑐᒥᒃ ᐊᖏᕈᑎᒥᒃ 

ᐊᑎᓕᐅᕆᒐᑦᑕ ᑕᐃᒃᑯᐊ, ᑕᐃᓐᓇ ᑎᓴᒪᑦ 

ᑐᓐᓂᖅᑯᑕᐅᓕᓚᐅᖅᓯᒪᔪᑦ ᑕᐃᑲᓐᖓᑦ ᓄᑖᓂᒃ 

ᐃᖅᑲᓇᐃᔮᒃᓴᓂᒃ ᓴᖅᑭᑦᑎᔪᓐᓇᖅᓯᓚᐅᖅᑐᖅ 

ᐸᖕᓂᖅᑑᒨᖅᑐᒃᓴᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᓪᓚ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ 

ᖃᐅᔨᒪᓪᓗᖓ ᐃᖅᑲᓇᐃᔭᖅᑐᓕᕆᔨᒃᑯᓂᒃᑯᐊ 

ᑕᐃᒃᑯᓂᖓ ᐃᒡᓗᑖᕈᒪᔪᓂᒃ ᐊᑎᖏᓐᓂᒃ 

ᐸᐸᑦᑎᔨᐅᓕᕐᒪᑕ. ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᓂᒃ 

ᐊᑐᖅᑐᐊᕈᒪᔪᑦ ᐊᕐᕌᒍᒐᓵᓗᖕᓄᑦ ᑕᖅᑮᑦ ᐱᖓᓱᑦ, 6 

ᑕᐃᒪᖓᓕᒫᖅ ᐊᑐᕐᓂᖏᑦ 

ᑎᑎᕋᕆᐊᖅᑐᒃᑲᓐᓂᕆᐊᖃᖃᑦᑕᖅᑐᑦ ᐊᒻᒪᓗ 

ᓄᓇᕗᑦ ᒐᕙᒪᒃᑯᑦ ᐃᒡᓗᖁᑎᖏᓐᓂᒃ ᐊᑐᕈᒪᔪᑦ  

ᐅᑎᖅᑕᒐᐅᔭᕆᐊᖃᖃᑦᑕᖏᑦᑐᑦ ᐊᑎᖓ 

ᐲᖅᑕᐅᓂᐊᓐᖏᒻᒪᑦ ᐊᒻᒪᓗ ᖃᐅᔨᒪᓪᓗᖓ 

ᐃᖅᑲᓇᐃᔭᖅᑐᓕᕆᔨᒃᑯᓐᓃᑦᑐᑦ ᑭᓯᐊᓂ ᐃᓕᔅᓯᓐᓄᑦ 

ᐅᖃᐅᓯᕆᔭᕋ ᖃᓄᖅᑑᕈᑎᒋᔭᐅᓂᐊᕐᒪᑦ.  

 

ᐊᒻᒪ ᐅᓇ ᓂᓪᓕᐅᑎᒋᓗᒍ ᑭᖑᓪᓕᖅᐹᖅᓯᐅᑦ 

ᐃᒡᓗᑦ ᓇᓂ ᓴᓇᔭᐅᓂᐊᕐᓂᖏᑦ ᑕᐃᒃᑯᐊ 

ᒪᓕᒐᖃᕐᒥᖕᒪᑕ ᖃᔅᓯᑦ ᖃᔅᓯᓄᑦ ᐊᕐᕌᒍᓄᑦ ᐊᑎᖓ 

ᐃᓕᔭᐅᓯᒪᕙ.. 

ᓲᕐᓗ ᑕᐃᓐᓇ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᖅ 8-ᓄᑦ 

ᐊᕐᕌᒍᓄᑦ ᐅᑕᖅᑭᓪᓗᓂ 

ᐃᒡᓗᑖᖅᑎᑕᐅᓚᐅᖅᓯᒪᓐᖏᖦᖢᓂ ᐊᒻᒪᓗ ᑕᐃᓐᓇ 

ᐅᑕᖅᑭᓄᑦ 11-ᓄᑦ ᐊᕐᕌᒍᓄᑦ ᑭᒃᑯᑐᐃᓐᓇᕐᓄᑦ 

ᐊᑐᖅᑐᐊᒐᓂᒃ ᐱᔪᒪᔪᖅ, ᐄ, ᑖᓐᓇ 

ᓂᓪᓕᐅᑎᒋᔪᒪᖅᑲᐅᔭᕋ, ᐱᕐᔪᐊᖑᓇᓱᒋᓪᓗᒍ. 

 

ᐊᒻᒪᓗ ᐅᓇ ᑭᖑᓪᓕᖅᐹᖅ ᒪᒃᐱᖅᑐᒐᖅ 23 ᐊᒻᒪᓗ 

ᓯᕗᓪᓕᐅᔾᔭᐅᓯᒪᓪᓗᓂ 2020-22 

ᓇᐅᑦᑎᖅᓱᐃᓐᓇᕐᓂᐊᖅᑐᖅ ᓇᖕᒥᓂᖅᑖᕋᓱᒃᑐᓄᑦ 

ᐃᑲᔫᑏᑦ. ᐄ, ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ 

ᐊᒃᑐᐃᓂᓕᒃ. ᓇᖕᒥᓂᖃᕐᓂᖅ ᐃᒡᓗ ᑖᓐᓇ 

ᐊᑐᖅᑕᐅᒃᐸᑦ ᐱᐅᓂᖅᓴᐅᓂᖓᓂᒃ ᑕᐃᒃᑯᐊ 

ᐃᒡᓗᑖᓕᓵᖅᑐᓄᑦ ᐃᑲᔫᑏᑦ. ᑖᓐᓇ ᐆᒃᑑᑕᐅᓗᓂ 

ᓴᖅᑭᑕᐅᓂᐊᖅᐹ ᑕᒪᑐᒪᓂ ᐊᕐᕌᒍᒥ? 

ᓇᖕᒥᓂᖃᖅᑐᓄᑦ ᐃᑲᔫᑏᑦ, ᑕᐃᒪᓐᓇ ᑕᐃᔭᐅᓪᓗᓂ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᖅᑲᓇᐃᔭᖅᑎᒃᑲ 

ᐊᒃᓱᕉᑎᒋᓯᒪᔭᒃᑲ ᓇᖕᒥᓂᖅ ᐃᒡᓗᖃᕐᓂᖅ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ 

ᐊᒃᓱᕉᑎᒋᒐᖕᓂ ᑕᒪᓐᓇ ᖁᕕᐊᓇᖅ. ᑕᒪᑐᒪᓂ 

ᐊᕐᕌᒍᒥ ᐆᒃᑑᒻᒥᒃ ᓴᖅᑭᑦᑐᖃᕐᓂᐊᖅᐹ? ᐅᕝᕙᓘᓐᓂᑦ 

ᐊᑐᕈᒫᕐᓂᐊᖅᑐᑦ ᑖᒃᑯᓄᖔᓐᖏᑦᑎᐊᒻᒪᕆᒃᑐᓂᒃ 

ᕿᒥᕐᕈᓇᒃᐳᖓ ᐅᕝᕙᓘᓐᓃᑦ 

ᐊᑭᑐᔪᖅᑐᕈᑎᓃᓐᖔᖅᐸᑦ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᒪᑐᒪᓂ 

ᐊᕐᕌᒍᒥᐅᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᓯᕗᓪᓕᐅᔾᔭᐅᓯᒪᔪᖅ ᒪᒃᐱᒐᖅ 23-ᒦᑦᑐᖅ 

ᑕᒻᒪᖅᓯᒪᖕᒫᑦ? ᓇᖕᒥᓂᖃᖅᑐᓄᑦ ᐃᑲᔫᑏᑦ ᐅᒃᑑᑖ 

ᑖᓐᓇ ᑲᔪᓯᑎᖁᓪᓗᒍ? ᑐᑭᓯᓇᓱᑐᐃᓐᓇᖅᑐᖓ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᒥᔅᑕ ᐊᐅᓪᓚ ᑖᓐᓇ 

ᑭᐅᔪᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓃᖃᑕᐅᔪᖅ 

ᐋᖅᑭᒃᓱᐃᕙᓪᓕᐊᔪᒪᒐᑦᑕ ᖃᓄᐃᑦᑐᓂᒃ 

ᓇᖕᒥᓂᖅᑖᖅᐸᓪᓕᐊᓂᕐᒧᑦ ᑐᕌᖓᔪᓂᒃ. ᐄ, 

ᐊᒃᓱᕉᑎᒋᔭᕗᑦ ᑖᓐᓇ ᐋᖅᑭᒐᓱᒃᖢᑎᒍᑦ. 

 

ᐅᖃᓪᓚᖃᑎᒌᒃᓯᒪᔪᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 

ᑎᓴᒪᓂᒃ ᑮᓇᐅᔭᓂᒃ ᐱᕝᕕᒋᔪᓐᓇᕋᑦᑎᒍᑦ. ᐃᓚᖓᑦ 

ᐱᐅᔪᓇᖅᑐᖅ ᑕᐃᒪᐃᑦᑐᓕᕆᓂᕐᒧᑦ 

ᐊᑐᕈᓐᓇᕐᕙᓗᒃᑐᖅ, ᑭᓯᐊᓂ ᒫᓐᓇ 

ᐅᖃᕈᓐᓇᓐᖏᑦᑐᖓ ᑎᒍᓯᓪᓚᕆᓛᕐᒪᖔᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᓪᓚ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᕆᔭᖏᑦ 

ᓇᖕᒥᓂᖃᖅᑐᓄᑦ ᑐᕌᖓᔪᑦ ᐃᓄᐃᑦ ᓄᓇᖓᑦ 

ᐃᒡᓗᓕᕆᓂᕐᒧᑦ ᑐᑭᒧᐊᒍᑏᑦ. ᓄᓇᕗᒻᒧᑦ 

ᓵᓐᖓᓗᐊᖅᑰᔨᖕᒪᑦ ᓇᖕᒥᓂᖅᑖᖅᐸᓪᓕᐊᓂᖅ 

ᐱᔾᔪᑎᒋᓪᓗᒍ. ᑖᒃᑯᐊ ᑕᐱᑦᑐᓐᓇᓐᖏᒻᒪᑏᒃ? ᑖᓐᓇ 

ᑭᖑᓪᓕᖅᐹᕆᓕᖅᖢᒍ ᐊᐱᖅᑯᑎᒋᔭᕋ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, 

ᐃᖅᑲᓇᐃᔭᖃᑎᖃᖅᑐᒍᑦ ᐊᒻᒪᓗ ᓄᓇᕗᑦ 

ᑐᓐᖓᕕᒃᑯᓐᓂᒃ ᐊᑎᓕᐅᖃᑎᖃᖅᓯᒪᓕᖅᖢᑕ 

ᓄᓇᕗᒻᒥᐅᑦ ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᓇᑦᓯᖅ. 

ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᐅᑎᕐᕕᒋᔪᒪᓪᓗᒍ ᒥᔅᑕ ᒪᐃᓐ ᓂᓪᓕᐅᑎᒋᖅᑲᐅᔭᖓ. 

ᐊᖓᔪᖅᑳᖓᓪᓗ ᑭᐅᖅᑲᐅᑎᓪᓗᒍ ᐅᖃᖅᑲᐅᖕᒪᑦ 

ᑕᐃᒃᑯᐊ ᐃᒡᓗᑦ ᐃᖅᑲᓇᐃᔭᖅᑏᑦ ᐃᒡᓗᖏᑦ, 

ᐃᖅᑲᓇᐃᔮᒧᒡᒎᖅ ᐊᑕᖕᒪᑕ. 

ᐃᓱᒪᒃᓴᖅᓯᐅᕈᑎᖃᖅᓯᒪᓐᖏᓛᑦ ᐃᒃᑯᐊ 

ᐃᒡᓗᖃᕇᕐᒪᑕᓕ ᑕᐃᒃᑯᐊ ᓄᓇᖃᖅᐸᒌᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᓂᕆᐅᑦᑑᔭᕐᖓᑕ 

ᑎᑭᓛᖅᑐᐃᑦ ᐃᖅᑲᓇᐃᔭᕆᐊᓛᖅᑐᐃᑦ 

ᓄᓇᓕᒻᒦᑦᑐᐃᑦ ᐃᓪᓗᖃᕐᕙᒌᖅᑲᑕ 

ᐃᓱᒪᔫᔮᖅᑑᔫᑎᒋᓐᖏᓇᒃᑭᑦ. ᐃᓪᓗ 

ᐃᓄᖃᓐᖏᐅᔭᖅᑐᐃᑦ ᑕᑯᓐᓇᖃᑦᑕᕋᑦᑎᒍᑦ 

ᓄᓇᓕᒻᒥ, ᐸᓐᓂᖅᑑᖅ ᑕᐃᓐᓇ ᐅᖃᐅᓯᐅᒐᔪᑦᑐᖅ. 

ᐃᒫᒃ ᐊᑯᓂ ᐃᓄᖃᕈᓐᓃᖅᑎᓪᓗᒍ ᐊᓯᐊᓄᑦ 

ᑐᓂᔭᐅᒍᓐᓇᓐᖏᒻᒪᑕ? ᑖᒃᑯᐊ (ᑐᓵᔨᑎᒍᑦ) ᖃᓄᖅ 

ᐊᑯᓂᐅᑎᒋᔪᖅ.  

 

ᑖᓐᓇ ᐃᒡᓗ ᐊᕐᕌᒍᓄᑦ ᐊᑕᐅᓯᕐᒧᑦ ᒪᕐᕈᖕᓄᓪᓘᓐᓃᑦ 

ᐃᓐᓄᒃᑕᐅᓚᐅᓐᖏᒻᒪᑕ, ᐃᒡᓗᓕᕆᔨᒃᑯᓐᓄᑦ 

ᐅᖃᓪᓚᖃᑎᒋᓯᒪᔪᒍᑦ 12-ᓄᑦ ᐊᕐᕌᒍᓄᑦ 

ᐃᓐᓄᒃᑕᐅᓚᐅᖅᓯᒪᓐᖏᒻᒪᑕ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ.  

 

ᐃᓱᓕᑦᑕᕐᕕᖃᖅᐸᑕ ᐱᐅᓂᖅᓴᐅᓇᔭᖅᑐᖅ 

ᐃᒃᑯᓄᖓᐅᑯᐊ ᑐᓂᖔᓚᐅᕐᓚᕗᑦ 

ᐃᓐᓄᒃᑕᐅᔪᓐᓇᐃᓪᓕᖕᒪᑕ. ᖃᓄᖅ ᓇᐅᑦᓯᖅᑑᓯᓂᒃ 

ᐃᓕᐅᖅᑲᐃᓯᒪᓐᖏᓐᓇᔅᓰ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᔅᑕ ᐊᐅᓪᓚ. ᒪᒥᐊᓇᖅ, ᑐᐊᕕᓗᐊᓕᕋᓗᐊᕋᒪ. 

 

>>ᐃᒡᓚᖅᑐᑦ 

 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᔭᒐᐃᑲᐃᓐᓇᖅᑐᖓ.  

 

>>ᐃᒡᓚᖅᑐᑦ 

 

ᐄ, ᑖᓐᓇ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑲᑐᔾᔨᓗᑎᒃ ᑕᒪᒃᑯᓂᖓ 

ᐅᖃᐅᓯᖃᕈᓐᓇᖅᑐᒃᓴᐅᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ 

ᒪᒥᐊᖦᖢᖓ ᑕᒻᒪᖅᑐᐊᓘᓵᕋᒪ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 

ᓅᑕᐅᓂᖓ ᖁᕕᐊᒋᓪᓚᕆᑦᑕᕋ 

ᐃᒡᓗᓕᕆᔨᕐᔪᐊᒃᑯᓐᓂᒃ ᑲᒪᒋᔭᐅᔾᔮᕈᓐᓃᕐᖓᑦ 

ᑭᐅᔪᖃᕈᓐᓇᖅᑎᓐᓇᒍ ᓇᓪᓕᐊᓐᓂᒃ ᐊᑲᐅᓐᖏᒻᒪᑦ.  

 

ᐆᒥᖓᓕ ᐊᐱᖅᑯᑎᖃᕈᒪᔪᖓ ᐃᖅᑲᓇᐃᔭᖅᑏᑦ 

ᐃᓪᓗᖁᑎᖏᑕ ᐃᓪᓗᖃᐅᔭᖅᑐᐃᑦ ᐃᓪᓗᖏᑦ ᒪᑯᐊ 

ᑕᑯᓐᓇᓐᖑᐊᖅᑐᒋᑦ ᓄᓇᓕᒻᒥ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᖑᔭᖅᑐᑦ ᐊᑯᓂ 

ᐊᑐᖅᑐᐊᖅᑎᐅᓕᖅᑐᑎᑦ ᒐᕙᒪᒃᑯᑦ 

ᐃᓪᓗᖁᑎᖏᓐᓂᒃ ᐃᓱᒪᒋᔭᐅᓚᐅᖅᓯᒪᕙᖅᑲᐃ 

ᓇᒻᒥᓂᖅᑖᕋᓱᐊᕐᓂᕐᒧᑦ ᐱᒐᓱᐊᖅᑎᑕᐅᓗᑎᒃ 

ᑖᔅᓱᒪᓐᖓᑦ ᓇᔪᒐᖓᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᐃᖅᑲᓇᐃᔭᖅᑐᑦ 

ᐃᒡᓗᖁᑎᖃᖅᑐᐃᑦ ᓂᐅᕕᕈᓐᓇᖃᑦᑕᕐᒥᔪᒡᒎᑦ 

ᑖᔅᓱᒥᖓ ᐊᑐᖅᑐᐊᖅᑕᒥᓂᒃ. ᐊᑐᖅᑐᐊᖅᑐᖅ 

ᓇᖕᒥᓂᖅᑖᕐᓗᓂ ᐱᓕᕆᐊᖑᓂᕋᖅᑕᐅᔪᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ  

ᓇᑦᓯᖅ. ᐊᑎᖁᑎᖃᕈᓐᓂᕋᒪ ᑖᔅᓱᒧᖓ. ᐊᒻᒪᓗ 

ᑭᖑᓪᓕᖅᐹᖑᓪᓗᓂ ᑖᓐᓇ ᒪᒃᐱᖅᑐᒐᖅ. 

ᒪᓕᒐᓕᐅᖅᑎ ᐅᑎᕐᕕᒋᓗᒍ. M-3. ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᓇᔭᖅᑐᑦ $217,718,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 

ᐱᔭᕇᕋᑦᑎᒍᑦ ᓄᓇᕘᒻᒥ ᐃᒡᓗᓕᕆᔨᕐᔪᐊᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑦᓯᖅ ᒪᑐᓯᔾᔪᑏᑦ. ᐊᑏ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊᑦᑕᐅᖅ ᖁᔭᓐᓇᒦᖅᑕᒃᑲ 

ᐊᐱᖅᓱᖃᑦᑕᖅᑲᐅᔪᑦ ᐃᓚᖏᑦ ᑕᒪᒃᑯᐊ 

ᑕᑯᓂᑯᒻᒪᕆᐊᓘᖕᒪᑕ ᑭᐅᔪᓐᓇᖃᑦᑕᓐᖏᓐᓇᒃᑭᑦ 

ᒪᒥᐊᓇᐅᒐᓗᐊᖅ. ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᒃᑲ 

ᐃᑲᔪᖅᑎᒋᖃᑦᑕᕋᒃᑭᑦ ᖁᔭᓐᓇᒦᖅᐸᒃᑲ 

ᐱᓕᕆᒃᑲᕐᔪᐊᖑᖕᒪᑕ.  

 

(ᑐᓵᔨᑎᒍᑦ) ᐊᒻᒪᓗ ᐃᓘᓐᓇᓯ 

ᐃᖅᑲᓇᐃᔭᖃᑎᒋᔪᒪᔭᕗᑦ. ᒥᔅ ᓇᑲᓱᓪᓗ 

ᐅᖃᐅᑎᔪᒪᓪᓗᒍ ᑖᓐᓇ ᐊᑐᐊᒐᖅ ᓄᒃᑎᖅᑕᐅᖕᒪᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᑕᐃᒪᓕ ᐊᐱᖅᑯᑎᓯ 

ᑕᐃᑯᖓ ᓅᑦᑐᓐᓇᕐᓂᐊᓕᖅᑕᕗᑦ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓱ. ᐊᒻᒪᓗ ᑲᑎᒪᔨᕋᓛᑦ ᑭᒡᒐᖅᑐᖅᖢᒋᑦ 

ᖁᔭᓐᓇᒦᖅᐳᖓ ᑭᐅᖃᑦᑕᖅᓯᒪᒐᔅᓯ ᐅᓪᓗᓄᑦ. 

ᐃᖅᓱᖅᑏᑦ, ᐅᑯᐊ ᐊᓂᑎᑲᐃᓐᓇᒃᑭᑦ.  

 

ᓄᖅᑲᖓᓚᐅᑲᒡᓗᑕ ᑕᓪᓂᒪᓄᑦ ᒥᓂᑦᔅᓄᑦ 

ᓯᓚᑦᑐᖅᓴᕐᕕᓕᕆᓂᐊᖅᑐᒍᑦ. ᖁᔭᓐᓇᒦᒃ.  

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:30ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 17:40ᒥ 

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2020-2021 - ᓄᓇᕗᒥ ᓯᓚᑦᑐᖅᓴᕐᕕᒃᑯᑦ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᒋᐊᖑᓱᓕᕐᒥᒐᑦᑕ ᑐᓐᖓᓱᒋᔅᓯ ᐅᑎᑦᓯᐊᕐᒥᒐᑦᑕ 

ᑲᑎᒪᔨᕋᓛᑦ. ᓯᓚᑦᑐᖅᓴᕐᕕᖕᒧᑦ ᓄᑦᑎᕐᓂᐊᓕᕋᑦᑕ, 

ᒥᔅᑕ ᓇᑦᓰᖅ, ᖃᐃᖁᔨᕖᑦ? ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᓇᑯᕐᒦᒃ, 

ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᖁᑎᒃᑲ ᒪᐅᓐᖓᖁᔭᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᓂᔅᑕ ᓇᑦᓯᖅ. 

ᐊᖏᖅᐱᓰ ᑲᑎᒪᔨᕋᓛᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᐃᑦ. 

ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ ᑕᓯᐅᕈᓐᓇᕈᕕᒋᑦ 

ᐃᓯᖅᑎᓪᓗᒋᑦ.  

 

ᖁᔭᓐᓇᒥᒃ. ᒥᓂᔅᑕ ᓇᑦᓯᖅ ᑭᒃᑰᒻᒪᖔᑦ ᑖᒃᑯᐊ 

ᐊᒻᒪᓗ ᐅᖃᐅᓯᑦᓴᑎᑦ ᑲᔪᓯᓗᑎᑦ. ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓃᑦᑐᖅ ᐸᐅᓗᓯ 

ᓱᕕᒐᖅ, ᓯᓚᑦᑐᖅᓴᕐᕕᒃᑯᑦ ᐊᖓᔪᖅᑳᕆᓪᓗᓂᐅᒃ 

ᐊᒻᒪ ᑖᓐᓇ ᓴᐅᒥᓐᓂ ᒪᓯᐊᓗ ᐸᓛᓐᒍᓪ. 

ᓈᒻᒪᓈᖅᑐᖅᓴᐅᕗᖅ. ᑖᓐᓇ ᑮᓇᐅᔭᓕᕆᔨᕗᑦ 

ᐱᓪᓗᑎᒍᑦ ᐃᒃᓯᕙᐅᑖᖅ. 

 

(ᑐᓵᔨᑎᒍᑦ) ᐅᓪᓗᒃᑯᑦ ᐃᑦᓯᕙᐅᑖᖅ, ᑲᑎᒪᔨᕋᓛᑦ. 

ᖁᕕᐊᓱᑉᐳᖓ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 2020-21 

ᑮᓇᐅᔭᖅᑐᕈᑎᖏᑦ ᐸᕐᓇᐅᑎᖏᑦ  

ᐸᕐᓇᐅᑎᓪᓚᕆᖏᓪᓗ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 

ᐊᐅᓚᔾᔪᓯᕆᔭᖏᑦ ᐸᕐᓇᐅᑎᒋᔭᖏᖕᓂᒃ 

ᑮᓇᐅᔭᖅᑐᕈᑎᒋᔭᖏᖕᓂᒃ ᑐᓐᖓᕕᖃᓚᖓᕗᐃᑦ 

ᓄᓇᕗᑦ ᒐᕙᒪᒃᑯᖏᖕᓂᒃ ᐊᒻᒪᓗ ᑮᓇᐅᔭᐃᑦ 

ᓯᓚᑖᓃᓐᖔᖅᑐᓂᒃ ᐊᖏᖃᑎᒌᒍᑎᒃᑯᑦ. ᐊᒻᒪᓗ 

ᑮᓇᐅᔭᓕᐊᕆᔭᐅᖃᑦᑕᖅᑐᐃᑦ ᐃᓯᖅᐸᓪᓕᐊᔪᓄᑦ 

ᐃᓕᓐᓂᐊᖅᓂᑎᓂᒃ ᐊᑭᓕᐅᑎᖏᖕᓂᒃ. ᓄᓇᕗᑦ 

ᓯᓚᑦᑐᖅᓴᕐᕕᔪᐊᒃᑯᑦ 2020-21 ᐊᕐᕌᒍᖓᓂᒃ, 

$39,019,000.  

 

ᑮᓇᐅᔭᐃᑦ ᑕᕝᕙᓂ ᐊᕐᕌᒍᒋᔭᑦᑎᓐᓂ 

ᐊᑭᑦᑐᕆᐊᓚᖓᔪᖅ ᑕᒫᓂᕈᔪᒃ $324,000 

ᑕᐃᒪᓐᖓᓂᐅᔪᔪᖅ ᐊᕐᕌᓂ ᑮᓇᐅᔭᖅ 

ᐋᖅᑭᒃᑕᐅᓯᒪᓂᕆᔪᔭᖓᑕ ᓯᕗᓂᐊᒍᑦ. ᐊᒻᒪᓗ 

ᐊᖏᓂᖅᓴᐅᔪᖅ $240,000 ᓄᑦᑎᖅᑕᐅᓯᒪᔪᐃᑦ 

ᓄᓇᓕᖕᓂ ᒐᕙᒪᕋᓛᓕᕆᔨᒃᑯᑦ 

ᐱᔨᒃᓯᕋᖅᑎᒃᑯᖏᓐᓂᒃ ᐊᒻᒪᓗ $95,000 ᑖᒃᑯᐊ 

ᑕᑯᒃᓴᐅᑎᑦᑎᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑏᑦ 

ᑐᓴᐅᒪᔪᓕᕆᔨᒃᑯᓐᓄᑦ. ᖃᐅᔨᒪᓂᐊᖅᑯᓯ $11,000 

ᑖᒃᑯᐊᑦᑕᐅᖅ ᑮᓇᐅᔭᐃᑦ ᒪᓕᒐᓕᕆᓂᕐᒧᑦ 

ᐃᓕᓐᓂᐊᕐᓂᕐᒧᑦ ᑖᒃᑯᐊ ᐱᔭᕇᖅᐸᓪᓕᐊᓂᖏᓐᓂᒃ 

ᐊᕐᕌᒍᖓᓄᑦ 2021-21.  

 

2020-21, ᐊᑐᖅᑕᐅᓂᐊᖅᑐᐃᑦ $240,000 

ᐃᓕᓐᓂᐊᕐᓂᓕᕆᓂᕐᒧᑦ ᑕᒪᒃᑯᐊ 

ᖃᕆᓴᐅᔭᓕᕆᔾᔪᑎᒧᑦ ᖃᐅᔨᒪᔨᒋᔭᐅᓂᐊᖅᑐᐃᑦ 

ᐱᓕᒻᒪᒃᓴᐃᔪᖃᕐᓂᐊᕐᖓ ᓄᓇᑦᑕ 

ᐃᓕᓐᓂᐊᕐᕕᖓᓂᒃ ᐃᖃᓗᓐᓂ. ᑕᒪᓐᓇ 

ᐱᒋᐊᖅᑕᐅᓐᓂᔪᔪᖅ 2016-17 ᒪᕐᕉᖕᓄᒃ ᐊᕐᕌᒎᓐᓄᒃ 

ᐊᒻᒪᓗ ᐱᒋᐅᖅᓴᖅᑎᑕᐅᓗᑎᑦ ᑐᓴᐅᒪᔪᓕᕆᓂᕐᒧᑦ 

ᖃᕆᓴᔭᓕᕆᔾᔪᑎᓄᑦ.  

 

ᐃᒃᓯᕙᐅᑖᖅ, ᖁᕕᐊᓱᑉᐳᖓ 

ᒪᓕᒐᓕᐅᖅᑎᐅᖃᑎᒋᔭᓯ ᑕᕝᕙᓂ 

ᐃᓕᑉᐹᓪᓕᕐᓂᐊᕋᑦᓯ ᑕᒪᒃᑯᐊ 

ᖃᓄᐃᓕᐅᖃᑦᑕᕐᓂᑦᑎᓐᓂᒃ ᐱᔭᑦᓴᑎᒻᓂᒃ, ᐊᒻᒪᓗ 

ᑖᒃᑯᐊ ᓂᐅᕕᖅᑕᐅᒍᑕᐅᖃᑦᑕᖅᑐᐃᑦ 

ᐃᓕᓐᓂᐊᕈᑎᒃᓴᓂᑦ ᐱᒻᒪᕆᐅᔪᖅ ᑭᓯᐊᓂ ᓱᓕ 

ᐱᑕᖃᒃᑲᓐᓂᕆᐊᖃᕐᒪᑦ ᑖᓐᓇ 

ᐱᔨᒃᓯᖅᑕᐅᓪᓚᕆᓚᐅᓐᖏᓐᓂᖓᓂᒃ ᐱᓕᕆᐊᑦᓴᖅ 

ᐃᓕᓐᓂᐊᕋᑦᓴᐅᓲᖅ. ᐊᒻᒪᓗᑦᑕᐅᖅ ᓯᓚᑦᑐᖅᓴᕐᕕᒃᑯᑦ 

ᐸᕐᓇᐅᑎᓪᓚᕆᖓᖕᓂᒃ ᑖᒃᑯᐊ  

ᑐᑭᓕᐊᑦᓯᐊᕈᓐᓇᖁᓪᓗᒋᑦ ᐊᒻᒪᓗ ᐊᕐᕌᒍᖓᓂ 

2022-23 ᐊᕐᕌᒍᖓᓂ ᐃᓕᓐᓂᐊᕋᑦᓴᐃᑦ 

ᓯᕗᓪᓕᐅᓂᐊᕐᓗᑎᒃ. 

 

ᓯᓚᑦᑐᖅᓴᕐᕕᒃᑯᑦ ᑐᒃᓯᕋᓚᖓᖕᒥᔪᐃᑦ $95,000-ᓂᒃ 

ᑐᕌᖓᓗᓂ ᑐᓴᐅᒪᔪᓕᕆᓂᕐᒧᑦ ᐊᒻᒪᓗ 

ᑎᒍᓯᕚᓪᓕᕈᓐᓇᖁᓪᓗᒍ ᑖᒃᑯᐊ ᑐᓴᐅᒪᔪᓕᕆᓂᕐᒧᑦ 

ᐊᕕᑦᑐᖅᓯᒪᕕᒋᔭᖏᖕᓂᒃ $561,000 ᑖᒃᑯᐊ 

ᐊᑐᖅᑕᐅᒻᒪᕆᓚᖓᔪᐃᑦ ᑕᕝᕙᓂ 

ᐊᒡᒍᖅᓯᒪᕕᒋᔭᖓᓂᒃ ᐊᕐᕌᒍ 2019-2020 ᑖᒃᑯᐊ 

$365,000-ᓂᒃ ᐊᑐᓕᖁᔭᐅᔪᒻᒪᑕ $95,000 ᑖᒃᑯᐊ 

ᐃᓚᔭᐅᓂᐊᕐᓂᖓᓂᒃ 2020-21. 

 

ᖁᕕᐊᓱᒃᑐᖓ ᐅᓂᒃᑳᕈᓐᓇᕐᓗᖓ ᑮᓇᐅᔭᐃᑦ 

ᐸᕐᓈᕆᔭᐅᔪᔪᐃᑦ ᑭᖑᓪᓕᕐᒥᒃ ᑐᓴᐅᒪᔪᓕᕆᓂᕐᒧᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᑐᓴᐅᒪᔪᓕᕆᓂᕐᒧᑦ 

ᐊᕕᑦᑐᖅᓯᒪᕕᒋᔭᖓ ᐱᒻᒪᕆᐅᔪᓂᒃ 

ᐱᓕᕆᐊᑦᓴᖃᕐᒪᑕ ᓯᓚᑦᑐᖅᓴᕐᕕᔾᔪᐊᒃᑯᑦ 

ᖃᕆᓴᐅᔭᐃᑦ ᐃᑭᐊᖅᑭᕕᖏᑦ 

ᓄᑖᓐᖑᖅᑎᑕᐅᒋᐊᖃᔪᒻᒪᑕ ᐅᖃᐅᓰᑦ ᓯᑕᒪᓄᑦ.  

ᐊᒡᒍᖅᓯᒪᕕᒋᔭᖓᑦ ᐱᖃᓐᓂᕇᑦᑐᐃᑦ 

ᑐᓴᐅᒪᔪᓕᕆᓂᕐᒧᑦ ᖃᕆᓴᐅᔭᒃᑯᑦ ᑖᒃᑯᑎᒎᓇ, ᐊᒻᒪ 

ᓄᑖᓐᖑᕆᐊᖅᑕᐅᖃᑦᑕᕐᖓᑕ ᖃᕆᓴᐅᔭᐃᑦ 

ᐃᑭᐊᖅᑭᕕᖏᑎᒍᑦ ᖃᓄᖅ ᐱᓕᕆᐊᑦᓴᖃᕐᒪᖔᑕ 

ᓯᓚᑦᑐᖅᓴᕐᕕᑦᑎᒍᑦ. ᑖᒃᑯᐊᑦᑕᐅᖅ ᑲᓱᖅᓯᒪᔪᑦ 

ᐅᑭᐅᖅᑕᖅᑐᒥ ᑖᒃᑯᐊ ᑎᒥᐅᔪᐃᑦ ᑲᓇᑕᓕᒫᒥ 

ᑕᕐᕆᔭᐅᑎᒃᑯᑦ ᑕᕐᕆᔭᐅᑎᖃᑦᑕᕐᒪᑕ 

ᑲᑎᒪᑎᑦᓯᓪᓗᑎᑦ ᑖᒃᑯᐊ ᐃᓕᓴᐃᔨᐅᔪᐃᑦ 

ᑕᑯᔭᒐᕆᔭᐅᔪᐃᑦ ᐊᓯᖏᓪᓗ ᐊᑐᖅᓱᑎᑦ 

ᑐᕌᖓᓪᓗᑎᑦ ᓄᓇᖃᖅᑳᖅᓯᒪᔪᐃᑦ ᓄᓇᓕᖏᖕᓂᒃ 

ᑕᐃᒪᓐᓇ ᐆᕐᓂᒍᓐᓇᖃᑦᑕᕐᓗᑎᑦ ᓄᓇᕗᒻᒥ ᑖᓐᓇ 

ᐃᓚᒋᔭᐅᓪᓗᓂ. ᑖᒃᑯᐊᑦᑕᐅᖅ 

ᐱᖃᑎᒋᔪᓐᓇᕐᓂᐊᕋᑦᑎᒍᑦ ᑭᒡᒐᖅᑐᐃᔩᑦ 

ᐱᕙᓪᓕᐊᓯᒪᖕᒪᑦ ᑕᒪᓐᓇ. 

 

ᐃᒃᓯᕙᐅᑖᖅ, ᐊᒡᒍᖅᓯᒪᕕᒋᔭᖓᓂᒃ  

ᐃᖅᑲᓇᐃᔭᖅᑎᑖᕐᓂᐊᕐᖓᑕᑦᑕᐅᖅ ᑕᒪᓐᓇ 

ᓯᓚᑦᑐᖅᓴᕐᕕᒃᑯᑦ ᑖᒃᑯᐊ ᖃᐅᔨᒪᔭᐃᑦ ᑖᓐᓇ 

ᐃᓂᒋᔭᖓᑦ ᐃᓚᓕᐅᑎᓯᒪᔪᖅ ᐊᒻᒪᓗ 

ᑲᖏᖅᑐᒑᐱᖕᒦᓐᓂᐊᖅᑐᖅ. ᑖᒃᑯᐊ 

ᐃᖅᑲᓇᐃᔭᖃᑎᒌᑦ ᑕᐱᖃᑎᒌᑦᑐᑦ, 

ᓯᓚᑦᑐᖅᓴᕐᕕᖕᒦᑦᑐᓕᒫᓄᑦ ᑖᒃᑯᐊ 

ᑲᑎᒪᖃᑎᒋᔪᓐᓇᖃᑦᑕᕐᓂᐊᕐᖓᑕ ᐃᓕᓐᓂᐊᖅᑏᓪᓗ 

ᐱᓗᐊᖅᑐᒥᒃ ᖃᐅᔨᒍᓐᓇᖃᑦᑕᕐᓂᐊᕐᖓᑕ ᑭᓱᑦ 

ᖃᓄᕐᓗ ᐱᓕᕆᖕᒪᖔᑕ. 

 

ᐃᒃᓯᕙᐅᑖᖅ, ᑕᒪᒃᑯᐊ ᓇᓚᐅᑦᓵᖅᑕᐅᓂᖏᑦ 2019-

2022-ᒧᑦ ᐊᔾᔨᐸᓗᑐᐃᓐᓇᕆᔭᖏᑦ 

ᑮᓇᐅᔭᖅᑐᕈᑎᖏᖕᓂᒃ ᑲᔪᓯᒍᑕᐅᓂᐊᖅᑐᐃᑦ 

ᐊᐅᓚᔾᔪᓯᕆᔭᖏᓐᓄᑦ ᐱᓗᐊᖅᑐᒥᑦᑕᐅᖅ 

ᐊᑐᖅᓯᒪᔭᕗᑦ ᐊᕐᕌᓂᓂᑦ 

ᐱᔭᕇᖅᐸᓪᓕᐊᓂᕆᔭᖏᖕᓂᒃ ᓯᓚᑦᑐᖅᓴᕐᕕᒃᑯᑦ 

ᑕᐱᖃᑎᒌᓐᓂᒃᑯᑦ ᓯᓚᑦᑐᖅᓴᕐᕕᖓᓂᒃ ᒥᒧᐊᕆᔪᓪ 

ᐊᒻᒪᓗ ᐊᑐᖅᑕᐅᓂᕆᔭᖏᖕᓂᒃ ᑕᒪᒃᑯᐊ ᐊᕐᕌᒍᐃᑦ 

ᑕᓪᓕᒪᓄᑦ ᑖᒃᓰᔭᐃᔭᓕᕆᓂᕐᒧᑦ ᐊᑐᐊᒐᖏᑦ. 

ᐃᓛᓐᓂᐅᓐᖏᑦᑐᖅ. ᑖᒃᑯᐊ ᐊᑐᖅᑕᐅᓯᒪᔪᐃᑦ 

ᓯᓚᑦᑐᖅᓴᕐᕕᖕᒧᑦ ᑐᓐᖓᕕᓕᐅᑦᓯᐊᕐᓂᐊᕐᖓᑕ 

ᓯᕗᓂᒃᓴᖃᑦᓯᐊᕈᓐᓇᖁᓪᓗᒍ. 

 

ᐃᒃᓯᕙᐅᑖᖅ, ᑖᒃᑯᐊᑦᑕᐅᖅ ᑲᑎᒪᔨᒋᔭᖏᑦ 

ᐅᑉᐱᕆᔭᖃᑦᓯᐊᖅᑐᐃᑦ ᐃᓕᓐᓂᐊᖅᑏᑦᑕᐅᖅ 

ᐃᓕᓐᓂᐊᑦᓯᐊᖅᑐᓂᒃ ᑭᒡᒐᖅᑐᐃᔨᖃᖅᓱᑎᑦ 

ᐱᖓᓱᐃᑦ ᑖᒃᑯᐊ ᑐᖅᑳᕕᐅᔪᑦ ᐃᓕᓐᓂᐊᕐᕖᑦ 

ᑲᑎᒪᔨᖏᑦ ᑐᓐᖓᕕᓕᐅᑦᓯᐊᖅᓯᒪᕗᑦ 

ᐃᑲᔪᑦᓯᐊᕈᓐᓇᕐᓂᖏᓐᓂᒃ ᑐᑭᓕᐊᑦᓯᐊᖅᓱᑎᓪᓗ. 

ᐊᒻᒪ ᕿᓐᖑᑎᖃᖅᓱᐃᑦ ᐱᕙᓪᓕᐊᒍᓐᓇᖁᓪᓗᒍ 

ᐊᕐᕌᒍᐃᑦ ᖁᓕᓄᑦ ᐸᕐᓇᐅᑎᒋᔭᖏᑕ ᑖᑯᐊ 

ᑲᑎᒪᔨᖏᑦ. ᐊᒻᒪᓗᑦᑕᐅᖅ, ᑖᒃᑯᐊ 

ᐊᕝᕗᕋᖃᑦᑕᕐᓂᐊᖅᑐᐃᑦ ᓄᓇᓕᐅᔪᓂᒃᐊᒻᒪᓗ 

ᐸᕐᓇᒃᓯᒪᓂᐊᖅᑐᐃᑦ ᓱᓕ ᐱᔭᕇᓛᕐᓂᖏᖕᓂᒃ 

ᐊᕐᕌᒍᖓᓂᒃ 2020 ᐅᑉᐱᕆᔭᖃᖅᐳᖓ ᖁᓕᓄᑦ 

ᐊᕐᕌᒍᓄᑦ ᐸᕐᓇᒃᓯᒪᓂᐊᕐᓂᖓᓂᒃ 

ᐱᔭᕇᓛᕐᓂᖓᓂᒃ.  

 

ᐃᒃᓯᕙᐅᑖᖅ, ᑖᒃᑯᐊ ᐅᖃᐅᓯᑦᓴᕆᔭᒃᑲ ᐅᓪᓗᒥᒧᑦ 

ᐅᖃᐅᓯᑦᓴᕆᔭᕗᑦ ᐸᕐᓇᐅᑎᓪᓚᕆᓐᓂᑦᑎᓐᓂᑦ 

ᑮᓇᐅᔭᖅᑐᕈᑎᑦᑕᓂᓪᓗ. ᖁᕕᐊᓱᑉᐳᖓ  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᕆᔭᐅᖃᑦᑕᕐᓂᐊᕋᒪ. ᓇᑯᕐᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᑖᓐᓇ ᐃᑦᓯᕙᐅᑕᖅ ᒥᔅ ᓇᑲᓱᒃ, 

ᐅᖃᐅᓯᑦᓴᖃᖅᐲᑦ? 

 

ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᑦᓯᕙᐅᑕᐅᓪᓗᖓ ᑲᑎᒪᔨᕋᓛᑦ 

ᐃᓅᓯᑦᓯᐊᕆᔨᐅᔪᓄᑦ, ᖁᕕᐊᓱᑦᑐᖓ 2020-21 

ᑮᓇᐅᔭᖅᑐᕈᑎᒋᓂᐊᖅᑕᖓ ᓯᓚᑦᑐᖅᓴᕐᕕᒃ 

ᓄᓇᕗᒻᒥ ᐃᑦᓯᕙᐅᑖᖅ, ᑖᒃᑯᐊ ᑲᑎᓪᓗᒋᑦ 

ᑐᓐᖓᕕᖃᖅᑐᐃᑦ ᑮᓇᐅᔭᖏᑦ ᓄᓇᕗᑦ 

ᒐᕙᒪᒃᑯᖏᓐᓂᒃ ᐊᒻᒪ ᑖᒃᑯᐊ ᓯᓚᑖᓃᓐᖔᖅᑐᐃᑦ 

ᑐᑦᓯᕌᕆᔭᐅᓂᒃᑯᑦ ᓲᕐᓗ ᐊᑭᓕᐅᑎᐅᔪᕕᓂᕐᓂᓪᓗ 

ᐃᓕᓐᓂᐊᖅᑎᓄᑦ. 

 

ᓄᓇᕗᑦ ᒐᕙᒪᒃᑯᖏᑦ ᑐᓐᓂᖅᑯᑎᒋᓂᐊᖅᑕᖏᑦ 

ᓄᓇᕗᑦ ᓯᓚᑦᑐᖅᓴᕐᕕᔾᔪᐊᒃᑯᓐᓄᑦ ᐊᕐᕌᒍᖓ 2020-

21 ᑕᒫᓂᕈᔪᒃ $39 ᒥᓕᐊᓐ ᑮᓇᐅᔭᑦ. ᑲᑎᒪᔨᕋᓛᑦ 

ᓇᓗᓇᐃᕆᕗᐃᑦ ᓯᓚᑦᑐᖅᓴᕐᕕᒃᑯᑦ ᑖᒃᑯᐊ 

ᑮᓇᐅᔭᖅᑐᕈᑎᖏᑦ 2020-21 ᑕᒫᓂᕈᔪᒃ $57.6 

ᒥᓕᐊᓐ ᑮᓇᐅᔭᐅᖕᒪᑦ. ᒥᑭᓂᖅᓴᒐᓛᕌᕐᔪᒃᑐᖅ 

ᑮᓇᐅᔭᖅᑐᕈᑎᖏᑦ ᓇᓚᐅᑦᑖᖅᑕᐅᓚᐅᖅᑐᑦ 2019-

2020-ᒧᑦ ᑖᒃᑯᐊ ᖃᑦᓯᑐᕐᓚᖓᓚᐅᕐᓂᖏᖕᓂᒃ. 

ᑲᑎᒪᔨᕋᓛᑦ ᐊᔭᐅᕆᕗᐃᑦ ᑲᑎᒪᔨᖏᑦ 

ᓯᓚᑦᑐᖅᓴᕐᕕᔾᔪᐊᒃᑯᑦ ᑮᓇᐅᔭᓗᓂᒃ 

ᐱᕕᖃᕋᓱᐊᒃᑲᓐᓂᖁᓪᓗᒋᑦ ᐊᕐᕌᒍᐃᑦ ᐊᒡᒋᖅᑐᓂᒃ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖁᕕᐊᓱᑦᑐᒍᑦ 

ᐊᑦᓱᕈᖅᓯᒪᓂᕆᔭᖏᑦ ᑖᒃᑯᐊ ᐅᓪᓗᒥᒧᓄᑦ 

ᑲᑎᒪᔨᐅᔪᐃᑦ ᓯᓚᑦᑐᖅᓴᕐᕕᔾᔪᐊᒃᑯᓐᓂᒃ ᐃᓂᒋᔭᖏᑦ 

ᐃᓐᓄᒃᓯᒪᔪᐃᓐᓇᐅᓕᕐᖓᑕ ᑖᒃᑯᐊᑦᑕᐅᖅ 

ᑐᑦᓯᕋᖅᑕᐅᓯᒪᔫᒃ ᒪᕐᕉᒃ ᑎᒃᑯᐊᖅᑕᐅᓯᒪᓂᐅᑉ 

ᐃᓂᒋᔭᖏᑦ ᑕᐃᒪ ᐃᓚᒋᔭᐊᕈᓐᓇᖁᓪᓗᒋᑦ 

ᑲᑎᒪᔨᖏᑦ ᖃᑦᓯᐅᓂᖏᑦ. ᐊᒻᒪᓗ ᑲᑎᒪᔨᐅᔪᐃᑦ 

ᑲᑎᒪᔨᕋᓛᖑᔪᔪᑦ ᐅᐱᒍᓱᑦᑐᐃᑦ ᑖᒃᑯᐊ 

ᑲᑎᒪᔨᒋᔭᖏᑕ ᓯᓚᑦᑐᖅᓴᕐᕕᒃᑯᖏᓐᓂᒃ 

ᐊᕝᕗᕋᓚᐅᕐᒪᑕ ᖃᐅᔨᒐᓱᐊᖅᓱᑎᑦ ᓄᓇᓕᖕᓂ 

ᐊᕐᕌᒍᓄᑦ ᖁᓕᓄᑦ ᐸᕐᓇᐅᑎᖃᕐᓂᐊᕐᓂᖏᖕᓂᒃ 

ᐱᔭᕇᕋᓱᐊᖅᑎᓪᓗᒋᑦ.  

 

ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐱᒻᒪᕆᐅᒻᒪᑕ 

ᐃᓕᓐᓂᐊᕐᓂᖅ ᐱᓕᒻᒪᒃᓴᐃᓂᖅ ᓄᓇᕗᒻᒥ ᑕᒪᒃᑯᐊ 

ᑭᓱᓐᖑᕐᓂᐊᕐᓂᖏᖕᓂᒃ ᐱᕕᖃᖅᑎᑦᓯᓲᖑᖕᒪᑕ 

ᑭᒃᑯᑐᐃᓐᓇᕐᓂᒃ ᐊᒻᒪ ᐃᓅᓯᖏᖕᓂᒃ 

ᐋᖅᑭᑦᓯᐊᕆᒍᒪᑎᓪᓗᒋᑦ 

ᐃᖅᑲᓇᐃᔮᑦᓴᖃᕈᒪᓂᕐᒧᑦᑕᐅᖅ 

ᓯᕗᓂᒃᓴᖃᑦᓯᐊᕈᒪᒻᒪᑕ. ᐊᖏᖃᑎᒌᒍᑎᐅᔪᖅ 

ᓯᓚᑦᑐᖅᓴᕐᕕᔾᔪᐊᒃᑯᖏᖕᓂᒃ ᒥᒧᐊᕆᔪᒃᑯᓐᓂᒃ 

ᐱᕈᖅᐸᓪᓕᖅᑎᑦᓯᒪᕗᑦ ᑖᒃᑯᓂᖓ 

ᓯᓚᑦᑐᖅᓴᕐᕕᒃᑯᓐᓂᑦ, ᐊᒻᒪᓗ 

ᑕᐱᖃᑎᒌᒍᓐᓇᖅᐹᓪᓕᕐᓗᑎᓪᓗ ᐊᒻᒪᓗ ᑖᒃᑯᐊ 

ᓲᕐᓗ ᐃᓕᓐᓂᐊᕐᕕᐊᓗᖕᒦᑦᑐᐃᑦ 

ᖃᐅᔨᒪᕙᓪᓕᖁᓪᓗᒋᓪᓗ ᐊᖅᑯᑎᓕᐅᕈᓐᓇᕐᓂᕐᒥᓂᒃ 

ᐃᓅᓯᖓᓂᒃ ᑭᓱᓐᖑᕈᒪᒐᔭᕆᐊᖏᑦ 

ᐃᓐᓇᕈᒃᑲᓐᓂᕋᓱᒃᑲᓐᓂᕋᓱᐊᖅᑎᓪᓗᒋᑦ ᓲᕐᓗ ᐊᒻᒪ 

ᓯᓚᑦᑐᖅᓴᕐᕕᔾᔪᐊᕐᒧᑦ ᑎᑭᐅᑎᓗᒋᑦ. ᑖᒃᑯᐊᑦᑕᐅᖅ 

ᐊᔭᐅᕆᕗᐃᑦ ᑲᑎᒪᔨᕋᓛᑦ ᓯᓚᑦᑐᖅᓴᕐᕕᔾᔪᐊᒃᑯᓐᓂᑦ 

ᑖᒃᑯᓇᖓᑦ ᐱᕙᓪᓕᐊᔪᓕᕆᔨᒃᑯᓐᑦᓂ 

ᐃᓚᒌᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓂᑦ, ᓄᓇᕗᑦ 

ᐅᔭᕋᓐᓂᐊᕐᓂᓕᕆᕐᒧᑦ ᐱᓕᒻᒪᒃᓴᐃᓂᖅ 

ᐸᕐᓇᐅᑎᒥᑦᑕᐅᖅ ᑕᒪᓐᓇ ᕿᒥᕐᕈᔭᐅᒃᑲᓐᓂᖁᓪᓗᒍ 

ᖃᓄᖅᑑᖃᑎᒌᑦᓯᐊᕐᓗᑎᒃ. 

 

ᐃᒃᓯᕙᐅᑖᖅ, ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᒫᓐᓇ 

ᐱᔭᕇᕈᑎᐅᒍᓐᓇᖅᑐᓂᒃ ᐃᓕᓐᓂᐊᕐᓂᕐᒥᒃ, 

ᐋᓐᓂᐊᓯᐅᖅᑎᐅᓂᕐᒥᒃ ᒪᓕᒐᓕᕆᓂᕐᒨᖓᔪᓄᑦ, 

ᑖᒃᑯᐊ ᖁᕕᐊᓱᑦᑐᒍᑦ ᑭᓯᐊᓂ ᑖᒃᑯᐊ ᓱᓕ 

ᐱᔭᒃᓴᖃᕐᒪᑕ ᓄᓇᕗᒻᒥ ᑭᓯᐊᓂ ᑖᒃᑯᐊ 

ᐊᔭᐅᕆᒐᓱᐊᕐᓗᑕ ᑭᓯᐊᓂᐅᖕᒪᑦ. ᑲᑎᒪᔨᕋᓛᑦ 

ᐊᔭᐅᕆᕗᐃᑦ ᒥᓂᔅᑕᒥᒃ ᐃᖅᑲᓇᐃᔭᖅᑎᖏᓐᓂᓪᓗ 

ᐊᑦᓱᕈᖁᔨᓪᓗᑎᑦ ᐱᔭᕇᖅᓯᑦᓯᐊᖃᑦᑕᖁᔨᓗᑎᑦ 

ᐃᓕᓐᓂᐊᖅᑕᖏᖕᓂᒃ ᑲᑦᓱᖓᐃᖁᔨᓪᓗᑕ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᐱᒍᓱᒃᑐᒍᑦ ᑖᒃᑯᐊ 

ᐱᕙᓪᓕᐊᓯᒪᓂᕆᔭᖏᖕᓂᒃ ᑖᒃᑯᐊ ᐱᖓᓲᖕᒪᑕ 

ᐃᓕᓐᓂᐊᕐᕖᑦ ᑖᒃᑯᐊ ᐃᓄᓕᕆᔨᒃᑯᑦ, ᐃᓛᒃ 

ᐃᓛᒌᑦᑐᐃᑦ ᐃᓕᓐᓂᐊᕐᓂᓕᕆᓂᒃᑯᑦ ᑖᒃᑯᐊ 

ᐊᑐᖅᑕᐅᓪᓗᑎᑦ. ᐅᔾᔨᕈᓱᒃᑐᒍᑦ ᑭᓯᐊᓂ 

ᐊᒥᒐᖃᑦᑕᕐᒪᑕ ᐃᓕᓐᓂᐊᖅᑏᑦ ᓲᕐᓗ ᓯᓂᒃᑕᕐᕖᑦ  

ᑐᔪᕐᒥᕕᒃᓴᖏᑦ ᐊᒻᒪᓗ ᐃᓕᓐᓂᐊᕐᕖᑦ ᐃᓐᓇᕐᓄᑦ 

ᐃᓕᓴᐃᔨᐅᑉ ᐃᓕᓐᓂᐊᕐᕖᑦ ᐃᓕᓴᐃᕕᐅᔪᐃᑦ, 

ᐱᒻᒪᕆᐅᔫᒐᓗᐊᑦ ᖃᐅᔨᒪᔪᒍᑦ 

ᐃᓕᓐᓂᐊᕈᓐᓇᕐᓂᖏᖕᓂᒃ ᐱᔭᒃᓴᖏᓐᓂᓪᓗ 

ᐃᑲᔪᖅᑐᐃᑦᓯᐊᖃᑦᑕᕐᖓᑕ ᑭᒃᑯᑐᐃᓐᓇᕐᓂᒃ 

ᓯᕗᓂᒃᓴᖏᓐᓄᑦ ᐃᓕᓐᓂᐊᕆᐊᖃᕐᓂᖏᓐᓄᑦ 

ᑐᕌᖅᐸᓪᓕᐊᓂᐊᖅᑎᓪᓗᒋᓪᓗ ᐃᖅᑲᓇᐃᔮᒃᓴᒧᓪᓗ 

ᐃᒻᒪᖄ ᑎᑭᐅᑎᒍᓐᓇᖁᓪᓗᒍ. 

 

ᑲᑎᒪᔨᕋᓛᑦ ᖁᕕᐊᓱᒃᑐᒍᑦ 

ᐸᕐᓇᒃᐸᓪᓕᐊᖃᑕᐅᓂᐊᓕᕐᒥᖕᒪᑕ ᑖᒃᑯᐊ 

ᐃᖅᑲᓇᐃᔮᒃᓴᖃᕐᓂᕐᒧᑦ ᐱᓕᒻᒪᒃᓴᐃᓂᕐᒧᑦ 

ᐱᓕᕆᐊᑦᓴᒥᒃ. ᖁᕕᐊᓱᒃᑐᒍᑦ 

ᐊᐱᖅᑯᑎᖃᕐᓂᐊᖅᑰᖅᑐᐃᑦ ᑲᑎᒪᔨᕋᓛᑦ ᐃᓚᒃᑲ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᑦᓴᑐᐃᓐᓇᐃᑦ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒥᔅ ᓇᑲᓱᒃ 

ᐅᖃᐅᓯᒃᓴᕆᔭᖏᑦ ᐃᑲᔪᖅᑐᖅᖢᒋᑦ ᐊᒻᒪᓗ ᐅᑯᐊ 

ᓄᓇᓕᖕᓂ ᓯᓚᑦᑐᖅᓴᕐᕖᑦ, 

ᐅᖃᐅᕆᑦᑕᐅᔭᐃᓐᓇᖅᓯᒪᒐᑉᑎᒍᑦ ᐅᑭᐅᓂᒃ 

ᖄᖏᖅᑐᓂᒃ. ᖃᓄᖅ ᐳᐃᒍᖅᑕᐅᓯᒪᔪᖅᑎᑐᒃᐹᒃ 

ᐱᓕᕆᐊᖑᓚᐅᕐᓂᖅᑰᕋᒥᒃ 

ᒐᕙᓐᖑᓵᖅᑎᓐᓇᒋᓪᓘᓐᓃᑦ ᒫᓐᓇ ᒐᕙᒪᐅᔪᑦ, 

ᐃᒻᒪᖄ 2017 ᓯᕗᓂᐊᓂ ᐃᓛᒃ ᑭᖑᓂᐊᓂᒃ.  

 

ᑭᓯᐊᓂ 

ᐅᖃᐅᓯᐅᑦᑕᖅᐸᓪᓕᐊᒻᒫᖏᓐᓈᖅᑑᔮᕋᓗᐊᖅᖢᑎᒃ 

ᖁᕕᐊᓇᕋᓗᐊᖅᐳᖅ ᑕᕝᕘᓇ.  

 

ᐊᒻᒪ ᐅᔭᕋᒃᑕᕆᐊᓕᕆᓂᖅ 

ᐳᐃᒍᖅᑕᐅᖁᓐᖏᓪᓚᕆᒃᑲᓗᐊᕋᑉᑯᓕ ᓇᖕᒥᓂᖅ 

ᐱᓕᕆᐊᒃᓴᑦ ᑕᐃᒪᐅᒐᓗᐊᖅᑎᔾᔪᒋᑦ 

ᖃᐅᔨᒪᓐᓇᖅᖢᓂᓪᓗ ᓄᓇᕗᒻᒥᐅᑦ ᐊᒥᓲᖏᓗᐊᖅᑐᑦ 

ᐅᔭᕋᑦᑕᕆᐊᓂᒃ ᒫᓐᓇ ᐱᓕᕆᓱᕐᒪᑕ. 

ᐊᓯᐊᖑᖅᑑᓪᓗᐊᕋᓗᐊᖅᖢᑎᒍᑦ ᑕᒪᓐᓇ ᑮᓇᐅᔭᕐᒥᒃ 

ᐃᓕᓐᓂᐊᕈᑕᐅᓂᐊᖅᑐᓂᓪᓗ ᐋᖅᑭᒃᓱᐃᓗᑕ ᒫᓐᓇ 

ᐱᓕᕆᔫᓪᓗᐊᕋᓱᒋᒐᓗᐊᖅᐳᖓ 

ᐃᕆᓐᓂᓇᖅᑑᒋᐊᕐᓗᒍ ᑐᐊᕕᕐᓇᖅᑑᒋᐊᕐᓗᒍ.  

 

ᐊᒻᒪ ᐅᓇ ᑭᖑᓪᓕᖅᐹᖅ, ᒥᓂᔅᑕ ᐅᖃᐅᓯᕆᔮ 

ᐅᑭᐅᓄᑦ ᖁᓕᓄᑦ ᐸᕐᓇᐅᒐᖅ, ᖃᓄᖅᑑᕈᑎ 

ᐸᕐᓇᐅᑎ, ᑖᑉᑯᐊ ᑲᑎᒪᔨᒋᔭᐅᔪᑦ 

ᓯᓚᑦᑐᖅᓴᕐᕕᒃᑯᓐᓂᒃ ᐅᐱᒋᕙᒃᑲ ᓇᖕᒥᓂᖅ 

ᑐᓴᕆᐊᖅᑐᖅᑕᖅᖢᑎᒃ ᓄᓇᓕᖕᓄᑦ 

ᐱᓕᕆᑦᑕᖅᓯᒪᖕᒪᑕ ᒫᓐᓇᒧᑦ. ᑕᒪᓐᓇ 

ᐅᔾᔨᕆᓚᐅᕋᑉᑯ ᐱᓕᕆᑎᑕᐅᔫᓐᓂᖅᖤᑦ 

ᐱᓕᕆᔨᖕᒪᕆᒐᓗ’ᓂᒃ ᒐᕙᒪᒃᑯᑦ 

ᐊᑐᓗᕋᔪᒃᑐᕐᔫᒐᓗᐊᕐᒪᑕ. ᐊᓯᐊᒎᖅᖠᖅ 

ᐱᓕᕆᓂᖃᖅᓯᒪᖕᒪᑕ ᒫᓐᓇᒧᑦ ᐅᐱᒋᓇᓱᐊᖅᖢᒋᑦ 

ᑲᑎᒪᔨᖏᑦ ᐊᒃᓱᕉᑎᖃᖃᑕᐅᒐᒥᒃ 

ᓯᓚᑦᑐᖅᓴᕐᕕᓕᕆᓂᖅ ᑕᐅᑐᒃᖢᒍ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐊᓯᖏᓐᓂᒃ ᐅᖃᐅᓯᔅᓴᑐᐃᓐᓇᖅᑕᖃᓐᖏᑉᐸᑦ 

ᑲᔪᓯᓚᐅᕐᒥᑕ. ᑖᓐᓇ ᐊᕕᒃᑐᕐᓗᒍ ᓄᓇᕗᑦ 

ᓯᓚᑦᑐᖅᓴᕐᕕᖏᑦ ᒪᒃᐱᖅᑐᒐᖏᓂᒃ ᑖᒃᑯᐊ 

ᑕᐃᒪᓐᓇᑦᑕᐅᖅ ᐃᒡᓗᓕᕆᔨᒃᑯᑦ ᑕᐃᒪᐃᖅᑲᐅᒐᑦᑎᒍ 

ᐃᒡᓗᓕᕆᔨᕐᔪᐊᒃᑯᑦ. ᒪᒃᐱᖅᑐᒐᖓᓂᒃ “O-I-1”-

ᒦᓕᕐᓗᑕ ᑖᒃᑯᐊ ᓇᐃᓈᖅᑐᒥᒃ 

ᐅᖃᐅᓯᕆᓂᐊᕋᑦᑎᒍ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ, ᒥᔅᑕ ᓱᕕᒐ 

ᐊᒻᒪ ᒥᔅᑕ ᐳᕌᓐᒍ.  

 

ᐊᐱᖅᑯᑎᓐᓅᖏᓐᓂᓐᓂᒃ ᖃᐅᔨᒋᐊᒃᑲᓐᓂᕈᒪᔪᖓ 

ᒪᕐᕉᓐᓂᒃ ᐅᖃᐅᓯᕆᓚᐅᖅᑕᓐᓂᒃ ᐊᕐᕌᓂ, ᐊᕐᕌᓂ 

ᓇᓗᓇᐃᖅᓯᓚᐅᕋᒪ ᓄᓇᑦᑕ ᐃᓕᓐᓂᐊᕕᒻᒥ 

ᖃᔅᓰᓐᓇᕈᕆᐊᖅᓯᒪᒻᒪᑕ ᐃᓕᓐᓂᐊᖅᑏᑦ ᐊᕐᕌᒍᓂ 

ᐱᖓᓲᕋᑖᖅᑐᓂᒃ. ᐊᐱᖅᑯᑦ ᑖᓐᓇ 

ᖃᔅᓰᓐᓇᕈᕆᐊᕐᓂᖏᑦ ᐃᓕᓐᓂᐊᖅᑎᓂ 

ᑕᐃᒪᓕᐅᖅᐸ ᓱᓕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥ’ᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔪᖓ 

ᐊᑉᐸᕆᐊᖅᓯᒪᔪᖅ ᑭᓯᐊᓂ ᐊᑦᑎᓱᖅᑕᕗᑦ. ᑕᐃᒪ 

ᐃᓗᐊᓐᖏᓕᐅᕈᑎᑕ ᐃᓚᖓ ᐃᓕᓐᓂᐊᖅᑎ 

ᐃᒡᓗᔅᓴᖃᓐᖏᓐᓂᖏᓐᓄᑦ ᑕᒪᒃᑯᐊ 

ᐃᓕᓐᓂᐊᕈᒪᓯᒪᔫᒐᓗᐊᑦ ᐋᒡᒑᖃᑦᑕᖅᓯᒪᒐᑦᑎᒍ. 

ᑖᓐᓇ ᐱᔾᔪᑎᒋᓪᓗᒍ ᑕᐃᒫᒃ  

ᐃᓕᓐᓂᐊᕆᐊᕈᒪᔫᒐᓗᐊᑦ 

ᐃᓕᓐᓂᐊᕆᐊᖅᑎᑦᑐᓐᓇᓐᖏᑦᑎᒍ ᓯᓚᑦᑐᖅᓴᕐᕕᒻᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓇᑦᓯᖅ. 

ᓇᓗᓇᖅᓯᖁᓇᒋᑦ ᑕᕝᕙᓂ ᒪᒃᐱᖅᑐᒐ ᑖᓐᓇ 

ᑐᖅᑲᑕᕐᕕᓕᒃ ᓄᓇᕗᒻᒥ ᖃᐅᔨᓴᖅᑎᐅᔪᑦ ᐊᒻᒪᓗ 

ᐊᕕᑦᑐᖅᓯᒪᔪᓂᒃ ᐃᓕᓐᓂᐊᖅᑏᑦ. ᐊᐱᖅᑯᑎᒋᔭᓯ 

ᓇᒦᓐᓂᐊᕐᒪᑕ ᐊᑖᓂ? ᒥᔅᑕ ᓚᐃᑦᓯᑑᓐ ᑲᔪᓯᒋᑦ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕌᓂᓴᕐᓂᒃ ᓱᓕ. ᖁᔭᓐᓇᒦᒃ. ᐃᓱᒪᒐᓗᐊᖅᐳᖓ 

ᖃᖓᒃᑯᒃᑭᐊᖅ ᒥᓂᔅᑕ ᖃᐅᔨᔭᒥᖕᓂᒃ ᐅᕙᑦᑎᓐᓄᑦ 

ᐅᖃᐅᓯᖃᕈᓐᓇᕆᕙ?  

 

ᐊᕐᕌᓂᑦᑕᐅᖅ ᓴᖅᑭᓚᐅᕐᒥᔭᕋ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᖅᑕᐅᑎᖓᓂᒃ ᐃᓚᓕᐅᔾᔨᓯᒪᓐᖏᒻᒪᑕ 

ᐃᖅᑲᓇᐃᔮᖅᑖᕋᓱᒡᓗᓂ ᑎᑎᕋᕐᓂᕐᒥᒃ ᐊᕐᕌᓂ 

ᑲᔪᖏᖅᓴᖅᑕᒻᒪᕆᒋᓚᐅᕋᒃᑯ ᒥᓂᔅᑕ 

ᐃᓱᒪᒋᑲᐃᓐᓇᖁᓪᓗᒍ ᑕᒪᓐᓇ 

ᑕᐃᒪᐃᓕᐅᕐᓂᐊᕐᓂᕋᓚᐅᖅᖢᓂᓗ. ᐊᐱᕆᔪᒪᓪᓗᖓ 

ᑕᖅᑭᓂᒃ 12-ᓂᒃ ᖃᓄᖅ ᐱᕚᓪᓕᖅᑎᒋᓯᒪᕕᓯ 

ᑕᒫᓂ ᐃᓕᓐᓂᐊᕐᓇᐅᑉ ᐊᕐᕌᒍᐊᓂ ᑕᒪᓐᓇ 

ᐃᖅᑲᓇᐃᔮᖅᑖᕋᓱᒡᓗᓂ ᑎᑎᕋᕆᐊᖃᕐᓂᖅ 

ᐃᓚᓕᐅᔾᔭᐅᓯᒪᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᓚᑦᑐᖅᓴᕐᕕᒻᒥ ᑖᒃᑯᐊ 

ᐊᓪᓚᕝᕕᒻᒥ ᐊᐅᓚᑦᑎᓂᕐᒧᑦ ᐃᓕᓐᓂᐊᕐᓂᖅ ᑖᓐᓇ 

ᐱᖃᓯᐅᑎᓯᒪᓕᖅᑕᕗᑦ ᑕᐃᓐᓇ ᒪᓕᒐᓕᐅᖅᑎᐅᑉ 

ᐅᖃᐅᓯᕆᕋᑖᖅᑕᖓ ᐃᓚᓕᐅᑎᓯᒪᓕᖅᑕᕗᑦ  

ᐃᓕᓐᓂᐊᕈᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᖃᐃ ᑲᑎᒪᔨᕋᓛᓂᒃ ᑐᓴᖅᑎᑦᑎᔪᓐᓇᖅᐸ 

ᓇᓕᐊᓐᓂᒃ ᐃᓕᓐᓂᐊᕐᓂᕐᒥᒃ ᐱᖃᓯᐅᔾᔨᒻᒪᖔᖅ 

ᐃᖅᑲᓇᐃᔮᖅᑖᕋᓱᓪᓗᓂ ᑎᑎᕋᕐᓂᐅᔪᒥᒃ ᐊᒻᒪᓗ 

ᒥᓂᔅᑕᐅᑉ ᐱᓯᒪᑦᑎᖏᑉᐸᑦ ᑐᑭᓯᑎᑦᑎᒋᐊᕈᑎᐅᔪᒥᒃ 

ᐊᖏᖅᓯᒪᔪᓐᓇᖅᑳ ᑐᓂᓯᒋᐊᔅᓴᖅ ᐱᔪᓐᓇᖅᓯᒍᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓂᖓᒍᑦ 

ᐅᖃᐅᓯᕆᔪᓐᓇᕋᔭᖅᑕᕋ ᑕᐃᑯᖓ 

ᒪᓕᒐᓕᐅᖅᑎᐅᖃᑎᓐᓄᑦ ᑐᓂᐅᖅᑲᕈᓐᓇᕋᔭᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ. ᑲᔪᓯᒋᐊᕐᓗᖓ. 

ᐊᐱᖅᑯᑎᒃᑲᓂ ᑖᒃᑯᐊ ᖃᕋᓴᐅᔭᓕᕆᓂᕐᒧᑦ 

ᐃᓕᓐᓂᐊᖅᑐᑦ ᓄᓇᑦᑕ ᐃᓕᓐᓂᐊᕐᕕᖓᓂ 

ᖁᕕᐊᒋᔭᕋ ᑐᓴᕋᒃᑯ ᑖᓐᓇ 

ᐱᕙᓪᓕᐊᔭᐅᓇᓱᓐᓂᐊᕐᒪᑦ ᐊᒻᒪᓗ ᖁᔭᒋᓪᓗᒍ 

ᑖᒃᑯᐊ ᓈᒻᒪᑦᑐᒥᒃ ᑲᔪᓯᑎᑕᐅᓇᓱᓐᓂᐊᕐᓂᖏᑦ.  

ᒪᕐᕉᓐᓂᒃ ᐊᐱᖅᑯᑎᖃᕐᕕᒋᒐᒃᑯ. ᓯᕗᓪᓕᖅ, ᐅᓇ 

ᓇᓕᐊᓐᓂᒃ ᐊᒡᒍᑐᖅᓯᒪᔭᖏᓐᓂᒃ ᓯᓚᑦᑐᖅᓴᕐᕕᐅᒃ 

ᑖᓐᓇ ᖃᕋᓴᐅᔭᓕᕆᓂᕐᒧᑦ ᐊᑖᓃᒃᑲᔭᖅᐸ 

ᐃᓕᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᐅᑎᓕᕆᓂᕐᒧᑦ 

ᐊᓯᖏᑎᒍᓪᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐸᕐᓇᐅᑎᒋᒐᑦᑎᒍ ᐃᓛᒃ 

ᐸᕐᓇᑲᑦᑕᐃᓛᒃ ᑖᔅᓱᒥᖓ ᓴᖅᑭᑎᑦᑎᓛᕐᓂᐊᖅᑐᑕ  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓕᐊᓐᓄᓪᓚᕆᒃ ᐃᓚᒋᔭᐅᓛᕐᒪᖔᖅ ᓱᓕ 

ᓱᖅᑯᐃᖅᓯᒪᓐᖏᓇᑦᑎᒍ. ᓱᖅᑯᐃᖅᓯᒪᓕᕈᑦᑎᒍ 

ᑐᓴᖅᑎᑦᑎᔪᒫᖅᐳᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑲᐅᒐᒪ ᑕᐃᒪ ᑖᓐᓇ ᐱᒻᒪᕆᐅᖅᑰᕐᓂᖓ 

ᑖᒃᑯᐊ ᐃᓕᓐᓂᐊᕈᑎᖏᑦ ᓈᒻᒪᑦᑐᑦ 

ᓂᕈᐊᕆᔭᐅᔪᒐᔭᕆᐊᖓ ᐊᐱᕆᓗᒍ ᓇᓕᐊᑦᑕ 

ᐃᓗᐊᓂ ᓯᕗᒃᑲᑕᖅᑎᐅᒻᒪᑦ ᓯᕗᓕᖅᑎᐅᒻᒪᑦ 

ᐋᖅᑭᓯᓂᐊᕐᓗᓂ ᓇᓕᐊᒃ ᐃᓕᓐᓂᐊᕈᑏᑦ 

ᓈᒻᒪᓐᓂᐊᕐᒪᖔᑕ ᐅᓇᐅᒐᔭᖅᐹ 

ᐊᖓᔪᖅᑲᐅᑎᒃᑯᕕᒻᒥᐅᑦ ᐅᕝᕙᓘᓐᓃᑦ ᑐᓂᔭᐅᓯᒪᕚ 

ᐃᒪᓐᓇ ᐊᐅᓚᑦᑎᔨᐅᔪᒧᑦ ᐊᒡᒍᑐᖅᓯᒪᔪᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᑦᑎᐊᕈᓐᓇᖅᑯᒍᑦ 

ᑕᐃᒫᒃ ᑕᕝᕙ ᐱᓕᕆᐊᕆᑦᑐᖃᓕᐅᕐᓗᓂ ᓈᒻᒪᑦᑐᒥᒃ 

ᐃᓕᓐᓂᐊᕈᑎᔅᓴᓕᐅᕐᓗᑎᒃ. ᑖᓐᓇ 

ᐃᓕᓴᐃᔨᔅᓴᓕᕆᓂᖅ ᐊᖓᔪᖅᑳᑉ ᑐᖏᓕᐊᑕ 

ᑲᒪᒋᓪᓗᓂᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᓂᔅᑕ 

ᓇᑦᓯᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ. ᐊᓯᐊᓄᑦ ᓅᖔᕐᓂᐊᓕᕐᒥᒐᒪ. 

ᐊᕐᕌᓂ ᐱᐅᒋᓚᐅᕋᒃᑯ ᓯᓚᑦᑐᖅᓴᕐᕕᒃ ᓴᖅᑭᑎᓪᓗᓂ 

2019-2020 ᐃᓕᓐᓂᐊᖅᑕᐅᓂᐊᖅᑐᒧᑦ 

ᐅᓪᓗᖅᓯᐅᑎᖏᓐᓂᒃ. ᑕᐃᒪᓕ 

ᐅᖓᑕᐅᔾᔨᓯᒪᔪᒻᒪᕆᐅᓚᐅᕐᒪᑦ ᓯᓚᑦᑐᖅᓴᕐᕕᒃ 

ᓴᖅᑮᓚᐅᖅᑐᓂ ᖁᕕᐊᓱᑦᑐᒪᕆᐅᓚᐅᖅᐳᖓ 

ᑕᑯᒐᒃᑯ. ᑕᐃᓐᓇ ᐅᓪᓗᖅᓯᐅᑦ ᑕᒫᓂ ᐊᕐᕌᓂ 

ᓴᖅᑭᑕᐅᓚᐅᖅᓯᒪᒻᒪᑦ ᓯᕗᓂᔅᓴᖔᕐᔪᐊᒍᑦ. ᐅᓪᓗᒥᒧᑦ 

ᑕᑯᓯᒪᖏᓐᓇᒪ ᐊᔾᔨᖓᓂ ᓴᖅᑭᑕᐅᔪᒥ ᐊᒡᒋᖅᑐᒧᑦ  

ᐃᓕᓐᓂᐊᕐᓇᐅᑉ ᐊᕐᕌᒍᒋᓂᐊᖅᑕᖓᓂᒃ ᐊᐱᕆᕗᖓ 

ᑕᐃᒪ ᓯᓚᑦᑐᖅᓴᕐᕕᒃ ᓴᖅᑭᑎᒃᑲᓂᕐᓂᐊᖅᐸᖃᐃ 

ᐊᕐᕌᓂ ᓴᖅᑭᓚᐅᖅᑕᖏᑦᑕ ᐊᔾᔨᑲᓴᖏᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᖅᑭᐅᓂᐊᖅᑐᒥ 

ᐃᓱᒪᒋᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐳᑖᖅ. 

ᖁᔭᓐᓇᒦᒃ ᒥᓂᔅᑕ. ᓂᕆᐅᒋᑦᑎᐊᖅᐸᕋ ᑖᓐᓇ 

ᐅᓪᓗᖅᓯᐅᑎᐅᓂᐊᖅᑐᖅ.  

 

ᐊᐱᖅᑯᑎᒃᑲᓐᓂᕋᓕ ᒪᑐᒧᖓ ᐃᓕᓐᓂᐊᕆᐊᕈᒪᔪᓄᑦ 

ᑐᒃᓯᕋᐅᑎᑦ ᓯᓚᑦᑐᖅᓴᕐᕕᒻᒧᑦ ᐱᓗᐊᖅᑐᒥᒃ ᑕᒪᒃᑯᐊ 

ᐃᓕᓐᓂᐊᒐᒃᓴᑦᑎᐊ ᐱᔪᓇᓱᒃᑕᐅᔪᓄᑦ ᓱᓕ ᓱᒻᒪᑕ 

ᐅᑭᐊᔅᓵᖅ ᐱᒋᐊᖅᑐᓂ. ᓯᓚᑦᑐᖅᓴᕐᕕᒃ 

ᓯᓚᑦᑐᖅᓴᕐᕕᔾᔪᐊᓪᓗ ᑲᓇᑕᒥ 

ᐃᓱᓕᑦᑕᕐᕕᖃᓲᖑᒻᒪᑕ ᕖᕗᐊᕆᒥ 

ᐃᓕᓐᓂᐊᕆᐊᕈᒪᔪᑦ ᐊᔾᔨᒌᒥᒃ 

ᐃᓱᒪᒋᔭᐅᓂᐊᖅᑎᓪᓗᒋᑦ. ᐊᐱᖅᑯᑎᒃᑲᓐᓂᕋᓕ 

ᖃᖓᒃᑯᑦ ᓯᓚᑦᑐᖅᓴᕐᕕᒃ ᒪᑐᐃᖅᓯᖃᑦᑕᖅᐸ 

ᐃᓕᓐᓂᐊᕆᐊᕈᒪᔪᓄᑦ ᑐᒃᓯᕋᐅᑎᓂᒃ 

ᐊᕐᕌᒍᓂᐊᖅᑐᒧᑦ ᐅᑭᐊᔅᓵᖅ 

ᐃᓕᓐᓂᐊᖅᑕᐅᓂᐊᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᐊᐱᖅᑯᑎᖓᓄᑦ ᐋᑕᒻ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᒌᓐᖏᑦᑐᓂᒃ ᐃᓕᓐᓂᐊᒐᒃᓴᓂᒃ ᐃᓱᓕᑦᑕᕐᕕᖓ 

ᐊᔾᔨᒌᓐᖏᒻᒪᑕ ᐃᓕᓐᓂᐊᕆᐊᕈᒪᔪᓄᑦ 

ᐃᓕᓐᓂᐊᖅᑕᐅᔪᒪᔪᓂᒃ ᑭᓯᐊᓂᓕ ᐊᑐᒐᔪᒃᑐᖅ ᔫᓐᒥ 

ᐱᓇᓱᒍᓐᓇᖅᓯᕙᓪᓕᐊᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᐃᖅᑲᐃᑎᐊᕈᒪᓪᓗᑎᑦ ᐊᑎᓪᓚᑦᑖᖏᓐᓂᒃ 

ᒪᓕᒐᓕᐅᖅᑎᒥ ᑖᓐᓇ ᐊᑎᕈᓯᖓ ᐊᑐᖃᑦᑕᕐᓗᒍ. 

ᒥᔅᑕ ᓇᑦᓯᖅ ᐃᓚᒋᐊᕈᒪᕕᐅᒃ?  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᓇᒻᒥᓂᖅ 

ᑐᓵᕋᑖᓐᖏᓐᓇᒪ ᒪᒥᐊᑉᐳᖓ.  

 

ᐊᖓᔪᖅᑳᕋ ᐃᓚᒋᐊᒃᓯᔪᒪᖕᒪᑦ ᐊᐱᖅᑯᑕᐅᕋᑖᖅᑐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ.  

 

ᓱᕕᒐᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. (ᑐᓵᔨᑎᒍᑦ) 

ᒥᓂᔅᑕ ᑭᐅᔾᔪᑎᖓ ᐃᓚᓗᒋᑦ ᑐᓐᖓᓱᑎᑦᑎᒻᒥᔪᑦ 

ᑎᒥᐅᔪᓂᒃ ᐊᔾᔨᒌᓐᖏᑦᑐᓂᒃ ᑕᐃᒫᑦᑕᐅᖅ 

ᐱᓕᕆᖃᑕᐅᖁᓪᓗᒋᑦ ᑖᔅᓱᒧᖓ 

ᐃᓕᓐᓂᐊᕆᐊᕋᓱᑦᑐᓄᑦ. ᖄᒃᑲᓐᓂᐊᒍᑦ ᑕᐃᒪ 

ᐱᓕᕆᖃᑎᒋᔭᖅᑕᖏᓐᓂ ᓄᓇᕗᒻᒥ ᐱᓗᐊᖅᑐᒥᒃ 

ᐃᓄᐃᑦ ᑎᒥᖁᑎᖏᑦ ᒪᑯᓂᖓ ᐊᑭᖏᓐᓂᒃ 

ᐃᑲᔪᖃᑦᑕᖅᑐᓂᒃ ᐃᓕᓐᓂᐊᖅᑎᓂᒃ. ᑕᐃᒪ 

ᑐᓐᖑᓱᑦᑎᖃᑦᑕᕐᒥᔭᕗᑦ ᑐᓴᖅᑎᑦᑎᖃᑦᑕᖁᓪᓗᒋᑦ. 

ᑕᑯᓇᒻᒥᔪᒍᑦ ᐊᔾᔨᒌᓐᖏᑦᑐᑦ ᐃᓕᓐᓂᐊᕆᐊᔅᓴᐃᑦ 

ᐊᔾᔨᒌᑦᑐᓂᒃ ᐅᓪᓗᒥ ᐱᒋᐊᕐᕕᖃᖃᑦᑕᓪᓗᑎᑦ ᑖᒃᑯᐊ 

ᐱᖃᓯᐅᑎᑐᓐᓇᓱᑦᑕᕋᓗᐊᕗᑦ ᑐᓴᐅᒪᑎᑦᑎᓂᕐᒧᑦ 

ᐱᓕᕆᖃᑎᖃᕐᓂᕐᒧᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᖃᖅᓯᒪᒻᒪᑦ ᑕᒪᒃᑯᐊ ᐳᖅᑐᓂᖅᓴᐃᑦ 

ᓯᓚᑦᑐᖅᓴᕐᕖᑦ ᑲᓇᑕᒥ ᐊᑐᒐᔪᒻᒪᑕ 

ᐃᓕᓐᓂᐊᕆᐊᕈᒪᔪᓄᑦ ᒪᑐᓯᒪᓕᕇᓲᖑᒻᒪᑕ 

ᓯᓚᑦᑐᖅᓴᕐᕕᓪᓕ ᑕᐃᒪ ᐱᒋᐊᕐᓂᐊᖅᐸᑕ ᑭᓯᐊᓂ  

ᔫᓐ ᑕᖅᑭᒐᓴᐃᑦ ᒪᑐᓯᒪᓕᖅᑎᓪᓗᒋᑦ ᐊᓯᖏᑦ 

ᓯᓚᑦᑐᖅᓴᕐᕖᑦ. ᑖᓐᓇ ᐃᓱᒫᓗᒋᕈᔪᒃᑲᒃᑯ ᑖᒃᑯᐊ 

ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑦᑎᐊᕙᐅᓂᖅᐹᒥᒃ 

ᑐᒃᓯᕋᐅᑎᓂᒃ ᑎᑎᕋᖅᐸᓪᓕᐊᓕᕇᕐᒪᑕ 

ᐊᕐᕌᒎᓛᖅᑐᒧᑦ ᐃᓕᓐᓂᐊᕐᓂᕐᒧᑦ.  

 

ᑕᐃᒪᓕ ᐊᑐᓕᖁᔨᕗᖔᑐᐃᓐᓇᖅᐳᖓ ᒥᓂᔅᑕᒧᑦ 

ᒥᓂᔅᑕᖃᐃ ᐊᐱᕆᒍᒃᑯ ᐅᖃᖅᓯᒪᔪᓐᓇᖅᐹ 

ᓯᕗᒧᐊᑉᐸᓪᓕᐊᓗᓂ ᐊᕐᕌᒍᓂᒃ ᐊᒡᒋᖅᑐᓂᒃ ᒥᓂᔅᑕ 

ᑕᒪᓐᓇ ᑐᒃᓯᕋᐅᑎᖃᓂᕐᖓ ᓯᕗᓂᑲᓪᓚᕐᔪᐊᖓᒍᑦ 

ᐱᒋᐊᖃᑦᑕᖁᓪᓗᒍ ᑲᓇᑕᒥ ᐊᑐᖅᑕᐅᒐᔪᑦᑐᓂᒃ 

ᒪᓕᑉᐸᓪᓕᐊᓕᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᔫᓐᒥ ᐅᖃᖅᑲᐅᒐᒪ 

ᐋᖅᑭᒋᐊᓕ ᐊᐃᐳᕈᒥ ᐱᓇᓱᒃᐸᓪᓕᐊᓕᕈᓐᓇᖅᑐᑦ 

ᐅᖃᐅᑎᔪᓐᓇᖅᑕᕋ ᐊᔅᓱᕈᕐᓂᐊᖅᐳᒍᑦ ᐃᒪᓐᓇ 

ᑐᓴᐅᒪᔾᔪᑎᔅᓴᖏᑦ ᑲᑎᖅᓱᐃᓗᑕ ᐃᓕᓐᓂᐊᕈᒪᔪᓄᑦ. 

ᐃᓕᓐᓂᐊᖅᑎᐅᔪᒪᔪᓄᑦ ᓯᓚᑦᑐᖅᓴᕐᕕᒃ 

ᐱᓇᓱᔅᓵᓕᖃᑦᑕᓂᐊᕐᒪᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᒃᑲᓐᓂᓐᓄᓪᓕ 

ᓇᓗᓇᐃᖅᑕᐅᖃᑦᑕᖅᓯᒪᒻᒪᑦ ᓯᓚᑦᑐᖅᓴᕐᕕᒻᒥ 

ᐃᓕᓐᓂᐊᕐᕕᓐᓂ ᓄᓇᓕᓐᓂᓗ ᐃᓐᓇᕐᓄᑦ 

ᐊᑐᖅᑕᐅᓐᖏᓗᐊᖃᑦᑕᕐᒪᑕ ᐅᓐᓄᒃᑯᑦ 

ᐱᓇᓱᐊᕈᓯᐅᓪᓗ ᓄᓐᖑᐊᓂ ᐊᒻᒪᓗ ᐊᐅᔭᒃᑯᑦ. 

ᒥᓂᔅᑕ ᐅᕝᕙᓘᓐᓃᑦ ᓯᓚᑦᑐᖅᓴᕐᕕᒃ 

ᐸᕐᓇᒃᓯᒪᕙᖅᑲᐃ ᐊᑐᖅᑕᐅᑦᑎᐊᑲᓐᓂᖁᓪᓗᒋᑦ 

ᐃᓕᓐᓂᐊᕐᕕᖁᑎᕗᑦ ᐊᕐᕌᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᐊᕐᕌᓂ 

ᓴᖅᑭᓚᐅᕐᒥᒐᑦᑎᒍ ᑕᐃᒃᑯᐊ ᑲᑎᒪᔩᑦ ᒫᓐᓇ 

ᕿᒥᕐᕈᕙᓪᓕᐊᔪᑦ ᐊᑐᐊᒐᕐᓂᑦ ᐅᓐᓄᒃᑯᑦ ᐊᒻᒪᓗ 

ᐃᓕᓐᓂᐊᕐᕕᐅᔪᓐᓇᕐᓗᑎᑦ ᐊᓯᐊᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᐊᓯᐊᓄᑦ ᐊᐱᖅᑯᑎᓄᑦ 

ᓅᒋᐊᕐᓗᖓ. ᐱᔾᔪᑎᖃᖅᑐᖅ ᐆᒻᒪᖅᑯᑎᓄᑦ 

ᐊᑭᓖᔾᔪᑎᒋᖃᑦᑕᖅᑐᓄᑦ. ᐊᐱᕆᔪᒪᒐᒪ 

ᖃᐅᔨᒋᐊᕈᒪᒐᒪ ᑖᒃᑯᐊ ᐃᑯᒻᒪᖅᑯᑎᓄᑦ 

ᐊᑭᓕᖅᓱᖅᑕᐅᓂᖏᑦ ᐃᑲᔪᖅᑕᐅᖃᑦᑕᕐᒪᖔᑕ 

ᑕᐃᒃᑯᓄᖓ ᓯᕿᓂᕐᒧᑦ ᓱᑲᓐᓇᖅᑐᓕᐅᕈᑎ ᒫᓐᓇ 

ᐋᖅᑭᑦᑕᐅᕋᑖᖅᓯᒪᔪᓄᑦ ᐃᓕᓐᓂᐊᕐᕕᒃ 

ᓯᓚᑦᑐᖅᓴᕐᕕᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐᓱᓕᒎᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓯᕿᓂᕐᒧᑦ ᐃᑯᒻᒪᖅᑯᑎᓕᐅᕈᑎᓂᒃ 

ᖃᖓᑲᓪᓚᐅᓕᖅᑐᖅ ᐋᖅᑭᓱᖅᑕᐅᓚᐅᕐᒪᑕ. 

 

ᒪᒥᐊᓇᖅ ᑕᖃᓕᕐᒥᒐᒪ ᐃᓱᒪᒐ 

ᐋᖅᑭᑦᑎᐊᕈᓐᓇᐃᓕᒻᒪᑦ.  

 

ᑕᐃᒪᓕ ᓯᕿᓂᕐᒧᑦ ᐃᑯᒻᒪᖅᑯᑎᓂ ᐋᖅᑭᓯᒪᓕᖅᐸᑕ 

ᐊᑐᓕᕐᓗᑎᓗ ᓯᓚᑦᑐᖅᓴᕐᕕᒃ ᖃᐅᔨᒪᕗᖅᑲᐃ ᑕᐃᒫᒃ 

ᐊᑭᑭᓪᓕᒋᐊᖅᑎᑦᑎᔪᓐᓇᓂᐊᕐᒪᖔᖅ 

ᐃᑯᒻᒪᖅᑯᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ  

ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᕆᔨᒃᑯᑦ ᑲᓇᑕᒥ 

ᑖᒃᑯᓄᖓ ᓯᕿᓂᕐᒧᑦ ᐃᑯᒻᒪᖅᑯᑎᓕᕆᓂᕐᒥᒃ 

ᐅᖃᕈᓐᓇᓐᖏᖅᑰᖏᓐᓇᒃᑭᑦ ᓱᓕ ᖃᓄᖅ 

ᑮᓇᐅᔭᖅᑐᓐᖏᓐᓂᖅᓴᐅᑎᒋᓂᐊᕐᒪᖔᑕ ᑖᒃᑯᐊ 

ᓯᕿᓂᕐᒧᑦ ᐃᑯᒻᒪᖅᑯᑎᓕᐅᕈᑎ ᐊᐅᓚᔪᓐᓇᖅᓯᑉᐸᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐊᐱᖅᑯᑎᒃᑲ ᑖᒃᑯᐊ ᐆᒻᒪᖅᑯᑎᓄᑦ 

ᑮᓇᐅᔭᖅᑐᖏᓐᓂᖅᓴᐅᓗᑎᒃ ᓯᕗᒧᐊᑉᐸᓪᓕᐊᔪᑦ 

ᓯᓚᒃᑐᖅᓴᕕᖃᐃ ᑕᐃᒪᐃᓕᐅᒃᑲᓐᓂᕈᒪᕗᖅᑲᐃ 

ᐊᑐᒃᑲᓐᓂᕈᓐᓇᕈᒪᖃᐃ ᐃᒡᓗᕐᔪᐊᖁᑎᖏᓐᓄᑦ 

ᐊᓯᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᓇᑲᓲᔭᕌᓚᓕᓐᓂᒃ 

ᖃᐅᒪᖃᖅᑎᑦᓯᓕᖅᑐᒍᑦ ᐃᓚᖏᓐᓂᒃ 

ᐃᓕᓐᓂᐊᕐᕕᑦᑎᓐᓂ. ᐃᓐᓇᕐᓄᑦ 

ᐃᓕᓴᕕᖁᑎᑦᑎᓐᓂᒃ. ᐆᒻᒪᖅᑯᑎᓂᒃ 

ᐊᑐᓗᐊᑦᑕᐃᓕᒪᒐᑦᑕᑦᑕᐅᖅ. ᐄ, ᑕᒪᓐᓇ 

ᐊᔭᐅᕆᔾᔪᑎᒌᓐᓇᖅᓯᒪᔭᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᐊᐱᖅᑯᑎᑦᓴᖃᕐᕕᐅᒃᑲᓐᓂᖅᑲᑦ 

ᑮᓇᐅᔭᓕᕆᔨᖏᑦ ᓄᒋᐊᓐᖑᓱᓕᕋᑦᑕ ᐊᓯᐊᓄᑦ, 

ᐊᖓᔪᖅᑲᖃᕐᕕᖓᓄᑦ. ᐊᐱᖅᑯᑎᒃᓴᖃᕐᕕᐅᕙ 

ᐊᖓᔪᖅᑳᖃᕐᕕᖓ? ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐅᖃᖅᓯᒪᒻᒪᑦ ᐅᕙᓂ ᑎᑎᕋᖅᓯᒪᒻᒪᑕ ᑖᓐᓇ 

ᐱᔨᑦᑎᕋᖅ ᐱᓕᕆᐊᖃᕐᕕᖓᐃᓛᒃ ᐊᓪᓚᕝᕕᓪᓚᕆᖓ 

ᑲᒪᓲᖑᒻᒪᑦ ᑕᒪᒃᑯᓇᓐᖓᑦ ᓯᓚᑦᑐᖅᓴᕐᕕᓕᕆᔪᓂᒃ. 

ᐅᓇ ᔮᓐᓄᐊᕆ 31-ᒥ ᑲᑎᒪᔨᓄᑦ ᑎᑎᕋᖅᑕᒥᓂᖅ  

ᐊᐃᑉᐹᓂ ᒪᑉᐱᒐᖓᓂ ᐅᖃᖅᓯᒪᒻᒪᑦ ᑕᐃᒃᑯᐊ 

ᐊᑐᖅᑐᐊᕈᑎᖏᒡᒎᖅ ᓄᖑᓯᒪᓕᕐᒥᒻᒪᑕ ᓄᑖᕐᒥᒃ 

ᐊᑐᖅᑐᐊᕈᑎᑖᕆᐊᖃᕐᓂᐊᓕᖅᑐᑦ 2020-ᒧᑦ, 

2020-ᒥ ᐃᓱᓕᕝᕕᖃᕐᓂᕐᖓᑦ. ᒫᓐᓇ ᒫᑦᓯᐅᓕᖅᑐᓂ. 

ᐊᖏᖃᑎᖃᕋᓱᑦᑎᓪᓗᓯ ᐃᖏᕐᕋᓯᒪᕙ 

ᐱᕙᓪᓕᐊᓯᒪᕙ? ᐃᓕᓐᓂᐊᖅᑎᓯ 

ᐊᖏᕐᕋᕆᖃᑦᑕᖅᑕᖓᓄᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓂᒃ 

ᐱᓕᕆᖃᑎᖃᖅᑐᒍᑦ ᓇᓖᕌᕋᒃᓴᕐᓂᒃ 

ᐋᖅᑭᑦᑎᕆᒐᓱᒃᑐᑕ. ᑖᓐᓇ ᐊᖓᔪᖅᑳᒧᑦ 

ᓇᓗᓇᐃᖅᑕᐅᒍᓐᓇᖅᑐᑦ ᐊᑎᓕᐅᖅᓯᒪᒻᒪᖔᑦᑕ 

ᐊᑐᖅᑐᐊᕈᒻᒥᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑐᖅᑐᐊᕈᑎᒃ ᐱᓪᓗᒋᑦ ᑕᒪᒃᑮᒃ 

ᐅᐃᒍᒋᐊᖅᑕᐅᓯᒪᑲᐃᓐᓇᖅᑑᒃ. ᐊᒻᒪ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓂᒃ ᐱᓕᕆᖃᖅᑐᒍᑦ 

ᓇᓖᕌᕋᒃᓴᓂᒃ ᕿᓂᖅᑐᒍᑦ. 

 

ᐊᐃᑉᐹ ᐊᑐᐃᓐᓇᐅᒐᔭᕐᒪᖔᖅ, 

ᐊᑐᐃᓐᓇᖅᑕᖃᕐᒪᖔᖅ ᖃᐅᔨᓴᕋᓱᒋᐊᖃᕐᓂᐊᖅᑐᒍᑦ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓂᒃ. 

ᓇᓖᕌᕋᑦᓴᓂᒃ ᐊᓯᖏᓐᓂᒃ ᕿᓂᖅᓯᓐᓈᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 

ᑐᑭᓯᑎᑦᑎᒋᐊᕋᕕᑦ. ᐄ, ᐱᒻᒪᕆᐊᓘᓱᕆᔭᕋ 

ᓯᓚᑦᑐᓴᕐᕕᒃ ᐊᓯᖏᓐᓂᒃᑕᐅᖅ ᓂᕈᐊᕋᑦᓴᖃᖅᑲ  

ᓇᓖᕌᕋᑦᓴᖃᖅᑲᑦ? ᐃᒫᒃ, ᐊᖏᖃᑎᖃᕋᓱᓪᓗᓂ 

ᐊᖏᕆᐊᓕᐊᓘᑎᑕᐅᓗᓂ ᐱᐅᒐᔭᓐᖏᒻᒪᑦ ᐊᓯᐊᓂᒃ 

ᐱᒐᓱᐊᕋᑦᓴᖅᑕᖃᖅᑎᓐᓇᒍ ᓯᓚᑦᑐᖅᓴᕐᕕᒻᒧᑦ 

ᐱᐅᓗᐊᕋᔭᓐᖏᒻᒪᑦ. ᑕᐃᒪ ᐱᐅᔪᖅ ᐊᓯᖏᓐᓂᒃ 

ᓂᕈᐊᕋᑦᓴᖃᒃᑲᓐᓂᕈᑦᓯ.  

 

ᐃᓄᓐᓄᑦ ᐃᖅᑲᓇᐃᔭᖅᑎᑦᓯᓂᕐᒧᑦ ᐸᕐᓇᐅᑎᓯ 

ᐊᑖᓂ NAC-5 ᒪᑉᐱᒐᓃᑦᑐᖅ, ᐱᓕᕆᐊᒃᓴᓄᑦ 

ᐸᕐᓇᐅᑎᑦᑎᔅᓯᓂ. ᑕᑯᖃᑦᑕᕋᑖᕋᒪ ᑎᑎᕋᖅᓯᒪᒐᑦᓯ 

ᐊᒥᓱᑲᓪᓛᓗᓐᓂᒃ ᐃᖅᑲᓇᐃᔮᓂᒃ 

ᓇᓗᓇᐃᖅᑕᐅᓯᒪᔪᓂᒃ ᖃᐅᔨᒪᔨᑕᐃᒡᒎᖅ 131 

ᐱᓕᕆᔨᓪᓚᕇᑦ ᖃᐅᒪᔨᒪᔨᑕᐃᑦ. ᑕᒪᒃᑯᐊ 

ᐃᓕᓴᐃᔩᓄᑯᐊᖃᐃ? ᑭᓱᓕᕆᔨᐅᕙᓄᑯᐊ ᑖᒃᑯᐊ 

131, ᖃᐅᔨᒪᔨᑕᕈᔪᐃᑦ. ᐊᑕᖏᖅᑖᓗᒋᓂᓛᒃ 

ᐅᖃᐅᓯᕆᖁᓐᖏᑕᕋᓗᐊᒃᑲᐃᓛᖅ 

ᐃᖅᑲᓇᐃᔮᖁᑎᐊᓗᓯ, ᓱᒻᒪᓄᑯᐊ 

ᐊᒥᓱᕕᔾᔪᐊᕌᓘᕙᑦ ᑕᐃᒪᐃᑦᑐᑦ ᖁᑦᑎᑦᑐᑦ 

ᐃᖅᑲᓇᐃᔮᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐊᑕᖏᐸᓗᑦᑐᑎᒃ ᑖᒃᑯᐊ ᐃᓕᓴᐃᔨᐅᔪᑦ. 

ᐄ, ᑕᐃᒪ ᖃᐅᔨᒪᔨᑕᕐᓂᒃ ᐃᖅᑲᓇᐃᔭᖅᑎᖃᖅᑐᒍᑦ 

ᐱᓕᒻᒪᓴᐃᑦᑎᐊᕈᓐᓇᖃᑦᑕᕐᓂᐊᕐᖓᑕ. 

ᐃᓕᓐᓂᐊᖅᑎᓂᒃ ᑕᕝᕙᓂ ᓯᓚᒃᑐᓴᕐᕕᒻᒥ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) ᒪᑉᐱᒐᖓ 

NAC-7-ᒥ ᐅᖃᖅᓯᒪᔪᖅ ᓯᓚᒃᑐᓴᕐᕕᒎᖅ 

ᑐᑭᒧᐊᕈᑎᒃᓴᓕᐅᕐᓂᐊᖅᑐᖅ ᓯᓚᒃᑐᓴᕐᕕᒻᒥ 

ᐱᔭᕇᖅᑐᓂᒃ ᐊᐅᓚᑦᑎᔨᓄᑦ ᐃᖅᑲᓇᐃᔮᓄᑦ. ᐊᒻᒪ 

ᖃᓄᐃᓕᖓᓕᕐᒪᖔᖅ ᓇᓗᓇᐃᕈᑎᖓ ᐅᖃᖅᓯᒪᔪᖅ 

ᐃᖅᑲᓇᐃᔭᖅᑎᑦᑎᒍᒪᔪᓯᒎᖅ ᐱᔭᕇᖅᐸᓪᓕᐊᔪᓂᒃ 

ᑲᒪᔨᐅᒐᔭᖅᑐᓂᒃ. ᑖᓐᓇ 

ᐱᔭᕇᖅᐸᓪᓕᐊᔪᓂᒃᑲᒪᔨᐅᒐᔭᖅᑐᖅ  

ᐃᓕᓐᓂᐊᖅᑎᓴᖅᓯᐅᖃᑦᑕᕋᔭᖅᑑᖅ 

ᐃᖅᑲᓇᐃᔭᖅᑎᓴᖅᓯᐅᕐᓗᓂᓘᓐᓃᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑐᑭᓯᓯᒪᔭᕋ ᑕᐃᒫᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᑉᐱᒐᖓ 

NAC-10 ᑕᕝᕙᓂ ᐊᓪᓚᕕᒻᒥ ᐱᔨᑦᑎᕋᐅᑎᓂᑦ. 

ᑖᓐᓇᒎᖅ ᐊᐃᑉᐸᕆᓕᖅᑕᖓ ᑲᖏᖅᓯᓂᕐᒥ 

ᓴᓇᑐᓕᖅᓴᕐᕕᒃ, ᓴᓇᑐᓕᖅᓴᕆᐅᖅᓴᕕᒃ, ᐊᒻᒪ 

ᖃᓄᐃᓕᖓᓕᕐᒪᖔᖅ ᓇᓗᓇᐃᖅᓯᒪᓪᓗᓂ, 

ᐅᔭᕋᓐᓂᐊᕐᕕᒻᒥ, ᐅᔭᕋᓐᓂᐊᖅᑐᓕᕆᔨᐅᓂᕐᒧᑦ 

ᐃᓕᓴᑎᑦᑎᓂᕐᒥᒃ ᐊᒻᒪ ᑲᖏᖅᓯᓂᕐᒦᑦᑐᓂᒃ ᑖᓐᓇ 

ᐃᓕᓴᕕᖓᑦ.  

 

ᐊᒻᒪ ᐊᐃᑉᐹᓂ ᓴᓇᔪᓕᕆᒋᐅᖅᓴᓂᖅ ᐅᖁᒪᐃᑦᑐᓄᑦ 

ᐃᓕᓴᓂᐅᒐᔭᖅᑐᓂᒃ ᐊᒻᒪ ᐅᔭᕋᓐᓂᐊᓂᕐᒧᑦ. ᑖᓐᓇ 

ᐊᐃᑉᐹᓂ ᐱᓕᕆᐊᖃᕐᓂᖅ ᓴᓇᑐᓕᖅᓴᕐᕕᒻᒥ 

ᐅᖁᒪᐃᑦᑐᓕᕆᖃᑦᑕᓕᖅᑐᑦ ᐅᔭᕋᓐᓂᐊᕐᕕᓪᓚᕆᒻᒥ 

ᐃᓕᓴᓕᖅᑐᑦ? ᐅᕝᕙᓘᓐᓃᑦ 

ᐅᔭᕋᓐᓂᐊᕐᑯᒻᒧᑐᐃᓐᓇᖅ ᐅᖁᒪᐃᑦᑐᓄᑐᐊᖅ 

ᑐᕌᖓᓕᖅᑲ ᑖᓐᓇ ᓴᓇᑐᓕᖅᓴᕐᕕᒃ 

ᐱᓕᕆᐊᖑᓂᖓᑦ ᑖᓐᓇ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᓯᑎᐱᕆᐅᑎᓪᓗᒍ 

ᑕᖅᑲᐅᖓ ᐅᖃᐅᓯᕆᔪᔭᕗᑦ. 

ᐱᒋᐊᓕᕋᑖᕐᓂᕐᒦᑕᐃᓐᓇᖅᑐᖅ. ᐊᒻᒪ ᐱᔭᕇᖅᑲᑕ 

ᐅᔭᕋᓐᓂᐊᕐᕕᒻᒥ ᐃᖅᑲᓇᐃᔭᕈᓐᓇᖅᓯᖁᔭᕗᑦ ᐊᒻᒪ  

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᐱᓕᕆᖃᑎᒋᓗᑎᒍᑦ ᐃᓄᓕᕆᔨᒃᑯᑦ ᑲᑐᔾᔨᔭᐅᓗᓂ 

ᐋᖅᑭᒃᑕᐅᒐᔭᖅᑐᖅ ᑖᒃᑯᓄᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᑯᔪᒥᓇᕐᖓᓂᓛᒃ ᑖᓐᓇ ᐊᐳᑎᓐᓈᖅᑐᒥ 

ᐅᔭᕋᓐᓂᐊᕐᕕᒻᒥ 100 ᐳᓴᓐᑎᖏᑦ ᐊᖁᑎᖏᑦ 

ᐃᓄᖑᒻᒪᑕ ᑕᒫᓂ ᑕᐅᓇᓂ 

ᐃᖅᑲᓇᐃᔮᖅᑖᖅᑎᑕᒥᓃᑦ. ᓯᓚᑦᑐᖅᓴᕐᕕᒻᒥ ᑕᕝᕗᖓ 

ᓵᓐᖓᑦᑎᒋᐊᕐᓂᐊᖅᑲᑕ ᐅᔭᕋᓐᓂᐊᕐᕕᒻᒥ 

ᐃᓕᓴᑎᑦᑎᓗᑎᑦ, ᑕᑯᔪᒥᓇᕐᓂᐊᖅᑐᖅ 

ᖃᓄᐃᓕᕙᓪᓕᐊᑕᕐᒪᖔᖅ.  

 

ᐊᒻᒪ ᑕᕝᕙᓂᔅᓴᐃᓐᓇᖅ NAC-10 ᒪᑉᐱᒐᖓᓂᒃ, 

ᒪᓕᒐᓕᕆᔭᐅᓂᖓ ᐱᒋᐊᖅᑕᐅᓗᓂ ᓄᓇᕗᑦ 

ᓯᓚᑦᑐᖅᓴᕐᕕᐅᑉ ᐱᖁᔭᖓᑦ 

ᐋᖅᑭᒋᐊᖅᑕᐅᓂᐊᕐᖓᑦ. ᑭᓱᑯᑦᑎᐊᒍᓄᑯᐊ 

ᓇᓗᓇᐃᖅᑕᐅᓯᒪᕙᑦ ᓄᑖᕈᕆᐊᕆᐊᖃᕐᖓᑕ 

ᓯᓚᑦᑐᖅᓴᕐᕕᐅᑉ ᐱᖁᔭᖓᑦ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ ᑖᓐᓇ ᒥᔅᑕ ᓱᕕᒐᕐᒧᑦ 

ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. (ᑐᓵᔨᑎᒍᑦ) 

ᐃᓚᖓᑦ ᒪᓕᒐᐅᑉ ᐱᖁᔭᐅᑉ ᕿᒥᕐᕈᒍᒪᒐᔭᖅᑕᖓᑦ 

ᑲᑎᒪᔩᑦ. ᓄᑖᕈᕆᐊᖅᓯᒍᒪᔪᑦ ᐱᑐᖃᐅᓂᖏᓐᓂᒃ 

ᓄᑖᕈᕆᐊᖅᑕᐅᓗᑎᑦ ᑕᒪᒃᑯᐊ 

ᖃᐅᔨᒋᐊᕐᓂᐅᒋᐊᖃᖅᑐᐃᑦ ᖃᓄᖅ 

ᐃᓱᒪᒋᔭᐅᒻᒪᖔᑕ ᑲᑐᔾᔨᖃᑎᑦᑎᓐᓂᒃ 

ᑐᓂᓯᒍᒪᓛᖅᑐᒍᑦ ᒪᓕᒐᓕᐊᕆᒍᒪᔭᑦᑎᓐᓂᒃ ᐅᑯᐊ,  

ᐅᓇ ᒪᓕᒐᓕᐅᕐᕕᒃ ᓱᓕ ᐊᑕᑎᓪᓗᒍ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᑦᑕᐅᖅ 

ᑎᑎᕋᖅᓯᒪᒻᒥᒻᒪᑦ ᖃᖓᑭᐊᕉᖅ ᒫᓐᓇᕈᓘᔪᔪᖅ 

ᐱᒍᒪᓂᖅᑕᖃᕐᓂᕐᖓᑦ ᐅᕝᕙᓘᓐᓃᑦ 

ᐃᓱᒪᒋᔭᖅᑕᖃᕐᓂᕐᖓᑦ ᓄᑖᕈᕆᐊᖅᓯᓂᕐᒥᒃ 

ᐱᖁᔭᕐᒥᒃ ᐅᖓᓯᒌᓕᕐᔫᒥᑎᒐᓱᓪᓗᒋᑦ ᒐᕙᒪᒃᑯᑦ 

ᓯᓚᑦᑐᖅᓴᕐᕕᒃᑯᑦ, ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᐃᒻᒥᒃᑯᑦ 

ᐊᐅᓚᓂᖅᓴᕈᖅᑎᑕᐅᒐᓱᓪᓗᑎᑦ. ᒐᕙᒪᒃᑯᓐᓂᑦ 

ᓯᓚᑖᓃᕌᕐᔪᓪᓗᑎᑦ, 

ᓂᕈᐊᖅᑕᐅᓯᒪᔪᓂᒃᕿᒪᕉᑎᒋᐊᕐᓗᑎᑦ. ᑖᓐᓇ ᑕᕝᕙ 

ᑐᕌᕐᓂᕆᒐᓱᑦᑕᖓᑦ ᓯᓚᑦᑐᖅᓴᕐᕕᐅᑉ 

ᑕᐃᒪᐃᓕᕙᓪᓕᐊᓂᖅᑳ ᓄᑖᕈᕆᐊᖅᓯᑎᓪᓗᑎᑦ 

ᐱᖁᔭᖓᓂᒃ? ᐅᕝᕙᓘᓐᓃᑦ ᒫᓐᓇ ᐊᐅᓚᑦᑎᔾᔪᑎᖏᑦ 

ᑲᑎᒪᔨᓄᓪᓗ ᐊᐅᓚᑕᐅᔾᔪᑎᖏᑦ ᐊᐅᓚᑦᑎᐊᖅᑲᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ ᓯᓚᑦᑐᖅᓴᕐᕕᒃ 

ᐊᐅᓚᑦᑎᐊᓪᓚᕆᑦᑐᒋᔭᕋᓕ. 

ᓯᕗᓕᖅᑎᑦᑎᐊᕆᕕᐅᑎᒻᒪᑦ 

ᐃᖅᑲᓇᐃᔭᖅᑎᑦᑎᐊᕆᑦᑐᑎᓪᓗ 

ᖃᐅᔨᒪᖃᑎᒌᑦᑎᐊᖃᑦᑕᖅᑐᑎᓪᓗ ᐊᕕᑦᑐᖅᓯᒪᔪᓂᒃ 

ᐊᓪᓚᕝᕕᖏᓐᓂᒃ.  

 

ᑖᓐᓇᓕ ᒪᓕᒐᓕᐊᖑᒐᔭᖅᑐᖅ ᐊᐱᖅᑯᑎᖓ ᐱᓪᓗᒍ 

ᐊᖓᔪᖅᑳᒧᑦ ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑎᒥᐅᓗᑕ ᑕᐃᒫᒃ ᐱᕈᖅᐸᓪᓕᐊᖁᒐᑦᑎᒍ 

ᓇᔪᒪᑦᑎᐊᕐᓗᓂ ᐊᐅᓚᑦᑎᐊᕐᓗᓂ ᐱᕈᖅᐸᓪᓕᐊᓗᓂ 

ᐊᒻᒪ ᑕᕝᕙᓴᐃᓐᓇᖅᑕᐅᖅ  

ᑲᓱᖅᓯᒪᐃᓐᓇᕐᓂᐊᖅᑑᒐᓗᐊᖅ ᒐᕙᒪᒃᑯᓐᓄᑦ.  

 

ᐅᑭᐅᖅᑕᖅᑐᒥ ᓴᓐᓂᓪᓕᕗᑦ ᐆᑦᑑᑎᒋᒍᓐᓇᑕᒃᑲ 

ᐃᒻᒥᒃᑰᖓᒐᓗᐊᖅᑎᒃ ᒐᕙᒪᒃᑯᓐᓄᑦ 

ᐊᑦᑐᐊᓂᖃᐃᓐᓇᕐᖓᑕ 

ᐊᑦᑐᐊᓂᖃᐃᓐᓇᕆᐊᖃᕐᖓᑕ, 

ᐃᓛᒃᑯᓕᓪᓚᕆᑦᑐᑯᓘᓚᐅᖅᓯᒪᔾᔮᖏᒻᒪᑕ, 

ᐊᔾᔨᒌᓐᖏᑦᑐᓂᒃ ᐃᒻᒥᓂᒃ ᐱᔪᓐᓇᕐᓂᖃᕐᓂᐊᖅᑐᐃᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ, (ᑐᓵᔨᑎᒍᑦ) ᑕᕝᕙᓂ 

ᒪᑉᐱᒐᕐᒥ, ᒪᑉᐱᒐᑦᓯᐊᕙᒻᒦᑐᑦᓴᐅᒐᓗᐊᖅᑯᖓ 

ᓴᓇᑐᓕᖅᓴᕐᕕᒻᒥᒃ ᐊᐱᖅᑯᑎᖃᕐᓗᖓ.  

 

ᐊᕐᕌᒍᑕᒪᖅᓯᐅᑎᑦ ᐅᓂᒃᑲᓕᐊᒥᓃᑦ ᒫᓐᓇᓕᓴᐅᓛᑦ 

ᐅᖃᖅᓯᒪᒻᒪᑕ. ᓴᓇᓯᒪᒐᑦᓯ ᓄᑖᒥᒃ ᐊᖏᔪᒥᒃ 

ᐱᓕᕆᕕᓐᓂ ᐃᖅᑲᓇᐃᔭᕐᕕᐅᒐᔭᖅᑐᓂᒃ. ᐊᒻᒪ 

ᐃᒃᓯᕙᐅᑕᖃᖅᓱᓯ ᐃᓪᓗᓕᐅᕐᓂᕐᒥᒃ ᐊᒻᒪ ᓴᓇᓂᕐᒧᑦ. 

ᐃᓪᓗᓕᐅᕐᓂᕐᒧᑦ ᐊᒻᒪ ᓴᓇᓂᕐᒧᑦ. ᑖᓐᓇ 

ᐱᐅᓪᓚᕆᑦᑐᖅ ᐃᓚᐅᓕᐅᑎᓯᒪᔭᓯ. ᓯᓚᑦᑐᖅᓴᕐᕕᓪᓕ 

ᖃᓄᐃᓕᖓᓕᖅᑲ ᐋᖅᑭᖅᑎᓕᖅᑭᓐᓂᕆᔭᖓ, 

ᑕᒪᒃᑯᐊ ᐱᓪᓗᒋᑦ ᐅᔭᕋᓐᓂᐊᕕᓐᓂ 

ᐱᓕᒻᒪᑦᓴᐃᓂᐅᒍᓐᓇᖅᑐᐃᑦ ᐊᖏᔪᓃᓛ 

ᐱᓕᕆᕕᓐᓂ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᒧᑦ 

ᑭᐅᔭᐅᖁᔭᕋ. ᐃᓕᓐᓂᐊᖅᑎᓂᒃ ᐃᓕᓴᔪᖃᔪᒻᒪᑦ 

ᑲᖏᖅᓯᓂᕐᒥᒃ ᓴᓇᑐᓕᖅᓴᕐᕕᒻᒥ ᐃᓯᕈᑎᓂᒃ 

ᖃᐅᔨᓴᖅᑕᐅᔪᓂᒃ. ᐃᒪᐃᒍᒪᔪᒍᑦ 

ᐃᓕᓐᓂᐊᖅᑎᖁᑎᕗᑦ ᐃᓕᓴᕕᒃᑯᖃᑦᑕᑕᖅᑯᑦ 1, 2, 

3, 4 ᖁᑦᑎᓐᓂᓕᖏᓐᓂᒃ ᐊᒻᒪ  

ᐸᐃᑉᐹᑖᖅᑎᑕᐅᑦᑕᖅᑯᑦ, ᐃᑲᕐᕋᑖᑦᑕᓕᖅᑯᑦ 

ᐃᑲᕐᕋᓕᐅᑦᑕᓕᖅᑯᑦ ᐃᖅᑲᓇᐃᔭᕐᓗᑎᒃ, 

ᐃᓕᓴᕆᔭᐅᔾᔪᑎᑖᕐᓗᑎᒃ. ᑭᓯᐊᓂ ᐊᖓᔪᖅᑲᒧᑦ 

ᑖᓐᓇ ᓇᓗᓇᐃᖅᑐᖅᑕᐅᑦᑎᐊᖁᔭᕋᓗᐊᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔮᑦ ᐃᓐᓄᑦᑕᐅᒐᐃᒻᒪᑕ ᐊᑯᓂ 

ᓇᔪᖅᑕᐅᖁᓇᓲᖑᒐᓗᐊᑦ. ᑖᒃᑯᐊ 

ᐃᖅᑲᓇᐃᔭᐃᓐᓇᑎᑦᑎᑲᐃᓐᓇᕈᒪᓲᖑᒐᑦᑕ 

ᐃᖅᑲᓇᐃᔮᓪᓚᕆᓐᓄᑦ. ᒫᓐᓇ ᐃᓐᓄᑦᑕᐅᓯᒪᓗᑎᒃ.  

ᐃᖅᑲᓇᐃᔭᖅᑎ ᓄᖅᑲᕐᓂᐊᖅᑐᖅ ᖃᐅᔨᒪᓕᕋᐃᒐᑦᑕ 

ᐊᔾᔨᖓᓂᒃ ᑕᐃᒪᒃ ᐱᓕᕆᒍᓐᓇᖅᑐᒥᒃ 

ᐱᑕᖃᖅᑎᑦᓯᒐᓱᐊᓲᖑᔪᒍᑦ. 

ᓄᖅᑲᑲᐃᓐᓇᖅᑐᖃᕆᐊᖃᕐᓂᐊᓐᖏᒻᒪᑕ 

ᐱᔨᑦᑎᕋᕐᓂᕐᒧᑦ ᐱᓕᕆᓂᕗᓪᓗ.  

 

ᖃᐅᔨᓴᕋᓱᐃᓐᓇᖃᑦᑕᖅᑐᒍᑦ ᓯᓚᑦᑐᖅᓴᕐᕕᐅᑉ 

ᐃᓚᖓ ᐃᓚᐃᓐᓇᖓᓘᓐᓃᑦ ᑲᑐᔾᔭᐅᓗᓂ 

ᐱᓕᕆᔨᓄᑦ. ᑕᒪᐅᓇ ᑭᒃᑯᑐᐃᓐᓇᐃᑦ 

ᑕᑯᓐᓈᕋᓱᓲᕗᑦ ᓯᓚᑦᑐᖅᓴᕐᕕᐅᑉ ᐃᓗᐊᓂ. ᐊᒻᒪ 

ᓇᓗᓇᐃᕐᓗᑎᒍᑦ ᓯᕗᓕᖅᑎᐅᓂᕐᒧᑦ 

ᐃᓕᓴᒃᑲᓐᓂᕈᓐᓇᖅᑐᕆᒻᒪᖔᑦᑎᒍᓘᓐᓃᑦ. 

 

ᑭᐅᒐᓗᐊᖅᑲᕋᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᐱᓕᕆᓂᐅᔪᖅ ᑲᖏᖅᓯᓂᕐᒥ ᐊᐅᓚᓕᔪᔭᓯ. 

ᐅᖃᐅᓯᕆᓯᒪᔭᓯ 19-ᖓᓂ ᒪᑉᐱᒐᖓᓂ ᑕᐃᒃᑯᐊ 

ᐃᖅᑲᓇᐃᔭᕆᐅᖅᓴᔪᐃᑦ ᓴᓇᓐᓂᕐᖓᑕ 

ᓄᑖᕈᕆᐊᖅᑎᑦᑎᓂᕐᖓᑕ ᐃᓪᓗᒥᒃ,  

ᐊᖏᕐᕋᕆᔭᐅᔪᒥᒃ.  

 

ᑖᓐᓇ ᐱᐅᓪᓚᕆᑦᑐᖅ ᐱᒋᐊᕈᑎᒋᒋᐊᖓ ᒪᑉᐱᒐᖓ 

17-ᒥᓗ ᐅᖃᖅᓯᒪᒋᓪᓗᑎᒃ: ᑲᑐᔾᔨᖃᑎᒌᓐᓂᕐᒥᒃ 

ᐃᑲᔪᖅᓯᓂᖅ ᐃᖅᑲᓇᐃᔮᒧᑦ ᑐᕌᖓᔪᓂᒃ 

ᐱᓕᒻᒪᒃᓴᐃᖃᑦᑕᕐᓗᑎᒃ ᐃᓐᓇᐃᑦ ᐃᓕᓴᕕᖏᓐᓂ. 

ᑖᓐᓇ ᐅᐊᑦᑎᐊᕈᐊᓗᒃ 

ᓴᖅᑭᕆᐊᖃᖅᓯᒪᓕᖅᑑᒐᓗᐊᖅ. ᓴᓇᑐᓕᖅᓴᕐᕕᒃ 

ᑲᖏᖅᓯᓂᕐᒥ ᐱᐅᔪᐊᓗᒃ, ᑕᐃᒪᐃᑦᑐᓂᑕᕝᕙ 

ᐃᓕᓐᓂᐊᕋᑦᓴᐅᔪᓂᒃ ᑕᑯᒋᐊᖃᖅᑯᒍᑦ 

ᓄᓇᓕᓐᓂᑦᑕᐅᖅ. ᐸᕐᓇᐅᑎᖃᖅᑭᓰ ᐆᑦᑐᕋᐅᒻᒥᒃ 

ᑕᐃᒪᒃ ᐊᐅᓚᒍᓐᓇᕋᔭᕐᒪᖔᖅ? ᖃᖓᓗ 

ᐃᖅᑲᓇᐃᔮᓄᑦ ᑐᕌᖓᓪᓚᕆᑦᑐᓂᒃ ᐃᓕᓐᓂᐊᕈᔅᓴᓂᒃ 

ᓴᖅᑮᒍᓐᓇᓕᕋᔭᓕᖅᑭᓯ ᓄᓇᓕᓐᓂ, 

ᐋᖅᑭᒋᐊᖅᓯᒪᓕᖅᑎᓪᓗᓯ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᐊᖏᕐᕋᐅᕙᓪᓕᐊᓕᕌᖓᒪ ᑕᒪᓐᖔᖅᑐᖓ 

ᐃᖃᓗᓐᓂᒃ ᑕᐃᑲᓂ ᑲᖏᖅᖠᓂᕐᒥ ᑕᐃᑲᓂ 

ᑕᐃᑯᓈᕌᖓᒪ ᑕᑯᔭᖅᑐᐃᓐᓇᖃᑦᑕᓚᐅᕋᒃᑯ ᑖᒃᑯᐊ 

ᐃᓕᓐᓂᐊᖅᑎᑕᐅᓯᓐᓈᖅᓱᑎᒃ ᓴᓇᑎᑕᐅᓪᓗᑎᓪᓗ 

ᐊᑭᓕᖅᑐᖅᑕᐅᑦᑎᐊᖅᓱᑎᒡᓗ. 

ᖁᕕᐊᒋᔭᐅᓪᓚᕆᓚᐅᕐᒥᖕᒪᑦ ᑲᖏᖅᖠᓂᕐᒥᐅᑕᓄᑦ 

ᓴᕆᒪᒋᔭᐅᓪᓚᕆᒃᖢᓂ ᐱᓚᐅᕐᒪᑦ, ᑮᓇᐅᔭᖅ 

ᐱᔾᔪᑎᒋᓪᓗᒍ ᐱᒃᑲᓐᓂᕈᒪᒐᓗᐊᖅᑐᒍᑦ ᓇᓕᐊᖕᓂᒃ 

ᓄᓇᓕᖕᓂ ᑕᒪᓐᓇ ᑲᔪᓯᑎᓐᓇᕈᒪᒐᓗᐊᖅᑕᕗᑦ 

ᑭᓯᐊᓂ ᑖᓐᓇ ᑮᓇᐅᔭᖅ ᑐᓗᖅᑕᕈᑕᐅᕙᖕᒪᑦ 

ᑭᓯᐊᓂ ᐅᖃᕈᓐᓇᖅᑐᖓ ᑕᒪᓐᓇ 

ᐱᐅᓪᓚᕆᓚᐅᖅᑐᖅ ᓯᕗᓪᓕᖅᐹᖑᓪᓗᓂᓗ. 

(ᑐᓵᔨᑎᒍᑦ) ᐊᐅᓚᑦᑎᐊᓪᓚᕆᓚᐅᖅᑐᓂᓗ ᐊᒻᒪ 

ᓯᕗᓂᒃᓴᑲᓐᓂᓐᓂ ᓴᖅᑮᑲᓐᓂᖃᑦᑕᕈᒪᔪᒍᑦ 

ᑕᐃᒪᐃᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᒪᐃᓐ.  

 



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓇ 

ᑭᖑᓪᓕᖅᐹᕆᓕᕐᓗᒍ ᐋᒃᑲ ᒪᕐᕉᖃᐃ 

ᐊᑕᐅᓯᕐᒨᕐᓗᒋᑦ. ᑖᒃᑯᐊ ᐃᒃᓯᕙᐅᑖᖅ 

ᑲᖏᖅᖠᓂᕐᒦᑉᐹᑦ, ᓇᓪᓕᐊᓐᓃᑉᐸᓪᓗ ᐊᓯᐊᓃᑉᐸᑦ? 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ ᑕᐃᒃᑯᐊ 

ᐃᓚᒋᔭᐅᖃᑕᐅᒻᒪᑕ ᑖᒃᑯᓄᖓ ᓴᓇᑐᓕᖅᓴᕐᕕᒻᒥ 

ᖃᓄᐃᑦᑐᓪᓗ ᓴᖅᑭᑕᐅᓂᐊᖅᐸᑦ 

ᐆᒻᒪᖅᑯᑎᓕᕆᔨᒃᑯᑎᒎᕐᓂᐊᖅᑐᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᖏᖅᖠᓂᕐᒥᑐᐃᓐᓇᖅ 

ᐊᒻᒪ ᑕᑯᓇᒃᑐᒍᑦ ᐊᐱᖅᑯᑎᒋᔭᖓᓂᒃ 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓐᓂᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᕿᒥᕐᕈᓇᕐᓂᐊᖅᐸᕗᑦ ᒫᓐᓇᐅᔪᖅ ᐱᒋᐊᖅᑕᐅᓕ 

ᐅᖃᓪᓚᖃᑎᒌᓕᑕᐃᓐᓇᕋᑦᓯ ᖁᓪᓕᒃᑯᑦ ᐊᒻᒪᓗ 

ᐸᕐᓇᐅᓯᐅᖅᐱᓯ ᐃᖅᑲᓇᐃᔭᓯᓐᓈᑦ 

ᐃᓕᓐᓂᐊᖅᑐᒃᓴᓂᒃ ᑕᐃᑲᓃᖃᑕᐅᓂᐊᖅᐹ, ᐄ, 

ᖁᓪᓕᒃᑯᓐᓄᖅᑲᐃ ᑖᓐᓇ ᐊᐱᖅᑯᑎᒋᓗᒍ 

ᐱᐅᓂᖅᓴᐅᔭᐅᓇᔭᖅᑑᒐᓗᐊᖅ ᑭᓯᐊᓂ 

ᓵᑦᑎᓐᓄᖃᑦᑕᓐᖏᒻᒪᑦ ᓯᓚᑦᑐᖅᓴᕐᕕᒃᑯᖔᖅ 

ᐊᐱᕆᓕᖅᐸᒃᑲ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᓕᓄᑦ ᐋᖅᑭᒃᓯᒪᔪᓂᒃ 

ᑲᑎᒪᔩᑦ ᒫᓐᓇ ᓇᓗᔪᖓ ᐱᔪᒪᔪᖃᖅᐸᑦ  

ᖃᓄᐃᑦᑐᒥᒃ ᓴᖅᑭᑦᑎᔪᓐᓇᖅᑐᒍᑦ 

ᐃᓕᓐᓂᐊᕈᑎᒃᓴᐅᒐᔭᖅᑐᒥᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓯᖏᑦ 

ᐊᐱᖅᑯᑎᒃᓴᐃᑦ ᑐᒃᑕᕐᕕᐅᑉ ᒥᒃᓵᓄᑦ, ᐱᑕᖃᓐᖏᑉᐸᑦ 

ᐊᓯᐊᓄᑦ ᓅᓐᓂᐊᓕᕋᑦᑕ ᓄᓇᕘᒻᒥ ᖃᐅᔨᓴᕐᕕᒃ. 

ᑖᒃᑯᐊ ᐊᑐᕈᒪᕐᓂᐊᖅᑐᖁᑎᖏᑦ ᒥᑭᔫᑕᐅᒃᐸᑕ 

ᐊᐱᖅᑯᑎᒃᓴᖃᖅᑐᖃᓐᖏᑉᐸᑦ ᐊᓯᐊᓄᑦ 

ᐊᕕᒃᑐᖅᓯᒪᔪᑦ ᐃᓕᓐᓂᐊᕐᕖᑦ, ᒥᔅᑕ ᕿᓐᖑᖅ.  

 

ᕿᓐᖑᖅ: ᐅᕙᓂ O-I-3 ᖄᖏᕆᐊᖅᑕᕋᓗᐊᓪᓕ 

ᐃᒃᓯᕙᐅᑕᓖᒃ, ᐅᓇ ᐊᐱᖅᑯᑎᒋᓂᐊᖅᑕᕋ 

ᑕᕝᕙᓂᐅᓂᐊᓐᖏᑉᐸᑦ ᐊᕝᕕᐅᑎᓂᐊᕋᒪ 

ᓇᓗᓂᐊᓐᖏᑉᐳᑎᑦ. ᐃᑉᐸᒃᓴᖅ 

ᐃᓕᓐᓂᐊᖅᑐᓕᕆᔨᕐᔪᐊᒃᑯᓐᓂ 

ᐊᐱᖅᑯᑎᖃᕐᕕᖃᕋᓗᐊᕋᒪ 

ᑕᕝᕙᓂᐅᓂᐊᕐᓂᕋᖅᑕᐅᒻᒪᑦ ᐆᒪ 

ᐃᓕᓐᓂᐊᕐᓂᐅᔪᑦᑕᐅᖅ ᐱᓕᕆᑎᓪᓗᒍ 

ᖃᐅᔨᒪᔪᕐᔪᐊᕐᒥᒃ ᐃᒃᐸᒃᓴᖅ ᐊᐱᖅᑯᑎᖃᕋᓗᐊᕋᒪ 

ᑕᐃᒃᑯᐊ ᓯᓚᕐᔪᐊᕐᒥᐅᑦ, ᖃᐅᔨᒪᔪᕐᔪᐊᖁᑕᐃᑦ. 

ᓇᒧᑐᐃᓐᓇᖅ ᐊᐅᓪᓚᖃᑦᑕᕐᒪᑕ 

ᓇᓗᖁᐃᖅᓴᓇᓱᐊᖅᓱᑎᒃ ᐃᓕᖅᑯᓯᕆᔭᐅᔪᓂᒃ, 

ᐅᖃᐅᓯᕆᔭᐅᔪᓂᒃ ᐃᓱᒪᒋᔭᐅᔪᓂᒡᓗ. ᑖᑉᓱᒪᓕ 

ᒥᒃᓵᓄᑦ ᖃᓄᐃᓕᐅᖅᓯᒪᔪᖃᕋᓗᐊᕆᐊᒃᓵᓂᒃ 

ᓯᓚᒃᑐᖅᓴᕐᕕᐅᑉ ᐊᑖᓂ ᐊᐱᖅᑯᑎᖃᖅᑯᖓ. 

ᐃᒃᓯᕙᐅᑕᓖᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᓐᖑᖅ. ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᐃᒃᓯᕙᐅᑖᖅ, ᑕᒪᓐᓇ 

ᐱᓕᐊᕆᓚᐅᓐᖏᑕᕗᑦ ᑭᓯᐊᓂ ᑕᐃᒪᐃᓛᒃ ᑕᐃᒃᑯᐊ 

ᓯᓚᒃᑐᖅᓴᕐᕕᒃᑯᑦ ᐃᒃᓯᕙᐅᑕᖏᑦ ᐃᓛ ᑲᑎᒪᔨᖏᑦ 

ᐊᕐᕗᖅᑕᕐᒪᑕ ᓄᓇᓕᖕᓄᑦ ᓄᓇᓕᖕᓂᒃ 

ᑐᓴᕆᐊᖅᓱᑎᒃ ᖃᓄᖅ ᐃᓱᒪᖕᒪᖔᑕ ᐊᒻᒪᓗ ᓱᓇᒥᒃ 

ᐃᓕᓐᓂᐊᖅᑎᑕᐅᖁᔭᐅᒐᔭᖅᑐᓂᒃ ᑕᕝᕙᓂ 

ᓯᓚᒃᑐᓴᕐᕕᖅᑎᓐᓂ ᐃᓄᓐᓄᑦ ᑐᓴᕆᐊᖅᓯᒪᖕᒪᑕ.  

ᑕᐃᒪ ᓱᓕ ᑭᐅᓗᐊᓐᖏᓐᓇᑦᓯ ᐃᑭᐊᖅᑭᕕᖃᕋᑦᑕ 

ᖃᕆᑕᐅᔭᒃᑯᓂᓛᒃ ᑕᐃᑯᖓ ᕿᒥᕐᕈᐊᖅ 

ᖃᐅᔨᒋᐊᕈᓐᓇᖅᑐᓯ ᓱᓇᒥᒃ 

ᐃᓕᓐᓂᐊᕈᑕᐅᖁᔭᐅᒐᔭᖅᑐᓂᒃ ᑎᑎᕋᕈᑦᓯ ᑕᐃᒪ 

ᐃᓱᒪᑦᓴᖅᓯᐅᕈᑎᒋᒍᓐᓇᕋᔭᖅᑕᕗᑦ 

ᐃᓚᒋᔭᐅᖁᔭᐅᓐᓂᖅᐸᑦ. ᖁᔭᓐᓇᒦᒃ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ  

ᓇᑦᓯᖅ. ᒥᔅᑕ ᕿᓐᖑᖅ.  

 

ᕿᓐᖑᖅ: ᐃᒃᓯᕙᐅᑕᓖᒃ, ᑖᓐᓇ 

ᐅᖃᐅᓯᐅᒐᓗᐊᖅᑎᓪᓗᒍ ᐃᓐᓇᕆᔭᕗᑦ 

ᖃᐅᔨᒪᔪᕐᔪᐊᖁᑎᒋᒐᑉᑎᒍ. ᐄ, ᑕᐃᒪᓐᓇ 

ᓇᓗᓇᓐᖏᑦᑐᖅ. ᐅᓇᑦᑕᐅᖅ ᐃᓱᒪᒋᑉᓗᒍ. 

ᓱᓇᑐᐃᓐᓇᖅ ᐃᓄᒃ ᐃᓐᓇᕆᔭᐅᔪᓂ 

ᖃᐅᔨᒪᔭᖃᓕᖅᐸᑦ, ᓯᓚᕐᔪᐊᕐᒥᐅᑦᑕᐅᖅ 

ᖃᐅᔨᒪᔭᐃᓐᓂᒃ ᖃᐅᔨᒪᓕᖅᐹᓪᓕᕈᓂ 

ᖃᐅᔨᒪᔪᕐᔪᐊᓐᖑᕈᓐᓇᕐᒥᒻᒪᑦ, ᐃᓄᒃ ᑭᓇᑐᐃᓐᓇᖅ. 

ᑖᒻᓇ ᓯᕗᓂᒃᓴᒥ ᓇᓕᐊᓐᓂ ᖃᓄᑐᐃᓐᓇᕐᓘᓐᓃᑦ 

ᐸᕐᓇᐅᑎᒃᓴᒃᑯᑦ ᐃᓱᒪᓐᓇᑐᑦᓴᐅᒐᓗᐊᕆᕗᖅ? 

ᑐᑭᓯᔪᒪᓪᓗᖓ ᐊᐱᕆᕗᖓ. ᐃᒃᓯᕙᐅᑕᓖᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕿᓐᖑᖅ, 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓯᓚᑦᑐᖅᓴᕐᕕᒃᑯᑦ ᐃᓐᓇᖃᐅᖃᑦᑕᕐᒪᑕ 

ᐊᑐᖅᑕᐅᓪᓚᕆᖃᑦᑕᖅᑐᖅ ᖃᓄᖅ ᐃᓕᖅᑯᓯᑐᖃᖅᐳᑦ 

ᐃᓕᓐᓂᐊᕈᑕᐅᒃᑲᓐᓂᕈᓐᓇᕋᔭᓐᖏᒻᒪᖔᑦ ᐊᒻᒪ 

ᐃᑲᔪᓪᓚᕆᒃᐸᒃᑐᐃᑦ ᑖᒃᑯᐊ ᐃᓐᓇᐃᑦ 

ᐃᖅᑲᓇᐃᔭᖅᑎᒋᔭᕗᑦ ᑕᕝᕙᓂ ᓯᓚᑦᑐᖅᓴᕐᕕᖕᒥ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ ᐃᓱᒪᒋᑉᓗᒍ 

ᑕᐅᓇᓐᖓᑦ ᐃᓄᖁᑎᑦᑎᓐᓃᓐᖔᖏᑦᑐᒥᒃ ᑕᒪᐅᖓ 

ᓄᓇᑉᑎᓐᓄᑦ ᑎᑭᑦᑐᖃᖅᐸᒻᒪᑦ 

ᐊᕐᕌᒍᑕᒪᖑᓐᖏᑦᑑᒐᓗᐊᖅ, ᐃᓕᖅᑯᓯᕆᔭᐅᔪᓂᒃ 

ᐃᓄᖁᑎᑦᑕ ᐃᓕᖅᑯᓯᑐᖃᐃᓐᓂᒃ 

ᓇᓗᖁᐃᕋᓱᐊᖅᓱᑎᒃ, ᓯᓚᕐᔪᐊᕐᒥᐅᓪᓗ 

ᑎᐊᑦᓇᐃᓕᓚᐅᖅᐸᒻᒪᑕ. ᑕᒪᖓᑦ 

ᓄᓇᑦᑎᓐᓃᓐᖔᖅᑐᖃᖃᑦᑕᖅᑯᖏᒻᒪᑦ ᑕᖅᑲᐅᖓ 

ᓯᓚᕐᔪᐊᕐᒥᐅᑦ ᐱᔾᔪᑎᒋᔭᐅᓪᓗᑎᒃ, ᑕᐃᒻᓇ ᐃᓱᒪᒋᓪᓗᒍ 

ᐃᓄᖁᑎᑦᑐᓐᓄᑦ ᐃᓄᓱᒃᑐᖁᑎᑦᑎᓐᓄᑦ ᖃᑯᒍ 

ᓯᕗᓂᒃᓴᖅ ᐃᓱᒪᒋᓗᒍ, 

ᐃᓕᓐᓂᐊᕈᑎᒃᓴᑦᓯᐊᕙᐅᓇᔭᖅᑯᕆᓪᓗᒍ, ᐅᖃᐅᓯᕆᕙᕋ 

ᑖᒻᓇ ᐊᐱᖅᑯᑕᐅᓐᖏᑦᑐᑦ, ᐅᖃᐅᓯᒃᓴᑐᐃᓐᓇᖅ. 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓇᑦᓯᖅ 

ᓂᓪᓕᕐᕕᒋᔪᒪᕕᐅᒃ? ᐋᒃᑳᕐᕙᓗᑦᑐᖅ. ᑲᔪᓯᓗᑕ. ᒥᔅᑕ 

ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᑦᓴᖃᑦᑎᐊᖏᖦᖢᖓ ᑕᕝᕗᖓ, ᐊᕐᕕᐊᑦ 

ᑎᑎᕋᕐᕕᖓ ᑐᑦᑕᕐᕕᒋᔭᐅᓂᕋᓚᐅᖅᓯᒪᖕᒪᑦ. ᒫᓐᓇ  

ᑭᕙᓪᓕᕐᒥ ᑭᕙᓪᓕᕐᒥᐅᑦ ᐃᓕᓐᓂᐊᕐᕕᖏᓐᓄᑦ 

ᑐᕌᖓᑎᑕᐅᓕᕐᒪᑦ. ᖃᓄᐃᓕᖓᓕᖅᐸᓖᓐᓇ 

ᐊᕐᕕᐊᕐᒥ ᑎᑎᕋᕐᕕᖕᒥ ᐃᖅᑲᓇᐃᔭᖃᑦᑕᖅᑐᑦ, 

ᑐᑭᓯᔪᒪᑐᐃᓐᓇᖅᖢᖓ ᐃᓐᓄᒃᑕᐅᓯᒪᔪᑦ 

ᐃᓄᒃᑕᐅᓯᒪᓐᖏᑦᑐᓪᓗ ᖃᑦᓯᐅᒻᒪᖔᖏᓪᓗ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇᒎᑦ ᓴᐅᒥᓐᓃᑦᑐᖅ ᑖᑦᓱᒥᖓ 

ᐊᐱᖅᑯᑕᐅᔪᒥᒃ ᑎᒍᒥᐊᕐᒪᑦ. ᑭᐅᑎᑦᑐᓐᓇᕈᖕᓂ 

ᖁᔭᓐᓇᒦᓗᐊᕋᔭᖅᐸᒋᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓱᕕᒐᖅ. ᒪᒥᐊᓇᖅ ᐃᕝᕕᑦ ᓴᐅᒥᖓᓂᑦ. ᒥᔅᑕ 

ᐸᕈᖐᐅ.  

 

>>ᐃᒡᓚᖅᑐᑦ 

 

ᐸᕈᖐᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒫᓐᓇ 15-ᓂᒃ ᐃᖅᑲᓇᐃᔮᖃᖅᑐᒍᑦ ᐊᕐᕕᐊᓂ. 7 

ᐃᖅᑲᓇᐃᔭᐃᓐᓇᖅᖢᑎᒃ. 8, ᐊᑭᓕᒃ 

ᐃᓐᓄᒃᓯᒪᓐᖏᑦᑐᑦ 8. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᓄᖅ 

ᐃᖅᑲᓇᐃᔭᖅᑎᑦ ᐃᒡᓗᖏᑦ ᑕᒪᓐᓇ 

ᐊᑲᐅᓐᖏᓪᓕᐅᕈᑕᐅᖕᒪᑦ ᑕᒪᓐᓇ 

ᐃᓐᓄᐃᔪᓐᓇᐃᓪᓕᐅᖅᑲᐅᑎᒋᕕᐅᒃ? 

ᐃᒡᓗᓕᕆᔨᕐᔪᐊᒃᑯᑦ ᐱᔭᕇᖅᑲᐅᖕᒪᑦ ᑖᓐᓇ ᒫᓐᓇ 

ᐃᖅᑲᓇᐃᔭᖅᑎᑦ ᐃᒡᓗᓕᖕᒥᒃ ᓱᓕ ᐃᓱᒪᖃᕋᒪ.  

 

>>ᐃᒡᓚᖅᑐᑦ 

 

ᒪ’ᓇ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓐᖏᑦᑐᖓ ᐃᒻᒪᖄ 

ᐅᓇ ᓴᐅᒥᓐᓃᑦᑐᖅ ᐅᕙᓐᓂᒃ ᖃᐅᔨᒪᓂᖅᓴᐅᕗᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖃᓄᐃᓕᒻᒪᖔᖅᐱᒃ ᑐᑭᓯᕋᑖᓐᖏᓐᓇᒪ 

ᑐᓵᔨᒃᑰᖅᑐᒥᒃ. ᑖᓐᓇ ᐅᖃᒃᑲᓐᓂᑲᐃᓐᓇᕈᒃ. ᒥᔅᑕ 

ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒡᒍᑎᒃᓴᖃᓐᖏᓐᓇᒪ 

ᐃᖅᑲᓇᐃᔭᖅᑎᑉ ᐃᒡᓗᖏᑦᑕ ᒥᒃᓵᓄᑦ ᐃᒻᒪᖄ ᐅᓇ 

ᓴᐅᒥᓐᓃᖅᑐᖅ ᑭᒡᒍᑎᒃᓴᖃᖅᐳᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐸᕈᖐᐅ. 

 

ᐸᕈᖐᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒡᓘᑉ ᐃᖅᑲᓇᐃᔭᖅᑏᑦ ᐃᒡᓗᖏᑦ ᐊᕐᕕᐊᓂ 

ᐃᓱᒫᓘᑎᒃᓴᐅᓐᖏᑦᑐᑦ ᐃᓛᒃ ᐃᓱᒫᓘᑕᐅᓐᖏᑦᑐᑦ. 

ᐃᖅᑲᓇᐃᔮᓂᒃᑯᐊ ᐃᖅᑲᓇᐃᔮᒃᓴᐃᑦ 

ᒪᑐᐃᕋᓗᐊᕋᑦᑎᒍᑦ ᐊᑕᐅᓯᐊᕐᓇᑕ 

ᐆᒃᑐᖅᑕᐅᓚᐅᖅᓯᒪᓐᖏᑦᑐᑦ ᑕᐃᔅᓱᒪᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᑏ, 

ᓯᓚᑦᑐᖅᓴᕐᕕᒃ ᕿᓃᓐᓇᕐᓕᒃ ᑕᐃᒃᑯᐊ 

ᐃᓐᓄᒃᑕᐅᔪᓐᓇᕐᓂᐊᕐᒪᑕ ᐃᖅᑲᓇᐃᔭᖅᑏᑦ. 

ᐃᖅᑲᓇᐃᔭᑦᑎᐊᖅᑐᕐᔪᐊᒻᒪᕆᐊᓘᖃᑦᑕᖅᑐᑦ 

ᑐᓐᖓᓇᑦᓯᐊᖅᖢᑎᒡᓗ ᑐᓐᖓᓱᒃᑎᑕᐅᖃᑦᑕᕋᒪᓕ.  

 

ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᑦ ᐅᑯᑎᒎᓈᕐᒥᖕᒪᑦ. 

ᑲᑐᓕᒫᕐᓗᒋᑦ ᐅᑯᐊ ᐃᒃᓯᕙᐅᑖᖅ $50.7 ᒥᓕᐊᓐ 

ᑮᓇᐅᔭᑦ. ᑖᒃᑯᓇᓐᖔᖅᑐᑦ ᐃᓐᓇᐃᑦ 

ᐃᓕᓐᓂᐊᕈᑎᒃᓴᖏᓐᓄᑦ ᑐᕌᖓᓂᐊᖅᐸᑦ? ᐊᒻᒪᓗ 

ᑖᓐᓇ ᐊᐱᖅᑯᑎᒋᔭᕋ ᑐᑭᓯᐅᒪᓂᕋ ᒪᓕᒃᖢᒋᑦ  

ᑮᓇᐅᔭᑦ ᐊᒥᒐᖃᑦᑕᕐᒪᒡᒎᖅ ᐃᓛᒃ ᑭᖑᓂᑦᑎᓐᓂᓖ 

ᐊᑲᐅᓐᖏᓕᐅᕈᑕᐅᖃᑦᑕᖅᓯᒪᖕᒪᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ ᑖᓐᓇ 

ᕿᓂᕐᒪᒍ, ᑭᒡᒍᑎᒃᓴᖃᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐸᕈᖐᐅ. 

 

ᐸᕈᖐᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ $50 ᒥᓕᐊᖑᖅᑎᓪᓗᒋᑦ ᓄᓇᓕᖕᓂ 

ᐃᓐᓇᕐᓄᑦ ᐃᓕᓐᓂᐊᕐᕕᖕᓄᑦ ᑐᕌᖓᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᕝᕙ 

ᐃᓐᓇᕐᓄᑦ ᐃᓕᓐᓂᐊᕐᕕᖕᓄᑦ ᑐᕌᖓᖕᒪᑕ 

ᓇᓗᓇᐃᖅᓯᔪᓐᓇᖅᐲᑦ ᐃᓐᓇᐃᑦ 

ᐃᓕᓐᓂᐊᖅᓯᒪᓂᖓ ᖁᕝᕙᕆᐊᕈᑎᒃᓴᓄᑦ ᖃᔅᓯᑦ 

ᐊᑐᕐᓂᐊᖅᐸᑦ ᑖᒃᑯᓇᓐᖔᖅᑐᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. $6 ᒥᓕᐊᓐ ᑮᓇᐅᔭᑦ. 

ᐱᖓᓱᓄᑦ ᐊᕐᕌᒍᓄᑦ ᐊᖑᕈᓯᐅᖅᑕᐅᓯᒪᓪᓗᓂ 

ᑎᓰᕝᕙ 2017-ᒥ ᐋᖅᑭᒃᑕᐅᓚᐅᖅᓯᒪᔪᑦ. $6 ᒥᓕᐊᓐ 

ᐱᖓᓱᓄᑦ ᐊᕐᕌᒍᓄᑦ. ᑎᓰᕝᕙ 2017-ᒥᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪ 

ᒪᑉᐱᖅᑐᒐᖅ 14-ᒧᐊᕈᒪ, ᑕᒪᑐᒪᓂ ᐊᕐᕌᒍᒥ 

ᑕᖅᑳᓐᖔᖅᑐᒥᒃ ᑮᓇᐅᔭᓂᒃ ᕿᓂᖅᑐᕕᓂᐅᔪᓯ  

ᐃᓕᓐᓂᐊᖅᓯᒪᓂᖏᑦ ᖁᕝᕙᕆᐊᕈᑎᒃᓴᓄᑦ 

ᐃᓕᓐᓂᐊᕈᑎᒃᓴᓄᑦ ᐊᑐᕐᓂᐊᖅᑐᓂᒃ ᐊᒻᒪᓗ 

ᓇᓂᓯᔪᓐᓇᓐᖏᓐᓇᔅᓯ ᑮᓇᐅᔭᖃᖅᑎᑕᐅᖃᑦᑕᖅᑐᑦ 

ᒐᕙᒪᒃᑯᓐᓄᑦ. ᖃᓄᐃᒻᒪᑦ ᑮᓇᐅᔭᒃᑲᓐᓂᕐᓂᒃ 

ᓇᓂᓯᔪᓐᓇᓐᖏᓚᓯ ᑕᖅᑳᓐᖔᖅᑐᓂᒃ ᑮᓇᐅᔭᓂᒃ 

ᐱᒃᑲᐅᑎᓪᓗᒍ? ᖃᓄᐃᒻᒪᓕᑭᐊᖅ 

ᐃᓕᓐᓂᐊᖅᓯᒪᓂᖏᑦᑕ ᖁᕝᕙᕆᒃᑲᓐᓂᐅᑎᒃᓴᓄᑦ 

ᑐᕌᖓᔪᑦ ᖃᓄᐃᒻᒪᑦ ᑕᖅᑳᓐᖓᑦ 

ᓇᓂᔭᐅᔪᓐᓇᓐᖏᓚᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑮᓇᐅᔭᓂᒃ 

ᐱᒃᑲᓐᓂᕋᓱᒃᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ. 

ᑕᐃᒪᐃᑦᑑᖕᒪᑦ ᐱᔭᕐᓂᓐᖏᑦᑐᖅ ᑕᖅᑳᓐᖓᑦ 

ᑮᓇᐅᔭᓂᒃ ᐱᓇᓱᒃᖢᑕ. ᒥᔅᑕ ᓱᕕᒐᐅᑉ 

ᓂᓪᓕᐅᑎᒋᒃᑲᓐᓂᕐᓂᐊᖅᑕᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᖅᑲᖅᑕᓐᖏᑦᑐᓂᒃ ᕿᓂᖅᑐᒍᑦ ᐃᒃᑯᐊ 

ᑕᖅᑲᒃᑯᐊᓗ ᑮᓇᐅᔭᓂᒃ ᐱᔪᒪᔪᑦ ᐅᓄᖅᑑᓪᓗᑎᒃ. 

ᑲᑎᒪᖃᑎᖃᕋᓱᖃᑦᑕᖅᑐᒍᑦ ᑲᓇᑕᐅᑉ 

ᒐᕙᒪᒃᑯᖏᓐᓃᓐᖔᖅᑐᓂᒃ ᑮᓇᐅᔭᓂᒃ 

ᐱᕝᕕᒋᔪᒪᓪᓗᑎᒍᑦ ᐊᒻᒪᓗ ᑐᑭᓯᓇᓱᒃᖢᑕ 

ᓯᕗᓂᒃᓴᑦᑎᓐᓂ ᐊᑐᖅᑐᒃᓴᓂᒃ ᑮᓇᐅᔭᓂᒃ 

ᐱᓂᐊᕐᒪᖔᑦ. ᕿᓚᒥᕈᓗᒃ ᑖᒃᑯᐊ 

ᑲᒪᒋᔭᐅᖃᑦᑕᕆᐊᖃᖅᑐᑦ ᑕᐃᒪᐃᑦᑑᓂᖓᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᒪᓐᓇ 

ᑭᓐᖒᒪᒋᔭᐅᓪᓚᕆᑦᑕᕋᓗᐊ’ᒪᑦ ᓄᓇᓖᑦ ᐃᓚᖏ’ᓂᒃ 

(ᑐᓵᔨᑎᒍᑦ) ᐃᓛᒃ ᑕᐃᒃᑯᐊ ᑕᐃᒪᑐᖅ ᑮᓇᐅᔭᓂᒃ 

ᓇᓂᓯᓂᐊᖅᐳᓯ ᑕᐃᒃᑯᐊ ᖁᕝᕙᕆᐊᒃᑲᓐᓂᕈᒪᔪᑦ 

ᐃᓕᓐᓂᐊᕐᓂᕐᒥᓂᒃ ᐃᑲᔪᖅᑕᐅᒍᒪᒍᕕᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᑎᑎᕋᕋᔭᖅᑐᖓ 

ᓈᓚᒃᑕᐅᓐᖏᒃᑲᓗᐊᕐᓗᖓᓘᓐᓃᑦ. 

 

ᐊᐱᖅᑯᑎᒃᓴᖃᒃᑲᓐᓂᖅᖢᖓ ᒪᑯᐊᑦᑕᐅᖅ 

ᐊᑭᓕᐅᑏᑦ ᐃᓕᓐᓂᐊᖅᑏᑦ ᐊᑭᓖᑕᐅᓲᖑᖕᒪᑕ $1.1 

ᒥᓕᐊᓐ ᑮᓇᐅᔭᑦ 2018-19, ᖃᓄᕐᓕ ᑖᒃᑯᐊ 

ᐋᖅᑭᒃᑕᐅᓯᒪᓲᖑᕙᑦ, ᑮᓇᐅᔾᔭᒃᓵᖏᓐᓄᑦ ᒪᓕᒃᐹᑦ? 

ᐅᕝᕙᓘᓐᓂᑦ ᐋᖅᑭᒃᑕᐅᓯᒪᑐᐃᓐᓇᖅᑐᑦ 

ᐊᑕᐃᓐᓇᖅᑐᒥᒃ ᐊᒻᒪᓗ ᖃᓄᖅ 

ᐋᖅᑭᒃᑕᐅᓯᒪᓲᖑᕙᑦ ᐃᓕᓐᓂᐊᕐᓂᕐᒧᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᓇᑯᕐᒦᒃ, 

ᐃᒃᓯᕙᐅᑖᖅ. ᓇᑯᕐᒦᒃ, ᒥᔅᑕ ᒪᐃᓐ. ᒥᓂᔅᑖ, ᒥᔅᑕ 

ᓱᕕᒐᖅ ᑭᐅᒍᓐᓇᕐᒪᑦ ᖃᐅᔨᒪᓂᖅᓴᐅᓂᐊᕐᖓᑦ 

ᑖᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐋᖅᑭᒃᑕᐅᓯᒪᔪᐃᑦ ᐃᓕᓐᓂᐊᕈᑎᑦᓴᐃᑦ 

ᐊᑭᓕᐅᑎᑦᓴᐃᑦ ᐊᒻᒪ ᐊᑭᓕᐅᑎᒃᓴᐃᑦ 

ᕿᒥᕐᕈᑕᐅᔪᔪᐃᑦ 2010, ᐊᒻᒪᓗ ᒫᓐᓇᕈᓘᕋᑖᔪᔪᖅ 

ᕿᒥᕐᕈᑕᐅᓐᓂᔪᒻᒥᔪᖅ ᐋᖅᑭᒋᐊᒐᓛᑦᑕᐅᑦᓱᑎᒃ  

ᑐᓴᐅᒪᑎᑦᓯᑦᓯᐊᕋᓱᐊᓲᖑᔪᒍᑦ ᐊᕕᑦᑐᖅᓯᒪᕕᐅᔪᐃᑦ 

ᑖᒃᑯᐊ ᐃᑲᔪᖅᑕᐅᒑᖓᑕ ᐃᑲᔫᑎᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᐱᖅᑯᑏᑦ 

ᑖᒃᑯᐊ ᐊᕕᑦᑐᖅᓯᒪᒋᕚᑦ ᐃᓕᓐᓂᐊᖅᑏᑦ ᓲᕐᓗ 

ᐃᓕᓐᓂᐊᕐᕕᐊᓗᖕᒦᓕᓵᖅᑐᖅ, ᐆᑦᑐᖅᑐᖅ 

ᐃᓕᓐᓂᐊᖃᑕᐅᒍᒪᓪᓗᓂ ᓯᓚᑦᑐᖅᓴᕐᕕᖕᒧᑦ ᐊᒻᒪᓗ 

ᐱᖃᑖ ᑮᓇᐅᔭᕐᔪᐊᖅᑐᑐᖅᑐᖅ 

ᐃᓕᓐᓂᐊᕆᐊᑦᓯᖅᑐᖅ ᐊᒻᒪᓗ ᐃᑲᔪᖅᑕᐅᓲᖑᒻᒪᑕ 

ᒐᕙᒪᒃᑯᑎᒍᑦ ᑖᒃᑯᐊ ᐃᓕᓐᓂᐊᕆᐊᖃᕌᖓᑕ 

ᐃᓕᓐᓂᐊᕐᓂᖏᑦᑕᐅᖅ ᐃᑲᔪᖅᑕᐅᓲᖑᖕᒪᑕ. 

ᐱᔭᕇᕋᑖᑦᑐᑦ ᐃᓕᓐᓂᐊᕐᕕᐊᓗᖕᒥ ᑖᒃᑯᐊ 

ᐊᑭᓖᑎᑕᐅᓲᖑᒋᕙᑦ ᑕᐃᒪᓐᓇᑦᑕᐅᖅ ᐅᕝᕙᓘᓐᓃᑦ 

ᖁᕝᕙᓯᓕᕇᑉᐸᑦ ᐊᑭᓕᐅᑎᖏᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ 

ᓇᓚᐅᑦᓵᑐᐃᓐᓇᕐᖓᑦ ᐊᐱᖅᑯᑎ ᑭᐅᒍᓐᓇᓐᖏᑦᑕᕋ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᕆᓚᐅᕐᓚᖓ ᐃᒫᒃ. ᑖᒃᑯᐊ ᒪᓕᑦᓴᓲᖑᕚᑦ 

ᖁᕝᕙᓯᓕᕇᑎᑕᐅᓲᖑᕙᑦ ᐊᑭᓖᑎᑕᐅᓲᖑᕙᑦ 

ᐊᕕᑦᑐᖅᓯᒪᑎᑕᐅᓪᓗᑎᑦ ᐊᒡᒍᑕᐅᓪᓗᑎᑦ 

ᐅᕝᕙᓘᓐᓃᑦ ᐊᑕᐃᓐᓇᖅᑐᒥᒃ 

ᐊᑭᓕᐅᑎᖃᖅᑎᑕᐅᓲᖑᕙᑦ ᐃᓕᓐᓂᐊᖅᑏᑦ? 

ᖃᓄᑐᐃᓐᓇᖅᑎᐊᑦ ᐃᓯᖅᑐᐃᓐᓇᓕᒫᑦ ᖃᑦᓯᓂᒃ  

ᑮᓇᔾᔭᒃᓴᒐᓗᐊᖅᑲᑕ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᐃᓕᓐᓂᐊᕆᐊᖅᑐᓕᒫᑦ 

ᓯᓚᑦᑐᖅᓴᕐᕕᒃᑯᓐᓄᑦ ᐊᔾᔨᒌᑎᑕᐅᖃᑦᑕᕐᒪᑕ ᐅᓇ 

ᑮᓇᐅᔭᓕᐊᓗᒃ ᐃᒪᓐᓇ 

ᐊᑭᖃᕐᓂᖅᓴᐅᓂᐊᖅᑑᓚᔭᐅᓲᖑᓐᖏᑦᑐᐃᑦ 

ᐊᔾᔨᒌᑎᑕᐅᓲᖑᔪᐃᑦ ᐃᓕᓐᓂᐊᕆᐊᖅᑎᓕᒫᑦ 

ᐊᔪᕈᓐᓃᒃᑲᓐᓂᖁᒐᑦᑎᒍᑦ, ᐊᔪᕈᓐᓃᖁᒐᑦᑎᒍᓂᓛᒃ. 

ᖁᔭᓐᓇᒦᒃ. ᐃᑲᔪᖃᑦᑕᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᒪᑉᐱᖅᑐᒐᖓᓂᒃ 16, 17 ᐸᕐᓇᐅᑎᓪᓚᕆᖓᓂᒃ 

ᐃᓕᓐᓂᐊᕐᓂᓕᕆᓂᕐᒨᖓᔪᐃᑦ ᐃᓕᓐᓂᐊᕈᑎᔅᓴᐃᑦ. 

ᑖᒃᑯᐊ ᓇᓗᓇᐃᖅᓯᒪᒻᒥᖕᒪᑖ ᓄᑖᖑᓛᒥᒃ 

ᐅᖃᐅᓯᑦᓴᕆᔭᐃᑦ ᐅᓂᒃᑳᑦ ᓄᓇᕗᑦ 

ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᖅᑐᐃᑦ ᖃᑦᓯᐅᕙᑦ 

ᐃᓕᓴᐃᔨᒃᓴᐅᒐᔭᕐᒪᖔᑕ ᑖᒃᑯᐊ 

ᐊᑎᓕᐅᖃᑕᐅᓯᒪᔪᑦ ᐃᓚᐅᔪᐃᑦ? 

ᑖᒃᑯᓄᖓᓗᑦᑕᐅᖅ ᐊᐱᕆᕙᕋ 

ᐃᓕᓐᓂᐊᖅᑐᓕᕆᔨᒃᑯᓐᓅᖓᖅᑰᔨᔫᒐᓗᐊᖅ 

ᐃᖅᑲᐅᒪᓐᖏᓇᒃᑯ ᑖᒃᑯᐊ ᓈᓴᖅᑕᐅᓯᒪᓂᖏᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᓕᔪᖅ ᑕᐃᒃᑯᐊ ᓄᓇᓕᖕᓂ 

ᐃᓕᓐᓂᐊᖅᑐᖃᖅᑐᐃᑦ ᐃᓕᓴᐃᔨᓐᖑᖅᓴᓂᕐᒧᑦ 

ᑕᐃᒃᑯᐊ 89-ᖑᔪᑦ ᐃᓕᓐᓂᐊᖅᑐᑦ ᐅᑭᐅᖑᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. 

ᑖᒃᑯᐊᑦᑕᐅᖅ ᓇᔭᓐᖑᐊᖑᓂᕐᒧᑦ (ᑐᓵᔨᑎᒍᑦ) ᖃᓄᖅ 

ᑕᐃᓲᕆᒐᔅᓯᐅᒃ? (ᑐᓵᔨᑎᒎᕈᓐᓂᖅᑐᖅ)  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑕᖅᑐᑦ 

ᐅᖃᓕᒫᖅᖢᒋᑦ ᒪᒃᐱᒐᖅ 19, (ᑐᓵᔨᑎᒍᑦ) 

ᓇᓗᓇᐃᖅᓯᒪᒻᒪᑦ ᑖᒃᑯᐊ ᐸᕐᓇᐅᑎᒋᔭᖏᓐᓂᒃ 

ᑖᒃᑯᐊ ᑲᑎᓐᖓᔪᒥᒃ ᐃᓕᓐᓂᐊᕆᐊᓕᒻᒪᓴᖅᑐᐃᑦ 

ᐋᓐᓂᐊᓯᐅᖅᑎᐅᓂᕐᒧᑦ ᖃᖓᓕ 

ᓯᕗᓪᓕᐅᔾᔭᐅᓯᒪᔫᒐᓗᐊᑦ ᑕᕝᕙᓄᑦ ᐅᑭᐅᒧᑦ ᐊᒻᒪᓗ 

ᐸᕐᓇᐅᑎᒋᔭᖏᓐᓃᑦᑐᑦ ᑖᒃᑯᐊ ᐃᓕᓐᓂᐊᓕᒻᒪᓴᖅᑐᑦ 

ᐊᕐᕌᒍᓕᒫᖑᕚ? ᐅᕝᕙᓘᓐᓃᑦ ᖃᓄᖅ 

ᐃᓕᓐᓂᐊᓕᒻᒪᓴᖅᑐᐃᑦ ᑖᒃᑯᐊ ᓄᓇᓕᖕᓂ 

ᐃᓕᓐᓂᐊᕈᑕᐅᒐᔭᖅᑐᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 2019-ᖑᑎᓪᓗᒍ 

ᕿᒥᕐᕈᑕᐅᓂᖏᓐᓂᒃ ᑖᒃᑯᐊ ᐋᓐᓂᐊᓯᐅᖅᑏᑦ 

ᑲᑐᔾᔨᖃᑎᒌᒃᑯᖏᑦ ᓄᓇᑦᓯᐊᕐᒥ ᓄᓇᕗᒻᒧᓪᓗ 

ᑖᒃᑯᐊ ᐱᖓᓱᓄᑦ ᐊᖏᖅᑕᐅᓯᒪᔪᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓇᒦᒐᔭᖅᐸᑦ, 

ᓇᓪᓕᐊᓐᓂᓪᓗ ᓄᓇᓕᐅᔪᐃᑦ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᑕᒫᓂ ᐃᖃᓗᖕᓂ 

ᐃᓕᓐᓂᐊᖅᑎᑕᐅᖃᑦᑕᖅᑐᐃᑦ ᑕᒪᒃᑯᐊ 

ᓇᔭᓐᖑᐊᕈᑎᓐᓇᓱᖃᑦᑕᖅᑕᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᓐᓇ ᐊᐃᓯᒪᔭᖓ 

ᐅᓂᒃᑳᖅᓯᒪ’ᒪᑦ (ᑐᓵᔨᑎᒍᑦ) ᑖᒃᑯᐊ ᓄᓇᓕᐅᔪᓂᒃ. 

(ᑐᓵᔨᑎᒎᕈᓐᓂᖅᑐᖅ) ᓂᕆᐅᓐᓇᕐᒪᑦ ᐃᖃᓗᐃᑦ, 

ᐃᖃᓗᓐᓂᓐᓇᐅᓐᖏᑐᖅ ᓇᓂᒃᑭᐊᖅ  

ᓄᓇᓕᒃᑲᓂᕐᓂᒃ ᐃᓕᓐᓂᐊᕐᓂᖅᑕᖃᕈᒫᕐᓂᖓ 

ᑐᑭᓯᑦᓯᐊᓐᖏᑉᐳᖓᓪᓘᕝᕙᑭᐊᖅ ᑕᒪᑐᒪᑉ 

ᑎᑎᕋᖅᓯᒪᓂᕆᔭᖓᓂᒃ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᓕ ᑖᓐᓇ ᐸᕐᓇᒃᐸᓪᓕᐊᒐᑦᑎᒍᑦ 

ᑕᑯᕋᑕᓛᕋᓗᐊᖅᑐᒍᑦ ᓄᓇᓕᖕᓂ 

ᓇᔭᓐᖑᐊᓐᖑᖅᓴᖅᐸᓪᓕᐊᔪᓂᒃ ᐅᑭᐅᒧᖃᐃ 

ᐊᑕᐅᓯᕐᒥᒃ ᐃᓕᓐᖓᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, 

ᐃᑲᔪᖅᑐᕐᓇᕋᓗᐊᖅᖢᓂ ᑕᒪᓐᓇ 

ᑕᑯᒥᓇᓪᓚᕆᓪᓚᕆᒐᔭᖅᑑᒐᓗᐊᕐᓕ ᐅᕙᒻᓄᑦ 

ᓇᖕᒥᓂᖅ ᓇᔭᓐᖑᐊᑭᒃᓴᐃᓐᓇᐅᔭᖅᖢᑕᓗ 

ᓄᓇᕗᒻᒥᐅᑦ ᐃᓕᓐᓂᐊᖅᐸᓪᓕᐊᔪᑦ 

ᐊᒥᓲᓐᖏᓗᐊᖅᓱᑎᒃ ᐃᑲᔪᖅᑐᕐᓇᓪᓚᕆᒃᑲᓗᐊᖅᐳᖅ 

ᐱᓕᕆᐊᕆᔭᓯ ᑕᕝᕘᓇ. (ᑐᓵᔨᑎᒍᑦ) 

ᐊᐱᖅᑯᑎᒃᓴᖃᒃᑲᓐᓂᕈᓐᓃᖅᑐᖓ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒻᒪᓕᕋᓗᐊᕆᕗᖓ. ᐋᒃᑲᐃᑦ ᑕᕝᕙᓂ. 

 

(ᑐᓵᔨᑎᒍᑦ) ᑖᓐᓇ ᑖᒃᑯᐊ  

ᐅᖃᐅᓯᒃᑯᑦ ᐱᓕᕆᐊᑦᓴᐃᑦ ᓲᕐᓗ ᐅᓂᒃᑲᑦᓯᒍᑦ 

$293,000 ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓐᓂᒃ. 

ᖃᓄᐃᒻᒪᑦ ᑖᓐᓇ ᐊᓯᔾᔨᖅᑕᐅᓯᒪᓚᐅᓐᖏᒻᒪᖔᑦ 

ᖃᖓᓂᑦ. ᐊᑯᓂᕈᓗᒃ ᑖᓐᓇ ᐊᓯᔾᔨᖅᑕᐅᓯᒪᓐᖏᒻᒪᑦ, 

ᖃᓄᐃᒻᒪᑦ? 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ.  

 



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5751 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᐅᓇᑦᑕᐅᖅ ᑕᒪᓐᓇ 

ᐱᓪᓚᕆᐅᒐᓗᐊᖅ ᑭᓯᐊᓂ ᑮᓇᐅᔭᓂᒃ 

ᓇᓂᓯᖅᑲᕆᐊᖃᖃᑦᑕᕋᑦᑕ ᑕᐃᒪᓐᓇ 

ᐱᐊᓚᐃᓐᓇᖅᐸᒃᐳᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᒐᑦᑕᐅᖅ ᑖᒃᑯᐊ ᐃᓄᐃᑦ ᖃᐅᒪᔭᑐᖃᖏᑦ. 

 

ᒥᔅᑕ ᕿᓐᖑᖅ ᐊᐱᖅᑯᑎᒋᖅᑲᐅᒻᒥᒻᒪᒍ ᑕᒪᒃᑯᐊ 

ᖃᐅᔨᒪᔨᒋᔭᐅᔪᐃᑦ ᐃᓄᑐᖃᐃᑦ, ᐃᓐᓄᒪᕇᑦ, ᓯᓚᐅᑉ 

ᒥᒃᓵᓄᑦ ᓲᕐᓗ ᐆᒃᑑᑎᒍᓗᒍ. ᑲᑎᖅᓱᐃᔪᖃᓕᕌᖓᑦ 

ᐃᓄᐃᑦ ᖃᐅᔨᒪᓂᖏᓐᓂᒃ ᑖᒃᑯᐊ ᑮᓇᐅᔭᐃᑦ 

$293,000-ᖑᒻᒪᑕ ᑮᓇᐅᔭᐃᑦ ᐊᑐᖅᑐᑦᓴᐃᑦ ᐊᒻᒪ 

ᓄᓇᓕᓐᓂ ᓯᕗᓪᓕᐅᒋᐊᖃᕌᖓᑕ ᓄᓇᓕᐅᔪᓂ 

ᖃᓄᖅ ᐊᑐᖅᑕᐅᓕᓲᖑᒻᒪᑕ ᖃᐅᔨᒪᔨᒋᔭᐅᔪᐃᑦ 

ᓲᕐᓗ ᐊᕐᕌᒍᕈᔾᔭᐅᒻᒥᒍᑎᒃ. ᑖᓐᓇᑦᑕᐅᖅ 

ᐊᑭᑦᑐᕆᐊᕋᔭᖅᐹ ᐅᕝᕙᓘᓐᓃᑦ ᑕᐃᒪᒃ 

ᓱᕐᕋᔾᔮᖏᓚᖅ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᑕᒪᒃᑯᐊ ᑐᒃᓯᕋᐅᑎᒋᓚᐅᖅᑕᕗᑦ ᐃᒡᓗᓕᒃ ᑕᒪᒃᑯᐊ 

ᐄᓛ ᐱᓪᓚᕆᒋᒐᑦᑎᒍ ᐃᓐᓇᐃᑦ 

ᖃᐅᔨᒪᔪᓪᓚᕆᐅᓪᓗᑎᒡᓗ 

ᐊᑭᑦᑐᕆᐊᕈᒥᓐᓇᓪᓚᕆᒃᑑᒐᓗᐊᑦ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, 

ᐊᖏᒡᓕᒋᐊᕋᔭᕈᓂ ᑖᓐᓇᓗ ᐃᒡᓗᓕᖕᒦᖦᖢᓂ 

ᑭᒡᒐᖅᑐᖅᑕᒪᓗ ᐃᓚᖓᓃᒻᒪᑦ. 

ᐊᖏᓪᓕᒋᐊᓚᐅᖅᓯᒪᓇᔭᕈᓂ ᑕᒪᒃᑯᐊ ᐱᖅᑯᓯᕗᑦ 

ᐃᓕᖅᑯᓯᕗᑦ ᖃᐅᔨᒪᔭᐅᓕᖅᐹᓪᓕᕋᔭᖅᑐᐃᑦ 

ᖃᐅᔨᒪᔪᕐᔪᐊᖑᖕᒥᔪᑦ (ᑐᓵᔨᑎᒍᑦ) 

ᖃᐅᔨᒪᔨᒋᔭᐅᒻᒪᕆᒻᒥᒻᒪᑕᐅᑦᑕᐅᖅ ᐃᓄᐃᑦ  

ᑕᒪᒃᑯᓂᖓ.  

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑕᕝᕙᓂ 11-ᒥ 

ᓱᓕ, (ᑐᓵᑎᒎᓕᖅᑐᖅ) ᑖᒃᑯᐊ 

ᖃᐅᔨᓴᖅᑕᐅᖃᑦᑕᕐᓗᑎᒃ ᐃᓄᑐᖃᐃᑦ, 

ᐱᒋᐊᖅᐸᓪᓕᐊᓗᑎᒃ ᓄᓇᕗᑦ ᓯᓚᑦᑐᖅᓴᕐᕕᐅᑉ 

ᐃᓕᓐᓂᐊᕐᕕᖃᕐᕕᒋᔭᖏᓐᓂᒃ ᐊᒻᒪᓗᑦᑕᐅᖅ ᑖᒃᑯᐊ 

ᐆᑦᑐᖅᑕᐅᓯᒪᔪᖃᕐᒥᒻᒪᑦ ᑖᒃᑯᐊ ᐱᐅᒋᔭᐅᔪᒻᒪᑦ 

ᐱᔭᕇᖅᑯᔨᓪᓗᓂ. ᑖᒃᑯᐊ ᑕᐃᒫᑕᒡᒐ 

ᐅᖓᕝᕙᕆᐊᕆᒐᔭᖅᐹᑦ ᓄᓇᓕᕋᓛᖑᓂᖅᓴᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖅ ᑭᐅᒍᓐᓇᕈᓂ.  

 

ᐃᒃᓯᕙᐅᑖᖅ: ᒥᔅᑕ ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᒋᐊᕈᒪᒐᔭᖅᑕᕗᑦ ᐃᓛᒃ, ᑎᑭᐅᑎᒍᓐᓇᖁᓪᓗᒍ 

ᓄᓇᓕᓐᓄᑦ. ᑖᒃᑯᐊ ᒫᓐᓇ ᓲᕐᓗ ᖃᐅᔨᓴᖅᑕᕗᑦ 

ᐊᓯᐊᒍᑦ ᑖᒃᑯᐊ ᖃᓄᒃᑲᓐᓂᖅ 

ᓴᖅᑮᑲᓐᓂᕈᓐᓇᕋᔭᕆᐊᑦᓴᑦᑕ.  

 

ᑖᒃᑯᐊᑦᑕᐅᖅ ᐊᓯᐊᒎᖓᔪᒥᒃ ᐋᖅᑭᒃᓯᒍᑦᑕ 

ᐱᓕᕆᐊᑦᓴᓂᒃᑯᑦ ᑖᒃᑯᐊᑦᑕᐅᖅ ᐃᓄᒻᒪᕇᑦ 

ᐃᓐᓇᐃᑦ ᐃᓚᐅᒍᓐᓇᖁᓪᓗᒋᑦ ᓲᕐᓗ ᑕᒃᑯᐊ 

ᐊᕙᑎᓕᕆᓂᕐᒧᑦ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ 

ᓯᓚᐅᑉ ᒥᑦᓵᓄᑦ, ᓯᓚ 

ᐊᓯᔾᔨᖅᐸᓪᓕᐊᓂᖓᓄᓪᓘᓐᓃᑦ.  

 

ᑕᒪᒃᑯᐊ ᑕᒡᒐ ᑕᐃᒪᑕᒡᒐ ᐱᓕᕆᐊᕆᔭᐅᓂᑎᒍᑦ 

ᒫᓐᓇ ᐊᑐᖅᑕᐅᒌᖅᑐᒡᒍᑎᒍᑦ ᐃᓐᓇᕆᔭᐅᔪᐃᑦ 

ᐊᑐᖅᑕᐅᒃᑲᓐᓂᕐᓂᖅᓴᐅᒍᓐᓇᖁᓪᓗᒋᑦ ᐊᓪᓛᑦ 

ᑖᒃᑯᐊᑦᑕᐅᖅ ᐃᓄᐃᑦ ᒥᑦᓵᓄᖓᔪᐃᑦ 

ᐃᓕᓐᓂᐊᖅᑕᐅᓯᒪᔪᐃᑦ ᐃᓕᓐᓂᐊᕈᑎᐅᔪᐃᑦ 

ᐊᑖᒎᖓᓗᑎᓪᓗ ᑖᒃᑯᐊ ᐃᓕᓐᓂᐊᕈᑎᒃᓴᕆᔭᐅᔪᐃᑦ  

ᕿᒥᕐᕈᐊᒑᖓᑕ ᐋᖅᑭᒋᐊᖅᑕᐅᔪᐃᑦ 

ᑐᒃᓯᕌᕆᔭᐅᓂᒃᑯᑦᑕᐅᖅ ᑭᐅᔭᐅᓯᒪᓂᑦᑎᓐᓄᓪᓗ 

ᑕᒪᓐᓇ ᐋᖅᑭᒋᐊᖅᑕᐅᖃᑦᑕᕐᓂᐊᖅᑐᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᓇᓗᓇᐃᖅᓯᓇᓱᒃᐲᑦ ᐊᕐᕌᒎᓛᖅᑐᒥ ᑕᒪᓐᓇ ᐃᒻᒪᖄ 

ᓴᖅᑭᓛᖅᑑᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᐃᒪ ᓱᓕᓗᖓ 

ᐃᒪᐃᓕᒍᓐᓇᖏᑦᑐᖓ ᒫᓐᓇᑲᓚᐅᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐊᔭᐅᖅᑐᑦᑎᐊᕋᔭᖅᐸᑦᓯ ᐱᒋᐊᒃᑲᓐᓂᕐᓗᒍ.  

 

ᐊᒻᒪ ᑕᐃᒪ ᐅᓇ ᑕᕝᕙᓃᑲᓐᓂᕆᐊᕐᓗᒐ, ᐊᒻᒪᓗ 

ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᐃᓄᒃᑐᑦ 

ᐅᖃᐅᓯᓕᕆᓂᕐᒥᒃ ᓴᖅᑭᔮᖅᑎᑦᑎᔪᒪᒻᒪᑕ ᐃᒻᒪᖄ 

ᐃᒡᓗᓕᖕᒥ, ᑕᒪᓐᓇ ᐊᕐᕌᒎᔪᒥ 2020-21-ᒥᓗ ᑕᐃᒪ 

ᐃᖏᕐᕋᓯᓂᐊᕈᓂ ᑕᐃᒪ ᓇᓕᐊᖕᓃᓐᓂᐊᖅᐸ 

ᓴᓂᕋᔭᖕᒥ, ᐃᒡᓗᓕᖕᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᓴᒡᓕᒥᓘᓐᓃᑦ, 

ᓇᐅᔮᓂᓘᓐᓃᑦ ᐃᓱᒪᒋᔭᖃᕋᓗᐊᖅᑐᖓ. 

ᐋᒃᑲᓕᐊᓯᑦ. ᐅᐊᑦᑎᐊᕈᐃᑦ. 

 

ᓇᒦᓪᓚᕆᒐᔭᕐᒪᖔᖅ ᖃᐅᔨᒪᓐᖏᑦᑐᒍᑦ ᓱᓕ ᑭᓯᐊᓂ 

ᑕᒪᓐᓇ ᐃᒃᓯᕙᐅᑖᖅ, ᑕᒪᒃᑯᓄᖓ 

ᐃᓕᓐᓂᐊᖅᑕᐅᔪᓕᒪᓄᑦ  

ᓯᓚᑦᑐᖅᓴᕕᐃᑦ ᐃᓕᓐᓂᐊᖅᑕᐅᔪᓃᑦᑐᓂᒃ 

ᐱᓕᕆᐊᕆᔪᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ 

ᑕᒪᓐᓇ ᐊᕐᕌᒎᓂᐊᖅᐹ, ᐱᒋᐊᕐᓂᐊᖅᑐᖅ ᑕᒪᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ.  

 

ᐊᖓᔪᖅᑕᖅ ᐸᑎᖅ ᓇᑦᓯᖅ: 

ᐱᒋᐊᖅᓯᒪᓕᐊᓂᑦᑐᕉᖅ. ᐃᒃᓯᕙᐅᑕᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᓯᒪᓕᖅᑐᕕᓂᖅ. ᐆᒥᖓᓕ ᑭᖑᓪᓕᖅᐹᒥᒃ 

ᐊᐱᖅᑯᑎᖃᕈᒪᓕᖅᐳᖓ (ᑐᓵᔨᑎᒍᑦ) ᑖᒃᑯᐊ 

ᐱᔾᔪᑎᖏᓐᓄᑦ ᓄᓇᕗᒻᒥ ᓯᓚᑦᑐᖅᓴᕐᕕᒃ ᐃᒪᓐᓇ 

ᖃᐅᔨᒪᔾᔪᑕᐅᓂᐊᖅᑐᓂᒃ ᐃᓄᒃᑎᑐᑦ ᐊᒻᒪᓗ 

ᐱᖅᑯᓯᖅ ᐃᓚᐅᑎᓪᓗᒋᑦ ᐃᓐᓇᐃᑦ ᓯᓚᑦᑐᖅᓴᕕᖕᒧᑦ 

ᐱᓕᕆᐊᖏᓐᓄᑦ ᐊᒻᒪᓗ ᓯᓚᑦᑐᖅᓴᕐᕕᒃ 

ᓇᓖᕌᕋᑦᓴᓂᒃ ᓴᖅᑭᑦᑎᓐᓂᑎᓐᓂ ᓇᓖᕌᕋᑦᓴᓂᒃ 

ᓄᓇᓕᓐᓂ ᐱᔪᓐᓇᖅᑐᐃᑦ ᑐᑭᓕᐅᑎᖅᑲᐅᔭᒃᑲ 

ᓯᓚᒥᒃ ᖃᐅᔨᒪᔪᑦ.  

 

ᖃᐅᔨᒪᔪᒻᒪᕆᓐᓂᒃ ᐃᓄᓐᓄᑦ ᑲᔪᖏᖅᓴᕈᒪᕙᕋ 

ᓯᓚᒃᑐᖅᓴᕐᕕᒃ ᑮᓇᐅᔭᖅᑐᕐᓂᓂ ᐅᓄᖅᓯᒋᐊᕐᓗᒋᑦ 

ᐅᖃᐅᓯᒃᑯᑦ ᐊᑐᖅᓯᒪᔪᓄᑦ ᐱᓕᕆᐊᒥ ᐃᒡᓗᓕᒻᒥ. 

ᑕᑯᔪᒪᒐᒃᑯ ᐊᖏᓪᓕᒋᐊᖅᑕᐅᖁᓗᒍ. ᑕᐃᓐᓇ 

ᑎᒥᐅᔪᖅ ᐊᖏᓪᓕᒋᐊᕆᔪᒪᕙᖅᑲᐃ ᑕᒪᑐᒥᖓ 

ᐱᓕᕆᐊᕈᓘᔭᕐᒥ ᐅᖃᐅᓯᒃᑯᑦ ᐊᑐᖅᓯᒪᔭᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ ᐃᒃᓯᕙᐅᑕᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᐃᒃᓯᕙᐅᑕᖅ 

(ᑐᓵᔨᑎᒍᑦ): ᐸᕐᓇᐅᑎᑦ ᓇᓗᓇᐃᖅᓯᒻᒪᑕ 

ᐅᓄᖅᑐᓂᒃ ᓯᓚᑦᑐᖅᓴᕕᖓ ᐊᖑᒻᒪᑎᓂ ᑖᒃᑯᐊ  

ᐃᓄᒃᑎᑐᑦ ᐱᖅᑯᓯᕐᒧᑦ ᑭᒡᓕᓯᓂᐊᕐᓂᕐᒧᑦ ᒪᑯᓄᖓ 

ᓈᓴᐅᓯᕆᓂᕐᒧᓪᓗ ᑖᒃᑯᐊ ᓯᕗᓂᒃᓴᒥ 

ᐃᓕᓐᓂᐊᖅᑕᐅᔪᓂ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ 

ᐃᓚᒋᔭᐅᔪᓂ ᐱᕈᖅᐸᓪᓕᐊᔪᓂ ᐃᑲᔪᕈᑎᒋᔭᐅᒻᒪᑦ 

ᑐᕌᒐᕆᔭᑦᑎᓐᓂ ᓯᓚᑦᑐᖅᓴᕐᕕᒻᒥ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᖃᒥᓐᖑᐊᖅ, ᐊᐱᖅᑯᑎᖃᖅᐸ ᐊᑎᒎᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑐᖓᓕᖓ ᑐᓐᖓᓯᒋᑦ ᐃᖅᑲᓇᐃᔭᖅᑎᑎᓪᓗ.  

 

ᐸᕐᓇᐅᑎᑦᓯᓂ ᒪᑉᐱᒐᖅ 11 ᓯᓚᑦᑐᖅᓴᕐᕕᒃ 

ᑮᓇᐅᔭᖃᖅᑎᑕᐅᓂᖓ ᐅᖃᐅᓯᓕᕆᓂᕐᒧᑦ 

ᑐᓵᔨᐅᓂᕐᒧᓪᓗ ᐸᐃᑉᐹᖅ 

ᐅᓄᖅᓯᒋᐊᖅᓯᒪᒻᒪᕆᓐᖏᒻᒪᑦ ᐊᕐᕌᒍᒐᓴᓐᓂᒃ. ᑕᐃᒪ 

ᐱᓕᒻᒪᒃᓯᒪᔪᓂᒃ ᐅᖃᐅᓯᓕᕆᔨᓂᒃ ᒐᕙᒪᐃᑦ 

ᐱᑕᖃᕆᐊᖃᖅᑐᑦ ᖃᓄᐃᓕᐅᖅᐸᓪᓕᐊᕕᓯ ᑖᒃᑯᐊ 

ᑖᓐᓇ ᐊᖏᓪᓕᕚᓪᓕᖅᑎᓪᓗᒋᑦ ᓯᐊᒻᒪᖅᑎᕐᓗᒍ 

ᐃᓄᐃᑦ ᐅᖃᐅᓯᖏᓐᓂᒃ ᐱᓕᕆᐊᖑᔪᑦ 

ᓄᓇᕗᓕᒪᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᑕᒪᓐᓇ 

ᐱᓕᕆᐊᕆᔭᕗᑦ ᓄᓇᓕᓐᓄᑦ ᐊᕝᕗᖅᑕᖅᓱᑕ 

ᑲᑎᖃᑎᖃᖃᑦᑕᖅᑐᒍᑦ ᑕᒪᒃᑯᓂᖓ ᐃᓐᓇᐅᔪᓂᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᑐᑭᓯᓇᖅᓯᑎᒋᐊᖅᑕ 

ᓄᓇᓕᑦᑎᓐᓂ ᑲᑎᖃᑎᖃᖅᓯᒪᕖᑦ ᐃᓐᓇᕐᓂᒃ  

ᐱᓗᐊᖅᑐᒥᒃ ᐱᓪᓗᒍ ᐃᓄᐃᓐᓇᖅᑐᑦ ᐅᖃᐅᓯᖅ 

ᐃᓱᒪᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᐃᓛᓐᓂᒃᑯᑦ 

ᑲᑎᒪᖃᑎᒋᖃᑦᑕᖅᑕᕋᓗᐊᕗᑦ 

ᖁᒡᓗᒃᑐᕐᒦᓪᓚᕆᒻᒪᖔᑕ 

ᖃᐅᔨᒪᓪᓚᕆᓐᖏᒃᑲᓗᐊᖅᑐᖓ 

ᑐᓴᓚᐅᖅᓯᒪᓐᖏᓐᓇᒪ. ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐸᕐᓇᒃᓯᒪᕕᓰ ᑲᑎᖃᑎᖃᕆᐊᖅ ᓄᓇᓕᖁᑎᓐᓂ 

ᐃᓐᓇᕐᓂᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, 

ᑕᑉᐸᐅᖓᕈᓐᓇᖅᑐᒍᑦ ᐊᒻᒪ ᑕᐃᒪᐃᓛᒃ ᑕᐃᒃᑯᐊ 

ᓯᓚᑦᑐᖅᓴᕐᕕᒃᑯᑦ ᑲᑎᒪᔨᖏᑦ ᑐᓴᕆᐊᖅᓯᒪᖅᑲᐅᖕᒪᑕ 

ᑕᒪᒃᑯᓄᖓ ᓄᓇᓕᖕᓄᑦ ᕿᑎᕐᒥᐅᓂᖅᑲᐃ 

ᐱᖓᓱᓂᒃ ᓄᓇᓕᖕᓂᒃ ᐳᓛᖅᓱᑎᒃ 

ᓇᓕᐊᖑᓪᓚᑦᑖᖅᑲᐅᖕᒪᖔᑕ 

ᖃᐅᔨᒪᓐᖏᑐᐃᓐᓇᖅᑐᖓ. ᑭᓯᐊᓂ ᑕᐃᒪᐃᓛᒃ 

ᖃᕆᑕᐅᔭᒃᑯᑦ ᐅᖃᖅᑲᐅᒐᒪ ᖃᕆᑕᐅᔭᒃᑯᑦ ᓱᓇᒥᒃ 

ᐃᓕᓐᓂᐊᖅᑕᐅᖁᔭᐅᒐᔭᖅᑐᓂᒃ ᑐᓴᕋᓱᒃᑲᑦᑕ ᓱᓕ, 

ᑖᒃᑯᐊ ᑕᐃᑯᖓᕈᓐᓇᕋᔭᖅᐸᑕ ᐃᑭᐊᖅᑭᕕᒃᑯᑦ 

(ᑐᓵᔨᑎᒍᑦ) ᑖᓐᓇ ᑕᑯᓇᒍᓐᓇᑦᑎᐊᖅᑕᕗᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ. ᓯᓚᑦᑐᕐᕕᐅᑉ ᐸᕐᓇᐅᑎᖓ 

ᐅᖃᖅᓯᒪᒻᒪᑦ ᐃᓄᒃᑐᑦ ᐃᓕᓐᓂᐊᖅᑕᐅᓛᕐᒪᑦ 

ᐅᖃᐅᓯᒃᑲᓐᓂᕆᓗᒍ ᐃᓕᓐᓂᐊᕕᒻᒥ ᑕᓪᓕᒪᓄᑦ 

ᓯᐊᒻᒪᖅᑎᖅᑕᐅᓯᒪᔪᓄᑦ ᓄᓇᓕᓐᓂ 2019-2020-

ᐅᑎᓪᓗᒍ. ᓇᓪᓕᐊᓐᓂᒃ ᓄᓇᓕᓐᓂ 

ᐃᓕᓐᓂᐊᖅᑎᑦᑎᓛᖅ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᓐᓇᐅᓚᐅᖅᐸᑦ ᐃᓕᓐᓂᐊᖅᑐᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᑕᓪᓕᒪᐅᒐᓗᐊᑦ 

ᓄᓇᓖᑦ ᐱᓕᕆᕝᕕᒋᓚᐅᖅᑕᕗᑦ ᑕᐃᓐᓇᓗ 

ᑲᖏᖅᖠᓂᕐᓗ, ᒥᑦᑎᑕᒪᓕᒡᓗ ᖃᐅᔨᒪᔭᑐᐊᕆᒐᑦᑎᒍ 

ᒪᓐᓇ ᑭᓯᐊᓂ ᐅᑎᕐᕕᒋᒋᐊᕈᒪᖅᐸᕗᑦ ᑖᓐᓇ 

ᐱᖓᓱᑦ ᓇᓕᐊᒃ ᐃᓛ ᐱᖓᓱᐃᑦ ᑕᐃᒃᑯᐊ 

ᐳᐃᒍᖅᓯᒪᖕᒪᒋᑦ ᑐᒡᓕᕐᒪ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᓚᒃᑐᖅᓴᕐᕕᖃᐃ ᐃᓕᓐᓂᐊᖅᑎᑦᑎᓂᐊᖅᐸᑦ 

ᐃᓄᒃᑐᑦ ᐅᖃᐅᓯᕐᒥᒃ ᑖᒃᑯᐊ ᓱᓕ ᐊᕕᑦᑐᖅᓯᒪᔪᑦ 

ᓄᓇᓕᖏᑦᑕ ᓯᓚᑖᓂ ᑐᖅᑲᖅᑕᕐᕕᖏᑕ ᐃᓐᓇ 

ᐃᒪᐃᑉᐸᑦ ᓇᓕᐊᓐᓂᒃ ᓄᓇᓕᓐᓂ 

ᐃᓕᓐᓂᐊᖅᑎᑦᑎᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᑲᐃᓐᓇᕆᑦ.  

 

ᒫᓂ ᐃᖃᓗᓐᓂ ᐱᓕᕆᔪᐃᑦ ᑭᓯᐊᓂ 

ᓄᓇᓕᓐᓄᑦᑕᐅᖅ ᐊᓯᖏᓐᓄᑦ ᑐᕌᖅᑕᖃᕐᒥᔭᕗᑦ 

ᑕᒪᓐᓇ ᒪᓕᒐᓕᐅᖅᑎ ᐊᐱᖅᑯᑎᒋᔭᖓᑦᑕ ᒥᑦᓵᓄᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐸᕐᓇᐅᑎᑦᑎᓐᓂ ᒪᑉᐱᖓᖅ 11 

ᐅᖃᖅᓯᒪᒻᒪᑦ ᓯᓚᑖᓂ ᑲᓐᑐᕌᑦᑕᐃᑦ ᓯᓚᑦᑐᖅᓴᕐᕕᒃ 

ᐱᓕᕆᖃᑎᖃᖅᐸᑦ ᓯᓚᑦᑐᖅᓴᕐᕕᔾᔪᐊᖓᓂ 

ᕕᒃᑐᐊᕆᐊᒥ ᐱᓪᓗᑎᒃ ᐅᖃᐅᓰᑦ 

ᐅᑎᖅᑎᑕᐅᕙᓪᓕᐊᓂᖏᑦ ᐃᓄᐃᓐᓇᖅᑐᑦ 

ᑕᐅᑐᒐᕆᓪᓗᒍ. ᓯᓚᑦᑐᖅᓴᕐᕕᒃ ᑖᓐᓇ 

ᓇᓕᐊᓐᓄᕋᖅᑎᑦᑕᕆᐊᖏᑦ ᖁᒡᓗᒃᑑᕐᒥ 

ᐃᓕᓐᓂᐊᖅᑎᑦᑎᔾᔪᑎᖏᓪᓗ ᐅᕙᓐᓄᑦ 

ᐱᐅᔪᒻᒪᕆᐅᒐᔭᕐᒪᑦ ᐃᓕᓐᓂᐊᖅᑎᑦ ᐊᒥᓲᓂᖅᓴᐃᑦ  

ᐃᓚᐅᖁᓪᓗᒋᑦ ᑕᕝᕙᓂ ᐱᒻᒪᕆᐅᔪᒥ 

ᐃᓕᓐᓂᐊᒐᒃᓴᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᑕᐃᓐᓇ (ᑐᓵᔨᑎᒍᑦ) 

ᐅᑭᐅᓄᑦ ᑕᓪᓕᒪᓄᑦ ᐸᕐᓇᐅᑎᖃᕋᑦᑕ 

ᐃᓕᓐᓂᐊᒐᒃᓴᓄᑦ ᑖᓐᓇ 

ᑕᑯᖃᓯᐅᑎᔪᓐᓇᑦᑎᐊᖅᑕᕗᑦ ᑕᐃᒪᓐᓇ ᓴᖅᑭᑦᑎᓗᑕ 

ᑖᑦᓱᒪ ᒪᓕᒐᓕᐅᖅᑎᐅᑉ ᓄᓇᖁᑎᖓᓄᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓄᑦ ᑲᔪᓯᒋᐊᖅ 

ᑖᒃᑯᐊ ᒥᖅᑯᓕ ᒥᖅᑯᓕᖏᓐᓄᑦ 

ᐱᒋᐊᖅᑎᑕᐅᓚᐅᕐᒪᑦ 2019-2020 ᐊᒻᒪᓗ ᑖᓐᓇ 

ᐊᖏᓪᓕᒋᐊᖅᑎᑦᑎᓂᐊᖅᑐᓂ 2020-21-ᒥ 

ᖃᓄᐃᑦᑐᓂᒃ ᓇᓖᕌᒐᒃᓴᓂᒃ 

ᐃᓱᒪᑦᓴᖅᓯᐅᕈᑕᐅᔪᖃᕐᓂᐊᖅᐸ 

ᐊᖏᓪᓕᒋᐊᕐᓂᖅᓴᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ 

ᐊᖓᔪᖅᑳᑉ ᑭᐅᔪᓐᓇᖅᑕᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓴᖅᑭᓚᐅᖅᑐᖅ ᑲᑎᒪᔨᑦᑎᓐᓄᑦ ᐊᐱᖅᑯᑕᐅᑎᓪᓗᒍ 

ᐊᔾᔨᒌᖏᑦᑐᓄᑦ ᐊᒃᑐᐊᓂᖃᓚᐅᖅᑐᖅ ᒪᓕᒐᓕᐅᖅᑎ 

ᐊᐱᖅᑯᑎᖓ ᓄᓇᓕᖕᓂ ᐃᓐᓇᕐᓄᑦ ᐃᓕᓐᓂᐊᕐᓂᖅ 

ᓇᓖᕌᒐᒃᓴᓂᒃ ᐊᔾᔨᒌᖏᑦᑐᓂᒃ ᐱᓕᕆᔪᑦ 

ᐃᓚᖏᓪᓗᑦ ᒐᕙᒪᒃᑯᓐᓂ ᐃᓚᖏᓪᓗ ᒐᕙᒪᒃᑯᑦ 

ᑖᓐᓇ ᐊᔾᔨᒌᖏᑦᑐᓂᒃ ᑐᒃᓯᕋᑐᐊᖅᐸᑦ 

ᑮᓇᐅᔭᖃᖅᑎᑦᑎᔪᓐᓇᖅᑐᓂᒃ ᕿᓂᖅᑐᒍᑦ ᑕᕝᕙᓂ 

ᓄᓇᓖᑦ ᐊᔾᔨᒋᖏᑦᑐᓂ ᓴᖅᑭᑦᑎᒐᔭᕋᑦᑕ. ᓇᓕᐊᒃ  



ᐱᖓᑦᓯᖅ, ᒫᑦᓯ 11, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᒐᒃᓴᐃᑦ ᑐᓐᖓᕕᒋᒐᔭᖅᑐᑦ ᑖᒃᑯᓄᖓ 

ᐃᑲᔫᑎᒋᒐᔭᖅᑐᑦ ᐃᓕᓐᓂᐊᑎᑦᑎᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᓯᔅᓴᓕᐊᓘᖏᑦᑐᖓ ᐆᒥᖓ ᐊᐱᕆᒍᒪᔪᖓ, 

ᑕᐃᒃᑯᐊ ᓄᓇᓖᑦ ᓄᓇᓕᓐᓂ ᐃᓐᓇᐃᑦ, ᐃᓐᓇᕐᓄᑦ 

ᐃᓕᓴᐃᔨ ᐊᕐᕌᒍᑕᒫᑦ ᓄᐊᑦᑎᓲᖑᒻᒪᑕ 

ᑲᑎᒪᑎᑦᑎᓪᓗᑎᒃ ᓄᓇᓕᐅᑉ ᑭᓐᖒᒪᒋᔭᖏᓐᓂᒃ 

ᐅᕝᕙᓗ ᖃᓄᐃᑦᑐᓂ ᐃᓕᓐᓂᐊᕈᑎᔅᓴᓂᒃ 

ᑕᑯᒍᒪᒐᔭᕐᒪᖔᑕ ᓯᕗᓂᑦᑎᓐᓂᑦ. ᑕᐃᒃᑯᐊ ᖃᓄᖅ 

ᕿᒥᕐᕈᔭᐅᕙᑉᐸ ᑕᕝᕗᖓᕋᐃᒻᒪᑕ ᐊᓪᓚᕝᕕᒻᒧᑦ 

ᓄᓇᓕᒃ ᑖᓐᓇ ᑭᓐᖒᒪᒋᔭᖓ ᑕᑯᓐᓇᖅᑕᐅᕙᑉᐸ 

ᑕᐃᑯᖓ ᓴᖅᑭᖅᑐᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᔅᓱᒪ ᑭᐅᑦᑎᐊᕈᓐᓇᕐᒪᒍ, 

ᐱᑎᑦᑐᓐᓇᕈᖕᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᒪᒃᑯᐊ 

ᐃᖅᑲᓇᐃᔭᖅᑎᒋᔭᕗᑦ ᓄᓇᓕᓐᓂ ᐃᓐᓇᕐᓄᑦ 

ᐃᓕᓴᐃᔩᑦ ᒫᓐᓇ ᐊᕐᕌᒍᑕᒫᑦ 

ᖃᐅᔨᓴᑦᑎᑦᓯᖃᑦᑕᕐᒥᒐᑦᑕ ᑕᒪᒃᑯᓂᖓ ᖃᓪᓗᓈᑎᑐᑦ 

ᑕᐃᔭᐅᔪᑦ ᓄᓇᓕᓐᓂ ᐃᓕᓐᓂᐊᖅᑕᐅᔪᑦ 

ᖃᐅᔨᓴᕐᓃᒃ ᖃᐅᔨᓴᐅᑎᒋᕙᑦᓱᑎᒍ ᑕᒪᒃᑯᐊ. 

ᐊᕐᕌᒍᑕᒫᑦ ᐊᐱᕆᔭᐅᖃᑦᑕᕐᒪᑕ ᓄᓇᓖᑦ ᓱᓇᓂᒃ 

ᑕᑯᔪᒪᕕᓯ, ᓱᓇᐃᑦ ᐃᓕᑦᓯᓐᓄᑦ ᐱᒻᒪᕆᐅᑎᑕᐅᕙᑦ 

ᒫᓐᓇ. ᐃᓛᓐᓂᒃᑯᑦ ᑮᓇᐅᔭᐃᑦ 

ᐊᐳᕈᑎᐅᖃᑦᑕᕋᓗᐊᖅᑎᓪᓗᒋᑦ ᓱᓕ 

ᕿᓂᒃᑲᓐᓂᕋᓱᐊᖅᑐᒍᑦ ᓄᑖᓂᒃ 

ᑲᑐᔾᔨᖃᑎᒌᖃᑎᒋᒍᓐᓇᕋᔭᖅᑕᑎᓐᓂ 

ᓴᖅᑭᑎᑦᓯᒐᓱᐊᖅᓱᑕ ᓄᑖᖑᒐᔭᖅᑐᓂᒃ ᑕᒪᒃᑯᓂᖓ 

ᓄᓇᓕᓐᓂ ᐃᓕᓐᓂᐊᕈᑕᐅᒍᓐᓇᕋᔭᖅᑐᓂ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᐃᒃᑯᐊ 

ᓄᐊᑕᐅᓚᐅᖅᑎᓪᓗᒋᑦ  

ᐸᕐᓈᕆᔭᖃᖅᐸᓪᓕᐊᖏᓐᓇᕋᓱᓲᖑᕕᓯᖃᐃ ᐃᒫᒃ 

ᐅᑯᐊ ᐸᓐᓂᖅᑑᒥ ᐃᒫᒃ ᑭᓐᖒᒪᑦᑎᔪᑦ ᐅᕝᕙᓗ 

ᒥᑦᑎᒪᑕᓕᒻᒥ ᐃᒫᒃ ᐊᔾᔨᖓᓂᒃ ᑭᓐᖒᒪᑦᑎᒻᒪᑕ 

ᐃᓕᓐᓂᐊᕈᒪᓪᓗᑎᒃ. ᐃᓕᓐᓂᐊᑎᑦᑎᖁᔭᐅᓪᓗᑎᒃ 

ᐊᕙᓂᓗ ᑲᖏᖅᓯᓂᕐᒥ ᐃᒫᒃ 

ᐆᑦᑐᕋᓐᖑᐊᑐᐃᓐᓇᖅᑐᖓ ᑭᓯᐊᓂ 

ᐃᓕᓐᓂᐊᕈᒪᓂᕐᒥ ᑭᓐᖒᒪᔪᖃᖅᑎᓪᓗᒍ 

ᐸᕐᓈᕆᔭᐅᓕᖅᐸᓪᓕᐊᕙᑉᐸᑦ ᐃᓐᓇᐃᑦ 

ᐃᓕᓐᓂᐊᕐᕕᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᑕᐃᒪᐃᓛᒃ 

ᐅᖃᖅᑲᐅᒐᒪ ᑕᐃᓐᓇ ᖁᓕᓄᑦ ᐊᕐᕌᒍᓄᑦ 

ᐸᕐᓇᐅᑎᒥᒃ ᐳᓚᕋᒻᒪᑕ ᑖᒃᑯᐊ ᑲᑎᒪᔨᖁᑎᕗᑦ, 

ᑐᓴᕋᓱᒃᑐᑎᓪᓗᒍ ᓄᓇᓕᖕᓂ ᑕᒪᓐᓇ ᕿᑭᖅᑖᓗᖕᒥ 

ᓇᓂ ᓄᓇᓕᖕᓄᑦ ᐳᓚᕋᖅᓯᒪᕙᓪᓚᐃᔪᐃᑦ. 

ᑐᓴᕈᒪᓪᓚᕆᒃᑐᒍᑦ ᐊᒻᒪ ᐃᓕᔅᓯᓗ 

ᑐᓴᕈᒪᒻᒪᕆᖕᒥᔪᒍᑦ ᓱᓇᒥᒃ 

ᐃᓕᓐᓂᐊᖅᑎᑕᐅᖁᔭᐅᒐᔭᖅᑐᓂ. ᑕᐃᒪ ᑐᓴᕌᖓᑦᑕ 

ᐆᒥᖓ ᐃᓕᓐᓂᐊᖅᑎᑕᐅᖁᔭᐅᔫᒐᓗᐊᖅ ᑕᒫᓂ 

ᓄᓇᓕᑦᑎᓐᓂ, ᐸᕐᓇᒋᐊᓲᖑᖃᑦᑕᕐᒪᑦ ᐃᒻᒪᖄ 

ᑏᓰᕝᕙᐅᑎᓪᓗᒍ ᑐᓴᕌᖓᑦᑕ ᑕᒃᑭᐊᓂ 

ᐊᕐᕌᒎᓛᖅᑐᒥᒃ ᐸᕐᓇᒍᑕᐅᓕᖃᑦᑕᕐᒪᑕ. ᐃᓐᓇᐃᑦ 

ᒥᒃᓴᓄᑦ ᑭᐅᔪᒃᓴᐅᑦᑎᐊᖅᐳᖓ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᖅ. 

 

ᓇᑲᓱᒃ: ᐊᓯᐊᓄᑦ ᓴᖑᓗᖓ. ᑕᐃᒃᑯᐊ ᐅᕗᖓ 

ᐳᓛᕆᐊᖅᓯᒪᓚᐅᕐᒥᔪᐃᑦ ᐃᓕᓐᓂᐊᖅᑏᑦ 

ᐃᓄᓕᕆᔨᐅᓂᕐᒧᑦ ᓄᓕᕆᔨᐅᓂᕐᒧᑦ ᑭᖑᓪᓕᕐᒥ 

ᐊᕐᕌᒍᖓᓂ ᑕᒫᓂ ᐃᓕᓐᓂᐊᕐᖓᑕ. ᑕᐃᒃᑯᐊᓗ 

ᐸᕐᓈᕆᓯᒪᔭᔅᓯᖕᓂᑦ ᐃᓄᓕᕆᔨᐅᓂᕐᒧᑦ 

ᐃᓕᓐᓂᐊᕋᔅᓴᓂᑦ (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐊᕐᕌᒍᒧᑦ (ᑐᓵᔨᑎᒎᕈᓐᓂᖅᑐᖅ) ᑐᑭᓯᓯᒪᓕᖅᑭᓯ 

ᓇᒥᒃᑲᓐᓂᖅ ᐃᓕᓐᓂᐊᑎᑦᑎᒐᔭᕐᒪᖔᔅᓯ ᐅᕝᕙ ᓱᓕ 

ᐃᖃᓗᑦᑑᑦᓯᐊᕐᒥ ᑲᔪᓯᒐᔭᖅᑲ ᓱᓕ ᐊᒻᒪᓗ ᑖᓐᓇ 

ᐃᖃᓗᓐᓃᑦᑐᖅ ᑭᖑᓪᓕᕐᒥ ᐊᕐᕌᒍᖓᓐᓂᑦᑐᑦ, ᑕᐃᒫᒃ 

ᑲᔪᓰᓐᓇᕐᓂᐊᖅᑲᑦ ᒫᓐᓇ ᐃᓛᒃ, (ᑐᓵᔨᑎᒍᑦ) 

ᐊᕐᕌᒎᓂᐊᖅᑐᒥᒃ? (ᑐᓵᔨᑎᒎᕈᓐᓂᖅᑐᖅ) ᖁᔭᓐᓇᒦᒃ, 

ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᑲᔪᓯᔪᖅ ᑖᓐᓇ ᐃᖃᓗᖕᓂᓪᓕ, 

ᐃᖃᓗᒃᑑᑦᓯᐊᕐᒥᓗ ᐃᓕᓐᓂᐊᕈᑎᐅᖃᑦᑕᖅᑐᑦ 

ᐃᓄᓕᕆᓂᕐᒧᑦ. ᑲᖏᖅᖠᓂᕐᒧ 

ᓅᓚᐅᐱᓪᓚᒋᐊᖃᕈᒫᖅᐸᓪᓕᐃᔭᕗᑦ ᑕᐃᒃᑯᐊ ᑖᓐᓇ 

ᓯᕗᓕᐅᖅᑎᑉ ᐱᔾᔪᑎᖃᓪᓚᕆᒃᓱᑕ. 

ᑲᖏᖅᓯᓂᕐᒨᕆᐊᖃᕈᒫᕐᒪᑦ ᐃᒻᒪᖄ 

ᐅᓂᒃᑳᕈᓐᓇᖅᐱᑦ, ᓱᒐᒥ, ᓱᓇᒥᒃ ᐱᔾᔪᑎᖃᖅᓱᑎᑦ 

ᑲᖏᖅᓯᓂᕐᒨᓚᐅᐱᓪᓚᒋᐊᖃᓛᕐᓂᖓᓂᒃ, ᑐᒡᓕᕐᒪ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᒪᒃᑯᐊ 

ᐃᓛᓐᓂᒃᑯᑦ ᓄᑦᑎᖅᑕᐅᑲᐃᓐᓇᓲᑦ ᐱᓕᕆᐊᕆᔭᐅᔪᐃᑦ 

ᐃᓕᓐᓂᐊᕈᑕᐅᔪᐃᑦ ᐊᓯᖏᑦᑕᐅᖅ ᓄᓇᓖᑦ 

ᐃᓚᐅᖃᑕᐅᖃᑦᑕᕐᓂᐊᕐᒪᑕ 

ᐃᓕᓐᓂᐊᖅᑎᑦᓴᐅᒍᓐᓇᕋᔭᖅᑐᐃᑦ. ᑕᒫᓂ 

ᐱᔭᕇᓚᐅᖅᑎᓪᓗᒋᑦ ᑲᖏᖅᖠᓂᕐᒧᑦ 

ᓄᑦᑎᖅᑕᐅᑲᐃᓐᓇᓛᖅᑰᕐᒥᔪᖅ ᐊᒻᒪᓗ ᓯᕗᓂᐊᒍᑦ 

ᐸᕐᓇᐅᑏᑦ ᑐᓴᖅᓯᒪᔭᕗᓪᓕ ᓄᓇᓕᓐᓂ ᐊᑐᖅᓱᒋᑦ, 

ᐸᕐᓇᐅᑎᒋᒐᓱᐊᖃᑦᑕᕐᓂᐊᕐᒥᔭᕗᑦᑕᐅᖅ ᓯᕗᓂᑦᑎᓐᓄᑦ 

ᑕᒪᒃᑯᐊ ᐃᓕᓐᓂᐊᕈᑕᐅᔪᓐᓇᕐᓂᖏᑦ ᓄᓇᓕᓐᓂ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᖑᓪᓕᖅᐹᒥᒃ 

ᐊᐱᖅᑯᑎᒋᔪᒪᓕᖅᑕᕋ ᒪᑯᐊ ᐃᓚᖏᑦ 

ᑮᓇᐅᔭᖃᖅᑎᑦᑎᔨᐅᖃᑦᑕᕐᖓᑕ ᐱᓕᕆᕝᕕᐅᔪᑦ 

ᐃᓕᓐᓂᐊᕈᑎᔅᓴᓂᑦ ᓴᖅᑮᖁᔨᒐᐃᒻᒪᑕ ᐱᓐᖑᐊᓗᒍ 

ᓱᒃᑯᐊᕿᖃᑦᑕᖅᑐᐃᑦ ᐃᖅᑲᓇᐃᔭᕆᐅᖅᓴᓂᕐᒧᑦ ᑕᐃᓐᓇ 

G.R.E.A.T ᐱᓕᕆᐊᖅ ᑮᓇᐅᔭᖃᖅᑎᑦᑎᔨᐅᓲᒻᒥᒻᒪᑕ 

ᐃᓄᓕᕆᔨᒃᑯᑦ. ᐊᒻᒪᓗ ᑕᐃᓐᓇᓗ ᐃᓄᓕᕆᔨᐅᓂᕐᒧᑦ 

ᑕᐃᒃᑯᓇᓐᖓᑦ ᑮᓇᐅᔭᖃᖅᑎᑕᐅᓲᖑᔪᔅᓴᐅᒻᒥᔪᖅ 

ᐃᓛᓐᓂ. 2020-21-ᒥ ᖃᑦᑎᐅᕙᑦ ᐃᓐᓇᐃᑦ ᐃᓛᒃ, 

ᖃᑦᑎᐅᕙᑦ ᐱᓕᕆᕝᕖᑦ ᐃᓕᓐᓂᐊᑎᑦᑎᓂᕐᒧᑦ 

ᓴᖅᑮᖁᔨᓯᒪᔪᐃᑦ ᐊᑐᖅᑕᐅᖑᔅᓴᒫᖑᖁᓪᓗᒋᑦ ᑕᐅᕙᓂ, 

ᖃᑦᑎᐅᕙᒃᑭᐊᕐᖓᐃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᓚᒌᑦᑐᓕᕆᔨᒃᑯᑦ 

ᐱᔨᑦᑎᕋᖅᑎᖏᑦ ᐱᓕᕆᖃᑎᒋᖃᑦᑕᖅᑕᕗᑦ ᑕᒪᑐᒪᑉ  

ᒥᒃᓵᓄᑦ. ᒫᓐᓇ ᐅᑭᐅᖑᔪᖅ ᐃᓛᒃ 2019-2020, 

12-ᖑᓚᐅᖅᑐᑦ ᑕᒫᓂ ᐃᓕᓐᓂᐊᖅᑐᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔭᕇᖅᑮᑦ 

ᒥᔅ ᓇᑲᓱᒃ? ᖁᔭᓐᓇᒦᒃ. ᐊᑎᖁᑎᖃᒃᑲᓐᓂᕈᓐᓃᕋᒪ 

ᐊᐱᕆᕙᔅᓯ ᒪᑉᐱᒐᕐᒨᑲᐃᓐᓇᓕᕐᒥᒋᔅᓯ N-3, 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᑲᑎᑦᑐᒋᑦ ᐊᐅᓚᒍᑏᑦ 

ᐋᖅᑭᐅᒪᒍᑏᑦ ᓂᕈᐊᖅᑕᐅᒋᐊᓖᑦ, $39,019,000. 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑭᓰ 

ᐱᔭᕇᕋᑦᑎᒍᑦ ᓄᓇᕗᑦ ᓯᓚᑦᑐᖅᓴᕐᕕᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑦᓯᖅ ᒪᑐᓯᔾᔪᑎᔅᓴᓂᒃ ᐅᖃᐅᓯᔅᓴᖃᖅᑮᑦ? ᒥᓂᔅᑕ 

ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᕌᓗᒃ 

ᐊᓂᒍᖅᑎᑦᑎᔪᐊᓐᓅᒐᔅᓯ ᑖᒃᑯᓂᖓ 

ᐊᑐᓛᕈᒪᓛᖅᑕᑦᑎᓐᓂᒃ ᐊᕐᕌᒎᓛᖅᑐᒧᑦ ᑮᓇᐅᔭᐃᑦ 

ᐊᒻᒪᓗ ᑖᒃᑯᐊ ᐊᐱᖅᑯᑕᐅᔪᓪᓗ 

ᐃᒪᓐᓇᐃᓕᐅᕋᔭᕋᔅᓯᓗ-ᕋᑖᖅᑐᐃᑦ ᑎᑎᕋᖅᑕᐅᖕᒪᑕ 

ᐊᒻᒪ ᐅᑎᕐᕕᒋᒋᐊᖃᖅᑕᓯ ᐃᓚᐃᑎᒍᑦ. ᖁᔭᓐᓇᒦᒃ.  

 

ᑖᓐᓇᒎᖅ ᓴᐅᒥᓐᓃᑦᑐᖅ ᒫᓯᓗ ᓄᖅᑲᕈᒫᓕᕐᒪᑦ 

ᖃᑯᒍᒎᖅ? ᓱᕕᒐᖅᑕᐅᖅ ᐃᖅᑲᓇᐃᔭᖅᑎᑦᑎᐊᕙᒃ. 

ᐅᖃᖁᓐᖏᒃᑲᓗᐊᖅᑐᒡᒎᖅ. ᑭᓯᐊᓂᓕ 

ᓄᖅᑲᕈᒫᖅᑐᑯᓘᓕᕐᒪᑦ, ᑖᓐᓇ 

ᐃᖅᑲᓇᐃᔭᖅᑎᑦᓯᐊᕙᐅᖅᑲᐅᔪᖅ 

ᓯᓚᑦᑐᖅᓴᕐᕕᒃᑯᓐᓄᑦ ᑭᖑᓂᖃᕐᔪᐊᓚᖓᔪᖅ 

ᐊᒃᓱᕈᓪᓚᕆᖃᑦᑕᕐᒪᑦ ᐃᑲᔪᖅᓱᓂ ᓯᓚᑦᑐᖅᓴᕐᕕᒻᒥ 

ᐊᒻᒪ ᐃᓕᓐᓂᐊᖅᐸᓪᓕᐊᔪᓄᑦ ᐃᓕᓐᓂᐊᖅᑐᓄᑦ 

ᐊᒃᓱᐊᓗᒃ ᐃᑲᔪᓲᖑᖕᒪᑦ. ᐊᔾᔨᐊᓂᑦᑐᖅ 

ᐃᓇᖏᖅᑎᑖᓛᖅᐳᒍᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ, ᒥᓂᔅᑕ 

ᓇᑦᓯᖅ. ᑲᑎᒪᔩᑦ ᐅᖃᕈᑎᓪᓗᒋᑦ ᖁᔭᓐᓇᒦᖅᑲᒋᑦ,  

ᑭᐅᔪᓐᓇᕐᓂᐊᖅᓯᒪᒐᔅᓯ ᐃᖅᑲᓇᐃᔭᖅᑎᓯᓗ. 

ᐃᖅᓱᖅᑏ, ᑖᒃᑯᐊ ᐊᓂᑎᑲᐃᓐᓇᓚᐅᕐᒥᒃᑭᑦ 

ᐅᖃᕆᐊᖅᑐᖅᓯᒪᔪᑦ.  

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2020-2021 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᒫᓐᓇ ᑕᐃᒪ ᒪᓕᒐᓕᕆᔾᔪᑎᔅᓯᖕᓄᑦ ᖃᑯᖅᑕᒧᑦ, 

ᐃᔾᔪᔪᑲᓪᓚᕐᒨᒻᒥᒍᔅᓯ, ᒪᑉᐱᖅᑐᒐᖅ, ᒪᑉᐱᕈᑎᖓ 39-

ᒧᕐᓗᓯ, ᒪᓕᒐᒃᓴᖅ 39 ᑕᑯᓂᐊᖅᑕᓯ. ᒪᓕᒐᒃᓴᖅ 

39, ᑮᓇᐅᔭᓂᒃ ᑐᔅᓯᕋᐅᓰᑦ 2020-21 

ᑎᑎᕋᖅᓯᒪᓂᖓᑦ 1, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓᑦ 2. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓᑦ 3. 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓᓅᕆᔅᓯ 

ᒪᑉᐱᒐᖓᑦ 2, ᐅᐃᒍᖓᑦ. ᑮᓇᐅᔭᑦ ᐊᖏᖅᑕᐅᔪᑦ 

ᒫᑦᓯ 31, 2021 ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ 

ᓂᕈᐊᖅᑕᐅᒋᐊᓖᑦ $1,816,711,000 . 

ᐊᖏᖅᑭᓯᐅᒃ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓᑦ 4. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓᑦ 5. 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓᑦ 6. 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑲᑦ 

ᒪᓕᒐᒃᓴᖅ 39 ᐃᓘᓐᓇᖓᓂᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑭᓰ 

ᑖᓐᓇ ᒪᓕᒐᒃᓴᖅ 39 ᑲᑎᒪᔾᔪᑎᔅᓴᓅᕈᓐᓇᖅᓯᓪᓗᓂ 

ᐱᖓᔪᐊᓐᓂ ᐅᖃᓕᒫᖅᑕᐅᓂᕐᒧᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐱᒋᐊᖅᑎᑦᑎᕗᖓ ᐱᕙᓪᓕᐊᓂᕆᓯᒪᔭᑦᑎᓐᓂᑦ 

ᐅᓂᒃᑳᖁᔨᓕᖅᑐᖓ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᐱᖁᔨᕗᖔᕈᑎᑕᖃᕐᖓᑦ 

ᐅᓂᒃᑳᖁᔨᓕᖅᑐᒥᒃ ᐱᕙᓪᓕᐊᓂᕆᓯᒪᔭᑦᑎᓐᓂᒃ 

ᐊᐃᕙᔾᔪᑎᔅᓴᐅᒐᓂᓗ. ᓈᒻᒪᓴᖅᑐᐃᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑎ ᑲᔪᓯᔪᖅ. ᓂᑯᕕᓐᓂᐊᓕᖅᑯᖓ 

ᐱᕙᓪᓕᐊᓂᕆᓯᒪᔭᕗᑦ ᐅᓂᒃᑳᕆᓗᒍ ᐅᖃᖅᑎᒧᑦ.  

 

ᐅᖃᖅᑎ: ᐅᓐᓄᒃᑯᑦ. (ᑐᓵᔨᑎᒍᑦ) 

ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖏᑦ. ᒥᔅᑕ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ 

ᒪᓕᒐᒃᓴᖅ 39, ᐊᒻᒪ ᐅᓂᒃᑳᕈᒪᓕᖅᑐᑦ ᒪᓕᒐᒃᓴᖅ 

39 ᐱᔭᕇᕐᖓᑦ ᐊᒻᒪᓗ ᐊᑐᐃᓐᓇᐅᓕᖅᑐᓂ 

ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᓯᓪᓗᓂ ᐊᒻᒪ, 

ᐅᖃᖅᑏ, ᐱᒋᐊᖅᑎᑦᑎᕗᖓ, ᑲᑎᒪᑐᐃᓐᓇᕐᓂᐅᑉ 

ᐅᓂᒃᑳᖏᑦ ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᒥᒃ 

ᓈᑎᕐᒦᑦᑐᖃᕐᒪᑦ. ᐊᐃᑉᐱᖅᑕᐅᕚ? ᒥᔅᑕ ᕼᐃᒃᔅ.  

>>ᐃᓪᓚᖅᑐᑦ 

 

ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ. 

 

ᒪᓕᒐᓕᐅᖅᑎ ᐃᓚᖓᑦ: ᓂᕈᐊᖅ. 

 

ᐅᖃᖅᑎ: ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑎ ᑲᔪᓯᕗᖅ.  

 

(ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓃᑦ ᒪᓕᒐᒃᓴᐃᑦ. (ᑐᓵᔨᑎᒍᑦ) 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᕼᐃᒃᔅ. 

 

 

>>ᐃᓪᓚᖅᑐᑦ 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐊᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2020-2021 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᕿᑭᖅᑖᓘᑉ ᓂᒋᐊᓄᑦ, ᒪᓕᒐᒃᓴᖅ 

39, ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2020-2021, 

ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ 

ᓈᒻᒪᒻᒪᑦ. ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑎ ᑲᔪᓯᔪᖅ ᐊᒻᒪ ᒪᓕᒐᒃᓴᖅ 39 

ᐊᑐᐃᓐᓇᐅᓕᖅᑯᖅ ᐱᓐᖑᖅᑎᑕᐅᒍᓐᓇᖅᓯᓪᓗᓂ.  

 

22-ᖓᑦ. ᑲᑎᒪᔾᔪᑎᒃᓴᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᔅᓴᑦ ᒫᑦᓯ 12-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 40 

 ᒪᓕᒐᒃᓴᖅ 41 

 ᒪᓕᒐᒃᓴᖅ 42 

 ᒪᓕᒐᒃᓴᖅ 43 

 ᓴᖅᑭᑕᐅᓯᒪᔪᖅ ᑎᑎᖅᑲᒃ 65 - 5(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᓪᓗᒍ 

ᐱᔪᓐᓇᐅᑎᑖᕆᓯᒪᔭᕋ ᐱᖁᔨᕗᖔᕈᑎᒃᑯᑦ 62 - 

5(2), ᐅᓇ ᒪᓕᒐᓕᐅᕐᕕᒃ 

ᓄᖅᑲᖓᑲᐃᓐᓇᓐᖑᓱᓕᕐᒥᔪᖅ 

ᕿᑎᖅᑰᑎᕈᕋᓱᓐᓂᖓᓂ, ᒫᑦᓯ 12, 10:00 

ᐅᓪᓛᒃᑯᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 19:21ᒥ



 

 

 


